
Naqqiut 

Taarserpaa siunnersuut 14. marts 2017-imeersoq 

(Tunngavilersuut: naqqiut suliarineqarpoq Inatsisartut inatsisinik nalilersuisarfiata, 

Inatsisartut Allattoqarfianni oqaaseqaatai tunuliaqutaralugit. 

Naqqiutit pingaarnerit allaaserineqarneri: Naqqiuteqartoqarpoq siunnersuummi 

taaguusersuutit ilaannut, nutaanillu taaguusersuutinik ataasiakkaanik aamma 

ikkussisoqarluni, tamatumani aamma taaguutinik ”pisortat”, ”pisortat suliffiutaat”, 

”namminersortut suliffiutaat” aamma ”suliffeqarfik”. §§-ini 4-7-imi, 10-mi, aamma 13-15-

imi aammalu kapitel aalajangersakkani erseqqissaasoqarlunilu itisilerisoqarpoq. 

Oqaaseqaatit tamanna naapertorlugu allanngortinneqarput.) 

 

Siunnersuummut oqaaseqaatit 

 

Nalinginnaasumik oqaaseqaatit 

 

1. Aallaqqaasiut 

Siunnersuutip siunertaa tassaavoq pisortat oqartussaaffiisa, pisortat suliffeqarfiutaasa aamma 

suliffeqarfiit namminersortut ilinniartunik aamma sungiusartunik najugaqavissunik 

atorfinitsitsisarnikkut inuiaqatigiinnut akisussaaffiinik siuarsaanissaq. Aamma siunertaq 

tassaavoq suliffeqartitsinerup siuarsarnissaa, aamma Kalaallit Nunaanni najugaqavissunik, 

soorlu ilinniartunik sungiusartunillu atorfinitsitsinerit aqqutigalugit piginnaasaqassutsip 

inissisimaffianik annertusaanissaq. 

 

Inuiaqatigiit nukissaqarluartut piujuaannartitsinermillu tunngaveqartumik ingerlatsisinnaasut 

pilersikkumallugit pisariaqarpoq pisortat oqartussaaffiisa, pisortat suliffeqarfiutaasa aamma 

suliffeqarfiit namminersortut suliffissaqartitsinerat, kalaallinillu sulisinnaasunik 

piginnaasatigut ineriartortitsinerat siuarsassallugit, najugaqavissunik ilinniagaqartunik – 

ilinniartunik – sungiusaammillu sulisussanik allanik atorfinitsitsisarnertigut. Piffissamut 

qaninnerusumut ungasinnerusumullu isigalugu inuiaqatigiinni kalaallini ilinniartunik 

sungiusaammillu sulisussanik allanik atorfinitsitsisarnerit amerlanerusut piginnaasanik, 

ilinniarsimassutsimik ilisimasanillu nammineq qaffasinnerulersitsissapput. Tamanna 

ataatsimut isigalugu pisortat oqartussaaffii namminersortutullu inuussutissarsiorfinni 

namminerni naammassisaqarnerulernermik pilersitsissaaq. Siunnersuummik 

piviusunngortitsineq taamaasilluni inuiaqatigiinnut kalaallinut ineriartornikkut pitsaasunik 

sunniuteqassaaq, ungasinnerusumullu piffissap ingerlanerani Kalaallit Nunaanni 

atugarissaarnermik qaffasinnerulersitsissalluni, aammalu najugaqavissut 

sulisorineqarnerisigut ilinniartitaanikkut malunnaatilimmik sunniuteqassalluni. 

Siunnersuut ilaatigut pisortat oqartussaaffiinut aamma pisortat suliffeqarfiinut pisussaaffinnik 

imaqarpoq, inuiaqatigiinnut kalaallinut ajunngitsumik ineriartortitseqataanissamut. Tamanna 

pissaaq ilinniartunik imaluunniit sungiusaammik sulisussanik nunaqavissunik ikinnerpaamik 

sulisoqarnissamut aalajangersagaqarneratigut, imaluunniit Ilinniartunut Sungiusaammillu 

Sulisunut Aningaasaateqarfimmut akiliinikkut aamma pisortat oqartussaaffia imaluunniit 

suliffeqarfiit immikkut akuerisaasimanngippata. Kisianni pisortat oqartussaaffia imaluunniit 

pisortat suliffeqarfiat pisussaaffeqanngilaq Ilinniartunik sungiusaammillu sulisussanik 

nunaqavissunik sulisoqarnissamut, imaluunniit Ilinniartunut Sungiusaammillu Sulisunut 

Aningaasaateqarfimmut akiliinissamut pisortat imaluunniit suliffeqarfiit inuussutissarsiutinik 

ilinniartitsinerit aamma inuussutissarsiutinik ilinniartitsinerup iluani pikkorissaanerit pillugit 

Inatsisartut inatsisaat naapertorlugu, tak. siunnersuutip § 13, imm. 3, sungiusarfissatut 

akuerineqarsimanngippat imaluunniit akuerineqarsinnaanngippat. Taamaasilluni pisumi 

taamaattumi pisortat oqartussaaffiat imaluunniit pisortat suliffeqarfiat qinnuteqassanngilaq 

siunnersuutip § 17-ia naapertorlugu, pisussaaffinnut taaneqartunut 

pisussaaffeqannginnissamut tassungalu akuerisaanermut nalunaarfigineqassanani.  

 

Siunnersuut taamaallaat imaqarpoq ilinniartunik imaluunniit sungiusaammik sulisussanik 

nunaqavissunik ikinnerpaamik sulisoqarnissamut piumasaqaammik. Soorunami pisortat 

oqartussaaffiisa aamma pisortat suliffeqarfiisa siunnersuut naapertorlugu ilinniartunik 

sungiusaammillu sulisunik amerlanerusunik atorfinitsitsisarniarlutik qinersinnaavaat. 

 

Siunnersuummi kapitalit 7 aamma 8-miipput nioqqutinik imaluunniit kiffartuussissutinik 

pilersuinerit pillugit isumaqatigiissutit atsiornissaat pillugit neqeroorutinik pissarsiornerni 

pisortat neqeroortitsinerannut atatillugu pisortat oqartussaaffiinut aamma pisortat 

suliffeqarfiutaannut pisussaaffiit, taakkunani tunniussinermut piumasaqaat “akikinnerpaaq”, 

imaluunniit tunniussinermut piumasaqaat “aningaasatigut pitsaanerpaamik neqeroorut”, 

imaluunniit akigititamik pingaarnerutitaqarluni minnerpaamillu piumasaqaammik ataatsimik 

allamik atuiffigalugit tunniussaqarnermut piumasaqaat atorneqarlutik. 

 

Siunnersuutip kapitali 7-i naapertorlugu pisortani oqartussaaffiit, ilanngullugit soorlu 

Namminersorlutik Oqartussat aamma kommunit, aamma pisortat suliffeqarfii 

pisussaatitaapput ilinniartunik imaluunniit sungiusaammik sulisussanik nunaqavissunik 

sulisitsisoqarnissaanik piumasaqaateqassallutik suliariumannittussarsiuussinermi 

tunniussinermi piumasaqaat ”akikinnerpaaq” atorneqarpat. 

 

Siunnersuummi kapitali 8 tunniussinermi piumasaqaammik ”aningaasatigut pitsaanerpaamik 

neqeroorummik”, imaluunniit imaluunniit akigititamik pingaarnerutitaqarluni minnerpaamillu 

piumasaqaammik ataatsimik allamik atugaqarluni pisortat neqeroortitsineranni pisortani 

oqartussaaffiit pisortallu suliffeqarfiutaasa pisussaaffiinut tunngavoq. Taamaattumik 

siunnersuummi kapitali 8-mik ilaaffeqartumik isumaqatigiissummik pisortani oqartussaaffik 

imaluunniit pisortat suliffeqarfiutaat tunniussigaangat oqartussaaffik imaluunniit suliffeqarfik 

piumasaqaataasut ilaannit nassataqartumik isumaqatigiissummi suliassanik suliaqarnermut 

pilersuinermullu atatillugu suliassap suliarinerani ilinniartunik imaluunniit sungiusaammik 

sulisussanik najugaqavissut aalajangersimasumik amerlassusillit atorfeqartillugit 

atugarinissaat pillugit neqeroorummik tunisisup neqeroorutigisaanik atugaqarnissaminnut 

pisussaaffeqarput. 

 

Taamaattorli siunnersuummi kapitali 7-imi aamma 8-mi aalajangersakkat 

atortinneqassanngillat pineqarpata nioqqutissanik tunisisarneq imaluunniit kiffartuussineq 

minnerpaaffissatut nalilerneqartunit 500.000 kr.-nit appasinnerusunik naleqartunut 

isumaqatigiissut pineqarpat. 

 

Siunnersuummi kapitali 7 aamma 8-mi aalajangersakkat tamatigoortutut siunertaat tassaavoq 

neqerooruteqartutut ajugaasut sapinngisamik siamasinnerpaamik najugaqavissunik 

ilinniartutut imaluunniit sungiusaammik sulisussanik atorfinitsitaqarlutillu atugaqarnissaasa 

qularnaarnissaat. Suliffeqarfinnut pisortat neqeroortitsineranni peqataasunut aalajangersakkat 

nassataqartitsineri tullinnguuttuni erseqqinnerusumik nassuiarneqarput. 

 

Siunnersuut aamma atorneqassaaq suliffeqarfinnut namminersortunut Kalaallit Nunaanni 

suliffeqarfinnik ingerlatsisunut imaluunniit suliniuteqartunut imaluunniit nioqqutissanik 

pilersuisunut imaluunniit Kalaallit Nunaanni pisiniartumut ataatsimut pisiniartunulluunniit 

arlalinnut kiffartuussisunut. Tamanna atuuppoq suliffeqarfiup imaluunniit suliffeqarfiup 

suliniutaata suunera apeqqutaatinnagu aamma apeqqutaatinnagu 

Danmarkiminngaanneersuunersoq, nuna allaminngaannersuunersoq imaluunniit nunat tamat 

akornanninngaanneersuunersoq. 

 

Suliffeqarfik namminersortoq pisussaaffeqanngilaq ilinniartunik imaluunniit sungiusaammik 

sulisussanik nunaqavissunik sulisoqarnissamut imaluunniit Ilinniartunut Sungiusaammillu 

Sulisunut Aningaasaateqarfimmut akiliinissamut, taamaaliornissamut periarfissaqanngippat 

aamma suliffeqarfik immikkut akuersissummik pisimanngippat. Siunnersuut suliffeqarfinnut 

namminersortunut nalinginnarmik nammineq piumassutsimik qiimmassaatinik imaqarpoq 

suliniutitut pingaarnertut marluttut isikkulinnik. 

 

Siunnersuummiipput siullertut erseqqinnerusutut aalajangersimasunik tunniussinissamik 

piumassaqaatinik arlalialunnik atuisoqarfiulluni nioqqutissanik imaluunniit kiffartuussinermik 

ikiorsiissutit pilersuutigineri pillugit isumaqatigiissutit atsiornissaat pillugu neqeroorutinik 

pissarsiornerni pisortani oqartussaaffiit pisortallu suliffeqarfiisa neqeroortitsinernik atuisarneri 

pillugit aalajangersakkat. Suliffeqarfinnut taamatut ittutut neqeroortitsinerni peqataasunut 



  

 4 

najugaqavissut ilinniartutut imaluunniit sungiusaammik sulisutut atorfinitsitsillutillu 

atuinissaannut tunngatillugu aalajangersakkat nalinginnarmik iluaqutissanik, 

pisinnaatitaaffinnik pisussaaffinnillu arlalialunnik nassataqartitsipput. 

 

Siunnersuummi kapitali 7 malillugu neqeroortitsinermi allagaatini, aammalu nioqqutinik 

imaluunniit kiffartuussinissamik ikiorsiinernik, tunniussinermut piumasaqaat 

“akikinnerpaamik” atuisoqarluni pilersuutigineri pillugit isumaqatigiissutit atsiornissaat 

pillugu neqeroorutinik pissarsiornerni pisortat neqeroortitsineranni najugaqavissut, soorlu 

ilinniartut imaluunniit sungiusaammik sulisuusut atorfinitsinnissaat pillugit 

isumaqatigiissummi tunniussaasumi piumasaqaatinik pisortani oqartussaaffiit pisortallu 

suliffeqarfii piumassaqaateqassapput. Atorfinitsitsinissamut piumasaqaat tassaavoq ukiumi 

ilivitsumi tassani imaluunniit taakkunani isumaqatigiissut tunniunneqartoq malillugu 

isumaqatigiissummi ikiorsiissutit pilersuutigineqarfissaanni suliffeqarfimmi 

neqerooruteqarluni ajugaasumi ilinniartunik imaluunniit sungiusaammik sulisuusunik 

atorfinitsitsinissaq pillugu tamatigoortutut piumasaqaataavoq. Atorfinitsitsinissamut 

piumasaqaammik neqerooruteqarluni ajugaasoq naapertuutsitsisinnaanngippat 

erseqqinnerusutut aalajangikkamik ilanngaatissatut aningaasanik isumaqatigiissummi 

kisitsisit inerniliussani pisortani oqartussaaffik imaluunniit pisortat suliffeqarfiutaat 

ilanngaateqassaaq. 

 

Siunnersuummi kapitali 8 atuutissaaq neqeroorutinik pissarsiornerni, aamma nioqqutit 

imaluunniit kiffartuussinermik ikiorsiissutit pilersuutigineri pillugit isumaqatigiissutinik 

atsiuinermi pisortaqarfik imaluunniit pisortat suliffeqarfiutaat tunniussinermut 

piumasaqaammik ”aningaasatigut pitsaanerpaamik neqeroorummik”, imaluunniit akigititaq 

pingaartuutinneqarluni piumasaqaammillu minnerpaamik ataatsimik allamik 

neqeroortitsinermik atuisoqaraangat. Siunnersuummi kapitali 8 malillugu suliffeqarfiit 

neqerooruteqartut, isumaqatigiissut tunniunneqartoq malillugu isumaqatigiissummi 

ikiorsiissutit suliarineranni pilersuutiginerannilu ilinniartunik imaluunniit sungiusaammik 

sulisunik najugaqavissunik atuinissamik neqerooruteqartut pisortat neqeroortitsinerini taama 

ittuni pitsaanerusumik inissisimatinneqassapput. Neqeroortitsinermut aamma 

isumaqatigiissummik tunniussaqarnermut atatillugu erseqqinnerusumik nalunaarsukkamik 

naleqassutsimik najugaqavissut ilinniartutut imaluunniit sungiusaammik sulisutut 

atorneqartussatut neqeroorutaasutut amerlassusaat suliakkiisutut pisortani oqartussaaffiup 

imaluunniit suliakkiisutut pisortat suliffeqarfiutaata ilanngussaqarneratigut tamanna pissaaq. 

Taamaalilluni suliffeqarfinni, pisortat suliassanik neqeroortitsinerinut neqerooruteqartuni 

najugaqavissut ilinniartutut imaluunniit sungiusaammik sulisutut atorfinitsillugillu 

atugarinissaannut qiimmassaat annertusisinneqassaaq. Ajugaasutut neqerooruteqartoq 

isumaqatigiissummi tunniunneqartuni isumaqatigiissummi ikiorsiissutit suliarineranni 

pilersuutigineranilu neqeroorutigisatut amerlassusilittut najugaqavissunik ilinniartutut 

imaluunniit sungiusaammik sulisuututut atorfeqartitsinissaminik atuinngippat 

erseqqinnerusumik aalajangersakkatut ilanngaatissatut aningaasanik isumaqatigiissummi 

kisitsisit inerniliussani pisortani oqartussaaffik imaluunniit pisortat suliffeqarfiutaat 

ilanngaateqassaaq. 

 

Siunnersuummi kapitali 7 aamma 8 malillugit taaneqartutut iluaqutissat, pisinnaatitaaffiit 

pisussaaffiillu pisortat neqeroortitsinerini peqataasunut pisortat suliffeqarfiutaannut aamma 

atuupput. 

 

Siunnersuut aappassaanik imaqarpoq Kalaallit Nunaanni namminersortutut suliffeqarfiit 

ukiup ilivitsup iluani ilinniartunik sungiusaammillu sulisussanik nunaqavissunik ilinniartunik 

sungiusaammillu sulisussanik sulisoqarnermi suliffeqarfimmut atuuttumik anguniagarisanit 

amerlanerusunik sulisoqartut bonusisiassaqartinneqarnissaannik aaqqissuinermik, 

suliffeqarfik namminersortoq ukiumi ataatsimi najugaqavissunik ilinniartunik sungiusartunillu 

atorfeqartitsisimappat, suliffeqarfiup ilinniartoqarnermi sungiusartoqarnermi anguniaanit 

amerlanerusunik. Bonusisiassaqartitsilluni aaqqissuineq taamaallaat Kalaallit Nunaanni 

suliffeqarfinnut namminersortunut atuuppoq. Bonusisiassaqartitsilluni aaqqissuineq 

assersuutigalugu suliffeqarfinnut namminersortunut nunanit allamiunut, Kalaallit Nunaanni 

suliniutinik ingerlatsisunut atuutinngilaq. Aammalu bonusisiassaqartitsilluni aaqqissuineq 

Kalaallit Nunaanni pisortat suliffeqarfiutaannut atuutinngilaq. 

 

Siunnersuutip qiimmassaatissanik aaqqissuussineri tamatigoortutut inuiaqatigiinni 

aningaasaqarnerup qaninnerusumut ungasinnerusumullu isigaluni ineriartorneranut 

ajunngitsumik kinguneqassasut ilimagineqarput. 

 

Inatsisartut inatsiseqarput inuussutissarsiutinut ilinniartitsinerit aamma inuussutissarsiutinut 

ilinniartitsinerup iluani pikkorissaasarnerit pillugit. Siunnersuummi inuusuttut 

ilinniagaqarnissamut piumassusiat siuarsarneqarpoq. Siunnersuutip matuma inatsit pineqartoq 

ilassuserpaa, pisortat oqartussaaffii, pisortat suliffeqarfii aamma namminersortutut 

suliffeqarfiit najugaqavissut ilinniartutut imaluunniit sungiusaammik sulisutut 

atorfeqartinnissaannut aamma najugaqavissut ilinniartutut imaluunniit sungiusaammik 

sulisutut atornissaannut pissutissaqartilerlugit qiimmassarlugillu. 

 

Ataatsimut isigalugu siunnersuut inuiaqatigiinni unammilligassat aaqqiissutissarsinissaannut 

peqataassaaq, ataatsimut isigalugu maanna ilinniartunut ilinniarfissat sungiusaammillu 

suliffissat ikippallaarmata aamma pisortat ilaanni namminersortutullu sulisitsisut ilaanni 

ilinniakkamik naammassinnittartut ilinniartut sungiusaatigalugulu sulisut ikippallaarmata. 

Siunnersuut pisortat oqartussaaffiisa, pisortat suliffeqarfiisa namminersortutullu suliffiit 

inuiaqatigiinni akisussaaffimmik kivitseqataanissaannut qiimmassaassaaq. Taakkulu 

tunniussassaat pingaarneq tassaassaaq ilinniartunik imaluunniit sungiusaammik sulisussanik 

najugaqavissunik atorfinitsitsillutillu atuisassanerat, taamaaliornissamut periarfissaqartillugu. 

Pisortat oqartussaaffiat aamma pisortat suliffeqarfiat tamanna periarfissaqanngikkaangat 

ingerlatsivillu imaluunnit suliffeqarfik immikkut akuersissummik peqanngippat pisortat 

imaluunniit suliffeqarfiup tunniussassaat tassaassaaq Ilinniartunut Sungiusaammillu Sulisunut 

Aningaasaateqarfimmut akiliuteqartarneq. Aningaasaateqarfiup aningaasaatai siullertut 

pingaarnertullu ilinniarfimmi sungiusaammik suliffeqartitsisarnernut assigisaannullu 

atorneqassapput.  

 

Taaneqareersutut suliffeqarfik namminersortoq pisussaaffeqanngilaq ilinniartunik imaluunniit 

sungiusaammik sulisussanik nunaqavissunik sulisoqarnissamut imaluunniit Ilinniartunut 

Sungiusaammillu Sulisunut Aningaasaateqarfimmut akiliinissamut, taamaaliornissamut 

periarfissaqanngippat aamma suliffeqarfik immikkut akuersissummik pisimanngippat. 

Paarlattuanik siunnersuummi kapitali 7-imi imaluunniit 8-mi ilaasutut pisortat 

neqeroortitsinerannut suliffeqarfik namminersortoq ilaasoq pisinnaatitaaffinnik 

pisussaaffinnillu arlalialunnik pisinnaavoq, aammalu najugaqavissut ilinniartutut imaluunniit 

sungiusaammik sulisutut atorfinitsitarinernut atugarinerinullu tunngatillugu iluaqutissanik 

arlalialunnik pissarsisinnaalluni. Siunnersuummi kapitali 3 malillugu Kalaallit Nunaanni 

suliffeqarfik namminersortoq ilinniartunik imaluunniit sungiusaammik sulisussanik 

sulisoqartitsisinnaanngikkuni imaluunniit ilinniartunik sungiusaammillu sulisussanik 

naammattunik sulisoqartitsisinnaanngikkuni bonusisiassamik pissarsinissamut periarfissamik 

annaasaqassaaq. Ataatsimut isigalugu siunnersuutip suliffinnut namminersortunut 

qimmassaanissamut aaqqissuussineri qulaani taaneqartut innersuussutigineqarput.  

 

Taamaalilluni siunnersuut qiimmassaanermik pisortat oqartussaaffii, pisortat suliffeqarfii 

aamma suliffeqarfiit namminersortut ullumikkut najugaqavissunik ilinniartunik imaluunniit 

sungiusaammik sulisussanik sulisitsisarnissamut aaqqissuussisimanngitsut siunissami 

taamaatut aaqqissuussisarnissaminnut qiimmassarneqarnissaannik imaqarpoq. 

Taamaaliorunik ilinniartunik imaluunniit sungiusaammik sulisussanik sulisitsinermikkut 

suliassaatiminnik suliaqartitsisassapput taamalu ilinniartunik imaluunniit sungiusaammik 

sulisussanik ilinniartitsinermi peqataassallutik.  

 

Siunnersuutip atortinneqarfissaa pisortat oqartussaaffiinut, pisortat suliffeqarfiinut aamma 

suliffeqarfinnut namminersortunut suliamik ilinniarsimasunik allanilluunniit tamatumunnga 

assingusunik sulisitaqartunut killiligaanngilaq. Tamatumunngalu immikkut pissutaavoq 

pisortat oqartussaaffii aamma suliffeqarfiit namminersortut tamarmik inuiaqatigiinni 

akisussaaffimminnik naammassinninnissaannik siunertaa siunnersuutip 

naammassisinnaassanngimmagu, aamma nunaqavissunik soorlu ilinniartunik 

sungiusaammilluunniit sulisussanik sulisitsisarniarnermikkut atugaqartarnermikkullu. 

Taamaalilluni siunnersuut siamasissumik ikioqatigiinnikkullu pisortanut aamma 

suliffeqarfinnut namminersortunut najugaqavissunik ilinniartunik sungiusaammillu 

sulisussanik atorfinitsitsillunilu atugaqarnernut tunngatillugu inuiaqatigiinni 

akisussaaffimminnik naammassinninnissaannik siunnerfeqarpoq. 

 

Siunnersuut ataatsimut isigalugu isumaqatigiissutinut, tamatumani aamma suliffeqarnermi 

illua'tungeriit isumaqatigiissutaannut sunniuteqassanngilaq. Taamaalillunilu sulisut 

kattuffiinut aamma sulisitsisunut atorfinitsitsisarnernut isumaqatigiissusiortarneq il.il. suli 

pisussaaffiuvoq. 

 

2. Siunnersuummi immikkoortut pingaarnerit  

Siullertut siunnersuutigineqarpoq siunnersuummi najugaqavissut ilinniartutut imaluunniit 

sungiusaammik sulisutut ikinnerpaamik amerlassusilinnik atorfinitsitsinissaq pillugu kapitali 

4 pisortat oqartussaaffiinut aamma pisortat suliffeqarfiinut suliffeqarfinnut 

aalajangersimasunik angissusilinnut tamanut atuutissasoq. Taamaalillunilu siunnersuut 

pisortat oqartussaaffiinut imaluunniit pisortat suliffeqarfiinut ikittuaqqanik sulisulinnut 

atortuutinneqassanngilaq. Taamaattoq pisortat oqartussaaffii aamma pisortat suliffeqarfii 

ilinniartunik imaluunniit sungiusaammik sulisussanik sulisitsisinnaanermut soorunami 

mattunneqanngillat. Pisortat oqartussaaffii minnerusut aamma pisortat suliffeqarfii 

minnerusut najugaqavissunik ataatsimik arlalinnilluunniit ilinniartunik imaluunniit 

sungiusaammik sulisunik ataatsimut isigalugu sulisitsisarnissaat naatsorsuutigineqarpoq, 

taamalu Kalaallit Nunaanni inuiaqatigiit ineriartornerannut tamatumuuna peqataallutik.  

 

Siunnersuummi kapitali 4 malillugu ukiumi ilivitsumi pisortat oqartussaaffiisa, imaluunniit 

pisortat suliffiutaasa najugaqavissut ilinniartutut imaluunniit sungiusaammik sulisutut 

atorfinitsissallugit amerlassusissaannik pisussaaffigisaat ukiup ilivitsup siuliani qaammatini 

ataasiakkaani pisortat imaluunniit suliffeqarfiup agguaqatigiissillugit sulisut amerlassusaannik 

atorfeqartitaannik tunngaveqarluni nalinginnarmik naatsorsorneqartarput. Siunnersuut 

naapertorlugu pisortat oqartussaaffiini aamma pisortat suliffeqarfiini tamani ukiup ilivitsumi 

nalinginnarmik agguaqatigiissillugu sulisut 12-iugaangata minnerpaamik nunaqavissoq 1 

ilinniartutut imaluunniit sungiusaammik sulisutut ukiup ilivitsup siuliani qaammatikkaani 

tamani sulisorineqarsimasassaaq. Taamaattorli immikkut ittunik pissutissaqanngippat pisortat 

oqartussaaffii imaluunniit pisortat suliffeqarfiutaat najugaqavissunik ilinniartunik imaluunniit 

sungiusaammik sulisunik 52-it sinnerlugit atorfeqartitaqarnissaminnut 

pisussaaffilerneqassanngillat. Siunnersuummi §§ 13-16 nalinginnarmik innersuussutaapput 

taakkununngalu oqaaseqaatit. 

 

Pisortat oqartussaaffii annerpaat aamma pisortat suliffeqarfii annerpaat amerlasuutigut 

sulisussaminnik qaffasissunik piginnaanilinnik ilisimasalinnillu aammalu ilinniagartuunik 

atorfeqartitsinissamik pisariaqartitsisarnerat tunngavigalugu pisussaaffiup inissinneqarnera 

ilaatigut aalajangersarneqarpoq. Tamannalu amerlasuutigut pisarpoq 

aningaasarsiorluarsinnaaneq naammassisaqarluarsinnaanerlu tunngavigalugit, niuerfinni 

assigiinngitsuni, minnerunngitsumillu pisortat aamma suliffeqarfiit pineqartut 

eqqarsaatigalugit nunarsuarmioqatigiit annertusiartuinnartumik imminnut 

qaninneruleriartorfianni.  

 

Tunngaviatigut siunnersuut pisortat oqartussaaffiinut aamma pisortat suliffeqarfiinut tamanut 

assigiippoq, tassami pisussaaffik qaffakkiartortarmat pisortat oqartussaaffiata aamma pisortat 

suliffeqarfiata angissusaa tunngavigalugu. Sulisut amerlassusaannut naleqqiullugu pisortat 

oqartussaaffii aamma pisortat suliffeqarfii agguaqatigiissillugu tamarmik assigiimmik 

annertussusilimmik kivitseqatigiipput. 

 

Inuussutissarsiutinik ilinniagaqarneq aamma inuussutissarsiutinik ilinniagaqarfimmi 

pikkorissartitsinerit pillugit Inatsisartut inatsisaat malillugu pisortaqarfik imaluunniit 

suliffeqarfik sungiusaammik suliffeqarfittut akuerineqanngippat aamma 

akuerineqarsinnaanngippat ukiumi ilivitsumi pisortat oqartussaaffiat imaluunniit pisortat 

suliffeqarfiutaat najugaqavissunik ilinniartutut imaluunniit sungiusaammik sulisutut 

atorfeqartitaqarnissaminut pisussaaffeqanngilaq. Tamanna aamma atuuppoq siunnersuummi § 

17 malillugu immikkut ittumik akuersissummik pisortaqarfik imaluunniit suliffeqarfik 

qinnuteqarsimappat aamma akuerineqarsimappat. Immikkut ittumik akuersissuteqartarnermut 

aaqqiissut tullinnguuttuni erseqqinnerusumik eqqartorneqarpoq. 

 

Siunnersuutip ilusilernera imarisaalu suleqatigiissitami anngajaami tusarniaanermut akissutit 

oqaaseqaatillu tiguneqarsimasut malittarisaannit Naalakkersuisunit pilersinneqartuni 

oqaloqatigiissutigineqarsimapput. Suleqatigiissitat ilaasortaqarput Inuussutissarsiornermut 

Sulisoqarnermut Niuernermut, Nukissiuuteqarnermullu Naalakkersuisoqarfimmit (ISNNN), 

Ilinniartitaanermut, Kultureqarnermut, Ilisimatusarnermut aamma Ilageeqarnermut 

Naalakkersuisoqarfimmit (IKIIN), Aningaasaqarnermut Akileraartarnermullu 

Naalakkersuisoqarfimmit (ANN), Sulisitsisunit (GE), SIK-mit, NUSUKA-mit, 

Kommuneqarfik Sermersuumit, Kommune Kujallermit aamma Qaasuitsup Kommunianit. 

 

Suleqatigiissitat pingaartumik innersuussutigaat suliffeqarfiit pisortat tamanut ammasumik 

sulisussarsiuussinermi namminersortut ilinniartunik sungiusaammillu sulisussanik allanik 

qularnaarunneqartassasut. Taamaattumik tamatumunnga atatillugu ilaatigut tamanna 

tunngavigalugu siunnersuutip pisortat suliassanik suliariumannittussarsiuussisut 

piumasaqarfigai, taakku ataanni namminersorlutik oqartussat, kommunit pisortallu 

suliffeqarfii tamanut ammasumik suliariumannittussarsiuussinermi. 

 

Siunnersuummi kapitali 7 malillugu tunniussinermut piumasaqaatip “akikinnerpaap” 

atugaaffiini nioqqutissat imaluunniit kiffartuussissutit pilersuutigineri pillugit 

isumaqatigiissutit atsiornissaat pillugit neqeroorutinik pissarsiorlutik pisortat 

neqeroortitsinerini najugaqavissunik ilinniartutut imaluunniit sungiusaammik sulisutut 

atorfinitsitsinissaq pillugu pisortat oqartussaaffii aamma pisortat suliffeqarfiutaat 

neqeroortitsinermut allagaatini aamma isumaqatigiissummi akuerisaasumi piumasaqaatinik 

aalajangersaassapput. Isumaqatigiissummi akuerisaasumi isumaqatigiissummi ikiorsiissutit 

pilersuutigineqarfianni ukiumi ilivitsumi tassani imaluunniit taakkunani suliffeqarfimmi 

neqerooruteqartuni ajugaasumi atorfinitsitsinissamut piumasaqaat tassaavoq ilinniartunik 

imaluunniit sungiusaammik sulisunik atorfinitsitsinissamut tamatigoortitatut piumasaqaat. 

Atorfinitsitsinissamik piumasaqaammik neqerooruteqartuni ajugaasoq 

naapertuutsitsisinnaanngippat pisortat oqartussaaffiat imaluunniit pisortat suliffeqarfiutaat 

erseqqinnerusumik aalajangerneqartumik ilanngaatissatut aningaasanik isumaqatigiissummi 

kisitsimmi inerniliussami ilanngaateqassaaq. 

 

Siunnersuummi kapitali 8 atuutissaaq neqeroorutinik pissarsiornerni, aamma nioqqutit 

imaluunniit kiffartuussinermik ikiorsiissutit pilersuutigineri pillugit isumaqatigiissutinik 

atsiuinermi pisortaqarfik imaluunniit pisortat suliffeqarfiutaat tunniussinermut 

piumasaqaammik ”aningaasatigut pitsaanerpaamik neqeroorut”-mmik, imaluunniit akigititaq 

pingaartuutinneqarluni piumasaqaammillu minnerpaamik ataatsimik allamik 

neqeroortitsinermik atuisoqaraangat. Siunnersuummi kapitali 8 malillugu suliffeqarfiit 

neqerooruteqartut, isumaqatigiissut tunniunneqartoq malillugu isumaqatigiissummi 

ikiorsiissutit sulierineranni pilersuutiginerannilu ilinniartunik imaluunniit sungiusaammik 

sulisunik najugaqavissunik atuinissamik neqerooruteqartut pisortat neqeroortitsinerini taama 

ittuni pitsaanerusumik inissisimatinneqassapput. Neqeroortitsinermut aamma 

isumaqatigiissummik tunniussaqarnermut atatillugu erseqqinnerusumik nalunaarsukkamik 

naleqassutsimik najugaqavissut ilinniartutut imaluunniit sungiusaammik sulisutut 

atorneqartussatut neqeroorutaasutut amerlassusaat suliakkiisutut pisortani oqartussaaffiup 

imaluunniit suliakkiisutut pisortat suliffeqarfiutaata ilanngussaqarneratigut tamanna pissaaq. 

Taamaalilluni suliffeqarfinni, pisortat suliassanik neqeroortitsinerinut neqerooruteqartuni 

najugaqavissut ilinniartutut imaluunniit sungiusaammik sulisutut atorfinitsillugillu 

atugarinissaannut qiimmassaat annertusisinneqassaaq. Ajugaasutut neqerooruteqartoq 

isumaqatigiissummi tunniunneqartuni isumaqatigiissummi ikiorsiissutit suliarineranni 

pilersuutigineranilu neqeroorutigisatut amerlassusilittut najugaqavissunik ilinniartutut 

imaluunniit sungiusaammik sulisuututut atorfeqartitsinissaminik atuinngippat 

erseqqinnerusumik aalajangersakkatut ilanngaatissatut aningaasanik isumaqatigiissummi 

kisitsisit inerniliussani pisortani oqartussaaffik imaluunniit pisortat suliffeqarfiutaat 

ilanngaateqassaaq. 

 

Siunnersuummi kapitali 7-imi aamma 8-mi ilaasutut neqeroortitsinernut suliffeqarfinnut 

peqataasunut siunnersuummi kapitali 7-imi aamma 8-mi aalajangersakkat nalinginnaasumik 

iluaqutissanik, pisinnaatitaaffinnik pisussaaffinnillu arlalialunnik nassataqartitsipput. 

Siunnersuummi taaneqartutut iluaqutissat, pisinnaatitaaffiit pisussaaffiillu pisortat 

neqeroortitsinerini peqataasunut pisortat suliffeqarfiutaannut aamma atuupput. 

 

Siunnersuummili kapitali 7-imi aamma 8-mi aalajangersakkat atortinneqassanngillat 

pineqarpata nioqqutissanik tunisaqartarneq imaluunniit kiffartuussineq pingaanngitsutut 

killiliussat 500.000 kr.-it ataallugit annertussusillit pineqarpata. 

 

Nangillugu siunnersuutigineqarpoq siunnersuut aamma atuutissasoq suliffeqarfinnut 

namminersortunut Kalaallit Nunaanni suliffeqarfinnik ingerlatsisunut imaluunniit 

suliniuteqartunut imaluunniit nioqqutissanik pilersuisunut imaluunniit Kalaallit Nunaanni 

pisiniartumut ataatsimut pisiniartunulluunniit arlalinnut kiffartuussisunut. Tamanna atuuppoq 

suliffeqarfiup imaluunniit suliffeqarfiup suliniutaata suunera apeqqutaatinnagu aamma 

apeqqutaatinnagu Danmarkiminngaanneersuunersoq, nuna allaminngaannersuunersoq 

imaluunniit nunat tamalaat akornanninngaanneersuunersoq.  

 

Suliffeqarfiit namminersortut siunnersuummi kapitali 4-miittutut ilinniartunik imaluunniit 

sungiusaammik sulisussanik nunaqavissunik sulisoqarnissamut imaluunniit Ilinniartunut 

Sungiusaammillu Sulisunut Aningaasaateqarfimmut akiliinissamut pisussaaffeqanngillat, 

taamaaliornissamut periarfissaqanngippat aamma suliffeqarfik immikkut akuersissummik 

pisimanngippat. Pisussaaffiit taaneqartut taamaallaat pisortat oqartussaaffiinut aamma pisortat 

suliffeqarfiinut atuupput.  

 

Siunnersuut suliffeqarfinnut namminersortunut tamatigoortutut nammineq piumassutsimik 

qiimassaatinik arlalialunnik imaqarpoq suliniutitut pingaarnertut 2-nik isikkulimmik. 

 

Siunnersuummiipput siullertut erseqqinnerusutut aalajangersimasunik tunniussinissamik 

piumassaqaatinik arlalialunnik atuisoqarfiulluni nioqqutissanik imaluunniit kiffartuussinermik 

ikiorsiissutit pilersuutigineri pillugit isumaqatigiissutit atsiornissaat pillugu neqeroorutinik 

pissarsiornerni pisortani oqartussaaffiit pisortallu suliffeqarfiisa neqeroortitsinernik atuisarneri 

pillugit aalajangersakkat. Suliffeqarfinnut taamatut ittutut neqeroortitsinerni peqataasunut 

najugaqavissut ilinniartutut imaluunniit sungiusaammik sulisutut atorfinitsitsillutillu 

atuinissaannut tunngatillugu aalajangersakkat nalinginnarmik iluaqutissanik, 

pisinnaatitaaffinnik pisussaaffinnillu arlalialunnik nassataqartitsipput. Immikkoortumi 

matumani qulaani aamma immikkoortoq 1-imi siunnersuummi kapitali 7-imik aamma 8-mik 

eqqartuineq nalinginnaasumik innersuussutaavoq. 

 

Siunnersuut aappassaanik imaqarpoq Kalaallit Nunaanni suliffeqarfinnut namminersortunut 

ukiup ilivitsup iluani ilinniartunik sungiusaammillu sulisussanik nunaqavissunik ilinniartunik 

sungiusaammillu sulisussanik sulisoqarnermi suliffeqarfimmut atuuttumik anguniagarisanit 

amerlanerusunik sulisoqartut bonusisiassaqartinneqarnissaannik aaqqissuinermik. 

Naalakkersuisut kalaallit suliffeqarfiannut namminersortumut ilinniartut sungiusartullu 

bonusiat agguaattarpaa akilerlugulu, suliffeqarfik ullorsiutit ukiuanut nunaqavissunik 

ilinniartunik sungiusartunillu suliffeqarfiup ilinniartunut sungiusartunullu anguniagaanut 

amerlanerusunik atorfeqartitsippat. Bonusisiassaqartitsilluni aaqqissuineq Kalaallit Nunaanni 

suliffeqarfinnut namminersortunut taamaallaat atuuppoq. Bonusisiassaqartitsilluni 

aaqqissuineq assersuutigalugu suliffeqarfinnut namminersortunut nunanit allamiunut, 

Kalaallit Nunaanni suliniutinik ingerlatsisunut atuutinngilaq. Aammalu 

bonusisiassaqartitsilluni aaqqissuineq Kalaallit Nunaanni pisortat suliffeqarfiutaannut 

atuutinngilaq. 

 

Siunnersuutip qiimmassaatissanik aaqqissuussineri nalinginnarmik inuiaqatigiinni 

aningaasaqarnerup qaninnerusumut ungasinnerusumullu isigaluni ineriartorneranut 

ajunngitsumik kinguneqassasut ilimagineqarput. 

 

Pisortat oqartussaaffii, pisortat suliffeqarfii aamma namminersortutut suliffeqarfiit 

ilinniartunik sungiusaammillu sulisussanik allanik siunnersuut naapertorlugu 

pisussaaffigisamittut sulisoqartut, taassuma ataani siunnersuummi kapitali 4, 7 imaluunniit 8-

mi imaluunniit isumaqatigiinnermi aalajangersakkat siunnersuummi kapitali 7 imaluunniit 8 

tunngavigalugit aalajangerneqartut, qularnaarumallugu pisortat aamma suliffeqarfiit 

pisussaaffilerneqarput namminneq suliniuteqarnermikkut ilinniartunik sungiusaammillu 

sulisussaminnik allanik pissarsiortassasut periarfissat naleqquttut aqqutigalugit, soorlu 

tamanut ammasumut suliffissanut nittartakkamut, www.suli.gl -imut. Pisussaaffik taanna 

pingaaruteqarpoq, ilaatigut pissutigalugu najugaqavissut ilinniartutut imaluunniit 

sungiusaammik sulisussatut suliffissarsiornissamut periarfissaqartinneqarmata. 

 

Siunnersuutaavoq Naalakkersuisunut ukiumoortumik nalunaarusiortarnissamut pisussaaffik 

ilanngunneqassasoq, nassuiaasiorlugu pisortat imaluunniit suliffeqarfiup ingerlatsinera 

pillugu, ilinniartunik aamma sungiusaammik sulisussanik allanik siunnersuut naapertorlugu 

pissarsiortarnerminnut aamma atuisarnerminnut ilaalu ilanngullugit atatillugu. 

Nalunaarusiornissami piumasarisat ersaripput. Nalunaarusiamiit ajornassanngilaq 

paasissallugu pisortat imaluunniit suliffeqarfik siunnersuummi uani pineqartunut ilaanersoq 

aammalu taamaassappata pisortaqarfik imaluunniit suliffeqarfik siunnersuut malillugu 

pisussaaffigisaminik naapertuutsitaqarsimanersoq. Nalunaarusiaq ukiut tamaasa ukiumut 

ataasiarluni januari naatinnagu nassiunneqartassaaq, takuuk siunnersuummi § 39, imm. 1. 

Nalunaaruteqartarnissamut pisussaaffik pisortani oqartussaaffinnut, pisortat suliffeqarfiinut 

namminersortutullu suliffeqarfinnut tamanut atuuppoq. 

 

Taaneqareersutut siunnersuut immikkut akuerineqarsinnaanermut periarfissaqartitsivoq 

pisortat oqartussaaffiinut aamma pisortat suliffeqarfiinut siunnersuummi kapitel 4 

tunngavigalugu nunaqavissunik ilinniartutut imaluunniit sungiusaammik sulisutut 

aalajangersimasumik amerlassusilinnik sulisoqarnissaminnut pisussaaffeqartunut. 

Siunnersuummi § 17 naapertorlugu pisortat oqartussaaffiat imaluunniit pisortat suliffeqarfiat 

tamakkiisumik ilaannakuusumilluunniit pisussaajunnaarsinneqarsinnaasoq siunnersuummi 

kapitali 4 naapertorlugu nunaqavissunik ilinniartunik imaluunniit sungiusaammik sulisussanik 

sulisoqanissamut, imaluunnit pisortat oqartussaaffiat imaluunniit pisortat suliffeqarfiat 

nunaqavissunik ilinniartunik sungiusaammilluunniit ingerlatsisunik kapitali 4-mi 

nalunaarsorneqartunit ikinnerusunik sulisoqarsinnaanermut Naalakkersuisut qinnuteqaat 

tunngavigalugu immikkut akuersinissamik aalajangiisinnaapput. Immikkut ittumik 

akuersissummik pissarsisinnaaneq killeqartutut paasineqartassaaq. Taamaalilluni pisortat 

oqartussaaffiat imaluunniit pisortat suliffeqarfiat pisuni aalajangersimasuni nunaqavissunik 

ilinniartunik imaluunniit sungiusaammik sulisussanik atorfeqartitsinissamut tamakkiisumik 

ilaannakuusumilluunniit pisussaajunnaarsinnaavoq pissusiviusut tunngavigalugit ilinniartunik 

sungiusaammilluunniit sulisunik sulisitsinissaq periarfissaqanngippat, imaluunniit taamaallaat 

siunnersuummi piumasaqaataasuniit ikinnerusunik sulisitsisinnaaneq periarfissaappat. 

Immikkulli akuersissummik pisortat oqartussaaffiata imaluunniit pisortat suliffeqarfiata 

siunnersuummi § 17 naapertorlugu tunineqarnera ilinniartoqarnermut sungiusaammilluunniit 

allatigut sulisoqarnermut akitsuummik siunnersuummi § 18 naapertorlugu, ilinniartunut 

imaluunniit sungiusaammik allatigut sulisorineqartussaagaluanut tamanut 

atorfeqartinneqanngitsunulli akiliuteqartussaanermik suliffeqarfimmik pisussaaffiiaanngilaq.  

 

Pisortat oqartussaaffiat imaluunniit pisortat suliffeqarfiat siunnersuummi kapitali 4 malillugu 

pisussaaffeqanngilaq ilinniartunik imaluunniit sungiusaammik sulisussanik nunaqavissunik 

sulisoqarnissamut imaluunniit siunnersuummi kapitali 5 malillugu Ilinniartunut 

Sungiusaammillu Sulisunut Aningaasaateqarfimmut akiliinissamut pisortat oqartussaaffiat 

imaluunniit pisortat suliffeqarfiat inuussutissarsiutinik ilinniartitsinerit aamma 

inuussutissarsiutinik ilinniartitsinerup iluani pikkorissaanerit pillugit Inatsisartut inatsisaat tak. 

siunnersuummi § 13, imm. 3, sungiusarfissatut akuerineqarsimanngippat imaluunniit 

akuerineqarsinnaanngippat. Taamaalilluni pisumi taamaattumi pisortat oqartussaaffiat 

imaluunniit pisortat suliffeqarfiat qinnuteqassanngilaq siunnersuummi § 17 naapertorlugu 

pisussaaffinnut taaneqartunut pisussaaffeqannginnissamut tassungalu akuerisaanermut 

nalunaarfigineqassanani. 

 

Siunnersuutip siunertaraa angussallugu pisortat oqartussaaffiisa aamma namminersortut 

ingerlatsiviisa ataatsimoorussanik soqutigisaqarnissaat. Ingerlatsiviimmi taakkua arlariit 

kalaallit sulisinnaasut maannamiit annertunerusunik piginnaaneqalernissaat qularnaassallugu 

pisariaqartippaat. Soqutigisarlu taanna pitsaanerpaamik siuarsarniarlugu kissaataavoq 

sapinngisamik najugaqavissut amerlanerpaat ilinniartutut imaluunniit sungiusaammik allatigut 

sulisussatut suliffeqartarnissaat. 

Pisortat oqartussaaffii imaluunniit pisortat suliffeqarfeqarfii siunertamut tamatumunnga 

peqataanngitsunik aamma siunnersuummi § 17 naapertorlugu immikkut 

akuersissuteqanngitsunik ingerlatsiviit imaluunniit suliffeqarfiit taakkua Ilinniartunut 

Sungiusartunullu Aningaasaateqarfimmut pilersinneqaqqammersumut akiliuteqartassapput. 

Aningaasaateqarfik Naalakkersuisunit allaffissornikkut aqunneqassaaq. Aningaasaateqarfiullu 

aningaasaatai taamaallaat atorneqarsinnaapput sungiusaammik ilinniarfimmi sulisitsisarnernut 

assigisaannullu, kiisalu periarfissaqarnera naapertorlugu tamatuma saniatigut sanaartukkanut 

aningaasartuutinut qitiusumik inuussutissarsiutinut ilinniarfinnik assigisaannillu Kalaallit 

Nunaanni allilerinermut sanaartornermulluunniit, aamma pisortat ilinniartunut inissiaataannut 

inissianulluunniit taakkua assigisaannut ilinniartunut sungiusartunullu Kalaallit Nunaanni.  

 

Namminersortunik suliffeqarfeqarpat anguniakkamut taaneqartumut peqataanngitsunik 

suliffeqarfik pisussaaffilerneqarsinnaanngilaq Ilinniartunut Sungiusartunullu 

Aningaasaateqarfimmut akiliisarnissamut. Akerlianilli suliffeqarfiit namminersortut 

iluaqutigisinnaasaraluamik ilaat annaasinnaavaat. Ilaatigut tassaavoq pisortat tamanut 

ammasumik sullissisussarsiornermut peqataanermi, tunniussinissamut piumasaqaat 

“aningaasatigut pitsaanerpaamik neqeroorummik”, imaluunniit akigititaq 

pingaartuutinneqarluni piumasaqaammillu minnerpaamik ataatsimik allamik, akigititaq 

minnerpaamillu piumasaqaammik ataatsimik pingaartitsinermi, takuuk siunnersuummi kapitel 

8. Neqerooruteqartup isumaqatigiissutip piviusunngortinnerani najugaqavissunik ilinniartutut 

imaluunniit sungiusaammik sulisutut atorfinitsitassatut amerlassusaannik neqeroorummik 

tunniussaqartutut pisortat oqartussaaffiata, imaluunniit neqeroorummik tunniussaqartutut 

pisortat suliffeqarfiata neqeroortitsinermut aamma isumaqatigiissummik tunniussaqarnermut 

atatillugu erseqqinnerusumik nalunaarsukkatut naleqassutsimik naleqartinneratigut tamanna 

pisarpoq. Immikkoortumi matumani siuliani siunnersuummi kapitali 7-imik aamma 8-mik, 

aammalu siunnersuummi kapitali 7-imi 8-milu aalajangersakkat taakkununngalu oqaaseqaatit 

eqqartorneqarnerat nalinginnaasumik innersuussutigineqarput. Tamatuma saniatigut Kalaallit 

Nunaanni suliffeqarfiit namminersortut aningaasanik iluanaarutaasinnaasumik 

annaasaqarsinnaapput. Immikkoortumi matumani siuliani iluanaarutinik, bonusinik aaqqiissut 

pillugu siunnersuummi kapitali 3-mi aalajangersakkat taakkununngalu oqaaseqaatit 

eqqartornerat nalinginnaasumik innersuussutigineqarput. 

 

2.1 Aningaasaqarnikkut naatsorsuinerit siunnersuummut tunngaviusut  

Siunnersuut imaqarpoq anguniakkanik ilinniartunut sungiusaammillu allatigut suliffissanik 

pilersitsisarnissaq pillugu, tunngaveqartoq ilinniartunut sungiusaammillu sulisussanut allanut 

inissat periarfissaasut nalilersuiffigineqarnerannik, maanna ilinniartunut sungiusaammillu 

suliffissanut allanut neqeroorutaasartunut sanilliussilluni.  

 

Taamaasillunilu siunnersuut naatsorsuinermi tunngaviusumik ilusilikkamik imaqarpoq, qanoq 

aaqqissuussinikkut ilinniartunut sungiusaammillu sulisussanut allanut sungiusarfissat 

pissarsiarineqassanersut eqqarsaatigalugu. Pisortat oqartussaaffiini aamma pisortat 

suliffeqarfiini namminersorlutik oqartussanit imaluunniit pisortat oqartussaaffiinit allanit 

pigineqartuni sulisoqarnikkut aaqqissuussineq aallaaviuvoq.   

 

Pissutsit ukiuni kingullerni maluginiarneqartut, kisitsisit Ilinniartitaanermut, 

Kultureqarnermut, Ilisimatusarnermut Ilageeqarnermullu Naalakkersuisoqarfik (IKIIN) 

naapertorlugu tassaapput ilinniartunut sungiusaammillu allatigut suliffissat ikiliartortut.  

Kisitsisit 2012-imi 965-iniit 2014-imi 798 imaluunniit 807-inut aamma 746-nut 2015-imi. 

2014-imut kisitsisit eqqarsaatigalugit nikingassuteqarput 9-nik kisitsisit Kalaallit Nunaanni 

naatsorsueqqissaartarfiup kisitsisaataasa 798-it aamma IKIIN-ip kisitsisaataasa 807-t 

akornanni.  

 

Ilinniartunut sungiusaammillu sulisunut sungiusaammik inissat inuussutissarsiutinut 

ilinniartitaanerni, pisortat oqartussaaffiini, pisortat suliffeqarfiini Namminersorlutik 

Oqartussanit pigineqartuni, imaluunniit pisortat oqartussaaffiini allat kiisalu suliffeqarfinni 

namminersortuni tabelimi 1-imi uani ataani ersipput.  

 

Ataatsimut ilinniartunut sungiusaammillu sulisunut sungiusaammik inissat 798-it pineqarput. 

Taakkua saniatigut ilanngunneqassapput ilinniartunut aamma sungiusaammik allatigut inissat 

163-it agguarneqartut 54-it peqqissaanermi ikiortinut aamma 109-it isumaginninnermi 

ikiortinut pisortani Kalaallit Nunaanni naatsorsueqqissaartarfiup naatsorsuutaani ilaanngitsut, 

taakkua ilinniartunut akissarsianik pineq ajormata, kisiannili ilinniagaqarnersiuteqartarlutik. 

Taamaasillutillu Naatsorsueqqissaartarfiup kisitsisaatai qummut iluarsineqarsinnaapput 

katillugit ilinniartunut aamma sungiusaammik allatigut inissanut 961-inut 2014-imi.  

 

Tabeli 1: Inuussutissarsiutinut ilinniartitaanerni ilinniartunut sungiusaammillu 

sulisunut sungiusaammik inissat 2014-imi  

Allaffissorneq Ingerlatsiviit Suliffeqarfiit 

Katillugit Kommu

nit 

Naalak-

kersuisut 

Naala-

gaaffik 
Kommunit 

Naalak-

kersuisut 
Privaatit 

Naalak-

kersuisut 

76 12 4 26 40 440 200 798 

Nalunaarsuut: Kalaallit Nunaanni naatsorsueqqissaartarfik; Ilinniartunut sungiusaammillu 

sulisunut sungiusaammik inissat uani qaammatit katinnerattut naatsorsugaapput, 1/12-itut 

oqimaalutarlugu, pisortaqarfik imaluunniit suliffeqarfiit ilinniartunut imaluunniit 

sungiusaammik sulisunut atatillugu aningaasartuutiminnut taartisisarneranni, 

ilinniagaqarnersiuteqarnermut ingerlatsivimmiit. 
 

Taamaasilluni IKIIN naapertorlugu 2014-imi ilinniartunut aamma sungiusartunut inissanik 

640-nik suliffeqarfinni namminersortuni aamma pisortat suliffeqarfiutaanni peqarpoq 

aammalu pisortat oqartussaaffiini ilinniartunut aamma sungiusartunut inissanik 321-inik 

peqarluni. Ilutigisaanik ukiumut ilinniartut inuussutissarsiutinut ilinniartitaanerni 1.300-

uusarput, taamaatiinnartarnerlu 50 % missaaniilluni.  

 

Inuussutissarsiutinut ilinniartitaanerit tamarmik ilinniartunut aamma sungiusaammik allatigut 

suliffissanik piumasaqaateqarfiunngillat, taamaattumillu inuussutissarsiutinut 

ilinniartitaanerni ilinniartunut aamma sungiusaammik allatigut suliffeqartunut piumasaqaatit 

assigiinngisitaarput.  

 

IKIIN naapertorlugu inuussutissarsiutinut ilinniartitaanerit assigiinngitsut ingerlanneqartartut 

nalunaarsorneqarsimapput, taakkualu 11-it ataatsimut qarasaasiakkut sanilliunneqarsimallutik 

Naatsorsueqqissaartarfiup inuussutissarsiutit sammiviinut agguaassisarnera tunngavigalugu, 

soorlu tabel 2-mi uani ataani takuneqarsinnaasutut. Tabelip inuussutissarsiutinut 

ilinniartitaanerni ilinniartut 2014-imi aallartittut takutippai, kiisalu taakkunani sorliit 

ilinniartutut aamma sungiusaammik allatigut suliffissanik piumasaqaateqarfiunersut. Soorlu 

tabel-imi ersittoq ilinniagaqartut 935-it inuussutissarsiutinut ilinniartitaanermik 2014-imi 

aallartitsisimapput, taakkunanngalu 755-it imaluunniit 81 %-it ilinniartunut sungiusaammillu 

ingerlatsisussanut allanut sungiusaammik suliffissamik piumasaqaateqarfiullutik.  

 

Tabeli 2: Ilinniagaqartut inuussutissarsiutinut ilinniartitaanerni ilinniakkamik 

aallartitsisut inuussutissarsiutinut assigiinngitsunut agguarlugit (2014) 

Inuussutissarsiut 
Ilinniartut 

aallartittut 

Ilinniartut aallartittut 

sungiusaammik suliffissamik 

pisariaqartitsisut 

Pisortani allaffissorneq kiffartuussinerlu 307 289 

Niuerneq 135 101 

Aalisarneq, piniarneq nunalerinerlu 134 79 

Sanaartorneq 109 93 

Akunnittarfiit - neriniartarfiillu 79 66 

Kiffartuussiviit allat 56 29 

Assartuineq 35 35 

Suliffissuit 35 35 

Aatsitassarsiorneq 28 11 

Niuernermi kiffartuussineq 10 10 

Nukissiuutit imermillu pilersuineq 7 7 

Katillugit 935 755 

Nalunaarsuut: Kisitsisit tunngaviusut IKIIN-imit naatsorsukkat. Inuussutissarsiutit 

sammiviinut immikkoortiterineq ISNN-imit assammik naatsorsugaapput. Naatsorsuinermi 

uani tunuarsimaarfigineqassaaq inuussutissarsiutit sammiviisa ilinniakkallu sammiviisa 

nikingassutigisinnaasaat.  

Tabeli 3: Ilinniartut inuussutissarsiummik aallartitsisimasut ilinniartunut imaluunniit 

sungiusaammik suliffissamik pisariaqartitsiviusut 2010-2015 

Sammivik 2010 2011 2012 2013 2014 2015 

Pisortani allaffissorneq kiffartuussinerlu 354 398 368 343 289 322 

Niuerneq 159 173 179 145 101 115 

Aalisarneq, Piniarneq Nunalerinerlu 82 87 68 79 79 95 

Sanaartorneq 118 119 90 67 93 78 

Suliffissuit 67 49 57 59 35 73 

Akunnittarfiit neriniartarfiillu 75 64 42 47 66 57 

Assartuineq 34 57 45 29 35 38 

Nukissiuutit imermillu pilersuineq 15 15 13 11 7 16 

Kiffartuussiviit allat 38 45 45 47 29 15 

Aatsitassarsiorneq 10 7 6 7 11 2 

Niuernermi kiffartuussineq 2 12 1 1 10 0 

Katillugit 954 1.026  914 835 755 811 

Nalunaarsuut: Kisitsisit tunngaviusut IKIIN-imit nalunaarsukkat inuussutissarsiutinut 

ilinniartitaanerni aallartittut amerlassusii tunngavigalugit. Naatsorsuinerit aamma 

inuussutissarsiutit sammiviinut immikkoortiterineq ISNN-imit naatsorsugaapput 

inuussutissarsiutit sammiviinut immikkoortiterinerup nalunartoqarnera tunuarsimaarfigalugu.  
 

2015-imi inuussutissarsiutinut ilinniartitaanerni ilinniagaqartut 976-it aallartipput, 

taakkunanngalu 811 ilinniartunut sungiusaammillu allatigut suliffissanik 

piumasaqaatitaqarput.  Ataatsimut ilinniartitaanernut taakkununnga qinnuteqartut 1.735-

iusimapput, taakkunanngalu 759-it tiguneqarsimanatik inuussutissarsiutinullu ilinniakkamik 

aallartitsinatik. Naatsorsuutigineqassaaq ilinniartut tiguneqarsimanngitsut 759-it 

taamaasillutik naatsorsueqqissaarnernut ilanngunneqassasut suliffissaaleqisutut imaluunniit 

suliamik ilinniagaqarsimanngitsutut imaluunniit allanik peqquteqarlutik sulisinnaasut 

avataanniittutut. Assigaa qinnuteqartuni 44 %-it ilinniakkamik aallartitsinngitsut, taamalu 

ilimagineqassallutik naatsorsueqqissaarnernut ilanngunneqassasut suliffissaaleqisuusutut 

imaluunniit suliamik ilinniagaqarsimanngitsutut imaluunniit allanik peqquteqarlutik 

sulisinnaasut avataanniittutut. Suli qinnuteqartut 199-it siullertut toqqakkaminnut 

tiguneqanngillat.  Tamanna isumaqarpoq tunuarsimaarutissat assigiinngitsut isiginiareerlugit 

naatsorsuutigisariaqartoq inuusuttut akornanni pisariaqartitsisoqartoq 

piumassuseqartoqarlunilu, kisiannili inuussutissarsiutinut ilinniartitaanermi ilinniakkamik 

massakkuugallartoq aallartitsisinnaanngitsunik. Nangillugu naatsorsuinerit takutippaat 

qinnuteqartut 225 missaanniittut inuussutissarsiornermi ilinniakkanut tiguneqarsimanngitsut 

atuarfimmi naammaginartunik angusaqarsimannginnermikkut imaluunniit pisortani 

ilinniartunut imaluunniit sungiusaammik sulisunut inissanik amigaateqarnikkut imaluunniit 

inuussutissarsiutinut ilinniarnermut pineqartumut isernissamut piumasaqaatinut 

naammattumik naammassinnissinnaannginnermikkut. Taassuma saniatigut qinnuteqartut 375-

it missaat inuussutissarsiornermik ilinniagaqarniartut pisortat suliffeqarfiini aamma 

namminersortutut suliffeqarfinni ilinniartunut imaluunniit sungiusaammik sulisunut 

inissaaleqineq pissutigalugu akuerineqanngitsoorput, imaluunniit inuussutissarsiornermik 

ilinniakkamut pineqartumut aallartinnissami piumasaqaatinik naammassinninngimmata. 

 

Aallaavigineqarpat qinnuteqartut 1/3-ii inuussutissarsiutinut ilinniarnermut pineqartumut 

isernissamut piumasaqaatinut naammattumik naammassinnissinnaannginnermikkut 

tiguneqarsimanngitsut, taava inuussutissarsiutinut ilinniarnernut inissat pisariaqartinneqartut 

nalilerneqarput ilinniartunut suli 400-nit amerlanerit missaanniissasut ilinniartunngorniat 

tiguneqanngitsoortut amerlassusaat tunngavigalugu. Tassa imaappoq ataatsimut isigalugu 

Kalaallit Nunaanni inuussutissarsiutinut ilinniarnermi ilinniartut 1.400 tikillugit 

amerlassusillit ilinniartunut sungiusaatigalugulu sulisunut inissanik pisariaqartitsisut 

atorfissaqartsinneqassasut. 

 

Naalakkersuisut Ilinniartitaanernut Pilersaarummi II-mi 2015-imut tigussaasunik 

anguniagassanik aalajangersaasimapput, inuussutissarsiutinut ilinniartitaanerni ilinniartutut 

aamma sungiusaammik sulisussatut allatigut inissanut tunngatillugu, 930-inut 2017-imi, 960-

inut 2020-imi aamma 1.011-inut 2024-imi. Kisitsisillu taakkua sanilliukkaanni ilinniakkanik 

ingerlatsisunut aamma qinnuteqartut amerlassusaannut, taava ersarippoq inuusuttut 

inuussutissarsiutinut ilinniartitaanerni ilinniakkamik aallartitserusuttut maannamut 

anguniagaasunit amerlanerungaatsiartut. 

 

Naliliineq taanna uppernarsarniarlugu ukioqatigiiaat 18-29-inik ukiullit suliffeqanngitsut 

imaluunniit ilinniakkamik ingerlatsinngitsut eqqarsaatigalugit tulliuttumi nalilersuisoqarpoq.  

 

Kalaallit Nunaanni naatsorsueqqissaartarfiup 2014-imi suliffissaaleqisut 18-29-inik ukiullit 

agguaqatigiissillugu qaammatikkaartumik inunnut 986-inut naatsorsorsimavai. Ukioqatigiiaat 

taakkua assingi aamma ukiumi tassani inuit 3.700-ut sulisinnaasut avataanni inissisimapput, 

inuillu 2.282-it nalunaarsorneqarsimallutik ilinniakkamik ingerlatsisutut. Tamanna 

isumaqarpoq 2014-imi inuit 2.400-ut missaanniittut sulisinnaasut avataaniillutik 

suliffissaaleqisuusut, ilinniagaqanngitsuullutillu. Takuuk tabeli 4 uani ataani. 

 

Tabeli 4: Inuit 18-it aamma 29-it akornanni ukiullit 2014-imi suliffissaaleqisut 

imaluunniit sulisinnaasut avataanniittut, kisiannili ilinniagaqarnatik 

Inuit 18-it 29-illu akornanni ukiullit Amerlassusaat 

Suliffissaaleqisut amerlassusaat 986 

3.700-ut sulisinnaasut avataanniittut, ilanngaatigalugit ilinniakkamik 

ingerlatsisut 2.282-it 
1.418 

Suliffissaaleqisut imaluunniit sulisinnaasut avataanniittut aammalu 

ilinniakkamik ingerlatsinngitsut 
2.404 

Nalunaarsuut: Kalaallit Nunaanni Naatsorsueqqissaartarfik. 
 

Inuit sulisinnaasut avataanniittut tassaapput suliffeqarnissamut piareersimasuunngitsut, 

assersuutigalugu ilinniakkamik ingerlatsigamik, sivisuumik napparsimasutut 

nalunaaqqagamik, piukkunnarsaqatigiit 2-anni imaluunniit 3-anni inissisimasuugamik 

imaluunniit pisortanit ikiorsiissutinik pisartagaqartuugamik.  

 

Naatsorsuutigineqarsinnaanngilaq inuit suliffeqarnerup aamma ilinniarnerup avataani 

inissisimasut tamarmik ilinniagaqarnissamik kissaateqartut. Tamanna ilaatigut 

pissuteqarsinnaavoq inuit pineqartut suliffeqarnissamut piareersimasuunnginnerannik, inuit 

taakku suliassamik ingerlatsisinnaannginnamik. Taakkualu saniatigut aamma ingammik 

inuusuttut ilaat naatsorsuutit avataanniissinnaapput imminnut ukiumik 

sulinngiffeqartikkamik, imaluunniit angajoqqaaminni najugaqarlutik 

kaasarfimmiussinneqartaramik.  

 

Suli ilaqartuassapput suliffeqarnerup ilinniarnerullu avataaniiginnartunik, taamaattumillu 

tulliuttuni aallaavigineqassaaq nalilersuineq qassit inuussutissarsiutitaarniarlutik 

ilinniagaqalersinnaanersut pillugu. Naatsorsuutigigaanni inuit sulisinnaasut avataanni 

inissisimasut 60 %-ii sulisinnaalersinnaasut imaluunniit ilinniagaqalersinnaasut, taakkua 851-

iussapput, 18-it aamma 29-it akornanni ukiulinni, taamalu suliaqanngitsut / sunngitsut inuit 

567-iussallutik. Taamaasillunilu inuit 1.837-it periarfissaasinnaapput sulisinnaasunut 

ilanngussinnaasut imaluunniit ilinniakkamik aallartitsisinnaasut. Taanna naatsorsuineq pivoq 

suliffissaaleqisut sulisinnaasullu avataaniittut isigineqartut 567-it ilanngaatiginerisigut. 

Takuuk tabeli 5 uani ataaniittoq.  

 

Tabeli 5: Siunissami ilinniagaqalersinnaasutut isigineqarsinnaasut 18-it aamma 29-it 

akornanni ukiullit 2014-imeersut naatsorsorneqarnerat 

Suliffissaaleqisut imaluunniit sulisinnaasut avataaniittut, ilinniakkamillu 

ingerlatsinngitsut 
2.404 

- suli sulisinnaasut avataanniittut 567 

Ilinniagaqalersinnaagunartut 1.837 
 

Ilinniagaqalersinnaasut 1.837-it 18-iniit 29-inut ukiullit akornanni sanilliukkaanni inunnut 

759-inut 2014-imi inuussutissarsiutinut ilinniartitaanerni tiguneqanngitsoortunut, taakkua 

assigaa inuit 40 %-it missaanniittut inuussutissarsiutinut ilinniartitaanerni 

ilinniagaqalersinnaanermut soqutiginninnerat.  Ukiut tamaasa ilinniakkamik aallartitsillutik 

akuerineqartartut saniatigut inuussutissarsiutinut ilinniartitaanerni akuerineqartartut 

suliffissaaleqisut imaluunniit sulisinnaasut avataanni inissisimasut ikilisissinnaagaluarpaat 

1.837-iniit 1.078 -inut.  

 

Inuussutissarsiutinut ilinniartitaanerni ilinniartunut imaluunniit sungiusaammik suliffissanut 

allanut inissanik allanik iluarsiissuteqartoqartuuppat, naatsorsuisarnermi periaaserineqartoq 

naapertorlugu ilinniartut aamma sungiusaammik allatut suliffeqartut pisortat oqartussaaffiini 

amerlanerusinnaagaluartut nalilerneqarpoq, taamalu ilassutitut suli ilinniartunik 

sungiusaammillu allatut sulisussanik 440-nik sulisoqalersinnaagaluarluni, maanna pioreersut 

960-it saniatigut, taamaasillunilu ataatsimut ilinniartunut sungiusaammillu allatut sulisuusunut 

inissat 1.400-ut missaanniilissagaluarlutik.     

 

Taamaattumik siunnersuut ilinniartunut sungiusaammillu allatigut inissanik ukiumut 1.400-ut 

missaanniittunik qularnaariniarnermik imaqarpoq, maanna inissanut 960-iusunut sanilliullugu. 

Ilinniartunut sungiusaammillu allatut sulisuusunut inissat 1.400-unit taakkunannga 520 

pisortat oqartussaaffiiniissasut, 280 pisortat suliffeqarfiiniissasut 600-ullu suliffeqarfinni 

namminersortuniissasut naatsorsuutigineqarpoq. Ilimagineqarpoq siunnersuut suliffeqarfinnut 

namminersortunut ataatsimut isigalugu aningaasartuutaassanngitsoq, tassami suliffeqarfinnut 

namminersortunut qiimmassaatit siunnersuutip imarisai nalinginnarmik nammineq 

piumassutsimik malitassaammata. Aammalu naatsorsuinerit takutippaat piffissap 

ingerlanerani suliffeqarfinnut namminersortunut ilinniartunik sungiusaammillu sulisunik 

sulisoqarneq aningaasaqarnikkut iluaqutaalissasoq.   

 

Tabeli 6: Siunnersuutip kingunerisaanik ukiumut ilinniartunik katillugit 

amerlassusaasa ilimagineqartumik ineriartornerat 

Ukiumut ilinniartut katillugit 

amerlassussaat 

2014 2018 2019 2020 2021 

Ukioq 0 Ukioq 1  Ukioq 2  Ukioq 3  Ukioq 4  

Suliffeqarfiit namminersortut  440        496         537         573         607  

Pisortat suliffeqarfii 200        218         232         244         255  

Pisortat oqartussaaffii 321        387         435         478         518  

Ukiumut ilinniartut katillugit 961     1.101      1.204      1.294      1.379  

Nalunaarsuut: 2014-imi Kalaallit Nunaanni Naatsorsueqqissaartarfimmiit kisitsisit ukiunut 

tamanut tunngaviupput ukiunut tullernut naatsorsuutigalugu sunniuteqarneri 

ilanngunneqarlutik. Naatsorsuinerit akunnaallisinneri pissutigalugit kisitsisit 

nikingalaarsinnaapput. 

 

Siunnersuut tunngavigalugu ilinniartunut aamma sungiusaammik allatut suliffissanut 

piumasaqaat pisortat oqartussaaffiisa aamma pisortat suliffeqarfiisa angissusiat ukiumut 

agguaqatigiissillugu qanoq sulisoqartiginerat naapertorlugu aalajangersarneqartassaaq. 

Tamatumunngalu atatillugu naatsorsuisarnermi periaasissamik suliaqartoqarpoq, qanoq 

uuttortarneqartassanersoq tamanna pisortat oqartussaaffiini sulisoqarnerup qanoq 

katitigaanera aallaavigalugu. Tamannalu itisilerneqarpoq immikkoortumi 2.2-mi aamma 2.3-

mi uani ataani.  

2.2. Suliffeqarfinni ilinniartunik aamma sungiusaammik suliffissanik allanik suliffeqarfinnut 

namminersortunut aamma pisortat suliffeqarfiinut pisariaqartitsinerup naatsorsorneqarnera. 

Siunnersuut suliffeqarfinnut namminersortunut taamaallaat nammineq piumassutsimik 

qiimassaammik imaqarpoq suliniutitut pingaarnertut marluttut isikkulimmik. Siunnersuut 

siullermik imaqarpoq Kalaallit Nunaanni suliffeqarfiit namminersortut ukiup ilivitsup iluani 

ilinniartunik sungiusaammillu sulisussanik nunaqavissunik ilinniartunik sungiusaammillu 

sulisussanik sulisoqarnermi suliffeqarfimmut atuuttumik anguniagarisanit amerlanerusunik 

sulisoqartut bonusisiassaqartinneqarnissaannik aaqqissuinermik. Bonusisiassaqartitsinermut 

aaqqiissut taamaallaat Kalaallit Nunaanni suliffeqarfinnut namminersortunut atuuppoq. 

Tulliatut aalajangersimasunik erseqqinnerusunik tunniussinissamut najoqqutassat 

atorneqarlutik nioqqutissat imaluunniit kiffartuussissutit pilersuutigineri pillugit 

isumaqatigiissutinik atsiuinissat pillugit neqeroortitsinikkut pisortat oqartussaaffiisa aamma 

pisortat suliffeqarfiisa neqeroortitsisarneri pillugit aalajangersakkanik siunnersuut imaqarpoq. 

Suliffeqarfinnut neqeroortitsinerni taama ittuni peqataasunut najugaqavissut ilinniartutut 

imaluunniit sungiusaammik sulisutut atorfeqartinnerinut atugarinerinullu tunngatillugu 

aalajangersakkat nalinginnarmik iluaqutissanik, pisinnaatitaaffinnik pisussaaffinnillu 

arlalialunnik nassataqartitsipput. Tamanna suliffeqarfinnut namminersortunut aamma pisortat 

suliffeqarfiutaannut atuuppoq. Qulaani siunnersuummi kapitali 7-imik aamma 8-mik 

oqaluuserinninneq nalinginnarmik innersuussutigineqarpoq. 

 

Nalinginnarmik ilimagineqarpoq suliniutit taaneqartut suliffeqarfinnut namminersortunut 

pisortallu suliffeqarfiutaannut qiimmassaataassasut ilinniartunut sungiusaammillu sulisunut 

inissaqartitsinissamut. 

 

Qiimmassaataasup Kalaallit Nunaanni suliffeqarfinnut namminersortunut annertussusaata 

nalilernerani aallaavigineqarpoq ilinniarnermi sammiviup siusinnerusukkut amerlanerpaanik 

ilinniartoqarnermini ilinniartut amerlassusaat. Amerleriarnerit tassaapput ilinniartut 

ilassutaasut 184 missaanniittut assigalugu ukiumut ilinniartut maanna 167-it. 

Aallaavigigaanni suliffeqarfiit namminersortut ukiumi siullermi ilinniartut ataatsimut 

aningaasartuutaat 30.000 kr. missaanniittut, tak. tabeli 14, taava siunnersuutigineqarpoq 

Kalaallit Nunaanni suliffeqarfinnut namminersortunut ukiumut 5 mio. kr.-inik bonusisiassanut 

atugassanik immikkoortitsisoqartassasoq. Assigaa Kalaallit Nunaanni namminersortutut 

suliffeqarfik ilinniartumut immikkut ittumik ataatsimut ukiumut ilinniartut katillugit 167-inut 

bonusisisassasoq 30.000 kr.-inik. Taamaasilluni sunniut naleqqutissasoq ukiut 4-aanni 

ukiumut ilinniartunut imaluunniit sungiusartunut 167-inut naatsorsugaavoq, ukiut sisamat 

ingerlanerini atuuttuutilerneraniit qaffakkiartuaassaaq 2018-imi 56-iniit, 2019-imi 97-inut, 

2020-mi 133-nut 2021-mi 167-inut. Tak. tabeli 13. Bonusisiassat annertussusaat ukiut 

tamaasa aningaasaqarnermut inatsimmi ilanngussatut aalajangerneqartassaaq.  

 

Pisortat suliffeqarfiisa aamma namminersortut suliffeqarfiisa sulianik ingerlatsinerisa 

annertussusaat nalilerneqartarpoq akissarsianut aningaasartuutaat tunngavigalugit. Akissarsiat 

annertussusaat sulisitsisut A-mik isertitanik akiliisarnerannut ataatsimoortumik taaguutaavoq, 

aammalu suliffeqarfiit inummit ataasiinnarmit ingerlanneqartut nammineq 

suliffeqarfinnguaminni sinneqartoorutinik akiliutaannut. Pisortat suliffeqarfiisa aamma 

namminersortut suliffeqarfiisa sulianik qanoq ingerlatsinerisa annertussusaat taamaasilluni 

sulisuminnut aningaasartuutaasigut ersersinneqartarpoq, taannalu ukiumut suliffinnut 

ilimagisatut naatsorsorneqartarluni ukiumut isertitaasartunik agguaqatigiissitsilluni.  

 

Siunnersuummi pisortat oqartussaaffii aamma pisortat suliffeqarfii aalajangersimasumik 

angissusillit nunaqavissunik iliniartunik imaluunniit sungiusaammik sulisunik 

atornitsitsissallutik pisussaaffeqarput. Tabeli 7-imi uani ataani takuneqarsinnaapput ilinniartut 

aamma sungiusartut qassit suliffeqarfik namminersortoq imaluunniit pisortat oqartussaaffia 

sulisorissallugit pisussaatitaanersoq, ullorsiutit ukiuanni. Amerlassusissat 

aalajangersarneqarput suliffeqarfimmi namminersortumi imaluunniit pisortat 

oqartussaaffianni agguaqatigiissillugu sulisoqarsimanersoq, ullorsiutit ukiuanni 

qaangiutereersumi kingullermi. 

 

Tabeli 7: Siunnersuutip piumasaqaataa pisortat oqartussaaffiinut pisortat 

suliffeqarfiinullu ilinniartut aamma sungiusartut inissaat qassit suliffeqarfimmi 

agguaqatigiissillugu sulisorineqartunut sanilliunneri pillugu* 

Sulisorisat agguaqatigiis-

sillugu amerlassusaat 

Ilinniartut aamma su-

ngiusartut amerlassusaat 

0 – 11 0 

12 – 23 1 

24 – 35 2 

36 – 47 3 

48 – 59 4 

60 – 71 5 

72 – 83 6 

84 – 95 7 

96 – 107 8 

108 – 119 9 

120 – 131 10 

132 – 143 11 

144 – 155 12 

156 – 167 13 

168 – 179 14 

180 – 191 15 

192 – 203 16 

204 – 215 17 

216 – 227 18 

228 – 239 19 

240 – 251 20 

252 – 263 21 

264 – 275 22 

276 – 287 23 

288 – 299 24 

300 – 311 25 

312 – 323 26 

324 – 335 27 

336 – 347 28 

348 – 359 29 

360 – 371 30 

372 – 383 31 

384 – 395 32 

396 – 407 33 

408 – 419 34 

420 – 431 35 

432 – 443 36 

444 – 455 37 

456 – 467 38 

468 – 479 39 

480 – 491 40 

492 – 503 41 

504 – 515 42 

516 – 527 43 

528 – 539 44 

540 – 551 45 

552 – 563 46 

564 – 575 47 

576 – 587 48 

588 – 599 49 

600 – 611 50 

612 – 623 51 

624-nit amerlanerit 52 

*Pisortat oqartussaaffia pisortat suliffeqarfialluunniit sungiusaammik suliffissatut 

akuerineqarsimappat imaluunniit akuerineqarsinnaappat.  

Sanilliullugu ataani tabelimi 8-mi takuneqarsinnaapput ukiumut ilinniartut amerlassusaasa 

naatsorsorneqarneri Namminersorlutik Oqartussat suliffeqarfiini 2014-imi sulisuusut. 

Siunnersuut imaqarpoq qummut killiliussamik ilinniartunik sungiusartunillu amerlanerpaamik 

52-inik sulisoqarsinnaanermut, pisortat oqartussaaffiini pisortat suliffeqarfiinilu 

agguaqatigiissillugu 649-nit amerlanerusunik sulisoqartuni. KNI kisimi 

naatsorsuutigineqarsinnaavoq piffissami matumani killiliussamik taassuminnga 

angusisussatut. Pisunili immikkut ittuni 52-inik ilinniartoqartussaanermut killiliussaq 

qaffanneqarsinnaavoq.  

 

Agguaqatigiissillugu sulisut 12-iugaangata minnerpaamik nunaqavissoq 1 ilinniartutut 

imaluunniit sungiusaammik sulisutut sulisorineqartarnissaanik piumasaqaatip 

eqquutinneqarnerani pisortat suliffeqarfiini ilinniartunut sungiusaammillu sulisunut inissat 

tulluarnerpaamik amerlassusaat 281-imut qaffassapput massakkut inissanut 200-unut 

naleqqiullugit, tak. tabeli 1, IKIIN-illi tabeli 8-mi kisitsisaanniit allaanerulaartuuvoq. 

Naatsorsuinermi kisitsisit Kalaallit Nunaata Naatsorsueqqissaartarfianit kisitsisit 

aallaavigineqarput. Tassunga atatillugu ilanngunneqarpoq pisortat suliffeqarfiisa 1/3-ii 

ilinniartunut sungiusaammillu sulisunut inissanut amerlisaanissamut ilapittuutaasinnaasut 

siunnersuummi § 17 naapertorlugu immikkut akuersissummik tunineqarsinnaanerat 

ilimagineqarsinnaammat. Taamaasilluni pisortat suliffeqarfiini ukiumut ilinniartunut 

sungiusaammillu sulisunut inissat amerlassusaat ukiut sisamat ingerlanerini 54-inik 

amerleriassasut, 2014-imi 200-nit 2021-mi 254-inut. 

 

Tabeli 8: Suliffeqarfinni Namminersorlutik Oqartussat pigisaanni 2014-imi ukiumut 

ilinniartut  

Suliffeqarfik 

Ukiumut 

ilinniartut 

KNI 59 

Royal Arctic Line 40 

Tele Greenland 27 

Mittarfeqarfiit 23 

Nukissiorfiit 17 

Royalt Greenland 13 

Air Greenland 13 

Inissiaatileqatigiiffik INI 2 

Katillugit 194 

Nalunaarsuut: Paasissutissat IKIIN-imiit 

 

 



  

 24 

 

2.3 Pisortat oqartussaaffiini ilinniartut sungiusartullu inissaannut pisariaqartitsinerup 

naatsorsornera 

Naatsorsueqqissaartarfimmit 2015-imi pisortani atorfeqartut nalunaarsornerat tunngavigalugu 

tamaasa isigalugit piffissami tamarmi 9.896-inik piffissami tamarmi atorfeqartitsisoqarpoq, 

taakkunanit Naalakkersuisuni piffissami tamarmi atorfeqartut amerlassuseralugit 3.666 

kommunini piffissami tamarmi atorfeqartut amerlassuseralugit 6.230.  Siunnersuutip 

sunniutaa ilimagineqarpoq ataatsimut isigalugu Naalakkersuisuni ilinniartunut 

sungiusartunullu inissat 186-inik, kommuninilu 334-inik amerlassusillit qulakkeerneqassasut. 

 

Pisortani ilinniartunut sungiusartunullu inissat amerlassusaasa naatsorsorneqarnerat nunap 

immikkoortukkaarlugit kommunini suliffittut inissanut aamma Namminersorlutik Oqartussani 

suliffittut inissatut ingerlanneqarput, tak. ataani tabeli 9. Taamaasilluni aallaavigineqarput 

piffissami tamarmi sulisut amerlassusaat aamma pisortatut atorfiit amerlassusaat. Pisortatut 

atorfiit 1/4-imik ikilineqarput aaqqissuussinikkut annertussuseq pingasunngorlugu avitaq 

iluarsiiffiginiarlugu aammalu suleqatigiinni pisortat tullii ilimagisamik amerlassusaat 

aalajangerniarlugu. Nunap ilaani piffissami tamarmi sulisorineqartut amerlassusaat 

agguarneqassapput suleqatigiinni pisortat tulliisa amerlassusaannik immikkoortortaqarfiit 

amerlassusaat piniarlugu, taavalu kingornatigut 12-imik ilinniartut sungiusaammillu sulisut 

amerlassusaat piniarlugu. Taamaasilluni naatsorsuinerit taaneqartut katillutik takutippaat 

nunap ilaani tassani ataatsimoortut ataasiakkaat tamarmi ilinniartunut sungiusartunullu inissat 

naleqqunnerpaat amerlassusaasa missingerneri. Immikkut akuersissuteqartoqarsinnaanerit 

aaqqiissutigineqassapput siunnersuummi § 17 naapertorlugu amerlassutsit 1/3-imik 

ikilinerisigut, tak. tabeli 9.  

 

Pisortani ilinniartunut sungiusartunullu inissat 517-it missaaniittussatut missiliuutigineqarpoq, 

qulaani kisitsisit missiliukannerlugit aaqqiiffiginerini tassanilu immikkoortortaqarfiit 

siunnersuummi ilaatinneqanngitsunut iluarsiiffigineqarpata, qanorlu ikinnerpaatut 

amerlatigisunik ilinniartoqarnissami sungiusartoqarnissamilu piumasaqaammut 

immikkoortoqarfinni atorfeqartut amerlassusii akunnilimmik aalajangerneqarpat.  

 

Tabeli 9: Ukiumut ilinniartut amerlassusaannik missingersuineq 2015-imi 

agguaqatigiissillugu piffissami tamarmi sulisorineqartut amerlassusaat tunngavigalugu 

nunap ilaani ataatsimoortunut agguarlugit  

 

Pisortani piffissami 

tamarmi 

agguaqatigiissillugu 

sulisorineqartut (2015) 

Suleqatigiinni 

naalagaasat 

amerlassusiisa 

missingerneri (2015) 

Ukiumut ilinniartut 

immikkut 

akuerisaalluni isertut 

1/3-inut 

amerlassusaasa 

missingerneri 

 Nuuk  1.506 1.940 3.446 20 81 101 81 101 182 

 Sisimiut  639 349 988 14 9 23 34 19 53 

 Ilulissat  630 234 864 9 3 12 34 13 47 

 Qaqortoq  375 246 621 8 8 16 20 13 33 

 Maniitsoq  434 131 565 8 2 10 23 7 30 

 Aasiaat  351 182 533 6 5 11 19 10 29 

 Tasiilaq  383 135 518 5 2 7 21 7 28 

 Upernavik  325 69 394 7 - 7 17 - 17 

 Uummannaq  286 91 377 6 2 8 15 5 20 

 Nanortalik  247 45 292 6 - 6 13 - 13 

 Narsaq  197 76 273 5 2 6 11 4 15 

 Paamiut  204 61 265 5 2 7 11 3 14 

 Qasigiannguit  170 26 196 7 - 7 9 - 9 

 Qeqertarsuaq  147 30 177 5 1 5 8 2 9 

 Kangaatsiaq  151 24 175 6 - 6 8 - 8 

 Qaanaaq  120 21 141 2 - 2 6 - 6 

 Ittoqqortoormiit  67 9 76 2 - 2 4 - 4 

 Nuna 

tamakkerlugu  
6.230 3.666 9.896 119 113 232 334 183 517 

Nalunaarsuut: Kalaallit Nunaanni Naatsorsueqqissaartarfimmit kisitsisit: “Pisortani sulisut 

suliassaqarfimmi aalajangersimasumi, naatsorsuinermi assigiinngissutsit, piffissaq, kvartali 

nunallu immikkoortui naatsorsuutigalugit”. Naatsorsuinerit Inuussutissarsiornermut, 

Suliffeqarnermut, Niuernermut Nukissiuuteqarnermullu Naalakkersuisoqarfimmit 

suliarineqarput. Naatsorsuinerit akunnaallisinneri pissutigalugit kisitsisit 

nikingalaarsinnaapput. 

 

2.4 Ataatsimut isigalugu siunnersuutip missingersuilluni sunniutaa  

Naatsorsuinerit siunnersuutip ilinniartunik sungiusartunillu atorfinitsitsinerup killimigut 

nalinginik tunngaviusut ataatsimut isigalugu tassaasinnaapput ilinniartunut sungiusartunullu 

inissat naleqqunnerpaatut 1.400-ut agguarneqarsimasut pisortat oqartussaaffiini, pisortat 

suliffeqarfiini aamma namminersortut suliffeqarfiini. Tassaavoq inissanik katillugit 460-inik 

amerleriaat. Sunniutip taassuma piviusunngortinniarnera sivisulaassaaq, minnerpaatut ukiut 

sisamat ingerlassapput tamakkiisumik piviusunngortinnissaanut. Tamanna pissuteqarpoq 

ukiut tamaasa ilinniakkani ilinniartut nutaat aallartittarmata, taamaattumillu ilinniartunut 

sungiusartunullu inissat amerliartuaartinneqassallutik. Taamaasilluni anguniagaq 

anguneqarsinnaavoq ukiumut ilinniartut nutaat 168-it aallartittarpata. Tamatumunnga atavoq 

taamaatiinnartartut 50 % missaanniippata, massakkut taamaatiinnartartut amerlaqatigalugit. 

Ukiut 4 ingerlanerini ilinniartut sungiusartullu ingerlatsisut amerlassusaat ilimagineqartumik 

418 missaanniittut anguneqarsinnaavoq. Taamaasilluni 2021-miit siumut ilinniartunut 

sungiusartunullu inissat 1.400 qularnaarneqarsinnaapput.  

 

Tabelimi ataani 10-mi ukiut 5 ingerlanerini 2018-imi siunnersuutip aalajangersagaasa 

najugaqavissut ilinniartut sungiusartutullu atorfinitsinneqarnissaannut suleqataanissamik 

siunertaqartut atuutilerneraniit siumut 2022 tikillugu ineriartorneq takuneqarsinnaavoq. 

Tamatuma eqquunnissaanut atuuppoq inuussutissarsiornikkut ilinniarnermi ilinniartutut 

imaluunniit sungiusaammik sulinissamik ingerlatassamik piumasaqaateqartuni ukiut tamaasa 

ilinniartut nutaat 168 aallartittassasut. Ilinniarluni ingerlatsinerup nalinginnaasup ukiunik 

sisamanik sivisussuseqartup ingerlanerani 2021-miit siumut ukiumut ilinniartut 

ilinniakkaminnik naammassinnittut 85-inik amerleriaateqartut nassatarissavaa. Tabeli 11-mi 

erserpoq.  

 

Tabeli 10: Ilinniartut sungiusartullu amerlassusaannut piffissap ingerlanerani 

siunnersuutip sunniutai  

Ukiup aallartinnerani ilinniartut 

amerlassusaat 

2018 2019 2020 2021 2022 

ukioq 1 ukioq 2 ukioq 3 ukioq 4 ukioq 5 

Ukioq 2018 aallartittut 168 112 95 86 - 

Ukioq 2019 aallartittut - 168 112 95 86 

Ukioq 2020 aallartittut - - 168 112 95 

Ukioq 2021 aallartittut - - - 168 112 

Ukioq 2022 aallartittut - - - - 168 

Amerleriaatit katillugit 168 280 375 460 460 

Nalunaarsuut: Naatsorsuinerit akunnaallisinneri pissutigalugit kisitsisit nikingalaarsinnaapput.  

 

Tabeli 11: Ukiumut ilinniartut amerlassusaannut piffissap ingerlanerani siunnersuutip 

sunniutai  

Ukiumut ilinniartut 
2018 2019 2020 2021 2022 

ukioq 1 ukioq 2 ukioq 3 ukioq 4 ukioq 5 

Ukioq 2018 aallartittut 140 103 90 85 - 

Ukioq 2019 aallartittut - 140 103 90 85 

Ukioq 2020 aallartittut - - 140 103 90 

Ukioq 2021 aallartittut - - - 140 103 

Ukioq 2022 aallartittut - - - - 140 

Amerleriaatit katillugit  140 243 333 418 418 

Nalunaarsuut: Naatsorsuinerit akunnaallisinneri pissutigalugit kisitsisit nikingalaarsinnaapput. 

 

Aningaasatigut siunnersuutip kingunerisassai pitsaanerpaamik nalilersorsinnaajumallugit 

ukiuni ataasiakkaani ilinniakkaminnik taamaatiinnartunut tunngatillugu 

iluarsiissuteqartoqarpoq, ilinniagaqartut ilaat ilinniakkaminni piffissaq sioqqullugu 

unittarmata. Taamaatiinnartartut ataatsimut isigalugu ilinniagaqartut tamarmiusut 50 %-eraat, 

inuussutissarsiutinullu ilinniakkani ukiumi siullermi taamaatiinnartartut qaffasinnerusarput 67 

%-eralugit, ukiut aappaanni taamaatiinnartut 20 % -erisarlugit, ukiut pingajuanni 11 % 

aammalu ukiut sisamaanni 2 %. 

 

Kisitsisit tabelimi 10-imi uuma qulaani taamaasillutik ilinniartunik 168-nik ukiup siulliup 

aallartinnerani aallartipput, taamaatiinnartut pissutigalugit ukiut aappaata aallartinnerani 112-

inngorlutik, ukiullu pingajuanni 95-inngoriarlutik naggataatigullu ukiut sisamaanni 86-

inngorlutik. Tassa imaappoq, ilinniartut aallartittut 168-iniit iluarsineqartarput ukiumut 

ilinniartunut katillugit 140-nut, agguaqatigiissitsinikkut aallartittut taamaatittullu akornanni. 

Ukiumoortumik ilinniartut naatsorsuutaat tabelimi 11-imiipput. Ukiut sisamat 

ingerlareernerini naatsorsuinerit naapertorlugit ukioq 2018-imi aallartittunit ilinniartut 85 

2021-mi ilinniarnertik naammassissavaat.   

 

2.5 Kalaallit Nunaata nunatut imaluunniit naalagaaffiup ilaatut imarpiup illuatungaaniittutut 

(OLT) Den Europæiske Unionimut naleqqiullugu inissisimanera.  

Kunngeqarfiup Danmarkip Den Europæiske Unionimut (EU-mut) ilaasortaaneranut Kalaallit 

Nunaat taamalu EU-mut tunngasunut EU-llu nalinginnaasumik maleruagassaanut 

naalagaaffinnut EU-mut ilaasortaasunut aamma EU-mut tunngasunut ilaatinneqanngilaq.  

 

Kalaallit Nunaat EU-mut EU-llu maleruagassaanut naleqqiullugu inissisimavoq nunatut 

imaluunniit naalagaaffiup ilaatut imarpiup illuatungaani inissisimasutut (OLT) taamalu 

immikkoortuulluni immikkut suleqatigineqartoq. Taamasilluni EU-p maleruagassai 

aallaavimmikkut Kalaallit Nunaannut atorneqanngillat. Taamaattorli immikkut ittumik 

maleruagassaqarpoq nunat imaluunniit naalagaaffiup ilai imarpiup illuatungaaniittut nunanut 

EU-mut ilaasortaasunut immikkut attaveqartut OLT suleqatiginissaannut EUF-mi 

isumaqatigiissummi artikelimi 198-204-mi.  

 

Siunnersuisoqatigiit EUF-imik isumaqatigiissutip artikel 203-ata malittarisaanik 

aalajangiipput Siunnersuisoqatigiit 14. marsi 2014 aalajangigaanni illuatungaani Den 

Europæiske Unionip illuatungaanilu Kalaallit Nunaatalu aamma Kunngeqarfiup Danmarkip 

akornanni ataqatigiinnermi maleruagassat akueriniarlugit (2014/137/EU) (peqateqarnissamik 

isumaqatigiissut). 

 

Nunat imaluunniit naalagaaffiup ilai imarpiup illuatungaaniittut den Europæiske Unionimik 

suleqatigiinnissaat pillugu  maleruagassat (2013/755/EU) (suleqatigiinnissamik aalajangigaq) 

EUF-imik isumaqatigiissutip artikelianik 198-202-mik atuutilersitsisut aamma 

Siunnersuisoqatigiit aalajangigaanni 25. Novembari 2013-meersumi aalajangerneqarput.  

 

Suleqatigiinnissamik aalajangikkami artikel 51, imm. 3 naapertorlugu Kalaallit Nunaat 

nunatut imaluunniit naalagaaffiup ilaatut OLT-ut nunap nammineq inuinut nunamilu 

suliniutinut iluaqutaasussamik aalajangiisinnaatitaavoq, aalajangikkat anguniagarippassuk 

nunap ilaani tassani suliffissaqarneq siuarsassappagu tapersersussappaguluunniit.  

 

Suleqatigiinnissamik aalajangikkami artikel 51, imm. 3-mi allassimavoq:  

 

”Artikel 51 

Iluaqutaasumik pineqarneq 

 

[…] 

3. OLT-mik attuumassuteqartumi oqartussaasut nunap ilaani tassani suliffissaqarneq 

siuarsassappagu tapersersussappaguluunniit aalajangersakkanik aalajangiisinnaavoq nunap 

ilaata taassuma inuinut aamma nunap ilaani tassani suliniuteqarnermut iluaqutaasunik. 

Taamaassappat OLT-mik attuumassuteqartumi tassani oqartussaasut Kommissioni 

aalajangikkanik isumaqatigiissutaasunik nalunaarfigissavaa, kingunerisaanillu Kommissionip 

tamanna pillugu nunat ilaasortaasut ilisimatissavai.” 

 

Taamaasilluni aallaavittut EUp maleruagassaanik unioqqutitsinerunngilaq Kalaallit Nunaanni 

sulisut Kalaallillu Nunaanni suliffeqarfiit iluaqutissaannik aalajangiissalluni. Aammalu 

aallaavittut EUp maleruagassaanik unioqqutitsinerunngilaq ilinniartunik imaluunniit 

sungiusaammik sulisunik nunaqavissunik atorfinitsitsinissamut tapertaasussanik 

taamaaliorluni Kalaallit Nunaanni najugaqavissut akornanni ilinniarsimasut amerlassusiisa 

pisinnaasallu qaffasissusiisa annertusarniarnerini taamalu piffissap ingerlanera isigalugu 

innuttaasut akornini suliffissaqarnernik amerlisaaqataasussamik aalajangiissalluni.  

 

3. Aningaasaqarnikkut allaffissornikkullu pisortanut kingunerisassai 

Piffissami matumani Kalaallit Nunaanni ilinniarsimassuseq naammanngilaq, 

pisariaqartinneqarpullu ilinniartunut sungiusartunullu inissat maannamiit amerlanerujussuit, 

inuussutissarsiutinut ilinniartitaanerni pisariaqartitsinermut malinnaasinnaajumalluni. 

Siunnersuutip aningaasarsiornikkut allaffissornikkullu kingunerisassai ima 

isiginiarneqassapput Kalaallit Nunaanni ilinniarsimassutsip anginerulersinneqarnissaa 

kissaatigineqarpat taava ilinniartunut sungiusartunullu pisortat oqartussaaffiini, pisortat 

suliffeqarfiini aamma namminersortut suliffeqarfiini ilinniarfissat amerlanerujussuit 

qulakkeerneqartariaqarput.  

 

Aningaasaqarnikkullu kingunerisassai taamaasillutik aningaasartuutit annertunerusut pisortat 

oqartussaaffiinut aningaasartuuteqarnerulernissaq tunngavigalugit nalilersorneqassapput, 

ilinniartut sungiusartullu amerlanerusut atorfinitsinneqarnerannut atatillugu.  

 

Suliniutit kingunerisassaasa naatsorsuusiorneqarneranni inuiaqatigiit iluanaarutissaat, inuit 

najugaqavissut amerlanerusut ilinniagaqalernerisigut tamatumalu kingunerisaanik 

inuiaqatigiit aningaasarsiorneranni sunniutaasussat, isiginiarneqarsimanngillat.  

 

Suliffeqarfinnut aningaasarsiornikkut allaffissornikkullu pisortat suliffeqarfiutaannut 

namminersortullu suliffeqarfiutaannut kingunerisassai oqaaseqaatini immikkoortoq 4-mi 

sammineqassapput.  

 

3.1 Allaffissornikkut kingunerisassai 

Siunnersuut aqqutigalugu nammineerluni nalunaarsuisarnermik aaqqissuussineq 

eqqunneqassaaq. Pisortat oqartussaaffii, pisortat suliffeqarfii, suliffeqarfiillu namminersortut 

taamaasillutik siunnersuummi aalajangersakkani pineqartuni pisussaaffimminnik 

naammassinnissimanerminnut apeqqutit nalilersuinissamut naleqquttut namminneerlutik 

nalunaarsortalissavaat. Pisortat oqartussaaffii, pisortat suliffeqarfii, suliffeqarfiillu 

namminersortut nammineerlutik nalunaarsuisussaatitaalernerat toqqaannartumik 

siunnersuummi aalajangersakkanit aallaaveqarpoq, taamaattumillu piumasarineqarani 

tamatumunnga tunngasuni Naalakkersuisut aalajangersagaliornissaat, imaluunniit oqartussatut 

allatigut suliaqarnissaat. Naalakkersuisut pisortat oqartussaaffiinik, pisortat suliffeqarfiinik, 

suliffeqarfiillu namminersortunik nakkutilliinermik suliaqassapput, taakkua siunnersuut 

naapertorlugu pisussaaffii eqqarsaatigalugit, aalajangersaasinnaallutillu pisussaaffiliillutik 

peqqussutinik siunnersuutip malinneqarnissaanik, aammalu aalajangiisinnaallutik 

peqqusisinnaallutillu siunnersuummik malitsitsisoqarnersoq, aalajangersakkanilu 

siunnersuummi aalajangersarsimasuni.  

 

Siunnersuutip allaffissornikkut suliassartai siuliani eqqartorneqartut suliassanik ulloq naallugu 

atorfiit 3 naligisaannik kinguneqassasutut nalilerneqarpoq, kiisalu IT-mi aaqqissuussinernik 

suleriaatsinik isumamineertunngortitsisussanik. Siunertamut tamatumunnga 2018 

aallarnerfigalugu 2,5 mio. kr.-inik kontumi pingaarnermi 64.01.01-imi 

immikkoortitsisoqassaaq. Ilassutitut allaffissornikkut suliassat ilinniartunik sungiusartunullu 

amerlanerusunut atorfinitsitsinissanut pisortat oqartussaafiini suliassaataat sulisorisanut 

aningaasaliissutaareersut pisariillisaanerillu aqqutigalugit aningaasalersorneqassapput.  

 

3.2 Pisortat oqartussaaffiinut aningaasaqarnikkut kingunerisassai  

Pisortat oqartussaaffiini aningaasarsianut aningaasartuutit il.il. ilinniartunik sungiusartunillu 

amerlanerusunik atorfinitsitsiortornernut atorneqartut ukiut 4 iluanni 2018-imiit 2021-mut 

qaffakkiartussapput, tamatumalu kingorna aalajaallissallutik. Ilinniartunut sungiusaammillu 

sulisunut amerlanerusunut aningaasarsianut aningaasartuutit ukiumoortumik ilinniartut 

tunngavigalugit naatsorsorneqartassapput.  

Tabeli 12-imi uuma ataani ilinniartut sungiusartullu amerlassusaasa ineriartornerannut 

namminersortut pisorttallu suliffeqarfiinut aamma pisortat oqartussaaffiinut agguataarlugit 

siunnersuut qanoq sunniuteqarnersoq takussutissiarineqarpoq.  Ukiumut ilinniartut 

amerlassusaat tabeli 13-imi takuneqarsinnaavoq. Taamaasillunilu siunnersuutip 

kingunerisaanik pisortat oqartussaaffii 2018-imi ilassutitut ukiumut ilinniartunik 66-inik, 

2021-mi 196-inut amerleriarsimasussatut naatsorsuutigineqartunik sulisoqarneq 

annertusiartorsimassaaq. 

 

Tabeli 12: Ilinniartut sungiusartullu ukiup aallartinnerani amerlassusiinut 

siunnersuutip sunniutai  

Ukiup aallartinnerani 

ilinniartut sungiusartullu 

amerlassusaat  

2018 2019 2020 2021 

Ukioq 1  Ukioq 2  Ukioq 3  Ukioq 4  

Suliffeqarfiit namminersortut          67         112         149         184  

Pisortat suliffeqarfii 22 37 49 60 

Pisortat oqartussaaffii 79 132 176 216 

Ukiumut ilinniartut katillugit 168 280 375 460 

Nalunaarsuut: Kisitsisit periaaseq nalinginnaasoq atorlugu akunnaallisinneqarsimapput. 

Tamatuma kingunerai aningaasatigut naatsorsuinermi nikingassutit annertunngitsut. 

Ilinniartut sungiusartullu ukiup aallartinnerani amerlassusaannut takussutissiaq tabeli 10-

imiippoq. 

 

Tabeli 13: Ukiumut ilinniartunut siunnersuutip sunniutaasa agguataarneri  

Ukiumut ilinniartut 
2018 2019 2020 2021 

Ukioq 1 Ukioq 2 Ukioq 3 Ukioq 4 

Suliffeqarfiit namminersortut 56 97 133 167 

Pisortat suliffeqarfii 18 32 44 55 

Pisortat oqartussaaffii 66 114 156 196 

Ukiumut ilinniartut katillugit 140 243 333 418 

Nalunaarsuut: Kisitsisit periaaseq nalinginnaasoq atorlugu akunnaallisinneqarsimapput. 

Tamatuma kingunerai aningaasatigut naatsorsuinermi nikingassutit annertunngitsut. 

Ilinniartut sungiusartullu ukiup aallartinnerani amerlassusaannut takussutissiaq tabeli 10-

imiippoq.  

 

Ilinniartut akissarsiaat isumaqatigiissutitsigut aalajangersarneqartarput, pisortaniillu 

tapiissuteqartoqartarluni kontumit pingaarnermit 40.02.06.-imiit. Tapiissutit 

annertussusaannut apeqqutaasarpoq ilinniartup imaluunniit sungiusaammik sulisup qanoq 

sivisutigisumik ilinniartuusimanerani inuussutissarsiutillu sammivia. Inuussutissarsiutit 

sammivii aamma ilinniartut aamma sungiusaammik sulisut tunngavigalugit, ilinniartut 

sungiusaammillu suliffiusartut immikkoortunut pingaarnernut pingasunut agguagaapput: 1) 

Allaffik, 2) saviminilerineq / sanaartorneq, 3) allat. Agguaqatigiissillugu ukiumut akissarsiat 

isumaqatigiissutini suliffeqarnermi illuatungeriinnit pilersineqartuni aalajangersagaapput, 

akissarsiallu assigiinngitsut inuussutissarsiutit sammiviinik tunngavilimmik 

isumaqatigiissutigineqarsimallutik, siunnersuummi missiliuunneqarlutik 120.000 kr.-inut, 

110.500 kr.-inut aamma 123.000 kr.-inut.  

 

Pisortaniit akissarsianut aningaasartuutinut tapiissuteqartoqartarpoq, sulisitsisut ilinniartumik 

imaluunniit sungiusaammik sulisumik inuussutissarsiutinut ilinniartitaanerniit 

atorfinitsittagaannut. Tapiissutit aningaasanut inatsimmi kontumi pingaarnermi 40.02.06. 

taaguutilimmi “Ilinniarnermi tapiissutit meeqqanullu tapit”-mit aningaasalersorneqartarput. 

Tapiissutissat naatsorsorneqarneri AI2016-imi takuneqarsinnaapput. Ukioq siulleq 

ilinniartunut tapiissutit tamanut assigiipput, ukiumut 52.200 kr.-iullutik ukiunilu tulliuttuni 

nikerarlutik, taamaattumillu agguaqatigiissitsilluni ukiumut 16.035 kr.-it ilinniartunut 

sungiusartunullu atorneqarlutik.  

 

Taamaalilluni ataani tabeli 14-imi aallaavigineqarput inuussutissarsiutit sammiviinut 

oqimaaqatigiissitsilluni agguaaneq, ukiumit siullermiit sisamaannut. Ukiumoortumik 

akissarsianut aningaasartuutinut tapiissutit ilanngaatiginerisigut ilinniartunut sungiusartunullu 

ukiumut aningaasarsianut aningaasartuutit pineqartarput. Ilinniartut akissarsiassaat 

taamaasilluni naatsorsorneqartarpoq ukiumut ilinniartut ineriartornissaannut naatsorsuutigisat 

ukiut ingerlaneranni tunngavigalugit, takukkit tabeli 11 aamma 12, sanilliunneqartut ukiumut 

ilinniartunut aningaasartuutinut ilanngaatigalugit tapiissutit, ilinniartullu ukiumi 

sorlermiinnera, takuuk tabeli 14.   

  

Tabeli 14: Akissarsiat aamma akissarsianut tapiissutit ilinniartunut aamma 

sungiusartunut  

Ilinniartut akissarsiaat 
Tamakkiisoq kr./ 

ukiumut 

Tapiissutit kr./ 

ukiumut 

Ilanngaatit 

peerlugit kr./ uk. 

Ukioq siulleq 80.485 52.800 27.685 

Ukiut aappaat 107.996 16.035 91.961 

Ukiut pingajuat 121.466 16.035 105.431 

Ukiut sisamaat 140.087 16.035 124.052 

 

Naatsorsuutigineqarpoq siunnersuutikkut ilinniartut aamma sungiusartut 517-it piffissap 

ingerlanerani pisortat oqartussaaffiini qularnaarneqassasut, takuuk tabeli 9. Tassalu 2014-imi 

qaffariaat ilinniartut sungiusartullu 196-it, 61 % assigisaat, 2014-imi ilinniartut sungiusartullu 

321-niit. Qaffariaat nammineq ukiut 4 ingerlaneranni 2018-2021-mi pissasoq 

naatsorsuutigineqarpoq, ukiumut ilinniartunik nutaanik 66-inik aallartittoqartarneratigut, 

takuuk tabeli 13. 

Tabel 15: Pisortat oqartussaaffiinut aningaasartuutit mio. kr.-nngorlugit 

Allaaserinera  
2018 2019 2020 2021 

Ukioq 1  Ukioq 2 Ukioq 3 Ukioq 4 

Ilinniartut akissarsiaat, ilanngaatit 

peereerlugit (+) 
1,8 6,3 10,8 15,7 

Ilinniartunut sungiusartunullu 

aningaasaateqarfik (+) 
3,9 2,5 1,2 0 

Aallartinnernut aningaasartuutit 

ilinniartumut (+) 
0,9 0,9 0,9 0,9 

Ataatsimut sunniutaat  6,6 9,7 12,9 16,6 

Nalunaarsuut: Kisitsisit periaaseq nalinginnaasoq atorlugu akunnaallisinneqarsimapput. 

Tamatuma kingunerai aningaasatigut naatsorsuinermi nikingassutit annertunngitsut. 

 

Qulaani naatsorsuinerni aallaavigineqarpoq pisortat oqartussaaffii Ilinniartunut 

Sungiusartunullu Aningaasaateqarfimmut atuartumut imaluunniit sungiusartumut ataatsimut 

atorfeqartissallugu pisussaaffigisaanut ukiumili pineqartumi atorfinitsinngisaanut 

aningaasanik 30.000 kr.-nik akiliissasut. Ilinniartunik imaluunniit sungiusaammik sulisunik 

ataasiakkaanik aallartitsinermi aningaasartuutit agguaqatigiissillugu naatsorsuutigineqarput 

11.250 kr. missaanniissasut.  

 

Tamatuma kinguneraa pisortat oqartussaaffii nalilerneqarmata 6,6 mio. kr.-nik 2018-imi 

aningaasartuuteqassammata, 16,6 mio. kr.-nik 2021-mi akissarsianut assigisaannullu 

aningaasartuutit qaffallutik, kingornatigullu ukiuni aggersuni taakku aalaakkaanerulis-sallutik.  

 

 

Naatsorsuutigineqarpoq pisortat ilinniartunut sungiusartunullu atorfinitsitsinermut 

aningaasartuutaat ingerlatsivinnut ataasiakkaanut massakkut aningaasaliissutit 

iluiniitinneqarsinnaasut aamma pisariillisaanikkut sipaaruteqarnikkut.  

Aamma siunnersuummi § 42-p kingunerissavaa Naalakkersuisut aalajangersaasinnaanerat 

aalajangiisinnaanerallu siunnersuut malillugu aalajangiisinnaallutik pisortat oqartussaaffii, 

pisortat suliffeqarfii, suliffeqarfiilllu namminersortut suliamik ingerlatsinermut atatillugu 

aningaasartuutinut, pisortanillu allatigut sullinneqarnernut akiliisassasut. 

Akiliisitsiniartoqarsinnaavoq akitsuutitut imaluunniit aningaasartuutit matussutissaattut 

isikkulerlugit.   

 

3.3 Nunatta Karsianut aningaasaqarnikkut kingunerisassai 

Immikkoortumi uani Nunatta Karsianut ataatsimut aningaasaqarnikkut kingunerisassai 

katersorneqassapput, aningaasanut inatsimmi kontunut aalajangersimasunut innersuussilluni. 

Nunatta Karsianut aningaasaqarnikkut kinngunerisassai katersorneqassapput meeqqanut 

tapiissutinut, akissarsianut tapiissutinut il.il., angalanernut aningaasartuutinut il.il., 

ilinniagaqartut inissaannik attartorallartarnernut tapiissutinut, ilinniarfinnut 



 

 

33 

aningaasartuutinut, siunnersuummik atortitsinermut aammalu ingerlatseqatigiiffiit 

akileraarutaanni annikilleriaatinut. Tamatumalu saniatigut inuit akileraarutaasigut 

isertitaqarnerulernissaq ikiuutinullu aningaasartuutikinnerulernissaq naatsorsuutigineqarput.  

 

Aningaasartuutit isertitallu aamma qaffakkiartuaassapput piffissami 2018-imiit 2023-imut, 

tamatumalu kingorna aalajaallinissaat naatsorsuutigineqarluni. Siunnersuutigineqarpoq 

siunnersuutip nassatarisaanik inatsisip atortinneqarneranut 2018-imiit ukiumut 2,5 mio. kr.-

inik immikkoortitsisoqassasoq. Aammalu siunnersuutigineqarpoq 5 mio. kr. 

immikkoortinneqassasut Kalaallit Nunaanni suliffeqarfinnut namminersortunut immikkut 

ajunngitsorsiassatut anguniarlugu Kalaallit Nunaanni suliffeqarfiit 2018-imiit ilinniartunik 

sungiusartunillu atorfinitsitsinissaannut patajaallisaanermut qiimmassaatissatut. 

Aningaasartuutit qaffakkiartussasut 2018-imi 30,2 mio. kr.-nit, 2022-imi 69,4 mio. kr.-nut 

naatsorsuutigineqarpoq, aammalu isertitat 2018-imi 9,1 mio. kr.-nit 2022-mi 32,2 mio. kr.-nut 

qaffariassasut naatsorsuutigineqarlutik. Taamaasillunilu naatsorsuutigineqarpoq ataatsimut 

pisortat aningaasarsiornerata sunnerneqarnera qaffariaateqassasoq 2018-imi 21,2 mio. kr.-iniit 

2021-mi 41,1 mio. kr.-nut, sunniutaasussat tamakkiisut atortuulernerisigut, appariaqqissalluni, 

periarfissat tamakkiisut eqqortinneqarnerisigut, taavalu 2022-imi 37,2 mio. kr.-nut 

appaqqissallutik, tassani ilinniartut siulliit naammassissammata ilaallu aalajangersimasumik 

suliffeqalerlutik. Ataani tabeli 16-imi takuneqarsinnaavoq.  

 

Tabeli 16: Piffissap ingerlanerani pisortat aningaasaqarnerannut sunniutaasussat 

ataatsimoortut mio. kr.-nngorlugit. 

Konto 

pingaarneq 
Allaaserinera 

2018 2019 2020 2021 2022 

Ukioq 1 Ukioq 2 Ukioq 3 Ukioq 4 Ukioq 5 

Aningaasartuutit 

40.02.06 Meeqqanut tapit  1,4 2,5 3,4 4,3 4,3 

40.02.06 Sungiusarfinnut tapit  7,4 9,0 10,5 11,9 11,9 

40.02.07 Immikkut tapit  2,8 4,7 6,3 7,8 7,8 

40.90.15 Ilinniartut utaqqiisaa 

inissaannut tapiissutit  

4,2 7,3 10,0 12,5 12,5 

40.91.31 Qitiusumik 

inuussutissarsiornermi 

ilinniarfinnut immikkut 

aningaasartuutit  

5,8 10,8 15,2 19,6 19,6 

64.01.01 Inatsimmik atortitsineq 2,5 2,5 2,5 2,5 2,5 

 Ingerlatseqatigiiffiit 

akileraarutaat 

1,1 2,7 4,3 6,0 6,0 

 Bonusisiassanik 

aaqqissuussineq  

5,0 5,0 5,0 5,0 5,0 

Aningaasartuutit katillugit 30,2 44,5 57,2 69,4 69,4 

Isertitat 

 Inuit akileraarutaat 3,8 6,4 8,7 10,7 14,6 

immikkut ittut   

 Tapiissutinut 

sipaarutaasut  

5,2 9,7 13,7 17,6 17,6 

Isertitat katillutik 9,1 16,1 22,3 28,3 32,2 

Sunniut katillugu 21,2 28,4 34,9 41,1 37,2 

Nalunaarsuut: Kisitsisit periaaseq nalinginnaasoq atorlugu akunnaallisinneqarsimapput. 

Tamatuma kingunerai aningaasatigut naatsorsuinermi nikingassutit annertunngitsut. 

 

Tabeli 17-imi ataani takutinneqarpoq akuersissutit siunnersuummut immikkoortitat 2017-imut 

aningaasaqarnermut inatsit tunngavigalugu konto 20.11.70-imi. Taamaasilluni 

ilimagineqarpoq siunnersuut massakkutut isikkoqarluni Nunatta Karsianut annertusisamik 

sunniuteqassanngitsoq. 

 

Tabeli 17: 2017-imi aningaasaqarnermut inatsit tunngavigalugu aningaasat 

immikkoortinneqartut  

Ukioq 2018 2019 2020 2021 2022 2023 

Aningaasat mio. kr.-nngorlugit  2,5 22,2 32,9 42,2 50,9 - 

 

Tulliuttuni naatsorsuinerit tunngavii nassuiarneqassapput.  

 

Meeqqanut tapisiat:  

Tapisiat aningaasartuutigineqartarput aningaasanut inatsimmi kontumi pingaarnermi 40.02.06 

taaguutilimmi “Ilinniarnermi tapiissutit meeqqanullu tapit” tapiissutillu naatsorsorneranni 

tunngaviusut ersipput AI2016-imi. Naatsorsuinerni ilinniartut sungiusartullu 85 %-iinut 

ukiumut meeqqanut tapinik 12.000 kr.-inik akiliisoqartartoq naatsorsuutaavoq. 

Naatsorsorneqartarput ukiumut ilinniartut tunngavigalugit, akiliutini ilinniarnerup ingerlanera 

apeqqutaasarmat.   

 

Ilinniarfinnut akissarsianullu tapiissutit:  

Ilinniartup sungiusaammik suliffigisaanut tapiissuteqartoqartarpoq, taakkualu 

nikerarsinnaallutik ilinniartup sungiusartulluunniit qanoq sivisutigisumik ilinniartuunera 

inuussutissarsiutillu sammivia apeqqutaallutik. Sulisitsisup ilinniartunik imaluunniit 

sungiusaammik sulisunik inuussutissarsiutinut ilinniartitaaninngaanneersunik 

atorfinitsissimasaanut pisortanit akissarsianut tapiissuteqartoqarsinnaavoq. Tapiissutit 

akilerneqartarput kontumit pingaarnermit 40.02.06. taaguutilimmi “Ilinniarnermi tapiissutit 

meeqqanullu tapit”. Angissutsit naatsorsuinermi atorneqarsimasut AI2016-imi 

takuneqarsinnaapput. Ukiumut siullermut ilinniartunut tapiissutit tamanut assigiipput 52.200 

kr.-iullutik, ukiunilu tulliuttuni nikerarlutik, taamaattumillu agguaqatigiissitsilluni 

naatsorsuusiortoqarpoq ukiumut 16.035 kr.-it assigisaannik, ukiut kingulliit ilinniartuusunut 

sungiusartunullu tunngatillugu.  

Immikkut tapiissutit, angalanernut aningaasartuutit allallu:   

Tapiissutit aningaasartuutigineqartarput aningaasanut inatsimmi kontumi pingaarnermi 

40.02.07. taaguutilimmi ”Immikkut ikiorsiissutit, angalanermut aningaasartuutit il.il. 

suliffeqarfiit”, angissutsillu naatsorsuinerni atorneqartut AI 2016-imi ersipput. 

Aningaasaliissutini ilaapput ilinniagaqartut kalaallit ilinniarneranni aningaasartuutit 

tamarmik, tassalu nerisaqarnermut aamma ineqarnermut, akiliunneqarluni angalanermut, 

pisattat assartornerannut, atuakkanut aamma assartuinermut ilinniartitaanermilu akitsuutit il.il. 

Naatsorsuinerni AI 2016-imi agguaqatigiissillugit aningaasartuutit aallaavigineqarput, 

ilinniartumut imaluunniit sungiusaammik sulisumut ataatsimut ukiumut 16.867 kr.-it 

assigisaannut. Aningaasartuullu taanna ilinniartunut imaluunniit sungiusaammik sulisunut 

ukiup aallartinnerani amerlassusiannik tunngavilimmik naatsorsorneqartarluni.  

 

Ilinniartunut ineqarfiugallartunut tapiissutit:  

Tapiissutit aningaasanut inatsimmi kontumi pingaarnermi 40.90.15, akilerneqartarput, 

naatsorsuinermilu kisitsisit atorneqartut AI 2016-imi takuneqarsinnaapput. Ininik 

attartornermut tapiissutit ilinniartumut imaluunniit sungiusaammik sulisumut ataatsimut 

qaammammut 4.150 kr.-inik annertussuseqarput. Nalilerneqarpoq ilinniartut sungiusartullu 

taamaallaat 60 %-ii allameersuusartut, taamaattumillu tapiiffigineqarsinnaanermut 

pisinnaatitaasarlutik. Tamannalu isumaqarpoq 84-it 2018-imi inimik attartornissamut 

tapiiffigineqarnissamik pisariaqartitsissasut, ataatsimullu katillugit 2021-mi 251-it. Takuuk 

immikkoortoq 3.4 uuma ataani, tassani nalilersorneqarmata sanaartugassanut ilinniartunut 

inissanik il.il. aningaasartuutit pisariaqartinneqarsinnaasut.  

 

Ilinniarfinnut aningaasartuutit: 

Tapiissutit aningaasanut inatsimmi kontumi pingaarnermi 40.91.31. taaguutilimmit ”Suliniutit 

aallaavigalugit tapiissutit” akilerneqartarput, annertussutsillu naatsorsuinerni atorneqartut AI 

2016-imi takuneqarsinnaapput. Ilinniartumut imaluunniit sungiusaammik sulisumut 

ataatsimut agguaqatigiissillugu aningaasartuutit ukiumoortutut naatsorsorlugit, 148.839 kr.-

inut annertussusilerneqarput. Ilinniarfinnut tunngatillugu aningaasartuutit 

naatsorsorneqarsimapput ilinniarfiit ataasiakkaat agguaqatigiissillugu ilinniartumut 

imaluunniit sungiusaammik sulisumut ataatsimut aningaasartuutaat naapertorlugit. 

Naatsorsuutigineqarpoq ilinniartut imaluunniit sungiusaammik sulisut amerlanerusut 

ilinniartinneqarnerini agguaqatigiissillugu aningaasartuutit qaffasinnerungaatsiassasut. 

Missiliuunneqarpoq aningaasartuutaanerusussat agguaqatigiissillugu ilinniartumut imaluunniit 

sungiusaammik sulisumut ataatsimut aningaasartuutaasut 35 %-iisa missaanniissasut. 

Aningaasartuutaanerusussani 35 %-ini ilaapput ininik ilinniartitsiviusussanik ilassutitut 

attartornerit. Nalilerneqarpoq init ilinniartitsiviusut naammassisaqarfiunerusumik 

iluaqutigineqarnerata periarfissaqartissagaa ilinniartunik imaluunniit sungiusaammik 

sulisunik ilassutinik inissiisarnissat, ilinniartut sungiusartullu piffissap ilinniarfiusup 

ilarujussua sungiusarfimmi atortarmassuk.  

 

Siunnersuutip akuersissutigineqarneratigut isumaginera:  

Nalilerneqarpoq siunnersuummi suliassat suliarineqartarnerat siuliani eqqaaneqartutut 

suliassartaqassasoq ulloq naallugu atorfiit pingasut nalingannut, kiisalu IT-mik 

aaqqissuussinernik suleriaatsinik isumamineertunngorsaasussanik. Siunertamut 

tamatumunnga kontumi pingaarnermi 64.01.01.-imi 2,5 mio. kr.-inik immikkoortitsisoqarpoq. 

Allaffissornikkut suliassat ilassutit sinneri ilinniartunik sungiusartunillu amerlanerusunik 

ilinniartitsisoqalernissaanut tunngassuteqartut sulisoqarnikkut aningaasaliissutaareersut 

iluanni nammineq suleriaatsinillu pisariillisaanertigut ingerlanneqassapput.  

 

Ingerlatseqatigiiffiit akileraarutaat annikillisut:  

Ilinniartut akissarsiaat aamma sulisoqarnermut aningaasartuutit allat ilinniartunik 

sungiusartunillu pisortat suliffeqarfiutaanni namminersortutullu suliffeqarfinni 

atorfeqartitsinermut tunngasut ingerlatseqatigiiffinnut akileraarutissanit 

ilanngaatigineqarsinnaapput. Isertitassat ikinnerulersussat sunniuteqassapput isertitanut 

kommuninilu aningaasartuutissanut missingersuusianut. Tabelimi 16-imi takuneqarsinnaapput 

naatsorsuinernut nalunaarsuutit ersarinnerusut.   

 

Kalaallit Nunaanni suliffeqarfinnut namminersortunut bonusisiassanik aaqqissuussineq  

Siunnersuummi naatsorsorneqartut aallaavigaat piffissami 2018-imiit 2022-imut 5 mio. kr. 

aalajangersimasumik bonusisiassanut immikkoortitsisoqassasoq. Aammalu aallaaviuvoq 

ukiumut atuartumut ataatsimut Kalaallit Nunaanni suliffeqarfiup namminersortup 

ilinniartunut sungiusartunullu anguniakkatut aalajangerneqartup saniatigut 

atorfinitsissimasaanut 30.000 kr. akiliutigineqartassasut. Takuuk siunnersuummi kapitali 3. 

Naatsorsuutigineqarpoq Kalaallit Nunaanni suliffeqarfinnut namminersortunut ilinniartunut 

sungiusartunullu inissanik amerlanerusunik atorfinitsitsinissamut qiimmassaataassasoq. 

Immikkoortitat annertussusaat 5 mio. kr.-usoq atuartumut imaluunniit sungiusartumut 

atorneqarniartut annerpaaffianut 30.000 kr.-nut sanilliunneqassaaq. Taamaasilluni 

naleqqiullugu sunniutaa ukioq 4-mi ukiumut ilinniartut 167-usut ilanngunneqarpoq, taannalu 

ukiut sisamat ingerlanerini atortuulersinnerani qaffakkiartussaaq 56-init, 97-init, 133-nit 

2021-mi 167-inut. Takuuk tabeli 13. 2019-imit bonusisiassanik aaqqissuussinerup 

annertussusissaa ukiumut ataasiarluni Aningaasaqarnermut Inatsimmi allassimasassaaq.  

 

Inuit akileraarutaanni ilassutit:  

Innuttaasut akileraarutaat 42 %-inut inissitaavoq, taannalu ilinniartukkaartumik imaluunniit 

sungiusaammik sulisukkaartumik agguaqatigiissitsinikkut pineqarluni, nalilerneqarlunilu 

117.000 kr.-inut, ilinniartut amerlassusaannik naatsorsorlugu taakkualu 58.000 kr.-ikkaanik 

ilanngarlugit. Ukiumit 2022-mit siumullu inuit akileraarutinit akiliutaasigut isaasut 

qaffariaateqassapput, ilinniartut sungiusaammillu sulisut siulliit naammassiortorneranni. 

Tassungalu ilanngullugu naammassisut maanna suliffissaaleqisut procentiat 5 %-iusoq 

atorlugu naatsorsorneqassaaq. Tassanngaanniillu akissarsiat isertitat suliamik 

ilinniagaqarsimanngitsup ilinniagallillu akissarsiaasa assigiinngissusaannik 140.000 kr.-it 

ukiumut missaanniittut nikingassutaat akileraaruserneqassaaq ilassummik. Kisitsisinullu 

tamarmiusunut ilanngunneqassallutik isertitanut akileraarutit siunnersuutip 

akuerineqarneratigut atorfiit nutaat pingasut kingunerisassaat. Atorfilimmut fuldmægtigimut 

ukiumut akissarsiat tamakkiisut 340.000 kr.-it missaanniipput. Naatsorsuinermi sulisunik 

aalajangersimasunik atorunnaarsitsisinnaaneq ilaatinneqanngilaq ilinniartunik 

sungiusartunillu atorfinitsitsinermi.   

 

Ikiuutinut aningaasartuutit ikinnerusut:  

Ilinniartut sungiusartullu nutaat 58 %-iisa siusinnerusukkut pisortanit ikiorsiissutinik 

pisartagaqartuusimanissaat aallaavigineqarpoq. Pisortanit ikiorsiissutit kommunimit 

najugaqarfimmit tunniunneqartarput, akissarsiallu minnerpaaffiata 50 %-iannik 

akiliisoqartarluni. 

 

Siunnersuut nalinginnarmik ungasinnerusumut isigalugu pisortat aningaasarsiornerannut 

missingersuusiortarnerannullu pitsaasumik kinguneqartussatut nalilerneqarpoq. 

Tamatumunngalu pissutaalluni ilinniarsimassutsip qaffasinnerulernera siunissami avataaniit 

suliartortartut ikinnerulernerannik kinguneqassasoq, ataatsimullu isigalugu 

ilinniarsimassutsimik qaffasinnerulersitsissalluni. Ungasinnerusumut sunniutaasussat taakkua 

siuliani pisortat aningaasaqarnerannut sunniutissanut ilanngunneqanngillat.   

 

3.4 Sanaartornernut aningaasatigut kingunerisassai  

Ilinniartunik inissanik attartortarnermik aaqqissuussinerup kingunerissavaa ilinniartut 

sungiusaammillu sulisut illoqarfiup avataaneersut tamarmik ilinniartutut inissamik 

neqeroorfigineqassammata, taakkua ilinniarfimmi atuarnerat sungiusaammilluunniit sulinerat 

apeqqutaatinnagu. Ilinniartunut inissiani pioreersuni inissaqartitsisoqanngippat 

Ilinniartitaanernut Naalakkersuisoqarfiup aningaasartuutit matussusissavai, ilinniartup 

ineqarnerminut akiliutissareriigaata qaavaniittut attartornermi akiliutissat eqqarsaatigalugit. 

Ilinniartumut inissamik aaqqissuussineq taamaallaat atuuppoq ilinniartoq imaluunniit 

sungiusaammik sulisoq illoqarfimmi angerlarsimaffigisamini ilinniarfissaqanngippat 

sungiusaammilluunniit suliffissaqanngippat.  

 

Ilinniartut sungiusartullu nutaat amerliartornerat ukiut sisamat ingerlaneranni 

piartortussaammat ilinniartunik nutaanik 168-inik inuttaqartumik 2018-imiit ataatsimullu 

2021-mi 460-inik amerlassuseqalertussanik, tak. tabeli 12 piffissalersuineq ilinniartunut 

inissiat amerlanerulersinneqarnissaannut malinnaavigineqarsinnaasutut nalilerneqarpoq. 

Naammassisaqarsinnaassutsip nalilersorneqarnerani aallaavigineqarput ukiumut ilinniartut, 

2018-imi 140-usussatut, 2021-milu 418-inut amerlisimasussatut. Kisiannili 

naatsorsuutigineqarsinnaassaaq ilinniartut sungiusaammillu sulisussat ilaat illoqarfinni 

angerlarsimaffigisaminni ilinniartutut imaluunniit sungiusaammik suliffissatut inissaqassasut, 

taamaattumillu taakkua ilinniartut inaannik pisariaqartitsissanngitsut. Inimik attartornermut 

tapiissut ilinniartumut imaluunniit sungiusaammik sulisumut ataatsimut qaammammut 4.150 

kr.-iuvoq. Nalilerneqarpoq ilinniartunngortussat tamarmiusut taamaallaat 60 %-ii 

allameersuusassasut, taamaattumillu tapiissutinik pisinnaatitaassasut. Taakkua assigaat 

ilinniartut sungiusartullu 84-it ininik attartornermut 2018-imi tapiiffigineqarnissamik 

pisariaqartitsissasut, ataatsimullu ilinniartut sungiusartullu 2021-imi 251-it. Taamaattumillu 

suut tamaasa eqqanaarumallugit ilinniartunut inissianik sanaartornissaq 

pilersaarusiortariaqarpoq.   

 

Tamannalu naapigiarniarlugu siunnersuummi pisinnaatitsissummik ilanngussisoqarpoq, 

ilinniartunut sungiusartunullu akitsuutit akilerneqartartut Ilinniartunut Sungiusartunullu 

Aningaasaateqarfimmut ullorsiutit ukiuanni aalajangersimasumi, ilaannikkut sanaartugassanut 

atorneqartarsinnaasut, ilinniarfinni sungiusaammik ilinniartitsisinnaanermi 

naammassisinnaasat annertusiniarlugit, ilinniarfinni sungiusaammik suliffeqarnernut aamma 

ilinniartunut inissianik sanaartornernut il.il. Ilinniartunut Sungiusartunullu 

Aningaasaateqarfiup aningaasaatai taamaasillutik aamma atorneqarsinnaapput 

sanaartugassanut pineqartunut, aningaasaateqarfiup aningaasaatai sungiusaammik 

sulisitsinerit ingerlanneqarnerannut, ilinniarfissanillu amigaateqarnermut 

atorneqarsimanngikkaangata. Ilinniartunut Sungiusartunullu Aningaasaateqarfiup 

aningaasaataasa atorneqarsinnaanerat Naalakkersuisunit akuerineqartussaavoq.  

 

Illoqarfinni ataasiakkaani ilinniartunut inissianik amigaateqarnerup nalilersorneqarnera 

Aningaasaqarnermut Inatsimmi 2018-ip tungaanut suliarineqassaaq. Ilutigisaanik 

misissorneqassaaq taamatut sanaartornissat aningaasanut inatsimmi aningaasartuutit kontumi 

pingaarnermi 84.40.15 taaguuteqartumi ”Ilinniartut inaannik sanaartorneq” killiliussat iluanni 

naammassineqarsinnaannginnersoq. Kontumi tassani killiliussanik 

aningaasaliissuteqartoqarpoq 64 mio. kr.-inik 2018-imi, aamma 46,3 mio. kr.-inik 2019-imi. 

Aningaasaqarnermut Inatsimmi 2017-imi ersippoq 2018, 2019 aamma 2020-mi ilinniartunut 

inissanik sanaartornermut aningaasanik atunngitsoqartoq.  Aningaasaliissutit ilinniartunut 

sungiusartunullu inissanuunngitsoq atorneqarnissaat kissaatigineqarpat, naliliisoqarpallu 

ilassutitut aningaasaliissutinik atorfissaqartitsisoqartoq, Naalakkersuisut Aningaasaqarnermut 

Inatsimmi 2018-imut ukiunullu missingersuusiorfiusunut inississinnaavaat. 

 

4. Inuussutissarsiortunut aningaasaqarnikkut allaffissornikkullu kingunerisassai 

Tulliuttuni siunnersuutip pisortat aamma namminersortut suliffeqarfiinut aningaasaqarnikkut 

allaffissornikkullu kingunerisassai eqqartorneqassapput.  

Siunnersuutikkut nammineerluni nalunaarsuisarneq eqqunneqassaaq. Pisortat suliffeqarfii 

suliffeqarfiillu namminersortut taamaasillutik nalunaarsuisalissapput pissutsinik 

siunnersuummi aalajangersakkanut naapertuuttunik, taamaassappallu siunnersuut malillugu 

pisussaaffimminnik naammassinnissimanertik pillugu. Pisortat suliffeqarfiinut 

suliffeqarfinnullu namminersortunut siunnersuummi pissutsinik nalunaarsuisussaanerat 

toqqaannartumik siunnersuummik tunngaveqarpoq, taamaattumillu piumasaqaataalluni 

Naalakkersuisut aalajangiisarnissaannik, imaluunniit pisortatut allatigut suliaqartarnissaannik. 

Naalakkersuisut nakkutilliisuupput nakkutiginnissallutillu pisortat oqartussaaffiinut aamma 

suliffeqarfinnnut namminersortunut siunnersuut naapertorlugu pisussaaffimminnik 

naammassinnittarnerannik, tamatumani aamma nammineerluni nalunaarsuisarnissamik 

siunnersuut naapertorlugu, aalajangiisinnaallutillu peqqussusiorsinnaallutik Inatsisartut 

inatsisaata eqqortinneqarnissaanik, aamma siunnersuut naapertorlugu aalajangersakkat 

kingunerisaannik.  

 

Suliffeqarfinnut namminersortunut tunngatillugu siunnersuut ataatsimut isigalugu 

nalilerneqarpoq suliffeqarfinnut annertunerusumik aningaasartuutaassanngitsoq. 

Tamatumunnga pissutaavoq siunnersuutip imarisai nalinginnaasumik suliffeqarfinnut 

namminersortunut qiimmassaatissat nammineq piumassutsimik tunngaveqarmata. 

Ilinniartunik sungiusartunillu amerlanerusunik atorfinitsitsinissamut qiimmassaaniarluni 

ajunngitsorsiassanik aaqqissuineq Kalaallit Nunaanni namminersortutut suliffeqarfiit 

ilinniartunut sungiusartunullu anguniakkamik sukumiinerusumik nalunaarneqartumik 

naammassinnittunut eqqunneqassaaq. Kiisalu suliffeqarfinni namminersortuni pisortanit 

sulisussarsiuussilluni neqerooruteqaqqusinermi aalajangersimasuni neqerooruteqartunut 

ilinniartunik sungiusartunillu atorfinitsitsinissaq atugaqartarnissarlu pilerinarnerulissaaq. 

Siunnersuummi kapitali 8 malillugu neqeroortitsinermut aamma isumaqatigiissummik 

tunniussinermut atatillugu isumaqatigiissummi suliassat suliarinerannut pilersuutiginerannullu 

atatillugu suliamik ingerlassaqarnermi suliffeqarfiup neqerooruteqartup najugaqavissut 

ilinniartutut imaluunniit sungiusaammik sulisutut atugariniarlugit neqeroorutisaatut 

amerlassutsit erseqqinnerusutut nalunaarsukkatut naleqassuseqartinneqassapput. Kiisalu 

naatsorsuinerit takutippaat piffissap ingerlanerani ilinniartunik sungiusartunillu 

amerlanerusunik sulisunut ilaatitaqarneq suliffeqarfinnut namminersortunut 

aningaasaqarnikkut iluaqutaassasoq.  

 

Piffissap ingerlanerani suliffeqarfinni namminersortuni ilinniartunut sungiusartunullu inissat 

607-it qularnaarneqarnissaat naatsorsuutigineqarpoq. Ilinniartunut sungiusartunullu inissat 

167-inik qaffariarput 2014-imi ilinniartunut sungiusartunullu inissat 440-niit, assigalugu 38 

%. Qaffariarneq nammineq ilinniartunut sungiusartunullu amerlanernut inissat 167-inik 

qaffariarnerat piffissami ukiut 4 ingerlanerini 2018-imiit 2021-mut pissasoq 

naatsorsuutigineqarpoq. Tamanna pisinnaavoq inuussutissarsiornermi ilinniarnernut 

imaluunniit sungiusaammik sulisunut inissalinni ilinniartut nutaat ukiumut 67-it tigunerisigut, 

tak. tabeli 12, assigalugu ukiumut ilinniartut 56, tak. tabeli 18. Ataatsimut isigalugu 

naatsorsuutigineqarpoq ilinniartut sungiusartullu ima agguarneqassasut 47 %-ii pisortat 

oqartussaaffiini, 13 %-ii pisortat suliffeqafiini aamma 40 % suliffeqarfinni namminersortuni, 

tak. tabeli 18.  

 

Tabeli 18: Siunnersuutip ukiumut ilinniartunut sunniutaata agguarnera 

Ukiumut ilinniartut 
2018 2019 2020 2021 

Ukioq 1  Ukioq 2  Ukioq 3  Ukioq 4  

Suliffeqarfiit namminersortut 56 97 133 167 

Pisortat suliffeqarfii 18 32 44 55 

Pisortat oqartussaaffii 66 114 156 196 

Ukiumut ilinniartut katillugit 140 243 333 418 

Nalunaarsuut: Kisitsisit periaaseq nalinginnaasoq atorlugu akunnaallisinneqarsimapput. 

Tamatuma kingunerai aningaasatigut naatsorsuinermi nikingassutit annertunngitsut. 

Ilinniartut sungiusartullu ukiup aallartinnerani amerlassusaannut takussutissiaq tabeli 10-

imiippoq.  

 

Pisortat suliffeqarfiinut siunnersuutip aningaasaqarnikkut allaffissornikkullu kingunerisai 

pillugit tabeli 19 innersuussutigineqarpoq. Tabeli 19-imi takutinneqarpoq pisortat 

suliffeqarfiinut aningaasaqarnikkut naatsorsuutigineqartumik sunniutaasup katillugu 

takussutissartaa piffissami 2018-imit 2021-mut akissarsianut aningaasartuutit, Ilinniartunut 

Sungiusartunullu Aningaasaateqarfimmut akiliutit aamma aallarniinermut aningaasartuutit 

tunngavigalugit. Aningaasartuutit taakku suliffeqarfiup akileraarutigineqartussamik 

isertitaanik naatsorsuinermi ilanngaataasinnaatitaapput, taamaattumik aningaasat tamarmik 

katillugit 31,8 %-ii ilanngaatigineqassapput.   

 

Ilinniartut akissarsiaat naatsorsorneqartarput piffissap ingerlanerani ilinniartut akissarsiaasa 

naatsorsuutigisamik ineriartornerat tunngavigalugu, tak. tabeli 12 aamma 13, taakkulu 

akissarsianut aningaasartuutinut ukiumut ilinniartut qanga aallartinnerat tunngavigalugu 

tapiissutinik ilanngakkanut, tak. tabeli 14 nallersuunneqassapput. Siunnersuummi 

naatsorsuinerit tunngavii qulaani immikkoortoq 3.2-mi takuneqarsinnaapput atserneqarlutik 

”Pisortat oqartussaaffiinut aningaasaqarnikkut kingunerisassai”.  

 

Ilinniartunut Sungiusartunullu Aningaasaateqarfimmut akiliinernut ataani naatsorsuinerni 

aallaavigineqarpoq aningaasat 30.000 kr. ilinniartumut sungiusartumulluunniit ataatsimut 

pisortat suliffeqarfianni atorfeqartissallugu pisussaaffigineqartumut kisianni ukioq taanna 

atorfinitsinneqanngitsumut. Tamanna pisortat oqartussaaffiinut aamma pisortat 

suliffeqarfiinut atuuppoq.  

Tabeli 19: Pisortat suliffeqarfiutaani aningaasartuutit mio. kr.-nngorlugit 

Allaaserinera 
2018 2019 2020 2021 

Ukioq 1 Ukioq 2 Ukioq 3 Ukioq 4  

Ilinniartut akissarsiaat, netto (+) 0,5 1,8 3,0 4,4 

Aallarnisaanermi atuartumut ataatsimut 

aningaasartuutit (+) 

0,2 0,2 0,2 0,2 

Ilinniartunut Sungiusartunullu 

Aningaasaateqarfik (+) 

1,1 0,7 0,3 0,0 

Ingerlatseqatigiit akileraarutaat annikillisat (-)  0,6 0,9 1,1 1,5 

Sunniutai katillugit  1,3 1,8 2,4 3,2 

Nalunaarsuut: Kisitsisit periaaseq nalinginnaasoq atorlugu akunnaallisinneqarsimapput. 

Tamatuma kingunerai aningaasatigut naatsorsuinermi nikingassutit annertunngitsut. 

 

Taamaasilluni tabeli 19-imi erserpoq pisortat suliffeqarfiutaat 2018-imi 1,3 mio. kr. missaanni 

atussagaat 2021-mi 3,2 mio. kr. missaannut qaffattussaasut. Aallarnisaanermi aningaasartuutit 

ataasiagassat ukiut tamaasa suliffeqarfinnut takkuttartussaanngillat, aamma Ilinniartunut 

Sungiusartunullu Aningaasaateqarfimmut akiliutit 2021-mi 0 kr.-unissaat 

naatsorsuutigineqarpoq ilinniartunut sungiusartunullu inissat tamarmik atorneqarpata. 

Aningaasartuutit pisortat suliffeqarfiisa isertitaasa akileraaruserneqartussat naatsorsornerini 

ilanngaataasinnaapput, suliffeqarfiullu aningaasartuutai taamaalilluni aalajangersimasumik 

annertussusilimmik annikinnerulersinnaapput. Taamaattorli pisortat suliffeqarfii namminneq 

aningaasartuutit akileraarnissamut ilanngaatip nalingata qaangernera akilertassavaat. 

Siunnersuutip malitsigisaanik sunniutini ilinniartunik imaluunniit sungiusaammik sulisunik 

atorfinitsitsinermi periaaserineqarlutik atuuttut sunnerneqassapput, ilutigalugulu pisisartunut 

sullissinermik tunniussinermi ilinniartut imaluunniit sungiusaammik sulisut sulinermikkut 

tunniussaannut akiliinerup utertinneqarneranut atatillugu iluanaaruteqartoqassaaq. 

Naatsorsuutigineqarpoq pissutsit taakku missingerlugit nalilernerini imminnut akerleriinnik 

sunniuteqartoqassasoq sunniutaalu annertuumik nalunassasoq, sunniutaalu tamarmiusoq 

naatsorsuinernut qulaani taaneqartunut naleqqiullugu annikitsuaraannannguussasoq.   

 

Aammalu siunnersuummi § 42-p malitsigisaanik Naalakkersuisut maleruagassiorsinnaapput 

aalajangiillutillu pisortat suliffeqarfii sulianik ingerlatsinermut pisortanillu allatigut 

suliniuteqarnermut atatillugu aningaasartuutinik akiliisassasut siunnersuut naapertorlugu. 

Akiliutissaq akiligassatut imaluunniit aningaasartuutinik utertitsinertut ilusilerlugu 

akilersinneqarsinnaavoq. Tamanna aamma namminersortutut suliffinnut aamma pisortat 

oqartussaaffiinut atuuppoq. 

 

5. Avatangiisinut, pinngortitamut inuillu peqqissusaannut kingunerisinnaasat 

Siunnersuut avatangiisinut pinngortitamullu sunniuteqartussatut naatsorsuutigineqanngilaq. 

Siunnersuut inuiaqatigiit peqqissusiannut ajunngitsumik sunniuteqartussatut 

naatsorsuutigineqarpoq, siunnersuutikkut inuiaqatigiinni suliniutit 

piviusunngortinneqarsinnnaassammata, inuiaqatigiinnullu ilinniartitaanikkut 

suliffeqarnikkullu atugarissaarnerit qularnaarlugu.  

 

6. Innuttaasunut kingunerisinnaasat 

Siunnersuummi pineqarput pisortat oqartussaaffii, pisortat suliffeqarfii, suliffeqarfiillu 

namminersortut, kisiannili naatsorsuutigineqarluni inuiaqatigiinni aningaasarsiornermut 

inooqatigiinnermullu sunniutit pitsaasuunissaat, aammalu innuttaasut atugarissaarnerannut 

iluaqutaassalluni. Taamaasilluni naatsorsuutigineqarpoq siunnersuut ilaatigut 

suliffeqarnerulersitsissasoq innuttaasut najugaqavissut akornanni, kiisalu ingerlaqqittumik 

ilinniagaqarnissamut taamalu piginnaanngorsaqqittarnissamut najugaqavissuni 

ineriartortitsissalluni. Tassuunakkullu najugaqavissut aamma piffissamut ungasinnerusumut 

suliffeqarnerminnik attassiinnarsinnaassapput.  

 

7. Pingaarutilittut kingunerisinnaasat allat 

Siunnersuutip allatigut pingaarutilinnik kinguneqarnissaa naatsorsuutigineqanngilaq.  

 

8. Oqartussanik kattuffinnik allanillu tusarniaanerit 

Siunnersuut Namminersorlutik Oqartussat tusarniaanermut quppersagaanni piffissami 27. 

maj-imit 27. juni 2016-imut tamanut takusassiarineqarpoq. 

 

Siunnersuut aamma oqartussanut, kattuffinnut allanullu makkununnga 

tusarniaassutigineqarpoq: 

Naalakkersuisut siulittaasuata Naalakkersuisoqarfia, Aningaasaqarnermut 

Naalakkersuisoqarfik, Ilinniartitaanermut, Kultureqarnermut, Ilisimatusarnermut 

Ilageeqarnermullu Naalakkersuisoqarfik, Aatsitassanut Ikummatissanullu 

Naalakkersuisoqarfik, Ineqarnermut, Sanaartornermut Attaveqaqatigiinnermullu 

Naalakkersuisoqarfik, Aalisarnermut, Piniarnermut Nunalerinermullu Naalakkersuisoqarfik, 

Peqqissutsimut Naalakkersuisoqarfik, Pinngortitamut, Avatangiisinut Inatsisinillu 

Atortitsinermut Naalakkersuisoqarfik, Kalaallit Nunaanni Politiimesteri, Nunanut Allanut 

Pisortaqarfik, Kommuneqarfik Sermersooq, Qaasuitsup Kommunia. Qeqqata Kommunia, 

Kommune Kujalleq, Kalaallit Nunaanni Sulisitsisut, SIK, KNAPK, NUSUKA, KTI, INUILI, 

KANUKOKA, Kalaallit Nunaanni Niuernermik Ilinniarfik, Perorsaanermik Ilinniarfik, 

Imarsiornermik Ilinniarfik, Campus Kujalleq aamma Peqqissaanermik Ilinniarfik.  

 

Inuussutissarsiornermut, Suliffeqarnermut Niuernermullu Naalakkersuisoqarfik inatsisissatut 

siunnersuutip piareersaasiorneranut atatillugu Ilinniartitaanermut, Kultureqarnermut, 

Ilisimatusarnermut Ilageeqarnermullu Naalakkersuisoqarfimmik aamma Aningaasaqarnermut 

Naalakkersuisoqarfimmik ataatsimeeqateqartarpoq. Tamanna ingerlanneqartarpoq 

qularnaarumallugu isumaqatigiittoqarnissaa siunnersuummi aningaasartuutinut 

naatsorsuusiorneqartunut atatillugu. Ilanngullugulu aamma piffissami tusarniaaviusumi 

siunnersuut pillugu aamma siunnersuummut oqaaseqaatit suliareqqinneqarnissaannut 

ilassutissanik piumalluni qitiusumik inuussutissarsiutinut ilinniarfiit tamaasa 

ataatsimeeqatigineqarput. 

 

Naalakkersuisut tusarniaanermit akissutinik pisortaqarfinnit, kattuffinnit allanillu ukunannga 

tigusaqarput: Ilinniartitaanermut, Kultureqarnermut, Ilisimatusarnermut Ilageeqarnermullu 

Naalakkersuisoqarfik, SIK, Kalaallit Nunaanni Sulisitsisut, Kalaallit Nunaanni Politiimesteri, 

Aningaasaqarnermut Naalakkersuisoqarfik, Kalaallit Nunaanni Niuernermut Ilinniarfik, 

Ineqarnermut, Sanaartornermut Attaveqaqatigiinnermullu Naalakkersuisoqarfik, 

Kommuneqarfik Sermersooq, Nunanut allanut Pisortaqarfik, Aatsitassanut Ikummatissanullu 

Naalakkersuisoqarfik, Kalaallit Nunaanni Imarsiornermik Ilinniarfik aamma 

Akileraartarnermut Aqutsisoqarfik. 

 

Siunnersuummi siunnersuummullu oqaaseqaatini allannguuteqartitsisoqarpoq tusarniaanermit 

akissutaasut oqaaseqaataasullu tiguneqartut aamma ataatsimiinnerit siuliani eqqaaneqareersut 

tunngavigalugit. Tusarniaanerit kingorna naatsorsuinerni allannguisoqarpoq siunnersuummi 

oqaaseqaatinilu, taakkualu ilanngullugit suliarineqarlutik Ilinniartitaanermut, 

Kultureqarnermut, Ilisimatusarnermut Ilageeqarnermullu Naalakkersuisoqarfik aamma 

Aningaasaqarnermut Naalakkersuisoqarfik oqaloqatigalugit. Tamanna ilaatigut qulaani 

oqaaseqaatini nalinginnarni naatsorsuinermik tunngavigisaasuni allannguuteqarnermik 

nassataqartitsipput, taamaalillutillu siunnersuummi aningaasaqarnikkut naatsorsuutigisatut 

kingunerisinnaasaannut naleqqussakkamik nalilersuinermik nassataqartitsillutik. 

 

Tusarniaanermi akissutit takkuttut oqaaseqaatillu tiguneqartut nangitsivigalugit 

Naalakkersuisut suleqatigiissitaliornissaq aalajangiuppaat, taanna pisortani ingerlatsivinnit, 

suliffeqarfimmi illuatungerisanit susassaqaqatinillu allanik attuumassuteqartunik sinniisunik 

inuttaqarluni. Suleqatigiissitani ullut makku ataatsimiiffiupput: 12. november 2016, 16. 

december 2016, 19. januar 2017 aamma 7. februar 2017. 

 

Suleqatigiissitani susassaqaqatit makku peqataapput: 

Inuussutissarsiornermut, Suliffeqarfimmut, Niuernermut Nukissiuuteqarnermullu 

Naalakkersuisoqarfik (ISN) 

Ilinniartitaanermut, Kultureqarnermut, Ilisimatusarnermut Ilageeqarnermullu 

Naalakkersuisoqarfik (IKIIN) 

Aningaasaqarnermut Akileraartarnermullu Naalakkersuisoqarfik (AAN) 

Kalaallit Nunaanni Sulisitsisut 

SIK 

NUSUKA 

Kommuneqarfik Sermersooq 

Kommune Kujalleq 

Qaasuitsup Kommunia 

 

Ataatsimiinnerni tusarniaanermut akissutit takkuttut aamma oqaaseqaatit tigusat 

aallaavigalugit suleqatigiissitat siunnersuut oqaluuseraat. Suleqatigiissitani oqallinnerit 

tunngavigalugit siunnersuummi aamma oqaaseqaatini allannguuteqaqqittoqarpoq. Siunnersuut 

malillugu ingammik namminersortutut suliffeqarfiit pisussaaffiini oqilisaanermik allannguutit 

nassataqartitsipput. Taamaalilluni siunnersuummi kapitali 4 malillugu suliffimmi ilinniartunik 

imaluunniit sungiusaammik sulisunik nunaqavissunik ikinnerpaaffissalikkamik 

atorfinitsitsinissamut, imaluunniit tamatuma pisinnaannginneratigut, suliffeqarfillu immikkut 

akuersissummik pissarsisimatinnagu Ilinniartunut Sungiusartunullu Aningaasaateqarfimmut 

akiliuteqarnissamut namminersortutut suliffeqarfik pisussaatitaajunnaarpoq. 

Namminersortutut suliffeqarfinnut siunnersuut nalinginnaasumik pingaarnertut suliarisatut 

marluttut ilusilinnik aningaasaqarnikkut kajumissaatinik imaqarpoq. Siullertut siunnersuutip 

imaraa ukiumi ilivitsumi suliffeqarfimmut pineqartumut Kalaallit Nunaanni namminersortutut 

suliffimmi ilinniartunut sungiusartunullu anguniagaq malillugu angusassamut naleqqiullugu 

suliffimmi ilinniartunik imaluunniit sungiusartunik nunaqavissunik amerlanerusunik 

atorfeqartitaqartumut suliffeqarfinnut nunatsinneersunut iluanaarutissanut aaqqiissut. Tulliatut 

aalajangersimasunik erseqqinnerusunik tunniussinissamut najoqqutassat atorneqarlutik 

nioqqutissat imaluunniit kiffartuussissutit pilersuutigineri pillugit isumaqatigiissutinik 

atsiuinissat pillugit neqeroortitsinikkut pisortat oqartussaaffiisa aamma pisortat suliffeqarfiisa 

neqeroortitsisarneri pillugit aalajangersakkanik siunnersuut imaqarpoq. Suliffeqarfinnut 

neqeroortitsinerni taama ittuni peqataasunut najugaqavissut ilinniartutut imaluunniit 

sungiusaammik sulisutut atorfeqartinnerinut atugarinerinullu tunngatillugu aalajangersakkat 

nalinginnarmik iluaqutissanik, pisinnaatitaaffinnik pisussaaffinnillu arlalialunnik 

nassataqartitsipput. Qulaani siunnersuummi kapitali 7-imik aamma 8-mik immikkoortoq 1 

aamma 2-mik oqaluuserinninneq nalinginnaasumik innersuussutaavoq. 

 

Pisortat oqartussaaffiinik aamma pisortat suliffeqarfiinik aalajangersimasumik 

annertussusilinnik suliffimmi ilinniartutut imaluunniit sungiusaammik sulisutut 

najugaqavissut ikinnerpaaffissalikkamik atorfinitsitsinissamut siunnersuut suli 

pisussaaffiliivoq, imaluunniit tamatuma pisinnaannginneratigut, aamma pisortat suliffeqarfiilu 

immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliuteqartassallutik. Tamannali atuutissanngilaq 

inuussutissarsiummik ilinniagaqarnerit aamma inuussutissarsiummik ilinniagaqarfiusumi 

pikkorissartitsinerit pillugit Inatsisartut inatsisaat malillugu sungiusaammik suliffittut 

pisortaqarfik imaluunniit pisortat suliffeqarfiutaat akuerineqarsimanngippat, aamma 

akuerineqarsinnaanngippat, takuuk § 13, imm. 2. 

Pisortat oqartussaaffiat imaluunniit pisortat suliffeqarfiutaat siunnersuut malillugu 

najugaqavissunik ikinnerpaaffilikkatut ilinniartutut imaluunniit sungiusaammik sulisutut 

atorfinitsitsinissamut pisussaaffiligaappat, aammalu siunnersuummi § 17 malillugu immikkut 

akuersissummik pissarsisimappat pisortaqarfik imaluunniit suliffeqarfik Ilinniartunut 

Sungiusartunullu Aningaasaateqarfimmut akiliuteqartassanngilaq. Tamatigoortutut 

innersuutigineqarput siunnersuummi § 18, imm. 1, aamma siunnersuummi §§ 17 aamma 18-

imut oqaaseqaataasut. 

 

Tullinnguuttumi tusarniaanermit akissutit avataanit tiguneqarsimasut sammineqarput. 

Oqaatigineqassaaq tusarniaanermut akissutit, uingasunik naqinnilikkat allanneqartarmata, 

aammalu tusarniaanermit akissutaasut pingaarnersiorlugit nalilersugaanerat tunngavigalugu 

issuarneqartarmata. 

 

Ilinniartitaanermut, Kultureqarnermut, Ilisimatusarnermut Ilageeqarnermullu 

Naalakkersuisoqarfimmit tusarniaanermi akissutit (IKIIN): 

 

Tusarniaavigineqartup aallarniutigalugu nalunaarpaa tusarniaavigineqartutut siunnersuutip 

siunertaanut tamakkiisumik tapersiinini, siunertaasumi qularnaarniarneqarmat 

inuussutissarsiutini sungiusaammik suliffissanik qularnaarisoqarnissaa, 

peqataasoqarnissaalu qitiusumik inuussutissarsiutinut ilinniarfiit sungiusaammik 

suliffeqartitsisarnernik neqerooruteqartarnissamut.   

 

Tusarniaavigineqartullu tulliullugu nalunaarpaa pissusissamisoorsimassagaluartoq 

tusarniaavigineqartup inuussutissarsiutinullu ilinniarfiit inatsisissatut siunnersuusiornermut 

piareersaateqarnermili peqataatinneqarsimanissaat, kisiannili tamanna pisimanngitsoq. 

Tusarniaavigineqartup nalunaarpaa taamaattumik tusarniaavigineqartup tusarniaanermut 

akissutaaniittut pissutsit iluaqutaasumik inatsisissatut siunnersuutissamik piareersaanermini 

suliarineqarsimagaluarpata.  

 

Naalakkersuisut isumaqatigaat tusarniaavigineqartup, qitiusumik inuussutissarsiutinut 

ilinniarfiit aamma susassaqartut allat peqataatinneqartariaqarmata inatsisissatut 

siunnersuusiornissamut piareersaasiornermilu, aamma suliamut attuumassuteqartuni allani, 

tamanna pisariaqartillugu suliamut atatillugu, qularnaarumallugu siunnersuummi 

susassaqartut peqataasut soqutigisaasa, misilittagaasa ilisimasaasalu iluaqutigineqarnissaat. 

Naalakkersuisut sapinngisamik anguniarsimavaat soqutigisaqartut assigiinngitsut 

siunnersuummi peqataanissaat, tamatumani ilaatigut tusarniaavigineqartut 

inuussutissarsiutinullu ilinniarfiit. Siunnersuusiornermut tunngaviuvoq Naalakkersuisuni 

ataatsimoorluni aalajangerneq, ilaatigut tusarniaavigineqartut akuuffigisimasaat. Inatsisissatut 

siunnersuusiornissamut piareersaataasumik suliami Naalakkersuisut ataatsimiititsinernik 

assigiinngitsunik ingerlatsisarsimapput, ilaatigut qitiusumik inuussutissarsiutinut ilinniarfiit 

akuuffigisaannik. Tusarniaanermut akissutit takkuttut oqaaseqaatillu tigusat nangitsivigalugit 

suleqatigiissitami, Naalakkersuisut pilersitaanni suliaqartutut tusarniaavigineqartoq aamma 

peqataavoq. 

 

Tusarniaavigineqartup nalunaarpaa siunnersuut taamatut isikkoqartilluni ilinniarfinni 

ilinniartitsinerup, – teorip – ilinniarfimmik sungiusaammik sulisitsisarnerup aammalu 

ilinniartunut inissanik annertunerusunik pisariaqartitsinermik kinguneqassasoq, 

inuussutissarsiutinut ilinniartitaanerni suliniutit annertusinissaat 

naammassisinnaajumallugu. Suliniutit ingerlanneqartut annertusinerat siunnersuutip 

kingunerisassaa, tusarniaavigineqartup naliliinera naapertorlugu pisariaqartitsiviussaaq 

sanaartugassanik suliaqartarnissanut 150 aamma 200 mio. kr.-it akornanni naleqartunik. 

Suliniutit ingerlanneqartut annertusinerat tusarniaavigineqartup isumaa naapertorlugu 

kinguneqassaaq ilinniartut ineqarfiinik pisariaqartitsinerup annertunerulernissaanik. 

Ilinniagaqartunut inissianik – kollegianik – amigaateqarneq tusarniaavigineqartup isumaa 

naapertorlugu minnerpaamik 250 mio. kr.-inik immaqalu tamatuminnga annertunerusunik 

naleqarpoq. Taamaattumillu tusarniaavigineqartup nalilerpaa siunnersuutip 

atortuulerneraniit ukiuni siullerni inuussutissarsiutinut ilinniartitaanerit siunnersuummi 

siunnersuutigineqartutut annertutigisut neqeroorutigineqartarsinnaassanngitsut. 

Taamaattumillu tusarniaavigineqartup isumaa naapertorlugu aningaasaliissutit (ilinniartunut 

aamma allatigut sungiusaammik sulisunut akiliutit) aningaasaateqarfimmut akiliutigineqartut 

siunnersuut naapertorlugu tamakkiisumik iluaqutigineqarsinnaassanatik. 

Tusarniaavigineqartup taamaattumik inassutigaa siunnersuummi pisinnaatitsisoqassasoq 

aningaasaatit (ilinniartunut aamma sungiusaammik sulisunut allanut akiliutit) Ilinniartunut 

Sungiusaammillu sulisunut allanut Aningaasaateqarfimmut akiliutaasut aamma 

sanaartukkanut atorneqarsinnaassasut, taamalu inuussutissarsiutinik ilinniartitaanerni 

aammalu ilinniagaqartut ineqarfiini periarfissat annertunerulersinneqarnerannut 

iluaqutaallutik, ukiumi naatsorsuiffiusumi pineqartumi ilinniarfinni sungiusaammik 

suliffeqartitsinernut il.il. atorneqarsimanngikkaangamik periarfissat amigarnerat 

pissutigalugu.   

 

Oqaaseqaatit pissutissaqartitsisimapput Naalakkersuisut siunnersuummi § 23, imm. 3-mi 

pisinnaatitsinerannut ilinniartunut sungiusaammillu sulisussanut allanut akiliutaasut 

Ilinniartunut Sungiusaammillu Suliffeqarnermut Aningaasaateqarfimmut akiliutaasut 

ullorsiutit ukiuanni aalajangersimasumi sanaartugassanut atorneqarsinnaassasut, ilinniarfinni 

sungiusaammik suliffeqartitsisinnaanerup annertusaavigineqarneranut aammalu ilinniartut 

ineqarfiinut allanullu. Taamaattoq ilinniartunut sungiusaammillu suliffeqarnermut 

tunngasumik akiliutit Ilinniartunut Sungiusaammillu Suliffeqarnermut 

Aningaasaateqarfimmut akiliutigineqartut taamaallaat sanaartugassanut pineqartunut 

atorneqarsinnaassapput ullorsiutit ukiuanni aalajangersimasumi, Ilinniartunut 

Sungiusaammillu Suliffeqarnermut Aningaasaateqarfiup aningaasaatai ilinniarfinni 

sungiusaammik suliffeqartitsinernik ingerlatsinernut inissat killeqarnerat pissutigalugu 

atorneqarsinnaasimanngikkaangamik. Naalakkersuisullu aamma pingaarnersiuilluni 

tulleriiaarinerminni ilinniartunut inissianik sanaartorneq ukiuni aggersuni qaffasinnerusumik 

inissittarniarpaat.  

 

Tusarniaavigineqartup nalilersimavaa ingerlatsinermut aningaasartuutit siunnersuutip 

tamakkiisumik atortuulerneratigut ilinniartut ilinniarnerminnik ingerlatsisut 500-nik 

amerlanerusut (taamaatiinnartut kingornagut) imaassinnaasut (kisitsisit missingersuutit):  

 

Ilinniagaqarnersiuteqarnermi immikkut tapiissutit:   15 mio. kr. 

Ilinniagaqarnersiutit aamma meeqqanut tapiissutit  

sungiusaammik ilinniarfimmi ilinniartut 250-iuneranni:  17 mio. kr. 

Sungiusaammik suliffeqarnermut tapiissutit ilinniartut  

250-iuneranni:     3 mio. kr. 

Ilinniartut ineqarfissaannik attartornernut ilinniartut  

250-iuneranni pisariaqartitsisut:   15 mio. kr. 

 

Tusarniaavigineqartup tamatumunnga atatillugu nalunaarpaa piffissami matumani 

illoqarfinni ilinniartoqarfiusuni naammattunik ilinniagaqartunut inissaateqartoqarnersoq 

nalorninaateqartoq. Ilinniagaqartunut inissianik amigaateqarnerup aammalu ilinniakkamik 

ingerlatsivissatigut amigaateqarnerup tusarniaavigineqartoq naapertorlugu 

kigaallassaataasinnaavoq, najugaqavissullu ikinnerusut inuussutissarsiutinik ilinniakkamik 

aallartitsisarnerannik kinguneqarsinnaalluni. Pissutsit eqqaaneqartut tusarniaavigineqartoq 

naapertorlugu ingerlatsinermut aningaasartuutissat annikkillinissaannik 

kinguneqarsinnaavoq. Ilanngullugulu tusarniaavigineqartup nalunaarpaa 

naatsorsuutigineqarsinnaanngitsoq najugaqavissut tamarmik inuussutissarsiutinut 

ilinniartitaanerni tiguneqarsinnaasarnissaat, meeqqat atuarfianniit piginnaasat pigineqartut 

amigaateqartarneri pissutigalugit. Tamannalu tusarniaavigineqartoq naapertorlugu 

ingerlaqqittumik aningaasartuutissatut missingersuutaasunik annikillisitsisinnaalluni.  

 

Siuliani pineqartunut ilassutitut tusarniaavigineqartut nalunaarpaat ingerlatsinermut 

aningaasartuutitsigut sanaartugassatigullu pisariaqartitsinerit siunnersuutip kingunerisaanik 

pilersinneqartut siunissami pinngitsooratik takkuttussaassagaluarmata. 

Tusarniaavigineqartorlu naapertorlugu siunnersuutip pisariaqartitsineq annertunerusoq 

katsersuuttoq sukkanerusumik piviusunngortiinnarpaa, inuussutissarsiutinut 

ilinniartitaanerni ilinniartunullu ineqarfissani ukiuni aggersuni takkuttussaagaluaq. 

Tusarniaavigineqartullu tamatumunnga atatillugu oqaatigaa sanaartugassanut 

ingerlatsinermullu aningaasartuutit annertunerulertut ungasinnerusumut isigaluni 

inuiaqatigiinnut iluanaarutinngortussaasut, taamaattumillu aningaasartuutaanerulertussat 

peqataassasut pingaarnertut Kalaallit Nunaanni anguniagaasumut, tassalu 

aningaasarsiornikkut imminut napatissinnaasumik ingerlatsilernissamik 

anguniagaqarnermut, ilinniarsimassutsip annertunerulersinneratigut, taamalu tamatuma 

kingunerisassaatigut, inuiaat kalaallit akornanni sulisinnaasut sulisuusullu 

amerlanerulernerisigut.  

 

Naalakkersuisut ataatsimut isigalugu tusarniaavigineqartumit nalunaarneqartut isumaqatigaat. 

Siunnersuut sanaartugassatigut aningaasartuuteqarnerulernermik aammalu ingerlatsinermut 

aningaasartuuteqarnerulernermik kinguneqassaaq, tamatumani ilaatigut ilinniagaqartunut 

inissianik amerlanerusunik pisariaqartitsineq aammalu ilinniarfinnik il.il. allilerinissat 

pissutigalugit. Inuussutissarsiutinut ilinniartitaanerni ingerlatsinermi naammassisassat 

annertunerulernissaannik pisariaqartitsineq, tamatumunngalu atatillugu 

aningaasartuutaanerulertussat Naalakkersuisut isumaat naapertorlugu ungasinnerusumut 

isigaluni aningaasarsiornikkut siuariartornermut suliffissaqartitsinerulernermullu 

aqqutaassapput, Kalaallit Nunaannilu piginnaasatigut ineriartortitsinernik kinguneqarlutik, 

tamatumuunalu Kalaallit Nunaanni aningaasarsiornikkut imminut 

napatissinnaaneruleriartornermut aqqutissiuussillutik. Kiisalu aamma annertusisamik 

paasisitsiniaanermik il.il. ingerlatsisoqassaaq, namminersortut inissiaataannik ilinniartunut 

aamma sungiusaammik sulisunut, kiisalu inunnut allanut ilinniagaqartunut attartortitsisarneq 

annertusarniarlugu.  

 

Tusarniaavigineqartup oqaatigaa inuussutissarsiutini sammiviit ilaanni ilinniarfinni 

sungiusaammik sulisitsisarnissat siunnersuummi anguniagaasutut annertutigisumik 

ingerlanneqartarsinnaanissaat ajornakusuussasut, tamatumani assersuutigalugu 

inuussutissarsiutini ilinniartitaanerni atuartuuteqartanngitsuni sungiusaammilluunniit 

sulisitsisanngitsuni. Tusarniaavigineqartup tamatumunnga atatillugu nalunaarpaa 

ajornartorsiutit pineqartut inatsisissatut siunnersuusiornissamut piareersaanermut atatillugu 

iluaqutaasussamik qulaajaavigineqarsinnaasut.  

 

Inatsisissatut siunnersuusiornissamut piareersaateqarnermi Naalakkersuisut ilaatigut 

ataatsimiititsisarnernik arlaqartunik ingerlatsisarsimapput, ilaatigut qitiusumik 

inuussutissarsiutinut ilinniarfiit arlaqartut peqataaffigisarsimasaannik. Ataatsimiittarnernit 

pineqartunit ataatsimut paasinninneq imaassimavoq, qitiusumik inuussutissarsiutinut 

ilinniarfiit nalileraat ilinniarfinni sungiusaammik sulisitsisarnissat assigisaasalu 

piareersaasiorneqarnerata ingerlaqqinnera pitsaasuusoq, maanna pisortat oqartussaaffiini, 

pisortat suliffeqarfiini suliffeqarfinnilu namminersortuni aamma ilinniartunut 

sungiusaammillu sulisitassanut allanut ilinniarfissaqanngittarnera eqqarsaatigalugu.  

 

Tusarniaanermi akissutit uiggiullugulu oqaaseqaatit tiguneqartut Naalakkersuisut 



 

 

49 

aalajangerput suleqatigiissitamik pilersitsissallutik, pisortat oqartussaaffiinit, suliffeqarnermi 

illuatungeriinnit susassaqaqatigiillu attuumassuteqartut allanik ilaasortaqartunik. 

  

Ataatsimiinnerni tusarniaanermut akissutit takkuttut aamma oqaaseqaatit tigusat 

aallaavigalugit suleqatigiissitat siunnersuut oqaluuseraat. Suleqatigiissitani oqallinnerit 

tunngavigalugit siunnersuummi aamma oqaaseqaatini allannguuteqaqqittoqarpoq. Siunnersuut 

malillugu ingammik namminersortutut suliffeqarfiit pisussaaffiini oqilisaanermik allannguutit 

nassataqartitsipput. Taamaalilluni suliffimmi ilinniartunik imaluunniit sungiusaammik 

sulisunik nunaqavissunik ikinnerpaaffissalikkamik atorfinitsitsinissamut, imaluunniit 

tamatuma pisinnaannginneratigut, suliffeqarfillu immikkut akuersissummik 

pissarsisimatinnagu Ilinniartunut Sungiusartunullu Aningaasaateqarfimmut 

akiliuteqarnissamut namminersortutut suliffeqarfik pisussaatitaajunnaarpoq. 

Namminersortutut suliffeqarfinnut siunnersuut nalinginnarmik pingaarnertut suliarisatut 2-tut 

 ilusilinnik aningaasaqarnikkut kajumissaatinik imaqarpoq. Siullertut siunnersuutip imaraa 

ukiumi ilivitsumi suliffeqarfimmut namminersortumut pineqartumut suliffimmi ilinniartunut 

sungiusartunullu anguniagaq malillugu angusassamut naleqqiullugu suliffimmi ilinniartunik 

imaluunniit sungiusartunik nunaqavissunik amerlanerusunik atorfeqartitaqartumut 

suliffeqarfinnut nunatsinneersunut iluanaarutissanut aaqqiissut. Tulliatut aalajangersimasunik 

erseqqinnerusunik tunniussinissamut najoqqutassat atorneqarlutik nioqqutissat imaluunniit 

kiffartuussissutit pilersuutigineri pillugit isumaqatigiissutinik atsiuinissat pillugit 

neqeroortitsinikkut pisortat oqartussaaffiisa aamma pisortat suliffeqarfiisa neqeroortitsisarneri 

pillugit aalajangersakkanik siunnersuut imaqarpoq. Suliffeqarfinnut neqeroortitsinerni taama 

ittuni peqataasunut najugaqavissut ilinniartutut imaluunniit sungiusaammik sulisutut 

atorfeqartinnerinut atugarinerinullu tunngatillugu aalajangersakkat nalinginnarmik 

iluaqutissanik, pisinnaatitaaffinnik pisussaaffinnillu arlalialunnik nassataqartitsipput. Qulaani 

siunnersuummi kapitali 7-imik aamma 8-mik immikkoortoq 1 aamma 2-mik 

oqaluuserinninneq nalinginnaasumik innersuussutaavoq. 

 

Pisortat oqartussaaffiinik aamma pisortat suliffeqarfiinik aalajangersimasumik 

annertussusilinnik suliffimmi ilinniartutut imaluunniit sungiusaammik sulisutut 

najugaqavissut ikinnerpaaffissalikkamik atorfinitsitsinissamut siunnersuut suli 

pisussaaffiliivoq, imaluunniit tamatuma pisinnaannginneratigut, aamma pisortat imaluunniit 

suliffeqarfiit immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliuteqartassallutik. Tamannali atuutissanngilaq 

inuussutissarsiummik ilinniagaqarnerit aamma inuussutissarsiummik ilinniagaqarfiusumi 

pikkorissartitsinerit pillugit Inatsisartut inatsisaat malillugu sungiusaammik suliffittut 

pisortaqarfik imaluunniit pisortat suliffeqarfiutaat akuerineqarsimanngippat, aamma 

akuerineqarsinnaanngippat, takuuk § 13, imm. 2. 

 



  

 50 

Pisortat oqartussaaffiat imaluunniit pisortat suliffeqarfiutaat siunnersuut malillugu 

najugaqavissunik ikinnerpaaffilikkatut ilinniartutut imaluunniit sungiusaammik sulisutut 

atorfinitsitsinissamut pisussaaffiligaappat, aammalu siunnersuummi § 17 malillugu immikkut 

akuersissummik pissarsisimappat pisortaqarfik imaluunniit suliffeqarfik Ilinniartunut 

Sungiusartunullu Aningaasaateqarfimmut akiliuteqartassanngilaq. Tamatigoortutut 

innersuutigineqarput siunnersuummi § 18, imm. 1, aamma siunnersuummi §§ 17 aamma 18-

imut oqaaseqaataasut. 

 

Pisortani ingerlatsiviit aamma pisortat suliffeqarfii nunaqavissunik ilinniartunik 

sungiusaammillu sulisussanik allanik atorfinitsitsisarnermikkut siunnersuummi anguniagaasut 

naammassineqarnissaannut peqataasinnaanngitsut, aamma immikkut 

akuersissutisisimanngitsut siunnersuutip tamatigoortumik siunertaanik 

piviusunngortitsinissamut ilinniartumut sungiusaammilluunniit sulisussaagaluamut 

atorfeqartitassaraluaminnut atorfeqartinngisaminnulli atuartunut sungiusaammillu 

sulisussanut allanut Ilinniartunut Sungiusartunullu Aningaasaateqarfimmut 

akiliuteqartarnermikkut ilapittuuteqassapput. Ilinniartunut aamma Sungiusartunut 

Aningaasaateqarfiup aningaasaatai assersuutigalugu atorneqarsinnaapput sungiusaammik 

ilinniarfinni sulisitsisarnernut imaluunniit ilinniartunut sungiusartunullu atuartitsinermi 

piginnaasaanillluunniit ineriartortitsinermi aningaasartuutit matussusernissaannut, imaluunniit 

pisut ilaanni qitiusumik inuussutissarsiutinut ilinniarfiit pineqartuni ilinniartut qassit 

tiguneqarsinnaanerisa annertusineqartarnerinut ilinniartulluunniit ineqarfissaannik 

pisariaqartitsinerup annertunerulersittarnerinut, qitiusumik inuussutissarsiutinut ilinniarfinni 

pineqartuni ataasiakkaani inissaqartitsineq naapertorlugu.. Tamatumunnga atatillugu siuliani 

siunnersuummi § 23, imm. 3 aamma siunnersuummi § 23 tamaat takuuk. 

 

Taamaalilluni siunnersuummi siunertaq tassaavoq pisortat oqartussaaffii, pisortat 

suliffeqarfiutaat namminersortutullu suliffeqarfiit tamarmik arlaatigut tunniussaqassasut 

peqataallutillu inuiaqatigiinni siuariartornermut aamma suliffissaqartitsinermut, Kalaallit 

Nunaanni piginnaasat qaffasinnerulersinneqassasut periarfissaqarfiusuni.  

 

Tusarniaavigineqartup inassutigaa siunnersuummi naatsorsueriaatsimik allamik 

atuisoqassasoq, ilinniartut imaluunniit sungiusaammik sulisussat qassit suliffeqarfiup 

namminersortup aamma pisortat oqartussaaffiata sulisussatut tigussallugit 

pisussaaffigisassaneraat pillugu. Tusarniaavigineqartup tamatumunnga atatillugu 

inassutigaa suliffeqarfinnut immikkut imaluunniit aaqqissuusaannermi immikkut 

sammisitaasunik piumasaqaateqartoqartassasoq, suliffeqarfiup pineqartup pissusiviusut 

naapertorlugit ilinniarsimassutsikkut sulisoqarnermini qanoq katitigaanera naapertorlugu 

aalajangersagaasunik, imaluunniit inuussutissarsiutit sammiviinut assigiinngitsunut 

assigiinngitsunik piumasaqaateqartoqartarsinnaasoq. Tamatumunngalu atatillugu 

tusarniaavigineqartup ingerlaqqilluni malugeqquvaa piumasaqaataammat sungiusaammik 

suliffiusussap akuerineqaqqaartussaanera, suliffeqarfiillu assigiinngitsut arlaqartut 

sungiusaammik suliffiusussatut akuerineqarsinnaasarnavianngitsut, ilinniarsimassutsimik 

tunuliaqutaqartunik sulisoqannginnertik tunngavigalugu, ilinniartutut sungiusaammik 

ilinniartumik ilinniartunilluunniit imaluunniit allatigut sungiusaammik sulisussanik 

tigusisarnissamut.  

 

Siuliani eqqaaneqartutut siunnersuut peqataassaaq inuiaqatigiinni unammilligassap 

aaqqiissutissarsiniarneqarnerani, ataatsimut isigalugu ilinniartunut sungiusaammillu 

sulisussanut allanut suliffissanik ikippallaartunik inuiaqatigiinni peqarneranut, pisortat 

suliffeqarfiutaanni aamma suliffeqarfimmi namminersortumi. Siunnersuut qiimmassaataavoq 

pisortat oqartussaaffiisa, pisortat suliffeqarfiutaasa aamma suliffeqarfiit namminersortut 

inuiaqatigiinnut akisussaaffimminnik takutitsisarnissaannut unammilligassat ukua 

aaqqiissutissarsiniarneranni. Taakkua tunniussassaat siullertut pingaarnertullu tassaavoq 

ilinniartunik imaluunniit sungiusaammik sulisussanik najugaqavissunik atorfinitsitsillunilu 

atugaqartarneq, tamatuma ajornanngiffiini. 

 

Soorlu oqaatigineqartutut siunnersuut imatut allanngortinneqarpoq pisortani oqartussaaffiit 

aamma pisortat suliffeqarfiutaat aalajangersimasumik angissusillit suliffimmi ilinniartutut 

imaluunniit sungiusaammik sulisutut nunaqavissunik ikinnerpaaffissalikkamik 

atorfinitsitsinissaminnut suli pisussaaffeqarnerat, imaluunniit tamanna pisinnaatinnagu, 

aamma ingerlatsiviit imaluunniit suliffeqarfiit immikkut akuersissummik pissarsisimatinnagit 

Ilinniartunut Sungiusaammillu Suliffeqartitsisarnermut Aningaasaateqarfimmut 

akiliuteqartarnissaat. Namminersortutut suliffeqarfik ikinnerpaaffissalikkatut nunaqavissunik 

suliffimmi ilinniartutut imaluunniit sungiusaammik sulisutut atorfinitsitsinissaminut 

pisussaatitaajunnaarpoq, imaluunniit tamatuma pisinnaannginnerani, aamma suliffeqarfik 

immikkut akuersissummik pissarsisimatinnagu Ilinniartunut Sungiusaammillu 

Suliffeqartitsisarnermut Aningaasaateqarfimmut akiliuteqassanani. Suliffinnut 

namminersortunut siunnersuut nalinginnarmik pingaarnertut suliarisanik marlunnik 

iluseqartunik aningaasaqarnikkut qiimmassaatinik imaqarpoq. Qulaani Naalakkersuisut 

pilersitaat suleqatigiissitamut tunngasunut oqaaseqaatit tamatigoortutut innersuussutaapput. 

 

Aamma siuliani oqaatigineqartutut taamaalilluni siunnersuut imatut kajumissaammik 

imaqarpoq pisortat oqartussaaffii, pisortat suliffeqarfii aamma namminersortutut suliffeqarfiit 

ullumikkut suliffimmi ilinniartunik imaluunniit sungiusaammik sulisunik aamma 

atorfinitsitsinissamik siunertaqarlutik aaqqissuussivimminnik iluarsaassaqarsimanngitsut 

taamaaliornissaminnut siunissamut kajumissaammik tunineqassallutik. Taamatut iliorunik 

suliffimmi ilinniartunit imaluunniit sungiusaammik sulisunit suliassat isumagitittassavaat, 

tamannalu ilutigalugu aamma taakku ilinniartitaanerannut taamaaliornermikkut 

ilapittuuteqassallutik. 

Siunnersuutip atortinneqarfissaa pisortat oqartussaaffiinut, pisortat suliffeqarfiinut aamma 

namminersortutut suliffeqarfinnut ilinniarsimasunik sulisoqartunut imaluunniit 

inuussutissarsiutinik ilinniartitaanernit sungiusaammik sulisinneqartunut allanut 

killiligaanngilaq. Tamatumunnga immikkut pissutaasoq tassaavoq suliffimmi ilinniartunik 

sungiusartunillu atorfinitsitsiniarnermikkut pisortat oqartussaaffii, pisortat suliffeqarfii aamma 

namminersortutut suliffeqarfiit tamatigoortumik inuiaqatigiinni akisussaassuseqarfimmik 

takutitsinissaat pillugu siunertamik siunnersuut naammassinnissinnaassanngimmat. Pisortat 

oqartussaaffii aamma pisortat suliffeqarfii suliffimmi ilinniartunik sungiusartunillu 

piumasarisatut amerlassusilinnik atorfinitsitsisinnaanngippata, aamma pisortat imaluunniit 

suliffeqarfiit immikkut akuersissummik pisimanngippata Ilinniartunut Sungiusartunullu 

Aningaasaateqarfimmut akiliuteqarnermikkut inuiaqatigiinni akisussaassutsimik aamma 

takutitsissapput. Aningaasaateqarfiup aningaasaatai oqaatigineqareersutut atuarfimmi 

sungiusarnermik ingerlassanut assingusunullu naammassinninnermut atorneqassapput. 

Taamaalilluni siunnersuut pisortat oqartussaaffiisa, pisortat suliffeqarfiisa aamma 

namminersortutut suliffeqarfiisa tungaanniit inuiaqatigiinni nammaqatigiinnermut 

ersiutaavoq, ilinniartunik sungiusaammillu sulisussanik allanik atorfinitsitsisarnikkut 

ersersinneqartumik aamma akitsuummik akiliuteqartarnikkut ilinniarfinni sungiusaammik 

suliffissanik assigisaannillu ilinniartunut sungiusaammillu sulisussanut allanut 

aaqqissuussiviusartunik. 

 

Tusarniaanermut akissutinut takkuttunut, aamma oqaaseqaatinut tigusanut nangitsillutik 

Naalakkersuisut suleqatigiissitaliaanni siunnersuutip siunertaata piviusunngortinnissaanut 

ilusiliat arlallit oqaluuserineqarput. Oqaatigineqareersutut tusarniaavigineqartoq 

suleqatigiissitani ilaavoq, tassanilu ataatsimiinnerni eqeersimaartumik peqataalluni. 

Suleqatigiissitat siunnersuummut ilusiliap paasissutissanut pioreersunut tunngaveqartinnissaa 

inassutigaat, tassani siunnersuummik aqutsisoqarneq pisariutinneqaranilu taamaalilluni 

pisortat oqartussaaffii, pisortat suliffeqarfii aamma namminersortutut suliffeqarfiit 

sapinngisamik annikinnerpaamik artukkersorneqassallutik. 

 

Piffissami matumani paasissutissat kisitsisillu pissarsiarineqarsinnaasut annertunerusumik 

nalilersuinissamut naatsorsuinissamullu naammattumik pitsaassuseqanngillat, 

tusarniaavigineqartup siunnersuutigisaatut. Ukiuni aggersuni sulissutigineqarsinnaavoq 

paasissutissat naammaginarnerusut katersorneqartalernissaat, taakkua nalilersuisarnissamut 

naatsorsuisarnissanullu tunngaviusinnaanngortinniarlugit.  

 

Tusarniaavigineqartup naggasiullugu kaammattuutigaa Inuussutissarsiornermut, 

Suliffeqarnermut Niuernermullu Naalakkersuisoqarfik tusarniaanissamut piffissaliussaasup 

naareernerani tusarniaavigineqartoq qanimut suleqatigilissagaa tusarniaanermi akissutaasut 

oqaaseqarfigineqarnerini akissutillu suliamut ikkussorneqarnerini, tusarniaavigineqartup 

suliassaqarfianut atatillugu, suliat qaammarsaavigineqartumik annertunerpaamillu 

paasissutissanik qaammarsaataasunillu tunngavilimmik inuussutissarsiutinut 

ilinniartitaanerni ilinniagaqarnersiuteqarnermilu tusarniaavigineqartup suliassaqarfiini 

sammivilersorneqarsinnaaqqullugit.  

 

Naalakkersuisut isumaqatigaat Inuussutissarsiornermut, Suliffeqarnermut Niuernermullu 

Naalakkersuisoqarfiup tusarniaavigineqartullu qanimut suleqatigiittariaqarnerat, tamatumani 

aamma tusarniaanermi oqaaseqaataasunut akissuteqaatinik suliaqarnermi siunnersuummullu 

ilanngussuinermi.  

 

Inuussutissarsiornermut, Suliffeqarnermut Niuernermullu Naalakkersuisoqarfiup aamma 

tusarniaavigineqartup piffissap tusarniaaviusup qaangiunnerani oqaloqatigiittarnerit 

ingerlassimavaat, siunnersuummi naleqqussaanissaat oqaaseqaatinillu nassuiaatinik 

iluarsiinissat siunertaralugit. Oqaloqatigiinnerit kingunerisaannik Inuussutissarsiornermut, 

Suliffeqarnermut Niuernermullu Naalakkersuisoqarfik ilaatigut inuiaqatigiit 

aningaasarsiorneranni kingunerisassat naatsorsuusiorneranni allannguuteqartitsisimavoq.   

 

Inuussutissarsiornermut, Suliffeqarnermut Niuernermullu Naalakkersuisoqarfiup 

eqqummaariffiginiarlugu sulissutigaa Naalakkersuisoqarfiup tusarniaavigineqartullu 

siunnersuummi isumaqatigiinnissaat, taamaattumillu Naalakkersuisut Naalakkersuisoqarfiullu 

pissusissamisoornerusutut isigaat tusarniaavigineqartorlu qanilluinnartumik 

suleqatigiinnissaq, tamatuma pisariaqarfiini. Naalakkersuisoqarfiup ingerlaavartumik 

tusarniaavigineqartoq suliap ingerlaqqinnerani tusarniaanermilu akissutaasut 

oqaaseqarfigiortornerani siunnersuutillu akuersissutigineqarnissaa akuutinniarpaa, aamma 

siunnersuutip atortuutinneqalernissaani.  Siuliani Naalakkersuisut suleqatigiissitaliaannut 

tunngatillugu oqaaseqaatit tamatigoortumik innersuussutigineqarput. 

 

Ataatsimoorussamik SIK-miit aamma Kalaallit Nunaanni Sulisitsisuniit (GE) tusarniaanermi 

akissuteqaat: 

 

Tusarniaavigineqartut aallarniutigalugu nalunaarpaat isumaqatigalugu sungiusaammik 

suliffissanik ilinniartunut aamma praktikantinut amerlanerusunik pilersitsisoqartariaqartoq, 

aammalu inuiaqatigiinni kikkut tamarmik tamatumanilu aamma suliffeqarfiit namminersortut 

pisortallu ingerlatsivii akisussaaffeqartut inuusuttatta ilinniagaqartarnissaannut.  

 

Tusarniaavigineqartut taamatut nalunaareerlutik ingerlaqqillutik oqaatigaat assut 

isumaliornartuusoq Inatsisartut inatsisissaat Ilinniartitaanernut Naalakkersuisup 

ataaniinngimmat. Siunnersuut Ilinniartitaanernut Naalakkersuisup ataani 

inissisimatinneqassanngippat, tusarniaavigineqartut isumaat naapertorlugu inatsit immikkut 

ittumik inatsisaalissaaq, toqqaannartumik toqqaannanngitsumillu qitiusumik 

inuussutissarsiutinut ilinniarfinnik eqquisoq, taakkua aningaasaqarnikkut anguniakkatigullu 

periarfissaanni, taamalu sunniuteqassalluni anguniakkanut siunnerfinnullu imminnut 

assortuuttunut. Tamannalu tusarniaavigineqartut taakkua naapertorlugit aamma 

kinguneqassaaq qitiusumik inuussutissarsiutinut ilinniarfiit siulersuisuisa Naalakkersuisut 

ataanni suliassaqarfinnut marlunnut tunngasunik isummersorfigisaqartalernerannik. 

Tusarniaavigineqartut taamaattumik inassutigaat siunnersuut tassanilu malittarisassat 

ilinniartunut praktikantinullu tunngasut Ilinniartitaanernut Naalakkersuisup 

suliassaqarfianut inissinneqassasut.   

 

Siunnersuut siunertaqanngilaq qanoq ilinniartunut sungiusaammillu sulisussanut allanut 

ilinniartitaanerit qanoq ilusilersorneqarnissaannik ingerlanneqartarnissaannillu. Siunnersuulli 

siunertaqarpoq piumasaqaatinik aalajangersaanissamik aammalu ilinniartunut 

sungiusaammillu sulisussanut allanut atorfeqartitsisarnerit maleruagassiuunnissaannik. 

Siunnersuullu taamaasilluni aamma qanittuuvoq inatsisinut atuuttunut inuiaqatigiinni 

piujuaannartitsisumik tunngavilimmik ingerlatsinissamut tunngasunut, kalaallinillu 

sulisussanik atorfinitsitsisarnernut aammalu tamatumunnga atatillugu 

isumaqatigiissutaasunut, aatsitassanut ikummatissanullu inatsimmi aamma erngup nukinganik 

iluaquteqartarnermut inatsimmi aalajangersagaasunut. Suliassaqarfiit eqqaaneqartut taakkua 

Inuussutissarsiornermut, Suliffeqarnermut Niuernermullu Naalakkersuisoqarfimmiit 

ingerlanneqarput. Tamatumalu assigisaanik Danmarkimi suliffeqarnermut ministeriaqarfiup – 

beskæftigelsesministeriap – suliassaqarfik akisussaaffigaa suliassallu tamatumunnga 

attuumassuteqartut tigummillugit.  

 

Siunnerfiuvoq siunnersuummi immikkoortoq toqqaannartumik qitiusumik 

inuussutissarsiutinut ilinniarfinnut assigisaannullu attuumassuteqartut Ilinniartitaanermut, 

Kultureqarnermut, Ilisimatusarnermut Ilageeqarnermullu Naalakkersuisoqarfimmit (IKIIN) 

tigummineqarnissaat.  

 

Suliassaqarfiit agguaanneqartarnerat ataatsimut isigalugu Naalakkersuisut Siulittaasuata 

akisussaaffigaa. Tamanna pisariaqaraangat Ilinniartitaanermut, Kultureqarnermut, 

Ilisimatusarnermut Ilageeqarnermullu Naalakkersuisoqarfik akulerunneqartarumaarpoq. 

Atorfeqartitsisarnermi pissutsit aamma atorfeqartitsisarnermut tunngasumik nakkutilliineq 

il.il. pissusissamisoortumik Inuussutissarsiornermut, Suliffeqarnermut Niuernermullu 

Naalakkersuisoqarfiup maannakkut Inuussutissarsiornermut, Suliffeqarnermut, Niuernermut 

Nukissiuuteqarnermullu Naalakkersuisoqarfiup ataaniittarput. Naalakkersuisut Siulittaasuata 

suliassaqarfiit Naalakkersuisoqarfinnut agguaattarnerini aalajangersinnaavaa siunnersuummi 

immikkoortut ilaat, ilinniarfinnut tunngasuusut Ilinniartitaanermut, Kultureqarnermut, 

Ilisimatusarnermut Ilageeqarnermullu Naalakkersuisoqarfiup ataani inissisimassasut.  

Tusarniaavigineqartut nalunaarpaat siunnersuut akitsuutinut taamaallaat inatsisaasoq, 

aammalu ilinniartunik sungiusaammilluunniit sulisussanik allanik tigusisannginnermut 

akitsuut aningaasat naleerukkiartornerannik kinguneqassasoq, taamalu akit nioqqutissat 

kiffartuussinerillu akisunerulernerannik. Tamannalu, tusarniaavigineqartut naapertorlugit 

pissuteqartoq inuussutissarsiortut ilinniartunut aamma sungiusaammik sulisunut allanut 

aningaasartuutaasut nioqqutissiornermut akiligassanngortinneqarnissaannik. Pisortat 

oqartussaaffiisa tusarniaavigineqartut naapertorlugit aningaasartuutit aningaasartuutissanut 

missingersuusiaminnut ilannguttariaqassavaat, innuttaasut kiffartuunneqarnerannik 

annikinnerulersitsinermik kinguneqartumik.   

 

Tusarniaavigineqartut ingerlaqqillutik nalunaarpaat siunnersuutip suliffeqarfinni aamma 

pisortat oqartussaaffiini sulisut katitigaanerat ilinniarsimassusiallu isiginianngikkaa, 

taamaattumillu tamanna suliffeqarfiit aamma pisortat oqartussaaffiisa taamaallaat 

angissusertik aallaavigalugu akitsuummik akiligassinneqarnerat pisussaaffilerneqarnerallu 

kingunerisinnaallugu. Siunnersuutip – tusarniaavigineqartut naapertorlugit – ingerlaqqilluni 

suliffeqarfinnik aamma pisortat oqartussaaffiinik sungiusaammik suliffiusartussatut 

akuersissuteqartarneq isiginianngilaa.   

 

Tusarniaanermut akissutit takkuttut oqaaseqaatillu tiguneqartut nangillugit Naalakkersuisut 

suleqatigiissitaliornissaq aalajangiuppaat, taanna pisortat oqartussaaffiinit, taanna 

suliffeqarfimmi illuatungeriinnit aamma susassaqaqatigisanit attuumassutilinnit allanit 

sinniisuutitanik inuttaqarluni. 

 

Ataatsimiinnerni tusarniaanermut akissutit takkuttut aamma oqaaseqaatit tigusat 

aallaavigalugit suleqatigiissitat siunnersuut oqaluuseraat. Suleqatigiissitani oqallinnerit 

tunngavigalugit siunnersuummi aamma oqaaseqaatini allannguuteqaqqittoqarpoq. Siunnersuut 

malillugu ingammik namminersortutut suliffeqarfiit pisussaaffiini oqilisaanermik allannguutit 

nassataqartitsipput. Taamaalilluni suliffimmi ilinniartunik imaluunniit sungiusaammik 

sulisunik nunaqavissunik ikinnerpaaffissalikkamik atorfinitsitsinissamut, imaluunniit 

tamatuma pisinnaannginneratigut, suliffeqarfillu immikkut akuersissummik 

pissarsisimatinnagu Ilinniartunut Sungiusartunullu Aningaasaateqarfimmut 

akiliuteqarnissamut namminersortutut suliffeqarfik pisussaatitaajunnaarpoq. 

Namminersortutut suliffeqarfinnut siunnersuut nalinginnarmik pingaarnertut suliarisatut 

marluttut ilusilinnik aningaasaqarnikkut kajumissaatinik imaqarpoq. Siullertut siunnersuutip 

imaraa ukiumi ilivitsumi suliffeqarfimmut namminersortumut pineqartumut suliffimmi 

ilinniartunut sungiusartunullu anguniagaq malillugu angusassamut naleqqiullugu suliffimmi 

ilinniartunik imaluunniit sungiusartunik nunaqavissunik amerlanerusunik 

atorfeqartitaqartumut suliffeqarfinnut nunatsinneersunut iluanaarutissanut aaqqiissut. Tulliatut 

aalajangersimasunik erseqqinnerusunik tunniussinissamut najoqqutassat atorneqarlutik 

nioqqutissat imaluunniit kiffartuussissutit pilersuutigineri pillugit isumaqatigiissutinik 

atsiuinissat pillugit neqeroortitsinikkut pisortat oqartussaaffiisa aamma pisortat suliffeqarfiisa 

neqeroortitsisarneri pillugit aalajangersakkanik siunnersuut imaqarpoq. Suliffeqarfinnut 

neqeroortitsinerni taama ittuni peqataasunut najugaqavissut ilinniartutut imaluunniit 

sungiusaammik sulisutut atorfeqartinnerinut atugarinerinullu tunngatillugu aalajangersakkat 

nalinginnarmik iluaqutissanik, pisinnaatitaaffinnik pisussaaffinnillu arlalialunnik 

nassataqartitsipput. Qulaani siunnersuummi kapitali 7-imik aamma 8-mik immikkoortoq 1 

aamma 2-mik oqaluuserinninneq nalinginnaasumik innersuussutaavoq. 

 

Pisortat oqartussaaffiinik aamma pisortat suliffeqarfiinik aalajangersimasumik 

annertussusilinnik suliffimmi ilinniartutut imaluunniit sungiusaammik sulisutut 

najugaqavissut ikinnerpaaffissalikkamik atorfinitsitsinissamut siunnersuut suli 

pisussaaffiliivoq, imaluunniit tamatuma pisinnaannginneratigut, aamma pisortat imaluunniit 

suliffeqarfiit immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliuteqartassallutik. Tamannali atuutissanngilaq 

inuussutissarsiummik ilinniagaqarnerit aamma inuussutissarsiummik ilinniagaqarfiusumi 

pikkorissartitsinerit pillugit Inatsisartut inatsisaat malillugu sungiusaammik suliffittut 

pisortaqarfik imaluunniit pisortat suliffeqarfiutaat akuerineqarsimanngippat, aamma 

akuerineqarsinnaanngippat, takuuk § 13, imm. 2. 

 

Pisortat oqartussaaffiat imaluunniit pisortat suliffeqarfiutaat siunnersuut malillugu 

najugaqavissunik ikinnerpaaffilikkatut ilinniartutut imaluunniit sungiusaammik sulisutut 

atorfinitsitsinissamut pisussaaffiligaappat, aammalu siunnersuummi § 17 malillugu immikkut 

akuersissummik pissarsisimappat pisortaqarfik imaluunniit suliffeqarfik Ilinniartunut 

Sungiusartunullu Aningaasaateqarfimmut akiliuteqartassanngilaq. Tamatigoortutut 

innersuutigineqarput siunnersuummi § 18, imm. 1, aamma siunnersuummi §§ 17 aamma 18-

imut oqaaseqaataasut. 

 

Aningaasartuuteqarnerulernissamik aningaasallu naleerukkiartornissaanik oqaatigineqartunut 

tunngatillugu Naalakkersuisut naliliineraat tamanna pisariaqartoq akuerineqarsinnaallunilu 

piffissamut sivikinnerusumut sunniutaasussatut, siunnersuummi suliniutissat 

piviusunngortinneqarneranni, taamalu siunnersuut peqataassasoq ungasinnerusoq isigalugu 

inuiaqatigiinni sunniutaasussanut pitsaasunut, minnerunngitsumik ilinniartut aamma 

sungiusaammik sulisussat allat eqqarsaatigalugit. Aningaasartuutaanerusussat taamaasillutik 

aningaasaliissutaapput, ungasinnerusumut isigalugu inuiaqatigiinni sunniutaasussanut 

pitsaasunut. Siunnersuullu aamma allatigut ajunngitsunik kinguneqartussaavoq, piffissamut 

qaninnerusumut allaat, suliffissaqartitsinerulernermik, ungasinnerusumullu ilinniartitaanermik 

qaffassaanermik piginnaasanillu qaffassaanermi.  

  

Oqaatigineqartutut pisortat oqartussaaffii aamma  suliffeqarfii aalajangersimasumik 

angissusillit nunaqavissunik ikinnerpaaffissalikkamik suliffimmi ilinniartutut imaluunniit 

sungiusaammik sulisutut atorfinitsinnissaannut siunnersuut pisussaaffiliivoq, imaluunniit 

tamanna pisinnaanngippat, aamma oqartussaafiit imaluunniit suliffeqarfiit immikkut 

akuersissummik pissarsisimanngippata Ilinniartunut Sungiusartunullu Aningaasaateqarfimmut 

akiliuteqassallutik. Taamaasilluni siunnersuutip siunertaraa pisorta oqartussaaffii aamma 

pisortat suliffeqarfii ineriartornerup siuarsarnissaanut suliffissaqartitsinermullu tamarmik 

pilliuteqaqataasassasut, aammalu Kalaallit Nunaanni piginnaasanik ineriartortitsinermut, 

ilinniartunik sungiusaammillu sulisussanik allanik atorfinitsitsisarnermikkut, imaluunniit 

Ilinniartunut Sungiusartunullu Aningaasaateqarfimmut akitsuummik akiliuteqartarnermikkut. 

Pisortani oqartussaaffiit pisortallu suliffeqarfiutaat nunaqavissunik suliffimmi ilinniartutut 

imaluunniit sungiusartutut atorfeqartitsinerit aqqutigalugit siunnersuummi anguniakkamik 

piviusunngortitsinissamik ilapittuuteqanngitsut siunnersuutip tamatigoortutut siunertaata 

piviusunngortinnissaanut ilapittuuteqassapput suliffimmi ilinniartunut imaluunniit 

sungiusartunut atorfinitsitaasimasussanut ataasiakkaanut tamanut, atorfinitsitaasimanngitsunut 

Ilinniartunut Sungiusartunullu Aningaasaateqarfimmut akiliuteqartarnermikkut. Ilinniartunut 

Sungiusartunullu Aningaasaateqarfiup aningaasaatai assersuutigalugu sungiusaammik 

ilinniarfinni suliffeqartitsinernut assigisaannullu aningaasartuutinut atorneqarsinnaapput, 

aammalu ilinniartunut sungiusartunullu atuartitsinermi piginnaasaannilluunniit 

ineriartortitsinermi, imaluunniit pisut ilaanni qitiusumik inuussutissarsiutinut ilinniarfiit 

naammassisinnaasaasa annertunerulersittarnerinut ilinniartullu inissaannut, tamatuma aamma 

qitiusumik inuussutissarsiutinut ilinniarfiit naammassisaqarsinnaassusiannut. Takukkit 

tamatumunnga tunngatillugu oqaaseqaatit nassuiaataasut siunnersuummi § 23, imm. 3-miittut, 

siunnersuummilu § 23 ataatsimut isigalugu. 

 

Taamaalilluni siunnersuummi siunertaavoq pisortat oqartussaaffii, pisortat suliffeqarfii 

aamma namminersortutut suliffeqarfiit arlaatigut tunniussaqassasut peqataallutillu 

siuariartornerup aqqutissiuunnissaanut aammalu innuttaasut piginnaasaasa siuarsarnissaannut 

Kalaallit Nunaanni, periarfissaasut iluanni.  

 

Siuliani eqqaaneqartutut siunnersuut inuiaqatigiinni unammilligassat 

naammassineqarnissaannut peqataassaaq, ataatsimut isigalugu ullumikkut ilinniartunut 

sungiusaammillu suliffissarsiortunut allanut inissat ikippallaaqimmata, taamalu ilinniartut 

sungiusaammillu suliffeqartinneqartut pisortat suliffeqarfianni imaluunniit suliffeqarfimmi 

namminersortumi ikippallaaqimmata. Siunnersuut pisortat oqartussaaffii, pisortat suliffeqarfii 

aamma namminersortutut suliffeqarfiit inuiaqatigiinni akisussaaffimminnik 

takutitsinissaannut aqqutissiuussisuussaaq, unammilligassat aaqqiivigineqarnissaannut 

peqataanermikkut. Tunniussassaat siullertut pingaarnertullu tassaavoq ilinniartunik 

imaluunniit sungiusaammik sulisussanik – praktikantinik – atorfinitsitsillunilu atuisarneq, 

tamatumunnga periarfissaqarfimminni. 

Soorlu siuliani eqqaaneqareersoq siunnersuut imaqarpoq pisortat oqartussaaffii, pisortat 

suliffeqarfii aamma namminersortutut suliffeqarfiit ullumikkut ingerlatsinerminnik 

ilinniartunik ilinniartunik imaluunniit sungiusaammik sulisussanik allanik 

periarfissaqartitsinngitsunut qiimmassaammik, siunissami ilinniartunik imaluunniit 

sungiusaammik sulisussanik allanik atorfinitsitsisalernissamut. Taamaaliorunik 

suliassaatiminnik ilinniartunut imaluunniit sungiusaammik sulisussanut 

suliassaqartitsissapput, ilutigisaanillu taakkua ilinniartinneqarnerannut peqataallutik. 

 

Siunnersuutip atuuffissaa killiligaanngilaq pisortat oqartussaaffiinut, pisortat suliffeqarfiinut 

aamma namminersortutut suliffeqarfiinut, suliamik ilinniarsimasunik imaluunniit 

tamatumunnga assingusunik inuussutissarsiutinut ilinniartitaanerni ilinniagalinnik 

sulisoqartunut. Tamatumunnga immikkut tunngaviuvoq siunnersuut siunnersuutip anguniagaa 

pisortat oqartussaaffii, pisortat suliffeqarfii aamma namminersortutut suliffeqarfiit 

ilinniartunik imaluunniit sungiusaammik sulisussanik allanik atorfinitsitsisarnermikkut 

inuiaqatigiinnut akisussaaffimminnik tamatigoortumik naammassinnittussaanerat. Suliffimmi 

ilinniartunik sungiusartunillu atorfinitsitassatut piumasarineqartunik 

atorfinitsitsisoqarsinnaanngippata, aamma pisortat imaluunniit suliffeqarfiit immikkut 

akuersissummik pissarsisimanngippata pisortat oqartussaaffii aamma pisortat suliffeqarfiutaat 

inuiaqatigiinnut akisussaaffimminnik Ilinniartunut Sungiusaammillu Sulisussanut Allanut 

Aningaasaateqarfimmut akiliuteqarnermikkut takutitsissapput. Oqaatigineqartutut 

aningaasaateqarfiup aningaasaatai qitiusumik inuussutissarsiutinut ilinniarfiit assigisaannilu 

sungiusaammik sulisitsisarnernut atorneqartassapput. Taamaalilluni siunnersuut 

inuiaqatigiinni pisortat oqartussaaffii, pisortat suliffeqarfii aamma namminersortutut 

suliffeqarfiit siammasissumik ataatsimoortumillu nammaqatigiinnissamut 

akisussaaqatigiinnissamullu siunnerfeqarnerannut ersiutaavoq, ilinniartunik aamma 

sungiusaammik sulisussanik allanik atorfinitsitsisarnikkut aammalu akitsuummik 

akiliuteqartarnikkut qitiusumik inuussutissarsiutinut ilinniarfiit assigisaannilu ilinniartut 

sungiusaammillu sulisitassat allat suliffissaqartinneqarnerisigut. 

 

Tusarniaavigineqartut nalunaarpaat ilinniartunut sungiusaammillu sulisussanut allanut 

ilassutaasussanut 720-inut aningaasartuutinut naliliineq imaaliinnarluni suliaq 

naapertorlugu 67 mio. kr.-inik aningaasartuuteqarnermik naleqassasoq. Naatsorsuineq – 

tusarniaavigineqartut naapertorlugit tunngaveqartinneqarpoq hold-it sapaatip akunneranut 

aningaasartuutinik 35.000 kr.-inik, ilinniartut sungiusaammillu sulisut allat 15-it 

missaanniittut hold-imut ataatsimut, sapaatip akunnerinilu 40-ni atuartitsisarnernik. 

Tamatumalu saniatigut tusarniaavigineqartut naapertorlugit ilanngunneqartariaqarput 

ilassutitut aningaasartuutissat ilinniartut ineqarfissaannut ilassutinut ilinniartitsivinnullu.  

 

Tusarniaavigineqartut ingerlaqqillutik nalunaarpaat siunnersuummi naatsorsuutigineqartoq 



 

 

59 

init atorneqartussat maanna pioreersut iluanni pissarsiarineqarsinnaanissaat, 

taamaattumillu siunnersuut qitiusumik inuussutissarsiutinut ilinniarfiit 

naammassisinnaasaannut periarfissaannullu naapertuutinngitsoq. Tusarniaavigineqartut 

ilanngullugu aamma nalunaarpaat siunnersuummi ilinniartitsisussanik pissarsiniarnissat 

aningaasartuutissallu isiginiarneqarsimanngitsut, tamatumani aamma ilinniartitsisussanut 

inissat assersuutigineqarlutik. Tusarniaavigineqartut inassutigaat siunnersuutip 

aningaasaqarnikkut kingunerisassai peqqissaarnerusumik naatsorsorneqassasut, 

tamatumunngalu atatillugu suliffeqarfeqarfimmi illuatungeriinnut aamma  qitiusumik 

inuussutissarsiutinut ilinniarfinnut ataqatigiissaarisoqassasoq.   

 

Aallarniutigalugu Naalakkersuisut oqaatigissavaat suliffeqarnermi illuatungeriit 

susassaqaqatigiittullu allat pissusissamisoortumik akulerunneqartarmata tamatuma 

pisariaqassusia naapertorlugu. Assersuutigalugulu siunnersuummi § 16, imm. 3-ip malitsigaa 

Naalakkersuisut suliffeqarnermi illuatungeriinnik tusarniaasussaanerat, Naalakkersuisut 

ukiumoortumik nalunaarusiunnginneranni, qanoq annertutigisumik pisortat oqartussaaffiat 

imaluunniit pisortat suliffeqarfiat ukiup ilivitsup siuliani agguaqatigiissillugu 624-init 

amerlanerusunik sulisoqarsimanersut, ilinniartunik sungiusartunillu allanik najugaqavissunik 

52-init amerlanerusunik atorfinititsisussaanersut pillugit. Tusarniaaneq taamaattoq ataatsimut 

isigalugu sulisoqarnermut peqatigiiffinnut aamma kattuffinnut sulisitsisullu kattuffiinut 

Kalaallit Nunaanni angerlarsimaffilinnut saaffiginnittuussaaq, malittarisassatik naapertorlugit 

siunertaqartuusunut ilaasortami najugaqavissut suliffissaqarnerannut ilinniagaqarnerannullu 

tunngasuni sullissisuunissamik.  

 

Oqaaseqaatigineqartut tunuliaqutaralugit Naalakkersuisut siunnersuutip kingunerisassai 

pillugit ilassutitut naatsorsuusiorsimapput, siunnersuummullu nassuiaatini itisilerutaasuni 

nassuiaatinik allaaserisaqarlutik.  

 

Naalakkersuisut tusarniaavigineqartut naliliinerat isumaqatiginngilaat ilinniartunut 

sungiusaammillu sulisussanut allanut ilassutinut 720-nut aningaasartuutaanerusussatut 

naatsorsuusiorneqarsimasut, taakkunani isiginiarneqarsimanngimmata aningaasartuutit 

pineqartut sunniuttussani kingulliunerat, ingerlatsinermi atortut aningaasartuutillu 

pitsaanerusumik iluaqutigineqarnerisigut holdillu annerunerisigut naammassisassat 

annertunerusussaammata. Naatsorsuutigineqareerput ilanngunneqareerlutillu tapiissutissat 

ilinniartitsinerit akunnerinit amerlanerunissaannut aammalu ilinniartut namminersortut 

inissiaataanni ineqartarnissaat naatsorsuusiornerni ilaatinneqareermata. Naalakkersuisut 

nalilerpaat silatusaarnerussasoq aallarnisarnermi ininik namminersortuni ilinniartunut 

attartortoqartassappat, siunnersuutip kingunerisaanik ilinniartunut inissanik ilinniarfinnillu 

pisariaqartitsineq pitsaanerusumik aaqqissuunneqarsinnaaqqullugu.  

Tusarniaanermut akissutit takkuttut oqaaseqaatillu tiguneqartut nangillugit Naalakkersuisut 

suleqatigiissitaliornissaq aalajangiuppaat, taanna pisortat oqartussaaffiinit, taanna 

suliffeqarfimmi illuatungerisanit aamma illuatungerisanit attuumassutilinnit allanit 

sinniisuutitanik inuttaqarluni. 

 

Ataatsimiinnerni tusarniaanermut akissutit takkuttut oqaaseqaatillu tiguneqartut 

aallaavigalugit suleqatigiissitat siunnersuut oqaluuseraat. Suleqatigiissitami oqallinnerit 

tunngavigalugit siunnersuummi oqaaseqaatinilu allannguuteqaqqittoqarpoq. Qulaani 

Naalakkersuisut suleqatigiissitaliaannut tunngatillugu oqaaseqaataasut tamatigoortumik 

innersuussutaapput. 

 

Siunnersuummi allannguutit siunnersuutip naatsorsuutigisatut sunniutaata allanngorneranik 

nassataqarput. Siuliani nalinginnarmik oqaaseqaatini naatsorsuutaasut tamatigoortumik 

innersuussutaapput. 

 

Naalakkersuisut inassutigaat ilinniartunut inissianik sanaartornissanut 

pilersaarusiortoqassasoq. Illoqarfinni ataasiakkaani ilinniartunut inissiat qanoq 

agguataarneqarnissaat nalilersorneqassaaq 2018-imi aningaasanut inatsisissap (AI 2018) 

suliarineqalernissaata tunngaanut. Ilutigisaanik misissorneqassaaq taamatut sanaartornissamut 

aningaasartuutit ilaatigut aningaasanut inatsimmi kontumi pingaarnermi 84.40.15 

Ilinniartunut inissialiorneq killiliussaareersut iluanni ingerlanneqarsinnaanersoq. Kontumi 

tassani immikkoortitsisoqarnikuuvoq killiliussanik aningaasaliissutinik 2018-imi 64 mio. kr.-

inik, 2019-imi 46,3 mio. kr.-inik, aamma 2020-mi 46,2 mio. kr.-inik. AI 2017-imi ersippoq 

nutaanik ilinniartunut inissialiornermi aningaasanik 2017-2020-mut atorneqanngitsunik 

uninngasoqartoq. Aningaasaliissutit ilinniartut sungiusartullu inissaannik 

sanaartornermuunngitsoq atorneqaratik siunertanut allanut atorneqarnissaat kissaatigineqarpat 

tamannalu pisariaqartutut nalilerneqarpat Naalakkersuisut aningaasaliissutit 

pisariaqartinneqartut AI 2018-imi ukiunilu missingersuusiorfiusuni ilanngutissavaat.  

 

Naalakkersuisut malugeqqussavaat naatsorsuinermi tunngaviusut aallaaviit 

Inuussutissarsiornermut, Suliffeqarnermut Niuernermullu Naalakkersuisoqarfiup, 

Aningaasaqarnermut Naalakkersuisoqarfiup aamma Ilinniartitaanermut, Kultureqarnermut, 

Ilisimatusarnermut Ilageeqarnermullu Naalakkersuisoqarfiup akornanni naleqqussagaammata. 

Tamatumalu kingunerisimavaa aningaasartuutissani kingunerisassai 

nalilersoqqinneqarsimammata.  

 

Tusarniaavigineqartut nalunaarpaat suliffeqarfiit akitsuutit akilertagareriigaat 

ilinniartitaanernut il.il. iluaqusiisumik allanngortinneqarsinnaagaluartut, aammalu 

ilinniartunut sungiusaammillu sulisussanut allanut akisussaaffiit iluaqusiisumik 

allanngortinneqarsinnaagaluartut. Pissutsit eqqaaneqartut tusarniaavigineqartut 

naapertorlugit suliffeqarfinnut qiimmassaataassagaluarput, ilinniartunik sungiusaammillu 

sulisussanik allanik amerlanerusunik tigusisarnissanut.  

 

Naalakkersuisut ataatsimut isigalugu isumaqatigaat tusarniaavigineqartut 

allannguisinnaanermut il.il. siunnersuutaat, pisortat suliffeqarfiisa aamma namminersortutut 

suliffeqarfiit ilinniartunik sungiusaammillu sulisussanik allanik atorfinitsitsisarnerannut 

tamakkua kajumissaataasinnaasut. Naalakkersuisulli isumaat naapertorlugu qiimmassaatitut 

aaqqissuussinerit pineqartut naammanngillat najugaqavissut suliffissaqarnerisa 

ineriartornerullu perrassarnissaanut Kalaallit Nunaannilu piginnaasanik 

qaffasinnerulersitsiniarluni suliniuteqarnermut, pisariaqartinneqartumut.  

 

Siuliani oqaatigineqartutut siunnersuummik allannguutit siunnersuut malillugu ingammik 

namminersortutut suliffeqarfiit pisussaaffiini oqilisaanermik allannguutit nassataqartitsipput. 

Taamaalilluni suliffimmi ilinniartunik imaluunniit sungiusartunik nunaqavissunik 

ikinnerpaaffissalikkamik atorfinitsitsinissamut, imaluunniit tamatuma pisinnaannginneratigut, 

suliffeqarfillu immikkut akuersissummik pissarsisimatinnagu Ilinniartunut Sungiusartunullu 

Aningaasaateqarfimmut akiliuteqarnissamut namminersortutut suliffeqarfik 

pisussaatitaajunnaarpoq. Namminersortutut suliffeqarfinnut siunnersuut nalinginnarmik 

pingaarnertut suliarisatut marluttut ilusilinnik aningaasaqarnikkut kajumissaatinik imaqarpoq. 

Siullertut siunnersuutip imaraa ukiumi ilivitsumi suliffeqarfimmut pineqartumut suliffimmi 

ilinniartunut sungiusartunullu anguniagaq malillugu angusassamut naleqqiullugu suliffimmi 

ilinniartunik imaluunniit sungiusartunik nunaqavissunik amerlanerusunik 

atorfeqartitaqartumut Kalaallit Nunaanni namminersortutut suliffeqarfinnut iluanaarutissanut 

aaqqiissut. Tulliatut aalajangersimasunik erseqqinnerusunik tunniussinissamut najoqqutassat 

atorneqarlutik nioqqutissat imaluunniit kiffartuussissutit pilersuutigineri pillugit 

isumaqatigiissutinik atsiuinissat pillugit neqeroortitsinikkut pisortat oqartussaaffiisa aamma 

pisortat suliffeqarfiisa neqeroortitsisarneri pillugit aalajangersakkanik siunnersuut imaqarpoq. 

Suliffeqarfinnut neqeroortitsinerni taama ittuni peqataasunut najugaqavissut ilinniartutut 

imaluunniit sungiusaammik sulisutut atorfeqartinnerinut atugarinerinullu tunngatillugu 

aalajangersakkat nalinginnarmik iluaqutissanik, pisinnaatitaaffinnik pisussaaffinnillu 

arlalialunnik nassataqartitsipput. Naalakkersuisunit pilersinneqartumut suleqatigiissitanut 

tunngatillugu siuliani oqaaseqaataasut nalinginnarmik innersuussutaapput. 

 

Tusarniaavigineqartut nalunaarpaat mississuinerit arlaqartut ersersikkaat ilinniartunik 

sulisitsiniarnermi ajornartorsiutit pisortat oqartussaaffiini annertunerpaajusut. 

Tusarniaavigineqartut nalunaarpaat Namminersorlutik Oqartussat kommunillu nunatsinni 

akissarsiaritinneqartut tamarmiusut 40 %-ii tigummigaat, kisiannili ilinniartut 

sungiusaammillu sulisussat allat pisortat suliffeqarfiinut atasut 20 %-iinnaasut. 

Tusarniaavigineqartut tamatumunnga atatillugu nalunaarpaat siunnersuutip ajornartorsiut 

taanna isiginianngikkaa, siunnersuutillu taamaallaat suliffissaaleqineq aallaavigigaa, 

kisiannili najugaqavissut ilinniakkatigut qanoq piareersimatiginersut isiginiarnagu. 

 

Siuliani oqaatigineqartutut pisortat oqartussaaffii aamma pisortat suliffeqarfiutaat 

aalajangersimasumik angissusillit nunaqavissunik ikinnerpaaffissalimmik suliffimmi 

ilinniartutut imaluunniit sungiusaammik sulisutut atorfinitsitaqarnissamut siunnersuutip 

pisussaaffilerpai, imaluunniit tamanna pisinnaanngippat, aamma pisortaqarfiit imaluunniit 

suliffeqarfiit immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliisassallutik. Naalakkersuisut suleqatigiissitaliaannut 

tunngatillugu siuliani oqaaseqaataasut tamatigoortumik innersuussutaapput. 

 

Tusarniaavigineqartut nalunaarpaat aamma aaqqissuussaanikkut unammilligassat 

ilinniartunik sungiusaammillu sulisussanik allanik atorfinitsitsinissamut periarfissanut 

sunniutissaat aamma isiginiarneqarsimanngitsut. Tusarniaavigineqartut tamatumunnga 

atatillugu nalunaarpaat assersuutigalugu ilinniartut aamma sungiusaammik sulisut allat 

amerlassusiat appariarsimasoq pisortat sanaartornerat 2013-imi aamma 2014-imi 2015-illu 

aallartinnerani appariaateqarmat. Tusarniaavigineqartut nalunaarpaat Namminersorlutik 

Oqartussat nukiit atortariaqaraluaraat sanaartugassanik pilersaarusiornermi, suliffeqarfiit 

namminersortut allaffissornikkut oqimaarsaasersornagit, taamaasillutik suliffeqarfiit 

pitsaanerusunik tunngavissaqassagaluarmata ilinniartunik sungiusaammillu sulisussanik 

allanik atorfinitsitsisarnissanut. Tusarniaavigineqartut tamatumunnga atatillugu tikkuarpaat 

Kalaallit Nunaanni suliffeqarfiit ataatsimut isigigaanni ilinniartunik sungiusaammillu 

sulisussanik allanik atorfinititsisarmata suliffeqarfimmi suliamik ilinniarsimasut 

marluugaangata pingasuugaangataluunniit, tamannalu assersuutigalugu Danmark-imiit 

annertunerujussuusoq.  

 

Naalakkersuisut ataatsimut isigalugu isumaqatigaat piffissani ineriartorfiusuni 

inuussutissarsiortullu siuariartorfigisaanni, soorlu annertuumik sanaartortoqarfiusuni 

inuussutissarsiutit annertuseriarfianni periarfissarinnerusarmat ilinniartunik sungiusaammillu 

sulisussanik allanik atorfinitsitsisarnissanut. Naalakkersuisut tamatuma kingorna suliniutinik 

aallartitsisimapput qularnaarumallugu naammassisaqarfiunerusumik sanaartornerit 

ingerlanneqalernissaannut. 2013-ili sioqqulluguli najugaqavissut ilinniartutut 

sungiusaammilluunniit sulisutut allatigut sulisinneqartut naammattumik 

amerlassuseqartarsimanngillat. Taamaattumik Naalakkersuisut siunnerfilersukkamik 

suliniuteqarnissaq pisariaqartippaat, najugaqavissut amerlanerusut inuussutissarsiutinut 

ilinniartitaanernik aallartitsisinnaanissaat, minnerunngitsumillu inuussutissarsiutinut 

ilinniakkaminnik naammassinnittalernissaat.  

 

Oqaatigineqartutut siunnersuut imatut allanngortinneqarpoq namminersortutut suliffeqarfiit 

nunaqavissunik ikinnerpaaffissalikkanik suliffimmi ilinniartutut imaluunniit sungiusaammik 

sulisutut atorfinitsitsinissaminnut pisussaaffeqarunnaarsillugit, imaluunniit tamanna 

pisinnaanngippat, aamma suliffeqarfiit immikkut akuersissummik pissarsisimatinnagit 

Ilinniartunut Sungiusartunullu Aningaasaateqarfimmut akiliisassanatik. Namminersortutut 

suliffeqarfinnut tunngatillugu siunnersuut paarlattuanik tamatigoortitamik piumassuseq 

malillugu atugassatut kajumissaatitut aaqqiissummik imaqarpoq. Siuliani Naalakkersuisut 

suleqatigiissitaliaannut tunngatillugu oqaaseqaataasut tamatigoortumik innersuussutaapput. 

 

Tusarniaavigineqartut naggasiullugu inassutigaat suleqatigiissitamik pilersitsisoqassasoq, 

inuusuttut amerlanerusut inuussutissarsiutinut ilinniakkamik aallartitsisalersinnaaqqullugit, 

minnerunngitsumillu isumannaarumallugu amerlanerusut inuussutissarsiutinut 

ilinniakkaminnik naammassinnittarnissaat. Tusarniaavigineqartut ingerlaqqillutik 

inassutigaat suliffeqarnermi illuatungeriit ilinniarfiillu suliniutinik nutaanik 

aaqqissuussinernillu aallartitsiniarnerni peqataatinneqarnissaat.  

 

Naalakkersuisut pisariaqartippaat ilaatigut inuussutissarsiutinut ilinniartitaanerni 

siunnerfilersukkanik suliniuteqartoqarnissaa. Naalakkersuisut isumaqatigaat pingaaruteqarmat 

suleqatigiinnissaq sapinngisamik najugaqavissut amerlanerpaat inuussutissarsiutinut 

ilinniakkamik aallartitsisarsinnaaqqullugit, minnerunngitsumillu sapinngisamik amerlanerpaat 

inuussutissarsiutinut ilinniakkamik naammassinnittarsinnaaqqullugit. Siuliani Naalakkersuisut 

suleqatigiissitaliaannut tunngatillugu oqaaseqaataasut tamatigoortumik innersuussutaapput. 

 

Kalaallit Nunaanni Politimesterimit tusarniaanermi akissut:  

 

Tusarniaavigineqartup nalunaarpaa siunnersuummi namminermi imaluunniit tassunga 

oqaaseqaatini Naalagaaffeqatigiinnermi oqartussat siunnersuummi ilaatinneqarnissaat 

ersinngitsoq. Tusarniaavigineqartorlugu taamaattumik annertunerusunik 

oqaaseqaatissaqanngilaq.   

 

Kalaallit Nunaanni Naalagaaffiup Oqartussaqarfiinut siunnersuutip 

atortuutinneqassannginnera maannakkut siunnersuummi § 6-imi allassimalerneranik 

oqaaseqaatit tunngavissiisimapput. 

 

Aningaasaqarnermut Naalakkersuisoqarfimmiit tusarniaanermi akissut:  

 

Tusarniaavigineqartup aallarniutigalugu nalunaarpaa siunnersuutip tunuliaqutaa 

tapersersugassarujussuuusoq, siunnersuutip inuiaqatigiinni ajornartorsiut pingaaruteqartoq 

sammivissalersormagu.   

 

Tusarniaavigineqartulli nalunaarpaa siunnersuut Naalakkersuisoqarfinnut arlaqartunut 

attuumassuteqartuusoq, aningaasaqarnikkullu annertunerusunik kinguneqartussaalluni, 

taamaattumillu Naalakkersuisoqarfiit susassaqartut suli suliami siusinnerusumit 

akulerunneqarsimasariaqaraluartut.   

 

Naalakkersuisut isumaqatigaat tusarniaavigineqartup, qitiusumik inuussutissarsiutinut 

ilinniarfiit susassaqartullu allat Inatsisartut inatsisaannit attorneqartussat inatsisissatut 

siunnersuusiornissamut piareersaasiornermili akulerunneqartariaqartut, tamatuma 

pissusissamisoortumik naleqquffigisaani, siunnersuutip susassaqaqatigiit attuumassuseqartut 

soqutigisaannik isumaginninnissaa qularnaarumallugu, susassaqaqatigiillu ilisimasaannik 

misilittagaannillu suliassaqarfimmi tassani iluaqutissarsisoqarnissaa. Naalakkersuisut 

anguniarsimavaat suliami susassaqaqatigiittut, tamatumani aamma tusarniaavigineqartup 

inuussutissarsiutinullu ilinniarfiit akulerunneqarnissaat. Siunnersuusiornermi tunngaviusut 

Naalakkersuisuni ataatsimoorluni aalajangernernik tunngaveqarput, tusarniaavigineqartup 

aamma ilaatigut akuuffigisimasaatut. Inatsisissatullu siunnersuusiornissamut 

piareersaataasumik suliani Naalakkersuisut ataatsimiinnernik arlaqartunik 

ingerlatsisarsimapput, ilaatigut qitiusumik inuussutissarsiutinut ilinniarfiit 

peqataaffigisaannik, siunnersuullu aamma piffissami 27. maj-imiit 27. juni 2016-imi 

Namminersorlutik Oqartussat tusarniaasarnermut quppersagaanniissimalluni.  

 

Tusarniaanermut akissutit takkuttut oqaaseqaatillu tiguneqartut nangillugit Naalakkersuisut 

suleqatigiissitaliornissaq aalajangiuppaat, taanna pisortat oqartussaaffiinit, taanna 

suliffeqarfimmi illuatungerisanit aamma susassaqaqatigisanut attuumassutilinnit allanit 

sinniisuutitanik inuttaqarluni. 

 

Ataatsimiinnerni tusarniaanermut akissutit takkuttut aamma oqaaseqaatit tigusat 

aallaavigalugit suleqatigiissitat siunnersuut oqaluuseraat. Suleqatigiissitani oqallinnerit 

tunngavigalugit siunnersuummi aamma oqaaseqaatini allannguuteqaqqittoqarpoq. Siunnersuut 

malillugu ingammik namminersortutut suliffeqarfiit pisussaaffiini oqilisaanermik allannguutit 

nassataqartitsipput. Taamaalilluni suliffimmi ilinniartunik imaluunniit sungiusartunik 

nunaqavissunik ikinnerpaaffissalikkamik atorfinitsitsinissamut, imaluunniit tamatuma 

pisinnaannginneratigut, suliffeqarfillu immikkut akuersissummik pissarsisimatinnagu 

Ilinniartunut Sungiusartunullu Aningaasaateqarfimmut akiliuteqarnissamut namminersortutut 

suliffeqarfik pisussaatitaajunnaarpoq. Namminersortutut suliffeqarfinnut siunnersuut 

nalinginnarmik pingaarnertut suliarisatut 2-tut ilusilinnik aningaasaqarnikkut kajumissaatinik 

imaqarpoq. Siullertut siunnersuutip imaraa ukiumi ilivitsumi suliffeqarfimmut pineqartumut 

suliffimmi ilinniartunut sungiusartunullu anguniagaq malillugu angusassamut naleqqiullugu 

suliffimmi ilinniartunik imaluunniit sungiusartunik nunaqavissunik amerlanerusunik 

atorfeqartitaqartumut suliffeqarfinnut nunatsinneersunut iluanaarutissanut aaqqiissut. Tulliatut 

aalajangersimasunik erseqqinnerusunik tunniussinissamut najoqqutassat atorneqarlutik 

nioqqutissat imaluunniit kiffartuussissutit pilersuutigineri pillugit isumaqatigiissutinik 

atsiuinissat pillugit neqeroortitsinikkut pisortat oqartussaaffiisa aamma pisortat suliffeqarfiisa 

neqeroortitsisarneri pillugit aalajangersakkanik siunnersuut imaqarpoq. Suliffeqarfinnut 

neqeroortitsinerni taama ittuni peqataasunut najugaqavissut ilinniartutut imaluunniit 

sungiusaammik sulisutut atorfeqartinnerinut atugarinerinullu tunngatillugu aalajangersakkat 

nalinginnarmik iluaqutissanik, pisinnaatitaaffinnik pisussaaffinnillu arlalialunnik 

nassataqartitsipput. 

 Qulaani siunnersuummi kapitali 7-imik aamma 8-mik immikkoortoq 1 aamma 2-mik 

oqaluuserinninneq nalinginnaasumik innersuussutaavoq. 

 

Pisortat oqartussaaffiinik aamma pisortat suliffeqarfiinik aalajangersimasumik 

annertussusilinnik suliffimmi ilinniartutut imaluunniit sungiusaammik sulisutut 

najugaqavissut ikinnerpaaffissalikkamik atorfinitsitsinissamut siunnersuut suli 

pisussaaffiliivoq, imaluunniit tamatuma pisinnaannginneratigut, aamma pisortat imaluunniit 

suliffeqarfiit immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliuteqartassallutik. Tamannali atuutissanngilaq 

inuussutissarsiummik ilinniagaqarnerit aamma inuussutissarsiummik ilinniagaqarfiusumi 

pikkorissartitsinerit pillugit Inatsisartut inatsisaat malillugu sungiusaammik suliffittut 

pisortaqarfik imaluunniit pisortat suliffeqarfiutaat akuerineqarsimanngippat, aamma 

akuerineqarsinnaanngippat, takuuk § 13, imm. 2. 

 

Pisortat oqartussaaffiat imaluunniit pisortat suliffeqarfiutaat siunnersuut malillugu 

najugaqavissunik ikinnerpaaffilikkatut ilinniartutut imaluunniit sungiusaammik sulisutut 

atorfinitsitsinissamut pisussaaffiligaappat, aammalu siunnersuummi § 17 malillugu immikkut 

akuersissummik pissarsisimappat pisortaqarfik imaluunniit suliffeqarfik Ilinniartunut 

Sungiusartunullu Aningaasaateqarfimmut akiliuteqartassanngilaq. Tamatigoortutut 

innersuutigineqarput siunnersuummi § 18, imm. 1, aamma siunnersuummi §§ 17 aamma 18-

imut oqaaseqaataasut. 

 

Tusarniaavigineqartup ingerlaqqilluni nalunaarpaa siunnersuummi aningaasaqarnikkut 

kingunerisassatut allaaserineqartut, tamatumani ingammik sanaartugassanut 

aningaasartuutissat annikinaagaarujussuarsimasinnaasut. Taamaattumillu 

tusarniaavigineqartup isumaa naapertorlugu siunnersuutip pisortat aningaasarsiornerannut 

sunniutissai naatsorsuutigisariaqarsinnaapput siunnersuummi nalunaarneqartunit 

qaffasinnerujussuartut.   

 

Oqaaseqaatit taakkua Naalakkersuisut pissutissaqartissimavaat siunnersuummut atatillugu 

ilassutitut naatsorsueqqinnernik suliaqarnissamut, itisilerutaasunillu siunnersuummut 

nassuiaasiornissamut, nalinginnaasumik nassuiaatini. Tamatumani innersuunneqassapput 

SIK-p aamma Sulisitsisut (GE) ataatsimoorussamik oqaaseqaataannut nassuiaatit.  

Inuussutissarsiornermut, Suliffeqarnermut Niuernermullu Naalakkersuisoqarfik aamma 

Ilinniartitaanermut, Kultureqarnermut, Ilisimatusarnermut Ilageeqarnermullu 

Naalakkersuisoqarfik kiisalu tusarniaavigineqartoq peqatigalugit inatsisiliornissamut 

piareersaataasumik ataatsimeeqatigiipput.  Tamanna pivoq aningaasartuutissatigut 

naatsorsuinerit siunnersuummi tunngaviusussat isumaqatigiissutaanissaat siunnerfigalugu 

qularnaarneqassasoq. Aamma qitiusumik inuussutissarsiutinut ilinniarfiit tamaasa piffissami 

tusarniaaviusumi ataatsimeeqatigineqarput, siunnersuut oqaluuseriniarlugu, siunnersuummut 

oqaaseqaatinut ilassutissanik katersiniarluni. Siunnersuummi namminermi allannguutit 

oqaaseqaatillu tusarniaareernerup kingorna ilanngussorneqarput Ilinniartitaanermut, 

Kultureqarnermut, Ilisimatusarnermut Ilageeqarnermullu Naalakkersuisoqarfik qanimut 

oqaloqatigisarlugu. Tamatumalu ilaatigut kinguneraa naatsorsuinermi tunngaviusut ataatsimut 

nalinginnaasumik oqaaseqaatini allannguuteqartinneqarnerat, taamaalu aningaasaqarnikkut 

siunnersuutip kingunerisassaanik naleqqussaaniarluni nalilersuisoqarluni.  

 

Tusarniaavigineqartup ingerlaqqilluni nalunaarpaa Namminersorlutik Oqartussat qitiusumik 

allaffissornerat maanna sulisuusut 650-it missaanniittut aallaavigalugit siunnersuut 

tunngavigalugu Namminersorlutik Oqartussat minnerpaamik 29-nik sungiusaammik sulisunik 

atorfeqartitaqartoq. Namminersorlutik Oqartussat qitiusumik allaffissuat ilassutitut 

sungiusaammik sulisussanik atorfinitsitsinngikkuni pisussaaffilerneqassaaq ilinniartunut 

aamma sungiusaammik sulisunut allanut akitsuummik siunnersuut naapertorlugu 

akiliuteqartarnissamik. Tusarniaavigineqartullu ingerlaqqilluni nalunaarpaa sungiusaammik 

sulisussanik amerlanerusunik atorfinitsitsisarnissaq imaluunniit ilinniartunut 

sungiusaammillu sulisunut allanut tunngatillugu akitsuummik akiliuteqartarnissaq 

Namminersorlutik Oqartussat allaffissornermut tunngatillugu aningaasaqarnerannut 

sunniuteqartussaassasoq. Qaammatikkaartumik agguaqatigiissillugu sulisuusut 

amerlassusiinik naluunaaruteqartarnissamik piumasaqaateqarneq tusarniaavigineqartoq 

naapertorlugu nukissanik amerlanerusunik pisariaqartitsiviulissaaq ineriartortitsinermut 

qaammatikkaartumillu akissarsialerinermiit paasissutissanik aniatitsisarnernut.  

 

Naalakkersuisut isumaqatigaat siunnersuut naapertorlugu ilinniartunik sungiusaammillu 

sulisussanik allanik atorfeqartitsisarnissamut pisussaaffik, tamatumani aamma akitsuummik 

akiliuteqartarnissamut pisussaaffik (ilinniartunut sungiusaammillu sulisunut allanut akitsuut) 

ilinniartunut sungiusaammillu sulisorisassaraluanut, sulisorinngisanulli ataatsimut isigalugu 

pisortat oqartussaaffiinut aamma pisortat suliffeqarfiinut aningaasartuuteqarnerulernermik 

kinguneqassasut. Naalakkersuisut isumaqarput pisortat  oqartussaaffii aamma pisortat 

suliffeqarfiutaat siulliusariaqartut ineriartornerup suliffissaqartitsinerulernissallu 

aqqutissiuunnerani, nunatsinnilu najugaqavissut ilinniarsimassusiisa 

annertusaavigineqarnerani. Naalakkersuisut tamatumunnga atatillugu oqaatigissavaat 

aningaasartuuteqarnerulernissamut pisussaaffik siunnersuut naapertorlugu piusoq 

akilersorneqartussaammat pisortat oqartussaaffiini suleriaatsinik pisariillisaalluni 

aningaasartuutikillisaanikkut, tamannalu qitiusumiit Naalakkersuisunit 

nalunaarutigineqareermat. Tamatumunngalu atatillugu aamma oqaatigineqassaaq 

Naalakkersuisut aningaasarsiornikkut politikkianni pisortat oqartussaaffiini suleriaatsinik 

pisariillisaanissaq aningaasartuutikillisaanissarlu anguniakkani qitiusumik inissisimammat.  

 

Oqaatigineqartutut siunnersuut imatut allanngortinneqarpoq namminersortutut suliffeqarfiit 

nunaqavissunik ikinnerpaaffissalikkanik suliffimmi ilinniartutut imaluunniit sungiusaammik 

sulisutut atorfinitsitsinissaminnut pisussaaffeqarunnaartillugit, imaluunniit tamanna 

pisinnaassanngippat, suliffeqarfiillu immikkut akuersissummik pissarsisimanngippata 

Ilinniartunut Sungiusaammillu Sulisussanut Allanut Aningaasaateqarfimmut akiliisassanatik. 

Namminersortutut suliffeqarfinnut tunngatillugu siunnersuut paarlattuanik piumassuseq 

malillugu nalinginnaasutut atugassatut kajungersaatitut aaqqiissummik imaqarpoq. Siuliani 

Naalakkersuisut suleqatigiissitaliaannut tunngatillugu oqaaseqaataasut tamatigoortumik 

innersuussutaapput. 

 

Tusarniaavigineqartup ingerlaqqilluni nalunaarpaa pisariaqartoq isummerfigissallugu 

allaffissornikkut qitiusumik ingerlatsivik ataasiunersoq imaluunniit immikkoortukkaartumik 

pisortaqarfiunersoq, immikkoortukkaamik aqunneqartoq.  

 

Siunnersuummi § 2, imm. 1-imut oqaaseqaatini erseqqissarneqarpoq taaguut oqartussaasut 

ilaatigut Naalakkersuisoqarfinnut Naalakkersuisut ataanniittunut tunngammat, 

Naalakkersuisuni oqartussaasunut allanut, kommuninut aamma kommunini oqartussaasunut. 

 

Oqaatigineqassaaq siunnersuummi § 2, imm. 1-imi “oqartussaasut”-mik oqaaseqaatini 

taamaallaat siunnersuummi oqarnerup qanoq paasineqarnissaanut siunnersuut naapertorlugu 

tunngasuummat. Siunnersuutillu taamaasilluni isummerfiginngilai kalaallit inatsisiliorneranni 

il.il. pisortaqarnikkut aaqqissuussinerit assigiinngitsut, tamatumani aamma Naalakkersuisut 

ataatsimut isigalugu pisortat oqartussaaffiisut ataatsimoortutut isigineqassanersut, imaluunniit 

pisortaqarfiit arlaqartutut immikkoortukkaartulluunniit isigineqassanersut.  

 

Naalakkersuisut aamma siunnersuummi § 2, imm. 8 innersuutissavaat, taanna naapertorlugu 

Naalakkersuisut ilaatigut aalajangersagaliorsinnaammata aalajangiisarsinnaallutillu oqartussat 

§ 2, imm. 1 naapertorlugu qanoq paasineqassanersut eqqarsaatigalugit. Taamaalillutik 

siunnersuummik tunngaveqartumik Naalakkersuisut aalajangersakkanik 

aalajangiussaqarsinnaallutillu pissutsinut pineqartunut tunngatillugu aalajangersaasinnaapput. 

 

Tusarniaavigineqartullu ingerlaqqilluni nalunaarpaa  aningaasarsiornerata qanoq 

sunnerneqarsinnaanera pillugu tunngavilersuutaasup ilaa naammattumik 

immikkuualuttortalersugaanngitsoq. Tusarniaavigineqartup tamatumunnga atatillugu 

nalunaarpaa pisortat oqartussaaffiini sipaarutaasussatut allaaserisat piviusorsiortumik 

Namminersorlutik Oqartussanut atuutinngitsoq. Tamatumani ingammik pissutaavoq 

Namminersorlutik Oqartussani sulisuusut avataaneersut amerlanertigut 

ilinniagartuujusarmata - akademikeret. Sungiusaammik sulisuusup AC-fuldmægtigimik 

taarsiisinnaanera piviusorsiortuusinnaannngilaq. Tusarniaavigineqartullu ingerlaqqilluni 

nalunaarpaa siunnersuummi taamaallaat toqqaannartumik aningaasartuutit 

isiginiarneqartut, toqqaannanngitsumik aningaasartuutit pinnagit, tamatumani 

assersuutigalugu sulisussarsiortarnermut, atorfinitsitsisarnernut suliffeqarnermut 

sungiusaammik sulisuusut sungiusartarnerannut, ilisarititsilluni pikkorissarnernut, 

sungiusaammik sulisuusut ataatsimiitinneqartarnerannut, ataqatigiissaarinernut aammalu 

sungiusaammik sulisuusunut akisussaasumik ataatsimeeqateqartarnermut, sungiusaammik 

suliffissanik akuersissuteqartarnermut, akissarsiat annertussusiinik allaffissornikkut 

aqutsinermut, Naalakkersuisunut nalunaaruteqartarnermut il. il. eqqarsaatigalugit.  

 

Naalakkersuisut naliliineraat inunnik najugaqavissunik niuernermut ilinniarfinni 

assigisaannilu ilinniartitsinerit, pisortat ingerlatsinerannut tunngasut, ilassusikkat 

ilinniaqqinnernik periarfissaqartitsissasut AC-fuldmægtigit ilaasa 

taarserneqartarsinnaanerannut. AC-fuldmægtigit ullumikkut suliassat nalilersuinertaqarnersut 

aamma suliassat allaffissornikkut aqutsinermut tunnganerusut suliarisarpaat. Suliat 

kingulliullugit eqqaaneqartut ataatsimut isigalugu niuernermi ilinniarfinni assigisaannilu 

ilinniarsimasunit suliarineqarluarsinnaapput.  

 

Siunnersuummi aaqqissuussinerit atuuttut pisortat oqartussaaffii aamma pisortat 

suliffeqarfiutaat qassinik ilinniartunik sungiusaammillu sulisussanik allanik 

sulisoqarnissaannut tunngatillugu aammalu ilinniartunut sungiusaammillu sulisussanut allanut 

akitsuummik akiliuteqartarnermut aalajangersakkat il.il. pissusissamisut 

aaqqissuussaanngitsut ersissappat, taava Naalakkersuisut soorunami tamatumunnga 

pisariaqartunik allannguinernik naleqqussaanernillu suliaqarsinnaassapput. Naalakkersuisut 

isumaqarput ataatsimut isigalugu ajornakusuussasoq tamakkiisumik 

atortuutinneqarsinnaasumik aaqqissuussissalluni, pisortallu qullersaqarfiinut aamma pisortat 

suliffeqarfiinut pineqartunut tamakkiisumik naleqqussagaareersunik. Taamaattumillu 

aaqqissuussineq tunngaveqarpoq naleqqussaasinnaanermik pisariaqassusia tunngavigalugu, 

tamatumani aamma Naalakkersuisut suliffeqarnermilu illuatungeriit ilisimasaqarlutillu 

misilittagaqaleriartornerat tunngavigalugu aaqqissuussaassalluni.  

 

Naalakkersuisut suleqatigiissitaliaannut tunngatillugu, aammalu suleqatigiissitat 

innersuussutaannik tunngaveqartunik siunnersuummi allannguutaasunut siuliani 

oqaaseqaatinut tamatigoortumik innersuussisoqarpoq. 

Toqqaannanngitsumik aningaasartuutit eqqarsaatigalugit taakkua aningaasaliissutaareersut 

iluanni isumagineqartartussaapput. Taamaattumillu aaqqissuussineq toqqaannartumik pisortat 

oqartussaaffiataluunniitnut immikkut aningaasartuuteqaqqinnermik kinguneqartussaanani.  

 

Tusarniaavigineqartup nalunaarpaa ataatsimut isigalugu suliffeqarfiit pisortallu 

suliffeqarfiutaat sulerisuunermikkut angissutsimikkullu assigiinngitsorujussuusinnaasartut, 

qassinik ilinniartunik sungiusaammillu sulisussanik allanik tigusisinnaassusii 

eqqarsaatigalugit, aammalu suliffeqarfiit namminersortut aamma pisortat oqartussaaffii 

ataasiakkaat akitsuummik akiliisussanngortinneqarnerminnik naammassinnissinnaassusii 

eqqarsaatigalugit. Tusarniaavigineqartup tamatumunnga atatillugu nalunaarpaa 

suliffeqarfiit pisortat oqartussaaffiinut tunngatillugu 12-inik sulisoqarnerannik 

aallaaveqarneq appasippasissuusinnaasoq. Tamannalu atuuppoq assersuutigalugu ulloq 

unnuarlu angerlarsimaffimmut mikisunnguamut. Inuussutissarsiutilli allat akornanni 

aallaavittut 12-inik sulisoqarneq immaqa naapertuuttuusinnaalluni. Tusarniaavigineqartup 

taamaattumik inassutigaa siunnersuummi inuussutissarsiutit sammiviinut assigiinngitsunut 

immikkoortiterisoqassasoq. 

 

Naalakkersuisut suleqatigiissitaliaannut tunngatillugu, aammalu suleqatigiissitat 

innersuussutaannik tunngaveqartunik siunnersuummi allannguutaasunut siuliani 

oqaaseqaatinut tamatigoortumik innersuussisoqarpoq. 

 

Ataatsimut isigalugu Naalakkersuisut siunnersuutip isumaginninnermi ingerlatsivinnut 

nunatsinni sumiiffinni assigiinngitsuni angisuuni mikisunilu tunniussassai 

erseqqissaatigissavaat. Tamakkua amerlasuutigut sulisussanik ilinniarsimasunik 

amigaateqartarput, tamatumani aamma suliamik ilinniarsimasunik sulisuminnik 

tigumminniinnarniarnerminni, minnerunngitsumik sulisut najugaqavissut eqqarsaatigalugit, 

isumaginninnermut suliassaqarfinni. Naalakkersuisut isumaqarput ingammik suliffissat 

taamaattut aallaavittut najugaqavissunik pikkorissunik inuttaqartariaqartut, aamma 

oqaatsitigut piginnaaneqartunik innuttaasumut pitsaanerpaamik sullissinissamut. 

 

Tusarniaavigineqartup naggasiullu nalunaarpaa Naalakkersuisut iluaqusiisumik 

siunnersuutip siunertaa naleqqussarsinnaagaat aningaasaqarnikkut ingerlatsinissamut 

periarfissaasunut atuuttunut, aningaasartuutikiffiunerusumillu aaqqissuussinerit 

appasinnerusunillu anguniagaqarneq immaqa isumaliutigineqarsinnaasut.  

 

Naalakkersuisut isumaqatigaat siunnersuummi anguniakkat qaffasissuunerat, aammalu 

najugaqavissunik ilinniartunik imaluunniit sungiusaammik sulisussanik allanik 

atorfinitsitsisarneq ingerlatsinermut aningaasartuuteqarnerulernermik aammalu 

sanaartornermut aningaasartuuteqarnerulernermik kinguneqassasoq, tamatumani ilaatigut 

ilinniartunut inissianik amerlanerusunik ilinniarfiillu allilerneqarnissaanni il.il. 

Naammassinnissinnaassutsip annertunerulertup aningaasartuuteqarnerulerneq kingunerisassaa 

Naalakkersuisut isumaat naapertorlugu ungasinnerusoq isigalugu siuariartornissamut 

suliffissaqartitsinermullu peqataassapput, aammalu nunatsinni piginnaasatigut 

ineriartortitsinermut, taamalu aamma aningaasarsiornikkut imminut 

napatissinnaanerulernermut. Nunatsinni aningaasarsiornermut sumiiffinni assigiinngitsuni 

piginnaasalinnik inoqarnissaa aalajangiisuulluinnarpoq, aningaasarsiornikkut ineriartortitsineq 

ingerlassinnaajumallugu. Tamanna ullumikkut atuutinngilaq.  

 

Naalakkersuisut suleqatigiissitaliaannut tunngatillugu, aammalu suleqatigiissitat 

innersuussutaannik tunngaveqartunik siunnersuummi allannguutaasunut siuliani 

oqaaseqaatinut tamatigoortumik innersuussisoqarpoq. Siunnersuutip naatsorsuutigisatut 

sunniutaata allanngorneranik siunnersuummik allannguutit nassataqarput. Siuliani 

nalinginnarmik oqaaseqaataasuni naatsorsuusiarisat tamatigoortumik innersuussutaapput. 

 

Niuernermik Ilinniarfimmiit tusarniaanermi akissut. (Kalaallit Nunaanni Niuernermik 

Ilinniarfik): 

 

Tusarniaavigineqartup sungiusaammik suliffissanik atuartunullu ilinniarfissanik 

amigaateqarnermik ajornartorsiutit annertunerusumik sammineqalernissaat tapersersorpaa, 

sungiusaammik suliffissat ilinniarfimmiit qanoq amerlatigisut ilinniagaqartarnerannut 

aalajangiisuummata.  

 

Tusarniaavigineqartup nalunaarpaa inatsisissatut siunnersuut suliami susassaqartut 

naleqquttut akuleruteqqaarnagit suliarineqarsimasoq, inatsisissatut 

siunnersuusiulinnginnermi. Tusarniaavigineqartullu aamma nalunaarutigaa 

Inuussutissarsiornermut, Suliffeqarnermut Niuernermullu Naalakkersuisoqarfimmi 

pisortaanermiit aggersarneqarsimalluni, inatsisissatut siunnersuut pillugu 

ilisimatitsiviusumik ataatsimiinnissamut, taamaattorli Naalakkersuisoqarfimmi pisortaaneq 

ataatsimiinnermi peqataanngitsoq. Tusarniaavigineqartup nalunaarpaa 

Naalakkersuisoqarfimmiit ataatsimeeqataasut tusarniaasup itisilerutaasumik apeqqutai 

ataatsimiinnermi naammaginartumik akisinnaasimanngikkaat.   

 

Inuussutissarsiornermut Ilinniarfiit tamarmik, tamatumani aamma tusarniaavigineqartoq 

ataatsimiigiaqqullugit qaaqquneqarput Inuussutissarsiornermut, Suliffeqarnermut 

Niuernermullu Naalakkersuisoqarfimmiit aamma Ilinniartitaanermut, Kultureqarnermut, 

Ilisimatusarnermut Ilageeqarnermullu Naalakkersuisoqarfimmiit tusarniaanermut 

piffissaliussaasup naanissaa sapaatip akunnerinik marlunnik sioqqullugu. 

Tusarniaavigineqartup Sulisitsisut peqatigiiffianni allaffimmi pisortaq ataatsimiigiarnermini 

nassarpaa, taavalu Inuussutissarsiornermut, Suliffeqarnermut Niuernermullu 

Naalakkersuisoqarfimmiit immikkoortortami pisortaq AC-fuldmægtigilu peqataallutik. 

inuussutissarsiutinut ilinniarfiit arlalissuit ataatsimeeqatigineqarput. Immikkoortortami 

pisortap aamma Naalakkersuisoqarfimmi pisortaanerup ataatsimiinnerit akunnerminni 

agguaassimavaat. Naalakkersuisut isumaqarput immikkoortortami pisortap suliamillu 

ingerlatsisup najuunneri pisortani ataatsimiinnernut peqataasarnermik nalinginnaasumik 

ersersitsinerusut.   

 

Tusarniaavigineqartup piumasaraa ilinniartunik sungiusaammillu sulisussanik allanik 

sullissinermut malittarisassat suliarineqartarneri Ilinniartitaanermut Naalakkersuisoqarfiup 

ataanut inissinneqassasut.   

 

Qaqugukkulluunniit Naalakkersuisut Siulittaasuata isumagisartagaanik suliassaqarfinnik 

agguaassisartuuneranut Naalakkersuisut innersuussipput. Inatsisissatullu siunnersuutip 

suliffeqarnermut inuussutissarsiornermullu suliassaqarfimmi pissutsit aaqqissuuppai, 

aammalu soorunami Naalakkersuisoqarfiit akornanni suliassat agguataarneqartarneranni 

ilinniartitaanernut tunngasunik sulianut ilaatigut attuumassuteqartarluni. Taamaattumik 

Naalakkersuisoqarfiit pineqartut taakkua akornanni qanimut suleqatigiittoqarsimavoq.   

 

Naatsorsuinermi tunngavissat eqqarsaatigalugit tusarniaaneq naammassereermat 

allannguisoqarsimavoq. Naatsorsuinermilu tunngavissat Ilinniartitaanermut, 

Kultureqarnermut, Ilisimatusarnermut Ilageeqarnermullu Naalakkersuisoqarfik peqatigalugu 

paaseqatigiissutigineqarsimallutik.  

 

Tusarniaavigineqartup erseqqissaatigaa suliffeqarfiit pisortat oqartussaaffiilu taamaallaat 

ilinniartoqarfissatut akuerineqartartut piginnaanernik pisariaqartunik pigisaqartoqarnera 

naapertorlugu.   

 

Naalakkersuisut erseqqissaatigaat ilinniartoqarfiusussat aamma sungiusaammik suliffissat 

akuerineqartarnerat imaluunniit isumaqatigiissutit attuumassuteqartut siunnersuutip 

aqunngikkai. Siunnersuutip manna malitsianik § 13, imm. 3-mi pisortat oqartussaaffiat 

imaluunniit pisortat suliffeqarfiutaat suliffimmi sungiusartarfiunngippat aamma suliffimmi 

sungiusartarfittut akuerineqarsinnaanngippat pisortat oqartussaaffiat imaluunniit pisortat 

suliffeqarfiutaat nunaqavissunik suliffimmi ilinniartunik imaluunniit sungiusartunik 

atorfeqartitsinissamut, imaluunniit Ilinniartunut Sungiusaammillu Sulisussanut Allanut 

Aningaasaateqarfimmut akiliinissamut pisussaaffeqannginnera 

najoqqutassaqartinneqarlerpoq. Taamaalilluni siunnersuummi § 17 malillugu pineqartutut 

pisumi pisortat oqartussaaffiat imaluunniit pisortat suliffeqarfiutaat pineqartutut 

pisussaaffiusunit pinngitsoortitaaniarnissamut qinneqaateqassanngillat aamma immikkut 

akuersissummik pissarsiniassanatik. 

Tusarniaanermut akissutit takkuttut oqaaseqaatillu tiguneqartut nangillugit Naalakkersuisut 

suleqatigiissitaliornissaq aalajangiuppaat, taanna pisortat oqartussaafiinit, taanna 

suliffeqarfimmi illuatungerisanit aamma susassaqaqatigisanut attuumassutilinnit allanit 

sinniisuutitanik inuttaqarluni. 

 

Ataatsimiinnerni tusarniaanermut akissutit takkuttut aamma oqaaseqaatit tigusat 

aallaavigalugit suleqatigiissitat siunnersuut oqaluuseraat. Suleqatigiissitani oqallinnerit 

tunngavigalugit siunnersuummi aamma oqaaseqaatini allannguuteqaqqittoqarpoq. Siunnersuut 

malillugu ingammik namminersortutut suliffeqarfiit pisussaaffiini oqilisaanermik allannguutit 

nassataqartitsipput. Taamaalilluni namminersortut suliffimmi ilinniartunik imaluunniit 

sungiusaammik sulisunik nunaqavissunik ikinnerpaaffissalikkamik atorfinitsitsinissamut, 

imaluunniit tamatuma pisinnaannginneratigut, suliffeqarfillu immikkut akuersissummik 

pissarsisimatinnagu Ilinniartunut Sungiusartunullu Aningaasaateqarfimmut 

akiliuteqarnissamut namminersortutut suliffeqarfik pisussaatitaajunnaarpoq. 

Namminersortutut suliffeqarfinnut siunnersuut nalinginnarmik pingaarnertut suliarisatut 2-tut 

ilusilinnik aningaasaqarnikkut kajumissaatinik imaqarpoq. Siullertut siunnersuutip imaraa 

ukiumi ilivitsumi suliffeqarfinnut namminersortunut  Kalaallit Nunaanneersunut suliffimmi 

ilinniartunut sungiusartunullu anguniagaq malillugu angusassamut naleqqiullugu suliffimmi 

ilinniartunik imaluunniit sungiusartunik nunaqavissunik amerlanerusunik 

atorfeqartitaqartumut suliffeqarfinnut nunatsinneersunut iluanaarutissanut aaqqiissut. Tulliatut 

aalajangersimasunik erseqqinnerusunik tunniussinissamut najoqqutassat atorneqarlutik 

nioqqutissat imaluunniit kiffartuussissutit pilersuutigineri pillugit isumaqatigiissutinik 

atsiuinissat pillugit neqeroortitsinikkut pisortat oqartussaaffiisa aamma pisortat suliffeqarfiisa 

neqeroortitsisarneri pillugit aalajangersakkanik siunnersuut imaqarpoq. Suliffeqarfinnut 

neqeroortitsinerni taama ittuni peqataasunut najugaqavissut ilinniartutut imaluunniit 

sungiusaammik sulisutut atorfeqartinnerinut atugarinerinullu tunngatillugu aalajangersakkat 

nalinginnarmik iluaqutissanik, pisinnaatitaaffinnik pisussaaffinnillu arlalialunnik 

nassataqartitsipput. Qulaani siunnersuummi kapitali 7-imik aamma 8-mik immikkoortoq 1 

aamma 2-mik oqaluuserinninneq nalinginnaasumik innersuussutaavoq. 

 

Pisortat oqartussaaffiinik aamma pisortat suliffeqarfiinik aalajangersimasumik 

annertussusilinnik suliffimmi ilinniartutut imaluunniit sungiusaammik sulisutut 

najugaqavissut ikinnerpaaffissalikkamik atorfinitsitsinissamut siunnersuut suli 

pisussaaffiliivoq, imaluunniit tamatuma pisinnaannginneratigut, aamma pisortat imaluunniit 

suliffeqarfiit immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliuteqartassallutik. Tamannali atuutissanngilaq 

inuussutissarsiummik ilinniagaqarnerit aamma inuussutissarsiummik ilinniagaqarfiusumi 

pikkorissartitsinerit pillugit Inatsisartut inatsisaat malillugu sungiusaammik suliffittut 

pisortaqarfik imaluunniit pisortat suliffeqarfiutaat akuerineqarsimanngippat, aamma 

akuerineqarsinnaanngippat, takuuk § 13, imm. 2. 

 

Pisortat oqartussaaffiat imaluunniit pisortat suliffeqarfiutaat siunnersuut malillugu 

najugaqavissunik ikinnerpaaffilikkatut ilinniartutut imaluunniit sungiusaammik sulisutut 

atorfinitsitsinissamut pisussaaffiligaappat, aammalu siunnersuummi § 17 malillugu immikkut 

akuersissummik pissarsisimappat pisortaqarfik imaluunniit suliffeqarfik Ilinniartunut 

Sungiusartunullu Aningaasaateqarfimmut akiliuteqartassanngilaq. Tamatigoortutut 

innersuutigineqarput siunnersuummi § 18, imm. 1, aamma siunnersuummi §§ 17 aamma 18-

imut oqaaseqaataasut. 

 

Tusarniaavigineqartullu ingerlaqqilluni nalunaarpaa ilinniartut sungiusaammik 

suliffissaqareersut siunnersuutip akornusersinnaagai, suliffeqarfiit aamma pisortat 

oqartussaaffii pisussaatinneqalissammata ilinniartunik sungiusaammillu sulisussanik allanik 

tigusisarnissamut. 

 

Tusarniaavigineqartup siunnersuut assut ernummateqarluni atuarsimavaa 

”pisariaqanngitsunik unammilligassanik Naalakkersuisoqarfimmut aamma ilinniarfinnut 

pilersitsissammat, kisiannili suli pingaarnerusumik suliffeqarfinnut namminersortunut 

ilinniartuusalerumaartunullu”.   

 

Naalakkersuisut suleqatigiissitaliaannut tunngatillugu, aamma suleqatigiissitat inassutaannik 

tunngaveqartunik siunnersuummi allannguutaasut siuliani oqaaseqaataasut tamatigoortumik 

innersuussutaapput. Suliffimmi ilinniarfeqareersunut imaluunniit sungiusarfeqareersunut 

ilinniartunut siunnersuut ajoqusiissanngitsoq tamatigoortumik nalilersorneqarpoq. 

Paarlattuanik suliffimmi ilinniartut sungiusartullu atorfeqartitaajuarnissaannik 

kajungerinninnermik annertusaanissaanik, aammalu taamatut pisoqarsinnaatillugu ilassutitut 

suliffimmi ilinniartunik sungiusartunillu atorfinitsitaqarnissamut siunnersuut 

naatsorsuuteqartitsivoq. 

 

Ineqarnermut, Sanaartornermut Attaveqaqatigiinnermullu Naalakkersuisoqarfimmiit 

tusarniaanermi akissut (ISAN): 

 

Tusarniaavigineqartup nalunaarpaa siunnersuummi anguniarneqartut sungiusaammik 

suliffissat 1.600 piviusorsiortuunersut qularutigineqarsinnaasoq, qularuteqarnerlu 

tusarniaavigineqartoq naapertorlugu peqqissaartumik aqqutissiuussisariaqartoq 

siunnersuutip allanngortinneqarsinnaaneranut.  

 

Naalakkersuisut isumaqatigaat siunnersuut qaffasissunik anguniagaqarmat. Taamaattorli 

ilinniartunut aamma suliffimmi sungiusarfiit aamma pioreersunik ilaqartut tamakkiisumik 

amerlassusillit pineqarput. Naalakkersuisut isumaat naapertorlugu pisariaqarpoq qaffasissunik 

anguniagaqarnissaq, nunatsinni najugaqavissut amerlanerusut suliffeqalissappata, nunarpullu 

siunissami sulisinnaasunik innuttaqassappat piginnaaneqarluartunik, siunissatsinni 

suliffeqarnermi piumasarisaasunik naammassinnissinnaalluartunik, nunatsinni namminermi, 

kisiannili aamma nunatta avataani suliffissani. Aamma takukkit siuliani Aningaasaqarnermut 

Naalakkersuisoqarfiup tusarniaanermi akissutaanut oqaaseqaatit. Ukiut sisamat, 2018-2021-p 

ingerlaneranni siunnersuut aqqutigalugu suliffimmi sungiusarfiit amerlassusaat maannakkut 

960-init katillugit 1400-nut amerleriarnissaat naatsorsuutigineqarput. 

 

Tusarniaavigineqartup nalunaarpaa inuussutissarsiortunut pinngitsaaliilluni 

ingerlatsiniarneq kinguneqarsinnaasoq ilinniartut sungiusaammillu sulisussat allat 

inuussutissarsiortuni takujumaneqannginnissaat.  

 

Tusarniaanermut akissutit takkuttut oqaaseqaatillu tiguneqartut nangillugit Naalakkersuisut 

suleqatigiissitaliornissaq aalajangiuppaat, taanna pisortat oqartussaafiinit, taanna 

suliffeqarfimmi illuatungerisanit aamma susassaqaqatigisanut attuumassutilinnit allanit 

sinniisuutitanik inuttaqarluni. 

 

Ataatsimiinnerni tusarniaanermut akissutit takkuttut aamma oqaaseqaatit tigusat 

aallaavigalugit suleqatigiissitat siunnersuut oqaluuseraat. Suleqatigiissitani oqallinnerit 

tunngavigalugit siunnersuummi aamma oqaaseqaatini allannguuteqaqqittoqarpoq. Siunnersuut 

malillugu ingammik namminersortutut suliffeqarfiit pisussaaffiini oqilisaanermik allannguutit 

nassataqartitsipput. Taamaalilluni suliffimmi ilinniartunik imaluunniit sungiusaammik 

sulisunik nunaqavissunik ikinnerpaaffissalikkamik atorfinitsitsinissamut, imaluunniit 

tamatuma pisinnaannginneratigut, suliffeqarfillu immikkut akuersissummik 

pissarsisimatinnagu Ilinniartunut Sungiusartunullu Aningaasaateqarfimmut 

akiliuteqarnissamut namminersortutut suliffeqarfik pisussaatitaajunnaarpoq. 

Namminersortutut suliffeqarfinnut siunnersuut nalinginnarmik pingaarnertut suliarisatut 2-tut 

ilusilinnik aningaasaqarnikkut kajumissaatinik imaqarpoq. Siullertut siunnersuutip imaraa 

ukiumi ilivitsumi suliffeqarfinnuut namminersortunit Kalaallit Nunaanneersunut suliffimmi 

ilinniartunut sungiusartunullu anguniagaq malillugu angusassamut naleqqiullugu suliffimmi 

ilinniartunik imaluunniit sungiusartunik nunaqavissunik amerlanerusunik 

atorfeqartitaqartumut suliffeqarfinnut nunatsinneersunut iluanaarutissanut aaqqiissut. Tulliatut 

aalajangersimasunik erseqqinnerusunik tunniussinissamut najoqqutassat atorneqarlutik 

nioqqutissat imaluunniit kiffartuussissutit pilersuutigineri pillugit isumaqatigiissutinik 

atsiuinissat pillugit neqeroortitsinikkut pisortat oqartussaaffiisa aamma pisortat suliffeqarfiisa 

neqeroortitsisarneri pillugit aalajangersakkanik siunnersuut imaqarpoq. Suliffeqarfinnut 

neqeroortitsinerni taama ittuni peqataasunut najugaqavissut ilinniartutut imaluunniit 

sungiusaammik sulisutut atorfeqartinnerinut atugarinerinullu tunngatillugu aalajangersakkat 

nalinginnarmik iluaqutissanik, pisinnaatitaaffinnik pisussaaffinnillu arlalialunnik 

nassataqartitsipput. Qulaani siunnersuummi kapitali 7-imik aamma 8-mik immikkoortoq 1 

aamma 2-mik oqaluuserinninneq nalinginnaasumik innersuussutaavoq. 

 

Pisortat oqartussaaffiinik aamma pisortat suliffeqarfiinik aalajangersimasumik 

annertussusilinnik suliffimmi ilinniartutut imaluunniit sungiusaammik sulisutut 

najugaqavissut ikinnerpaaffissalikkamik atorfinitsitsinissamut siunnersuut suli 

pisussaaffiliivoq, imaluunniit tamatuma pisinnaannginneratigut, aamma pisortat imaluunniit 

suliffeqarfiit immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliuteqartassallutik. Tamannali atuutissanngilaq 

inuussutissarsiummik ilinniagaqarnerit aamma inuussutissarsiummik ilinniagaqarfiusumi 

pikkorissartitsinerit pillugit Inatsisartut inatsisaat malillugu sungiusaammik suliffittut 

pisortaqarfik imaluunniit pisortat suliffeqarfiutaat akuerineqarsimanngippat, aamma 

akuerineqarsinnaanngippat, takuuk § 13, imm. 2. 

 

Pisortat oqartussaaffiat imaluunniit pisortat suliffeqarfiutaat siunnersuut malillugu 

najugaqavissunik ikinnerpaaffilikkatut ilinniartutut imaluunniit sungiusaammik sulisutut 

atorfinitsitsinissamut pisussaaffiligaappat, aammalu siunnersuummi § 17 malillugu immikkut 

akuersissummik pissarsisimappat pisortaqarfik imaluunniit suliffeqarfik Ilinniartunut 

Sungiusartunullu Aningaasaateqarfimmut akiliuteqartassanngilaq. Tamatigoortutut 

innersuutigineqarput siunnersuummi § 18, imm. 1, aamma siunnersuummi §§ 17 aamma 18-

imut oqaaseqaataasut. 

 

Tusarniaavigineqartup ingerlaqqilluni oqaatigaa taaguut ”najugaqavissut” siunnersuummi 

tulluanngitsoq, immikkoortitsisoqalernissaanullu qanittuararsuulluni. Tusarniaavigineqartup 

tamatumunnga atatillugu apeqqutigaa allagarsiissutini ersittassanersoq najugaqavissut 

kisimik tiguneqartarsinnaasut, suliffeqarfik aamma pisortat oqartussaaffiat atuartumik 

sungiusaammilluunniit sulisussamik allamik sulisussarsiorpat. Tusarniaavigineqartullu 

ingerlaqqilluni paaserusuppaa suna tunuliaqutaanersoq siunnersuut ilinniartunik 

sungiusaammillu sulisussanik allanik najugaqavissunik immikkut isiginninniartuummat. 

 

Siunnersuut ataatsimut isigalugu siunertaqarpoq pisortat oqartussaaffiisa, pisortat 

suliffeqarfiisa aamma namminersortutut suliffeqarfiit inuiaqatigiinni akisussaaffiannik 

siuarsaaniarnermik, ilinniartunik sungiusaammillu sulisussanik allanik najugaqavissunik 

atorfinitsitsisarnikkut. Takuuk siunnersuummi § 1. Taamaasilluni siunnersuut immikkut 

isiginiaasuuvoq Kalaallit Nunaanni innuttaasut najugaqavissut amerlanerusut 

suliffissaqarnerannik piginnaasatigullu annertusaanissamik, suliassaqarfinni najugaqavissut 

ilinniartutut sungiusaammillu sulisussatut allatut suliffigisinnaasaanni.  

Pisortat oqartussaaffiata, pisortat suliffeqarfiata, suliffeqarfiullu namminersortup 

pisussaaffigaat qularnaassallugu pisortat imaluunniit suliffeqarfiit siunnersuut naapertorlugu 

pisussaaffitik naammassisassagaat, najugaqavissunik ilinniartunik sungiusaammillu 

sulisussanik allanik siunnersuut naapertorlugu sulisoqarnermikkut, imaluunniit 

najugaqavissunik ilinniartutut imaluunniit sungiusaammik sulisusut aalajangersimasumik 

amerlassusilinnik atugaqarnissamikkut. Siunnersuummi kapitali 4-mi imaluunniit 

siunnersuummi kapitali 7 imaluunniit 8 malillugit pisortat neqeroortitsinerannut atatillugu 

isumaqatigiissummi aalajangersakkat aalajangiussimasanik pisussaaffiit 

malitseqarsinnaapput. Taamaattumik tamatumunnga attuumassuteqartillugu 

najugaqavissuunermut tunngatillugu siunnersuummi § 3-mi piumasaqaatinik inuup 

uppernarsaassuteqarnissaat pillugu pisortat imaluunniit suliffeqarfik piumasaqartariaqarpoq. 

Pisortat imaluunniit suliffeqarfik ilinniartunik sungiusaammilluunniit sulisussanik allanik 

allagarsiinikkut annonciliinikkulluunniit sulisussarsioraangata allassimasassaaq 

najugaqavissut kisimik tiguneqarsinnaasut. Taamaallaat ilinniartunik imaluunniit 

sungiusaammik sulisussanik allanik qassinik tigusisoqartarnissaanik annikinnerpaatitatut 

piumasaqaatinik siunnersuut imaqarpoq. Siunnersuut malillugu pisortat oqartussaaffiata, 

pisortat suliffeqarfiutaata namminersortutullu suliffeqarfiup najoqqutarisassaatut pisortat 

imaluunniit suliffeqarfiup pisussaatitaaffiit naapertuutsinnissaannik tamanna isumaqarpoq, 

aammali tamatuma saniatigut pisortat imaluunniit suliffeqarfik nunaqavissuunngitsunik 

suliffimmi ilinniartutut imaluunniit sungiusartutut amerlanernik atorfeqartitsinissaminut 

periarfissaqartuusoq. 

 

Tusarniaavigineqartup ingerlaqqilluni oqaatigaa siunnersuummut oqaaseqaatini 

nalunaarneqartoq najugaqavissut ilinniartutut sungiusaammilluunniit sulisussatut allatut 

atorfinitsinneqartut naatsorsuutigineqartoq sulisut avataaneersut taarsertassagaat. 

Tusarniaavigineqartup apeqqutigaa tamatumunnga atatillugu qanoq 

qularnaarneqartassanersoq ilinniartunik sungiusaammillu sulisussanik allanik 

najugaqavissut atorfinitsinneqarsimasut najugaqavissut allat atorfiinik tigusisannginnissaat, 

taakkualu suliffissaarutitillugit.   

 

”Avataaniit suliartortartunut” atatillugu siunnersuummut oqaaseqaatini eqqarsaatigineqarput 

ataatsimut isigalugu assersuutigalugu inuit Danmarkimiit aggersut, Kalaallit Nunaannut 

suliartortartut atorfimmi aalajangersimasumi sulisuusussatut, najugaqavissut 

inuttalersinnaanngisaanni. ”Avataaniit suliartortartut” assersuutigalugu tassaasinnaapput inuit 

Danmarkimi qitiusumik inuussutissarsiutinut ilinniarfiit assigisaannilu ilinniarsimasut, 

imaluunniit nunani allani Kalaallit Nunaata avataaniittuni allani. Kalaallit Nunaanni suliffissat 

tamarmik ilinniartunik sungiusaammilluunniit sulisussanik allanik atorfinitsitsinikkut 

inuttalersorneqarsinnaanngillat, kisiannili siunnersuummi isumaliutaasut tunuliaqutaasut 

tassaapput assersuutigalugu sungiusaammik sulisussat pingasut sisamalluunniit pisut ilaanni 

atorfik taarsersinnaasassagaat, piffissami matumani avataaniit suliartortumik 

inuttaqartinneqartoq.  

 

Naalakkersuisut nunatsinni najugaqavissut amerlanerusut suliffeqalernissaat pingaartutut 

isigaat, aammalu nunatsinni najugaqavissut akornanni piginnaasaqassutsip 

qaffasinnerulersinneqarnissaa. Naalakkersuisut isumaqarput tunngavissaqanngitsoq 

ernummatigissallugu ilinniartunik sungiusaammillu sulisussanik allanik atorfinitsitsiortornerit 

siunnersuut una naapertorlugu pisalersussat kingunerisinnaassaagaat najugaqavissut 

nunatsinni suliffeqareersut suliffissaarunnissaat.  

 

Tusarniaavigineqartup ingerlaqqilluni nalunaarpaa ilinniarfiit pisariaqartumik 

naammassinnissinnaassuseqarnissaat naatsorsuutigineqarsinnaagunanngitsoq, ilinniartunik 

amerleriaateqartunik tigusisarnissamut, inissaqartitsinissamullu ajornartorsiutit assingi 

ilinniartut ineqarfissaannut atatillugu aamma naatsorsuutigisariaqassagunartut.  

 

Oqaaseqaatit ilaatigut aamma Ilinniartitaanermut, Kultureqarnermut, Ilisimatusarnermut 

Ilageeqarnermullu Naalakkersuisoqarfimmiit (IKIIN) oqaaseqaatit ilaatigut ilanngullugit 

tunngavissiisimapput siunnersuummi § 23, imm. 3-mi aalajangersakkamik ikkussinerannut, 

Ilinniartunut Sungiusaammillu Sulisunut Allanut Aningaasaateqarfimmut akiliutit ullorsiutit 

ukiuanni aalajangersimasumi ilaannikkut sanaartugassanut atorneqartarsinnaassasut, 

ilinniarfinni ilinniartitsinernut siunertaqartunut, sungiusaammillu suliffissaqartitsinerit 

annertunerulersinneqarnissaannut, ilinniagaqartunut inissialiornernut il.il. Siuliani 

oqaaseqaatit innersuunneqassapput, Ilinniartitaanermut, Kultureqarnermut, Ilisimatusarnermut 

Ilageeqarnermullu Naalakkersuisoqarfiup (IKIIN) tusarniaanermi akissutaanut.  

 

Qitiusumik inuussutissarsiutinut ilinniarfiit oqaloqatigisarnerisigut ersersissimavaat ilinniarfiit 

ilaasa maanna inini ilinniartitsiviusartuni ilinniartut amerlanerusut tigusinnaagaat. 

Taamaattuni killeqartunik ilassutitut aningaasartuuteqartoqartassaaq. Pisunili allani inissanik 

attartortoqartariaqartassaaq.  

 

Tamatumalu saniatigut eqqaaneqassaaq inuiaqatigiinnut aningaasartuutaasussat 

naatsorsuusiorneqarneranni ilanngunneqarmata ilinniartunut sungiusaammillu sulisunut 

tapiissutissat namminersortunit ininik attartortarnissanut atorneqartussat. Ilanngullugulu 

ilisimatitsissutigineqarsinnaavoq naatsorsuinerni pineqartuni qitiusumik inuussutissarsiutinut 

ilinniarfiit ilinniartunik amerlanerusunik tigusisarnissaannut aningaasartuutissat 

ilanngunneqarmata.  

 

Tusarniaavigineqartup nalunaarpaa inuussutissarsiutit sammivii naapertorlugit 

eqqoriaalluni sungiusaammik suliffissanik agguaaneq tabeli 12-imi oqaaseqaatiniittoq 

ataatsimut isigalugu pisariaqartitsinermut piviusumut naapertuutinngitsoq. 

Tusarniaavigineqartup tamatumunnga atatillugu innersuuppaa sanaartornermi ilinniartunik 

sungiusaammillu sulisussanik allanik piumanerup annertungaatsiarnera. 

Tusarniaavigineqartullu ingerlaqqilluni nalunaarpaa tusarniaavigineqartoq naapertorlugu 

annertuumik nalornissutigineqarsinnaasoq siunnersuummi siunnerfiusoq, tassa 

sungiusaammik suliffissanik 1.600 -nik pilersitsinissaq.  

 

Naalakkersuisut suleqatigiissitaliaannut tunngatillugu, aammalu suleqatigiissitat 

inassuteqaataat tunngavigalugit siunnersuummi allannguutaasunut siuliani oqaaseqaataasunut 

tamatigoortumik innersuussisoqarpoq. Siunnersuutip naatsorsuutigisatut sunniutaata 

allanngortinneranik siunnersuummi allannguutit nassataqarput. Siuliani nalinginnarmik 

oqaaseqaataasuni naatsorsuutaasut tamatigoortumik innersuussutaapput. 

 

Tassunga atatillugu tusarniaassutaasutut siunnersuummi siusinnerusukkut tabel 12, 

qulequtalik “2014-imi ilinniartunut sungiusaammillu sulisunut inissat amerlassusaat, aamma 

inuussutissarsiorfinnut agguataarlugu inatsisissatut siunnersuutip naatsorsuutigisatut 

sunniutaa” atorunnaartoq oqaatigineqassaaq. Nalinginnarmik siuliani nalinginnarmik 

oqaaseqaatini tabelit 10-13 aamma 18 innersuussutigineqassapput.  

 

Tusarniaavigineqartullu aamma apeqqutigaa siunnersuut naapertorlugu suliffeqarfik 

namminersortoq imaluunniit pisortat oqartussaaffia sungiusaammik suliffiusussatut 

akuerineqarsinnaanngippat tamatuma kingunerisassai suussanersut.  

 

Naalakkersuisut suleqatigiissitaliaannut tunngatillugu, aammalu suleqatigiissitat 

inassuteqaataat tunngavigalugit siunnersuummi allannguutaasunut siuliani oqaaseqaataasunut 

tamatigoortumik innersuussisoqarpoq. Oqaaseqaatit siunnersuummi § 13, imm. 3-mi 

aalajangersakkamik nutaamik inissiinissamut tunngavissiisimapput. Aalajangersagaq 

malillugu Inuussutissarsiutinik ilinniartitsinerit aamma inuussutissarsiutinik ilinniartitsinerup 

iluani pikkorissaanerit pillugit Inatsisartut inatsisaat malillugu pisortat oqartussaaffiat 

imaluunniit pisortat suliffeqarfiutaat suliffimmi sungiusartarfiunngippat aamma suliffimmi 

sungiusartarfittut akuerineqarsinnaanngippat pisortat oqartussaaffiat imaluunniit pisortat 

suliffeqarfiutaat nunaqavissunik suliffimmi ilinniartunik imaluunniit sungiusartunik 

atorfeqartitsinissamut, imaluunniit Ilinniartunut Sungiusaammillu Sulisussanut Allanut 

Aningaasaateqarfimmut akiliinissamut pisussaaffeqanngilaq. Taamaalilluni siunnersuummi § 

17 malillugu pineqartutut pisumi pisortat oqartussaaffiat imaluunniit pisortat suliffeqarfiutaat 

pineqartutut pisussaaffiusunit pinngitsoortitaaniarnissamut qinneqaateqassanngillat aamma 

immikkut akuersissummik pissarsiniassanatik. 

 

Siunnersuummi § 17 malillugu pisortat oqartussaaffii imaluunniit pisortat suliffeqarfiutaat 

immikkut akuersissummik pissarsisimaneratigut oqartussaaffik imaluunniit suliffeqarfimmi 

Ilinniartunut Sungiusartunullu Aningaasaateqarfimmut akiliuteqartassanngillat. 

Tamatigoortutut innersuutigineqarput siunnersuummi § 18, imm. 1, aamma siunnersuummi 

§§ 17 aamma 18-imut oqaaseqaataasut. 

 

Tusarniaavigineqartup ingerlaqqilluni nalunaarpaa siunnersuutip aningaasaqarnikkut 

kingunerisassai amigaateqartumik allaaserisaasut, ersernerluttuusut paasiuminaallutillu 

suliffeqarfinnut illua'tungiusunullu allanut siunnersuummit attorneqartunut.  

 

Tamanna ilumuunngilaq. Siunnersuummut oqaaseqaatit peqqissaartumik nalilersuinernik 

imaqarput siunnersuutip aningaasaqarnikkut kingunerisassai eqqarsaatigalugit. 

Naatsorsuinernullu tunngaviusut ataasiakkaat soorunami oqaluuserineqarsinnaapput, taakkua 

pisarnertut nalilersuinernik tunngavilimmik suliaammata. Assersuutigalugulu ilinniartut 

aamma sungiusaammik sulisussat allat qanoq amerlatigisut ilinniarnerminnik 

naammassinnittarsinnaanerannut procentiliussat pissusissamisoortumik nalorninaateqarput. 

 

Oqaaseqaatit ilaatigut Naalakkersuisunut pissutissaqartitsisimapput ilassutitut suli 

naatsorsuusioqqinnissanut, siunnersuutip kingunerisassaanik aammalu ilassutitut 

oqaaseqaatinik suliaqarnissamut. Tamatumunngalu atatillugu siuliani oqaaseqaatit 

innersuunneqassapput, SIK-miit aamma Sulisitsisuniit (GE) tusarniaanermi ataatsimut 

oqaaseqaatit aamma Aningaasaqarnermut Naalakkersuisoqarfimmiit oqaaseqaatit. 

 

Tusarniaavigineqartullu ilaatigut isoralugu tikkuarpaa siunnersuummi § 20, imm. 3, internet-

imi quppersagaq Naalakkersuisunit ingerlanneqartoq paasissutissaqartussaasoq suliffeqarfiit 

namminersortut imaluunnit pisortat oqartussaaffiisa siunnersuummi uani piumasaqaatinik 

naammassinnissimanngitsut pillugit.  

 

Siunnersuummi internettimi nittartagaq pillugu kapitali 5, tusarniaavigineqartutut 

siunnersuummut ilaasunik pissutsit pillugit paasissutissartaliup peerneqarneranut oqaaseqaatit 

tunngavissiisimapput. 

 

Kommuneqarfik Sermersuumiit tusarniaanermi akissut: 

 

Tusarniaavigineqartup aallarniutigalugu ilaatigut ersersippaa siunnersuutip anguniagaa 

ilinniartitaanerni piginnaasanik pitsaanerpaanik pilersitsinissamik periarfissat ilinniartut 

sungiusaammillu suliffeqartussat allat aqqusaagassaat siunissamut aningaasaliinerusut 

inuiaqatigiinnilu peqqissumik aningaasarsiornikkut ineriartornermut qularnaarinerullutik, 

inuiaqatigiinnut aamma suliffeqarnermi.  

 

Ingerlaqqilluni tusarniaavigineqartup nalunaarpaa ilaatigut suliffeqarfiit anginerusut 

akisussaaffimmik annerusumik tigusisarnissaat pissusissamisoortuusoq, suliffeqarfinnut 

minnerusunut sanilliullugu, aningaasarsiornerup ilinniartunut sungiusaammillu suliffissanut 

allanut suliffissanik pilersitsinikkut unammillernartuusinnaanera isiginiaraanni, aammalu 

ajornakusoorsinnaammat sungiusaammik sulisitsinerup iluani ilisimasassanik naammattunik 

tunniussisoqartarnissaa, inuit ikinnerusut ilinniartitsinerni peqataanerisigut.  

 

Tusarniaavigineqartullu aamma nalunaarpaa naliliineq ilinniartitsinerni piginnaasassanik 

tunniussisussaqarnissaa isumaqatigalugu, kiisalu atuagarsornerup tigussaasumillu 

ilinniartitsinerup akuleriissumik ingerlannerisigut, kiisalu aamma ilinniartut 

sungiusaammillu sulisut allat periarfissaqassammata ilisimasassanik misilittakkanillu 

katersinissamut, suliassanik piviusunik ingerlatsinikkut, taamalu nalituunik 

misilittagassaminnik katsersisarlutik, siunissaminni suliffeqarnikkut ineriartornissaminnut 

qaffakkiartornissaminnullu.  

 

Kiisalu tusarniaavigineqartup nalunaarpaa isumaqatigalugu suliffeqarfiit aamma pisortat 

oqartussaaffiisa pisussaaffigigaat inuiaqatigiinni akisussaaffitik naapertorlugit 

qularnaassallugu sulisinnaasut piginnaanngorsartuunissaat pikkorissaqqittarnissaallu 

ilinniartunik sungiusaammillu sulisussanik allanik atorfinitsitsisarnertigut. 

 

Tusarniaavigineqartullu ingerlaqqilluni nalunaarpaa ataatsimut isigalugu isumaqatigalugu 

siunnersuutip ilaa, suliffeqarfiit aamma pisortat oqartussaaffiisa pisussaaffeqarnerat 

nammineerlutik suliniuteqarnermikkut ilinniartunik sungiusaammillu sulisussanik allanik 

ilinniartitassaminnik sulisussarsiortassammata, quppersakkanik naleqquttuni 

allagarsiisarnermikkut. 

 

Naalakkersuisut tusarniaavigineqartup oqaaseqaatai isumaqatigai. Naalakkersuisut ima 

paasivaat Kalaallit Nunaanni anguniagaqarfiusumik aaqqissuussinermik 

pisariaqartitsisoqartoq, ingerlaavartumik allanngortinneqarsinnaallunilu 

naleqqussarneqarsinnaasumik, Kalaallit Nunaanni inuit amerlanerusut suliffeqalissappata, 

Kalaallit Nunaallu siunissami sulisinnaasunik innuttaqassappat qaffasissunik piginnaanilinnik, 

siunissami suliffeqarnermit Kalaallit Nunaanni namminermi aammalu avataani 

pisariaqartitsinermi peqataasinnaasunik.  

 

Siunnersuummi ataatsimut isigalugu siunertaavoq pisortat oqartussaaffii, pisortat suliffeqarfii 

aamma namminersortutut suliffeqarfiit siuariartornerup suliffissaqartitsinerullu 

aqqutissiuunnissaanut peqataassasut, aammalu piginnaasaqassutsip annertusarneqarnissaanut, 

taamatullu periarfissaqartillugu najugaqavissunik ilinniartunik aamma sungiusaammik 

sulisussanik allanik atorfinitsitsisarnermikkut. 

 

Tusarniaanermut akissutit takkuttut oqaaseqaatillu tiguneqartut nangillugit Naalakkersuisut 

suleqatigiissitaliornissaq aalajangiuppaat, taanna pisortat oqartussaafiinit, taanna 



 

 

81 

suliffeqarfimmi illuatungerisanit aamma susassaqaqatigisanut attuumassutilinnit allanit 

sinniisuutitanik inuttaqarluni. 

 

Ataatsimiinnerni tusarniaanermut akissutit takkuttut aamma oqaaseqaatit tigusat 

aallaavigalugit suleqatigiissitat siunnersuut oqaluuseraat. Suleqatigiissitani oqallinnerit 

tunngavigalugit siunnersuummi aamma oqaaseqaatini allannguuteqaqqittoqarpoq. Siunnersuut 

malillugu ingammik namminersortutut suliffeqarfiit pisussaaffiini oqilisaanermik allannguutit 

nassataqartitsipput. Taamaalilluni suliffimmi ilinniartunik imaluunniit sungiusaammik 

sulisunik nunaqavissunik ikinnerpaaffissalikkamik atorfinitsitsinissamut, imaluunniit 

tamatuma pisinnaannginneratigut, suliffeqarfillu immikkut akuersissummik 

pissarsisimatinnagu Ilinniartunut Sungiusartunullu Aningaasaateqarfimmut 

akiliuteqarnissamut namminersortutut suliffeqarfik pisussaatitaajunnaarpoq. 

Namminersortutut suliffeqarfinnut siunnersuut nalinginnarmik pingaarnertut suliarisatut 

marluttut ilusilinnik aningaasaqarnikkut kajumissaatinik imaqarpoq. Siullertut siunnersuutip 

imaraa ukiumi ilivitsumi suliffeqarfimmut namminersortumut pineqartumut suliffimmi 

ilinniartunut sungiusartunullu anguniagaq malillugu angusassamut naleqqiullugu suliffimmi 

ilinniartunik imaluunniit sungiusartunik nunaqavissunik amerlanerusunik 

atorfeqartitaqartumut suliffeqarfinnut nunatsinneersunut iluanaarutissanut aaqqiissut. Tulliatut 

aalajangersimasunik erseqqinnerusunik tunniussinissamut najoqqutassat atorneqarlutik 

nioqqutissat imaluunniit kiffartuussissutit pilersuutigineri pillugit isumaqatigiissutinik 

atsiuinissat pillugit neqeroortitsinikkut pisortat oqartussaaffiisa aamma pisortat suliffeqarfiisa 

neqeroortitsisarneri pillugit aalajangersakkanik siunnersuut imaqarpoq. Suliffeqarfinnut 

neqeroortitsinerni taama ittuni peqataasunut najugaqavissut ilinniartutut imaluunniit 

sungiusaammik sulisutut atorfeqartinnerinut atugarinerinullu tunngatillugu aalajangersakkat 

nalinginnarmik iluaqutissanik, pisinnaatitaaffinnik pisussaaffinnillu arlalialunnik 

nassataqartitsipput. Qulaani siunnersuummi kapitali 7-imik aamma 8-mik immikkoortoq 1 

aamma 2-mik oqaluuserinninneq nalinginnaasumik innersuussutaavoq. 

 

Pisortat oqartussaaffiinik aamma pisortat suliffeqarfiinik aalajangersimasumik 

annertussusilinnik suliffimmi ilinniartutut imaluunniit sungiusaammik sulisutut 

najugaqavissut ikinnerpaaffissalikkamik atorfinitsitsinissamut siunnersuut suli 

pisussaaffiliivoq, imaluunniit tamatuma pisinnaannginneratigut, aamma pisortat imaluunniit 

suliffeqarfiit immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliuteqartassallutik. Tamannali atuutissanngilaq 

inuussutissarsiummik ilinniagaqarnerit aamma inuussutissarsiummik ilinniagaqarfiusumi 

pikkorissartitsinerit pillugit Inatsisartut inatsisaat malillugu sungiusaammik suliffittut 

pisortaqarfik imaluunniit pisortat suliffeqarfiutaat akuerineqarsimanngippat, aamma 

akuerineqarsinnaanngippat, takuuk § 13, imm. 2. 

Pisortat oqartussaaffiat imaluunniit pisortat suliffeqarfiutaat siunnersuut malillugu 

najugaqavissunik ikinnerpaaffilikkatut ilinniartutut imaluunniit sungiusaammik sulisutut 

atorfinitsitsinissamut pisussaaffiligaappat, aammalu siunnersuummi § 17 malillugu immikkut 

akuersissummik pissarsisimappat pisortaqarfik imaluunniit suliffeqarfik Ilinniartunut 

Sungiusartunullu Aningaasaateqarfimmut akiliuteqartassanngilaq. Tamatigoortutut 

innersuutigineqarput siunnersuummi § 18, imm. 1, aamma siunnersuummi §§ 17 aamma 18-

imut oqaaseqaataasut. 

 

Tusarniaavigineqartup nalunaarpaa suliffeqarfimmi namminersortumi imaluunniit pisortat 

oqartussaaffianni agguaqatigiissillugu qaammammut 12-inik sulisoqarnera nammineq 

isumaqanngitsoq aningaasarsiornikkut aaqqissuussinikkulluunniit 

periarfissaqartitsisoqarneranik neqeroorutigissallugu ilinniartunut sungiusaammilluunniit 

suliffissanut suliffeqarfimmi imaluunniit pisortat oqartussaaffianai pilersitsinissamut. 

Tusarniaavigineqartup tamatumunnga atatillugu pingaartippaa siunnersuummi § 12 

immikkut ittumik akuersissuteqarsinnaanermut periarfissaqartitsimmat, kisiannili immikkut 

ittumik akuersissuteqarneq pisussaaffiiaanngitsoq ilinniartunut sungiusaammillu akitsuummik 

Ilinniartunut Sungiusaammillu Sulisunut Allanut Aningaasaateqarfimmut 

akiliuteqartussaanermik, ilinniartunut sungiusaammillu sulisussanut tamanut 

atorfeqartinneqartussaagaluartunut, kisiannili atorfeqartinneqanngitsunut. 

 

Siunnersuummi ataatsimut isigalugu siunertaavoq pisortat oqartussaaffii, pisortat suliffeqarfii 

aamma namminersortutut suliffeqarfiit siuariartornerup suliffissaqartitsinerullu 

aqqutissiuunnissaanut peqataassasut, aammalu piginnaasaqassutsip annertusarneqarnissaanut, 

taamatullu periarfissaqartillugu najugaqavissunik ilinniartunik aamma sungiusaammik 

sulisussanik allanik atorfinitsitsisarnermikkut. 

 

Siuliani eqqaaneqartutut namminersortutut suliffeqarfiit ikinnerpaaffissalikkatut 

nunaqavissunik suliffimmi ilinniartutut imaluunniit sungiusaammik sulisutut 

atorfinitsitsinissaminnut pisussaaffeqarunnaarput, imaluunniit tamanna pisinnaanngippat, 

aamma suliffeqarfiit immikkut akuersissummik pissarsisimatinnagit Ilinniartunut 

Sungiusartunullu Aningaasaateqarfimmut akiliuteqartussaatik. 

 

Pisussaaffiit pineqartut pisortat oqartussaaffiinut aamma pisortat suliffeqarfiutaannut suli 

atuupput. Taamaalillutik pisortat oqartussaaffii aamma pisortat suliffeqarfiutaat 

annertusisamik siuarsarnermik suliffeqartitsinermillu pilersitsinissamut aammalu Kalaallit 

Nunaanni najugaqavissutut innuttaasut akornanni piginnaasaqassutsip inissisimaffianik 

qaffassaanissamut siuttuusariaqartut Naalakkersuisut paasivaat. Taamaattumik taarsiullugu 

najugaqavissunik ilinniartunik imaluunniit sungiusaammik sulisunik atorfinitsitsinermigut 

pisortat oqartussaaffiat imaluunniit pisortat suliffeqarfiutaat siunnersuutip siunertaanik 

piviusunngortinniarnerani ilapittuuteqanngitsoq, aammalu immikkut akuersissummik 

pissarsisimanngitsoq ilinniartunut imaluunniit sungiusaammik sulisunut ataasiakkaanut 

tamanut atorfinitsitarisimasussaagaluanut atorfinitsitaanngitsunulli Ilinniartunut 

Sungiusartunullu Aningaasaateqarfimmut suliffimmi ilinniartunut aamma sungiusartunut 

akiliummik akiliuteqartarnermigut ilapittuuteqartariaqarpoq. Ilinniartunut Sungiusartunullu 

Aningaasaateqarfiullu aningaasaatai assersuutigalugu atorneqarsinnaapput sungiusaammik 

qitiusumik inuussutissarsiutinut ilinniarfiit sulisitsisarnernut assigisaannulluunniit 

aaqqissuussinernut, aammalu ilinniartut sungiusaammillu sulisuusartut allat piginnaasatigut 

ineriartortitsivigineqarnerisigut, imaluunniit pisut ilaanni qitiusumik inuussutissarsiutinut 

ilinniarfiit naammassinnissinnaanerup annertusineqarneranut aammalu ilinniartut ineqarfiinut, 

tamatumani aamma inuussutissarsiutini ilinniarfinni ataasiakkaani naammassinnissinnaanerup 

annertusineqartarnerinut. Siuliani oqaaseqaatit takukkit siunnersuummi § 23, imm. 3-mut 

aamma § 23 ataatsimut isigalugu. 

 

Siunnersuutip tamatigoortutut siunertarisaanut ilapittuuteqarnissamut pisussaaffiit 

annertussusaat pisortat oqartussaaffiata imaluunniit pisortat suliffeqarfiutaasa angissusaanik 

tamatigoortutut aalajangerneqarpoq. Pisortat oqartussaaffiat mikisoq, imaluunniit pisortat 

suliffeqarfiutaat mikisoq pisortat oqartussaaffiatut anginerusutillit, imaluunniit pisortat 

suliffeqarfiutaatut anginerusutillit annertuunik assingusunik pisussaaffinnik 

isumaginneqqusaasinnaannginneranik tamanna nassataqarpoq. Taamaalillutik allanut 

naleqqiussilluni pisortat oqartussaaffii aamma pisortat suliffeqarfii ataasiakkaat tamarmik 

ilapittuuteqarput. Namminersortutut suliffeqarfinnut oqaatigineqareersutut tamatigoortumik 

piumassuseq malillugu kajungersaanertut ittutut aaqqiissut atuuppoq. 

 

Tusarniaavigineqartup ingerlaqqilluni nalunaarpaa ilinniartunik aamma sungiusaammik 

sulisussanik allanik atorfinitsitsinerni suliffeqarfimmi imaluunniit pisortat oqartussaaffianni 

naammattunik sinnilinnillu nukissaqartoqartariaqartoq. Sulisuusut amerlasuut 

taarserneqartarsimappata taavalu inatsisini aalajangikkanik amerlassusilikkanik 

ilinniartunik sungiusaammillu sulisussanik allanik tigusisussaagaanni tusarniaavigineqartoq 

naapertorlugu unammilligassanik annertuunik pilersitsisoqassaaq, tassanilu 

ajorsartuussallutik ilinniartut imaluunniit sungiusaammik sulisut pisariaqartitaminnik 

ilinniartinneqanngitsut.  

 

Naalakkersuisut ataatsimut isigalugu tusarniaavigineqartup oqaaseqaatai isumaqatigaat. 

Soorunami pingaaruteqarpoq pisortat oqartussaaffii, pisortat suliffeqarfii aamma 

namminersortutut suliffeqarfiit najugaqavissunik ilinniartunik imaluunniit sungiusaammik 

sulisussanik allanik atorfinitsitsinerminni ilinniartitsinerminnilu ataatsimut isigalugu 

pisariaqartunik sinnilinnillu nukissaqarnissaat atorfinitsitsisarnissanut ilinniartitsinissanullu. 

Siuliani oqaaseqaatit tusarniaanermi akissutinut tunngatillugu oqaaseqaatit 

innersuunneqassapput.   

Tusarniaavigineqartup nalunaarpaa siunnersuummi piumasaqaat ukiumoortumik 

nalunaarusiortarnissamut taassumalu nassiuttarnissaanut, suliffeqarfiup imaluunniit pisortat 

oqartussaaffiata ilinniartunik sungiusaammillu sulisussanik allanik atorfinitsitsisarnerminut 

nakkutilliineq pisariaqanngitsutut isikkoqartoq, piffissaajaataallunilu 

piumassusiijaataassasoq.  

 

Siunnersummi § 39-mi aalajangersagaq nammineq nalunaarusiortarnermut aaqqissuussineq 

periarfissiivoq Naalakkersuisut nakkutilliinissaannut pisortat oqartussaaffii, pisortat 

suliffeqarfii aamma namminersortutut suliffeqarfiit siunnersuut naapertorlugu 

pisussaaffiusussaasussanik naammassinnittarnissaannik, najugaqavissunik ilinniartunik 

imaluunniit sungiusaammik sulisussanik allanik atorfinitsitsisoqartarnera aamma 

atugaqartoqartarnera il.il. pillugit. Siunnersuummi kapitali 4-mik imaluunniit siunnersuummi 

kapitali 7 imaluunniit 8 malillugit isumaqatigiissummi aalajangersakkat aalajangiussaasunik 

pisussaaffiit malitseqartitaasinnaapput. Siunnersuut nalunaarusiortarnissamut 

piumasaqaammik il.il. imaqanngippat Naalakkersuisut periarfissaqassanngillat 

siunnersuummi aalajangersakkat atortinneqarnerat pillugu nakkutilliinissamut. 

Naalakkersuisut ima nalilerpaat nammineq nalunaarusiortarnissamik aaqqissuussineq 

ukiumoortumillu nalunaarummik nassiussisarnissamik piumasaqaat nakkutilliinerusoq 

pisariaqartoq, qularnaarumallugu siunnersuummi aalajangersakkat eqqortinneqarnissaat.  

 

Tusarniaavigineqartup naggasiullugu ilaatigut nalunaarpaa iluarisimaarnartutut isigalugu 

siunnersuummi eqiingasumik eqqarsariaaseqarneq, ilinniartunut sungiusaammillu 

sulisussanut allanut inissanik qularnaariniarnermi. Tusarniaavigineqartulli ilutigisaanik 

nalunaarpaa inatsisiliornikkut pinngitsaaliineq aaqqiinerunngitsoq torrallataq. 

Tusarniaavigineqartullu taamaattumik pissutissaqartippaa pinngitsaaliilluni 

aaqqissuussinernik inatsisiliorneq ernummateqarfissatut tikkuassallugu. 

Tusarniaavigineqartullu tamatumunnga taarsiullugu kaammattuutigaa illua'tungeriit 

oqaloqatigineqalissasut, ajornartorsiut piusoq aaqqiissutissarsiniarlugu, ilinniartunut 

sungiusaammillu sulisussanut allanut inissanik naammattunik pissarsiniarluni.  

 

Naalakkersuisut isummersuutaat naapertorlugit najugaqavissut akornanni 

suliffissaqartitsiniarluni kajumissaarineq naammanngilaq siuariartornissap 

suliffissaqartitsinissallu aqqutissiuunniarneranni.  

 

Naalakkersuisut suleqatigiissitaliaannut tunngatillugu, aammalu suleqatigiissitat 

inassuteqaataat tunngavigalugit siunnersuummi allannguutaasunut siuliani oqaaseqaataasunut 

tamatigoortumik innersuussisoqarpoq. 

Nunanut allanut pisortaqarfiup tusarniaanermi akissutaa:  

 

Tusarniaavgineqartup nalunaarpaa siunnersuummi § 26, imm. 4, Naalakkersuisut 

ersarinnerusunik aalajangersakkanik eqqartuussivinnut suliassanngortitsisarneq pillugu 

pissutsit § 26 imm. 1-3-mi pineqartunut tunngatillugu aalajangersagaliorsinnaanerat 

pissusissamisuunngitsoq. Oqaasertalerneqarnera tusarniaavigineqartoq naapertorlugu 

ersersitsivoq Naalakkersuisut periarfissaqassasut innuttaasut eqqartuussivinnut 

suliassannngortitsisarsinnaanerannik killiliinissamut, pissutsit siunnersuummi pineqartut 

pillugit. Tusarniaavigineqartup kaammattuutigaa siunnersuummi § 26, imm. 4 

aallanngortinneqassasoq.  

 

Oqaaseqaat pissutissaqartitsisimavoq siunnersuummi § 26, imm. 4-ap siunnersuummiit 

peerneqarneranut. 

 

Tusarniaavigineqartup ingerlaqqilluni nalunaarpaa siunnersuutip ilisimatusarnikkut 

ingerlatsinernut Kalaallit Nunaanni atortuunissaa pingaartillugu aammalu Pituffimmi 

mittarfeqarfimmi. Tusarniaavigineqartup kaammattuutigaa tamanna siunnersuummi 

ersarissarneqassasoq.   

 

Oqaaseqaatit pissutissaqartitsisimapput siunnersuummi § 5, imm. 1-imi 

erseqqissaateqarnissamut, siunnersuut ilaatigut nunat allamiut Kalaallit Nunaanni 

ilisimatusarnermik ingerlatsiviini aammalu Pituffimmi timmisartunut mittarfeqarfimmi 

atortuutinneqassasoq.  

 

Aatsitassanut Ikummatissanullu Naalakkersuisoqarfimmit tusarniaanermi akissutit:  

 

Tusarniaavigineqartup nalunaarpaa siunnersuummi § 3-mi ersersinneqanngitsoq 

najugaqavissoq siunnersuummi atugassarititaasunut ilaatinneqassaguni 

ilinniagaqartuussasoq. Tusarniaavigineqartup ilaatigut nalunaarpaa najugaqavissut 

siunnersuummi pineqartut ilinniagaqartuunissaannik erseqqissaasoqannginneratigut 

ilinniartut sungiusaammillu sulisussatut atorfinitsinneqartartut allat eqqarsaatigalugit 

tusarniaavigineqartup isumaa naapertorlugu tulluanngitsunik kinguneqarsinnaasut. 

Tusarniaavigineqartup assersuutitut ilaatigut nalunaarpaa sulisitsisup najugaqavissoq 

ilinniartutut imaluunniit sungiusaammik sulisussatut allatut atorfinitsissinnaagaa 

taakkununnga atugassarititaasut naapertorlugit, siunnersuummi pisussaaffik 

naammassiumallugu, apeqqutaatinnagu najugaqavissoq ilinniakkamik 

naammassinnereersimagaluartoq, taamalu atugassarititaasut nalinginnaasut tunngavigalugit 

atorfeqartinneqarsinnaagaluarluni. Tusarniaavigineqartup inassutigaa siunnersuummi § 3-

mut oqaaseqaatini erseqqissarneqassasoq najugaqavissut ilinniartutut imaluunniit 

sungiusaammik sulisussatut allatut atorfinitsinneqartut ilinniagaqartuussasut.  

 

Siunnersuummi § 4, imm. 1-imi aamma 2-mi nutaanik aalajangersakkanik inissiisoqarnermik 

oqaaseqaatit tunngavissiisimapput. Aalajangersakkamiipput oqariaatsinik ilinniartumik 

imaluunniit sungiusaammik sulisumik nassuiaatit. Tassunga atatillugu ilaatigut allassimavoq 

suliffimmi ilinniartukkut imaluunniit sungiusartukkut imatut paasineqassasoq pineqartoq 

tassaasoq inuk nalinginnaasumik akuerisaasumik ilinniakkamik ingerlassaqartoq, tassungalu 

atatillugu taamaalilluni suliffimmi ilinniartutut imaluunniit sungiusartutut, imaluunniit 

sungiusarfimmiinnermini suliamik ingerlatsisuusussaq. 

 

Tusarniaavigineqartup ingerlaqqilluni nalunaarpaa siunnersuut tamatumunngalu 

oqaaseqaatit iluaqusiisumik ersarinnerusumik allaaserisanik ilaqarsinnaagaluartut, 

ilinniartut sungiusaammilluunniit sulisuusussat allat piffissaq suliffigisassaat pillugu 

(ullormut nalunaaquttap akunneri, sapaatip akunneranut imaluunniit qaammammut 

suliffiusussat) aamma piffissaq atorfeqarfiusussaq (ullorsiutit ukiuanni piffissaq 

atorfeqarfiusoq). Tusarniaavigineqartup assersuutitut nalunaarpaa inuussutissarsiutit ilaat 

atorfeqartitsisartut sapaatip akunnerini ikittuni, ilinniartut imaluunniit sungiusaammik 

allatigut sulisuusussat assersuutigalugu sapaatip akunneranut 40 tiimit sulisartut, 

inuussutissarsiutilli allatut sammivillit piffissani sivisunerusuni atorfeqartitsisarlutik, 

taakkunanili sapaatip akunneranut nalunaaquttap akunneri suliffiusussat assersuutigalugu 10 

tiimiinnaasinnaallutik. Tamatumunngalu ilaliullugu tusarniaavigineqartup ilaatigut 

tikkuarpaa piffissaq suliffiusussaq naatsuaraq atorfeqarfiusussarlu naatsuaraq 

tusarniaavigineqartup isumaa naapertorlugu siunnersuutip siunertaanik 

imersunnitsunngortitsisinnaasut, siunnersuutip Kalaallit Nunaanni najugaqavissut 

suliffissaqarnissaannik piginnaasatigullu ineriartortitsinissaannik siunertaa 

eqqarsaatigalugu.  

 

Tusarniaavigineqartup nalunaarpaa ilinniartunut sungiusaammillu sulisussat allat piffissaq 

suliffigisassaat pillugu ersarinnersunik nalunaarsuuteqarneq erseqqissaataasinnaasut, 

qaqugukkut suliffeqarfik imaluunniit pisortat oqartussaaffiata pisussaaffimminik siunnersuut 

naapertorlugu naammassinnissimasutut isigineqarsinnaanersoq eqqarsaatigalugu. 

Tusarniaavigineqartup taamaattumik inassutigaa siunnersuummi aalajangersaasoqassasoq 

piffissaq suliffiusussaq atorfeqarfiusussarlu eqqarsaatigalugit piumasaqaatinik 

minnerpaamik aalajangersaasoqassasoq, ilinniartunut sungiusaammillu sulisussanut allanut 

atatillugu.  

 

Siunnersuut naapertorlugu sulisitsisoq ataatsimut isigalugu taamaallaat ilinniartunik 

sungiusaammilluunniit sulisussanik allanik ilinniarfissatut akuerineqarsinnaassaaq 

atorfinitsitsissaguni ilinniartunik sungiusaammilluunniit sulisussanik allanik, ilinniakkamik 

Kalaallit Nunaanni nalinginnartut akuerisaasumik imaluunniit nunami allami tamatumunnga 



 

 

87 

naleqquttumi ingerlatsisumik. Tamatumalu saniatigut suliani ataasiakkaani namminerni 

aalajangiiffigineqartassaaq ilinniartitaaneq aamma akuerineqarsinnaanersoq.  

 

Tigussaasumik nalilersuinermik tunngavilimmik pissutsit atuuttut tamaasa isiginiarlugit 

aalajangiivigineqartassaaq atuartumik sungiusaammilluunniit sulisussamik allamik 

atorfinitsitsineq akuerineqarsinnaanersoq, pisuni una siunnersuut naapertorlugu 

pisussaaffiusut eqqarsaatigalugit. Ilinniartitaanermut, Kultureqarnermut, Ilisimatusarnermut 

Ilageeqarnermullu Naalakkersuisoqarfik (IKIIN) taannaavoq tamatuminnga naliliisartoq.  

 

Kalaallit Nunaanni Imarsiornermik Ilinniarfimmiit tusarniaanermi akissut: 

 

Tusarniaavigineqartup ilaatigut nalunaarpaa tusarniaavigineqartup ilinniartitaanerni 

ingerlataani atuartoqarneq sungiusaammilluunniit sulisoqartarneq atorneqanngimmata. 

Tamatumanilu pissutaasoq ilinniakkamik ingerlatsinerup nalaani imarsiornissamut 

piffissaliussatut piumasaqaatit taamaallaat ingerlasarmata sulisuusup aamma sulisitsisuusup 

akornanni atorfeqarnermut atugassarititaasut iluanni.  

  

Tusarniaavigineqartullu ilaatigut nalunaarpaa tusarniaavigineqartup isumaa naapertorlugu 

siunnersuummi aaqqissuussinerit ilinniartunut sungiusaammillu sulisussanut allanut atuuttut 

imarsiornermi pilersinneqarsinnaanngitsut, tassani ilinniartunik sungiusaammillu 

sulisussanik allanik atorfinitsitsisoqarneq ajormat.  

 

Tusarniaavigineqartullu aamma oqaatigaa nammineq takusinnaallugit unammillernartut, 

linniartunik sungiusaammillu sulisussanik allanik aaqqissuussinerit imarsiornermi 

inuussutissarsiornermi atorneqalissagaluarpata. Assersuutitut tusarniaavigineqartup 

oqaatigaa aalisarnermik inuussutissarsiummi pilerinartuussanngitsoq ilinniartutut 

sungiusaammilluunniit sulisussatut allatut isumaqatigiissuteqartarnissaq, akissaatinut 

appasinnerujussuarnut. Tamannalu tusarniaavigineqartoq naapertorlugu pissuteqartoq 

ilinniartuusut uani pineqartut certificerikkatut allagartaqartarmata, taamalu 

pisinnaatitaallutik aalisartutut allatulli akissarsiaqarlutik sulinissamut.  

 

Tusarniaanermut akissutit takkuttut oqaaseqaatillu tiguneqartut nangillugit Naalakkersuisut 

suleqatigiissitaliornissaq aalajangiuppaat, taanna pisortat oqartussaaffiinit, taanna 

suliffeqarfimmi illuatungerisanit aamma susassaqaqatigiinnut attuumassutilinnit allanit 

sinniisuutitanik inuttaqarluni. 

 

Ataatsimiinnerni tusarniaanermut akissutit takkuttut aamma oqaaseqaatit tigusat 

aallaavigalugit suleqatigiissitat siunnersuut oqaluuseraat. Suleqatigiissitani oqallinnerit 

tunngavigalugit siunnersuummi aamma oqaaseqaatini allannguuteqaqqittoqarpoq. Siunnersuut 

malillugu ingammik namminersortutut suliffeqarfiit pisussaaffiini oqilisaanermik allannguutit 

nassataqartitsipput. Taamaalilluni suliffimmi ilinniartunik imaluunniit sungiusaammik 

sulisunik nunaqavissunik ikinnerpaaffissalikkamik atorfinitsitsinissamut, imaluunniit 

tamatuma pisinnaannginneratigut, suliffeqarfillu immikkut akuersissummik 

pissarsisimatinnagu Ilinniartunut Sungiusartunullu Aningaasaateqarfimmut 

akiliuteqarnissamut namminersortutut suliffeqarfik pisussaatitaajunnaarpoq. 

Namminersortutut suliffeqarfinnut siunnersuut nalinginnarmik pingaarnertut suliarisatut 

marluttut ilusilinnik aningaasaqarnikkut kajumissaatinik imaqarpoq. Siullertut siunnersuutip 

imaraa ukiumi ilivitsumi suliffeqarfimmut namminersortumut pineqartumut suliffimmi 

ilinniartunut sungiusartunullu anguniagaq malillugu angusassamut naleqqiullugu suliffimmi 

ilinniartunik imaluunniit sungiusartunik nunaqavissunik amerlanerusunik 

atorfeqartitaqartumut suliffeqarfinnut nunatsinneersunut iluanaarutissanut aaqqiissut. Tulliatut 

aalajangersimasunik erseqqinnerusunik tunniussinissamut najoqqutassat atorneqarlutik 

nioqqutissat imaluunniit kiffartuussissutit pilersuutigineri pillugit isumaqatigiissutinik 

atsiuinissat pillugit neqeroortitsinikkut pisortat oqartussaaffiisa aamma pisortat suliffeqarfiisa 

neqeroortitsisarneri pillugit aalajangersakkanik siunnersuut imaqarpoq. Suliffeqarfinnut 

neqeroortitsinerni taama ittuni peqataasunut najugaqavissut ilinniartutut imaluunniit 

sungiusaammik sulisutut atorfeqartinnerinut atugarinerinullu tunngatillugu aalajangersakkat 

nalinginnarmik iluaqutissanik, pisinnaatitaaffinnik pisussaaffinnillu arlalialunnik 

nassataqartitsipput. Qulaani siunnersuummi kapitali 7-imik aamma 8-mik immikkoortoq 1 

aamma 2-mik oqaluuserinninneq nalinginnaasumik innersuussutaavoq. 

 

Pisortat oqartussaaffiinik aamma pisortat suliffeqarfiinik aalajangersimasumik 

annertussusilinnik suliffimmi ilinniartutut imaluunniit sungiusaammik sulisutut 

najugaqavissut ikinnerpaaffissalikkamik atorfinitsitsinissamut siunnersuut suli 

pisussaaffiliivoq, imaluunniit tamatuma pisinnaannginneratigut, aamma pisortat imaluunniit 

suliffeqarfiit immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliuteqartassallutik. Tamannali atuutissanngilaq 

inuussutissarsiummik ilinniagaqarnerit aamma inuussutissarsiummik ilinniagaqarfiusumi 

pikkorissartitsinerit pillugit Inatsisartut inatsisaat malillugu sungiusaammik suliffittut 

pisortaqarfik imaluunniit pisortat suliffeqarfiutaat akuerineqarsimanngippat, aamma 

akuerineqarsinnaanngippat, takuuk § 13, imm. 2. 

 

Pisortat oqartussaaffiat imaluunniit pisortat suliffeqarfiutaat siunnersuut malillugu 

najugaqavissunik ikinnerpaaffilikkatut ilinniartutut imaluunniit sungiusaammik sulisutut 

atorfinitsitsinissamut pisussaaffiligaappat, aammalu siunnersuummi § 17 malillugu immikkut 

akuersissummik pissarsisimappat pisortaqarfik imaluunniit suliffeqarfik Ilinniartunut 

Sungiusartunullu Aningaasaateqarfimmut akiliuteqartassanngilaq. Tamatigoortutut 

innersuutigineqarput siunnersuummi § 18, imm. 1, aamma siunnersuummi §§ 17 aamma 18-

imut oqaaseqaataasut. 

Naalakkersuisut pissusissamisoortumik erseqqissaatigissavaat imarsiornermi 

inuussutissarsiutini periarfissaqarmat ilinniartunik sungiusaammilluunniit sulisussanik allanik 

atorfinitsitsisarnissanut, ilinniarfinnit allaneersunit, tamatumani assersuutigalugu TNI-mi 

ilinniartunik.   

 

Akileraartarnermut Aqutsisoqarfimmiit tusarniaanermi akissut:  

 

Tusarniaavigineqartup aallarniutigalugu oqaatigaa tusarniaavigineqartoq siunnersuummut 

anguniakkanullu tamatumani pitsaasunut ajunngitsunik isumaqarmat, kalaallini 

inuiaqatigiinni ajornartorsiutaasut sammivilerneqartarneri eqqarsaatigalugit.  

 

Tusarniaavigineqartullu ilaatigut oqaatigaa ilinniartunut sungiusaammillu sulisussanut 

allanut akitsuummik ilinniartunut Sungiusaammillu Sulisunut Aningaasaateqarfimmut 

akiliuteqartalernissamik pisussaaffiliineq ingerlatsinermi ilanngaatigineqarsinnaasunik 

aningaasartuuteqarnermik kinguneqassasoq, suliffeqarfinnut aamma pisortat 

oqartussaaffiinut, siunnersuummi ilaasutut pineqartunut. Tamannalu tusarniaavigineqartoq 

naapertorlugu akileraarutinik isertitassanik Namminersorlutik Oqartussat 

annaasaqarnerannik kinguneqassasoq.  

 

Tusarniaavigineqartullu ingerlaqqilluni malugeqquaa suliffeqarnermi akitsuut 

atuuttooreersoq, ilaatigut Namminersorlutik Oqartussat ilinniartunut inuussutissarsiutinut 

ilinniartitaanerni ilinniakkamik ingerlatsisunut sulisitsisut akissarsianut 

aningaasartuutaannut tapiissuteqartarnikkut aammalu ilinniarfinni sungiusaammik 

sulisitsinernut atorneqartartunik.  

 

Paasinarsisimavoq akiliuteqartussaatitaanermik aaqqissuussinerit atuuttut suliassaqarfimmi 

tassani ingerlatsinermi naammanngitsut ilinniartut sungiusaammillu sulisussat allat 

sapinngisamik amerlanerpaat inuussutissarsiutinut ilinniakkamik aallartitsisarnissaannut 

ilinniakkaminnillu naammassinnittarnissaannut. Naalakkersuisut imatut paasivaat 

suliassaqarfimmi suliniutaasut annertusineqartariaqartut.  

 

Suliassaqarfimmi pisariaqartitsineq tassaavoq najugaqavissunik ilinniartunik sungiusaammillu 

sulisussanik allanik amerlanerusunik atorfinitsitsisoqartalernissaa. Ilanngullugulu aamma 

pisariaqartinneqarpoq najugaqavissut ilinniarfinni ilinniakkanik aallartitsisarnissaat, aammalu 

ilinniartutut sungiusaammillu sulisussatut allatut suliffissarsisinnanngitsut 

suliniuteqarfigineqarnerunissaat, periarfissat pisortat oqartussaaffiini, pisortat suliffeqarfiini 

aamma namminersortutut suliffeqarfiini ilinniarfissat amigaataasut eqqarsaatigalugit. 

Taamatut ilinniarnermik ingerlassaqarneq pisortat oqartussaaffianni, pisortat suliffeqarfianni 

aamma namminersortutut suliffeqarfimmi ilinniarnermik imaluunniit sungiusaammik 

sulinermik ingerlassami ilinniartup pissarsiarisinnaasaanik piginnaasassat assinginik 

ilinniartumit najugaqavissumit pissarsiarineqarsinnaasussaassapput. 

 

Siunnersuummi akitsuutinik akiliuteqartitsisarnerit immikkut aallunneqanngillat, kisiannili 

suliniutinik aallartitsiortorneq, najugaqavissut amerlanerusut inuussutissarsiutini 

ilinniakkamik aallartitsisalernissaat naammassisaqartalernissaallu angusinnaajumallugu. 

Ilinniartunut sungiusaammillu sulisunut allanut akitsuummik akiligassiisarneq ataatsimut 

anguniakkamut ilaaginnarpoq, najugaqavissut amerlanerusut ilinniakkamik 

aallartitsisarnissaat naammassisaqartarnissaallu aqqutissiuukkumallugit.  

 

Tusarniaanermut akissutit takkuttut oqaaseqaatillu tiguneqartut nangillugit Naalakkersuisut 

suleqatigiissitaliornissaq aalajangiuppaat, taanna pisortat oqartussaafiinit, aamma 

suliffeqarfimmi illuatungerisanit aamma susassaqaqatigisanut attuumassutilinnit allanit 

sinniisuutitanik inuttaqarluni. 

 

Ataatsimiinnerni tusarniaanermut akissutit takkuttut aamma oqaaseqaatit tigusat 

aallaavigalugit suleqatigiissitat siunnersuut oqaluuseraat. Suleqatigiissitani oqallinnerit 

tunngavigalugit siunnersuummi aamma oqaaseqaatini allannguuteqaqqittoqarpoq. Siunnersuut 

malillugu ingammik namminersortutut suliffeqarfiit pisussaaffiini oqilisaanermik allannguutit 

nassataqartitsipput. Taamaalilluni suliffimmi ilinniartunik imaluunniit sungiusaammik 

sulisunik nunaqavissunik ikinnerpaaffissalikkamik atorfinitsitsinissamut, imaluunniit 

tamatuma pisinnaannginneratigut, suliffeqarfillu immikkut akuersissummik 

pissarsisimatinnagu Ilinniartunut Sungiusartunullu Aningaasaateqarfimmut 

akiliuteqarnissamut namminersortutut suliffeqarfik pisussaatitaajunnaarpoq. 

Namminersortutut suliffeqarfinnut siunnersuut nalinginnarmik pingaarnertut suliarisatut 

marluttut ilusilinnik aningaasaqarnikkut kajumissaatinik imaqarpoq. Siullertut siunnersuutip 

imaraa ukiumi ilivitsumi suliffeqarfimmut namminersortumut pineqartumut suliffimmi 

ilinniartunut sungiusartunullu anguniagaq malillugu angusassamut naleqqiullugu suliffimmi 

ilinniartunik imaluunniit sungiusartunik nunaqavissunik amerlanerusunik 

atorfeqartitaqartumut suliffeqarfinnut nunatsinneersunut iluanaarutissanut aaqqiissut. Tulliatut 

aalajangersimasunik erseqqinnerusunik tunniussinissamut najoqqutassat atorneqarlutik 

nioqqutissat imaluunniit kiffartuussissutit pilersuutigineri pillugit isumaqatigiissutinik 

atsiuinissat pillugit neqeroortitsinikkut pisortat oqartussaaffiisa aamma pisortat suliffeqarfiisa 

neqeroortitsisarneri pillugit aalajangersakkanik siunnersuut imaqarpoq. Suliffeqarfinnut 

neqeroortitsinerni taama ittuni peqataasunut najugaqavissut ilinniartutut imaluunniit 

sungiusaammik sulisutut atorfeqartinnerinut atugarinerinullu tunngatillugu aalajangersakkat 

nalinginnarmik iluaqutissanik, pisinnaatitaaffinnik pisussaaffinnillu arlalialunnik 

nassataqartitsipput. Qulaani siunnersuummi kapitali 7-imik aamma 8-mik immikkoortoq 1 

aamma 2-mik oqaluuserinninneq nalinginnaasumik innersuussutaavoq. 

Pisortat oqartussaaffiinik aamma pisortat suliffeqarfiinik aalajangersimasumik 

annertussusilinnik suliffimmi ilinniartutut imaluunniit sungiusaammik sulisutut 

najugaqavissut ikinnerpaaffissalikkamik atorfinitsitsinissamut siunnersuut suli 

pisussaaffiliivoq, imaluunniit tamatuma pisinnaannginneratigut, aamma pisortat imaluunniit 

suliffeqarfiit immikkut akuersissummik pissarsisimatinnagit Ilinniartunut Sungiusartunullu 

Aningaasaateqarfimmut akiliuteqartassallutik. Tamannali atuutissanngilaq 

inuussutissarsiummik ilinniagaqarnerit aamma inuussutissarsiummik ilinniagaqarfiusumi 

pikkorissartitsinerit pillugit Inatsisartut inatsisaat malillugu sungiusaammik suliffittut 

pisortaqarfik imaluunniit pisortat suliffeqarfiutaat akuerineqarsimanngippat, aamma 

akuerineqarsinnaanngippat, takuuk § 13, imm. 2. 

 

Pisortat oqartussaaffiat imaluunniit pisortat suliffeqarfiutaat siunnersuut malillugu 

najugaqavissunik ikinnerpaaffilikkatut ilinniartutut imaluunniit sungiusaammik sulisutut 

atorfinitsitsinissamut pisussaaffiligaappat, aammalu siunnersuummi § 17 malillugu immikkut 

akuersissummik pissarsisimappat pisortaqarfik imaluunniit suliffeqarfik Ilinniartunut 

Sungiusartunullu Aningaasaateqarfimmut akiliuteqartassanngilaq. Tamatigoortutut 

innersuutigineqarput siunnersuummi § 18, imm. 1, aamma siunnersuummi §§ 17 aamma 18-

imut oqaaseqaataasut. 

 

Nalinginnaasumik suliffinni ilinniartunut sungiusartunullu ikippallaartunik, aammalu 

pisortani imaluunniit namminersortutut sulisitsisumi ilinniarnermik imaluunniit 

sungiusaammik sulilluni ingerlassamik suliffimmi ilinniartut sungiusaammillu sulisut 

naammassisaqartut ikippallaarnerannik inuiaqatigiinnut tunngatillugu unammillerfiusup 

iluarsiiviginissaanut siunnersuut tamatigoortumik ilapittuuteqarpoq. Pisortat oqartussaaffii, 

pisortat suliffeqarfiutaat namminersortutullu suliffeqarfiit unammillerfiusup 

iluarsiiviginissaanut ilapittuuteqarnermikkut inuiaqatigiinni akisussaaffeqarnermik 

takutitsinissaannut siunnersuut kajungissutsimik pilersitsivoq. Taakku ilapittuutaat siullertut 

pingaarnertullu tassaapput periarfissap annertussuserisaanik najugaqavissunik ilinniartunik 

imaluunniit sungiusaammik sulisunik atorfinitsitaqarlutillu atugaqartarnissaat. 

 

Pisortat oqartussaaffii, pisortat suliffeqarfiutaat namminersortutullu suliffeqarfiit ullumikkut 

ilinniartunik imaluunniit sungiusaammik sulisunik aamma atorfinitsitaqarnissamik 

siunertalimmik ingerlatsivimminnik iluarsaassaqarsimanngitsut siunissami 

taamaaliornissaannut kajungissutsimik pissarsisinnissaannut siunnersuut tamatigoortumik 

kajungissusissamik pilersitsivoq. Taamaaliorunik suliassaatitik ilinniartunit imaluunniit 

sungiusaammik sulisunit isumagitissavaat, tamannalu ilutigalugu ilinniartut imaluunniit 

sungiusaammik sulisut taakku ilinniaqarnerannut aamma ilapittuuteqassapput. 

Siunnersuummi aalajangersakkanut ataasiakkaanut oqaaseqaatit 

 

§ 1-imut 

 

Aalajangersagaq siunnersuutigisaq siunnersuutip pingaarnertut siunertaanik nalunaarpoq. 

 

Siunnersuummi siunertaavoq siuarsassallugu pisortatut oqartussaasut, pisortat suliffiutaasa 

aamma namminersortut suliffiutaasa inuiaqatigiinni akisussaaqataanerat, ilinniartunik aamma 

sungiusartunik atorfeqartitsisarnikkut. Aamma siunertaq tassaavoq suliffeqartitsinerup 

siuarsarnissaa, aamma Kalaallit Nunaanni najugaqavissunik, soorlu ilinniartunik 

sungiusartunillu atorfinitsitsinerit aqqutigalugit suliffeqarnerup piginnaasaqassutsillu 

inissisimaffianik annertusaanissaq. Najugaqavissut pillugit siunnersuummi § 3-mi 

isumasiuummut innersuussisoqassaaq, aamma ilinniartut imaluunniit sungiusartut qanoq 

paasineqarnissaat pillugit isumasiuutinut siunnersuummi § 4, imm. 1 aamma 2-mut, kiisalu 

taakkununnga oqaaseqaatinut. 

 

Kalaallit Nunaanni ilinniarfinnik sungiusarfinnillu amerlanerusunik pilersitsinerit ingammik 

najugaqavissut akornanni suliffeqarnerup annertusinissaanik qulakkeerinneqataassaaq, 

aammalu Kalaallit Nunaanni ilinniagaqarsimassusermik qaffasinnerulersitsinissaq. 

Tassuunakkut Kalaallit Nunaanni inuiaqatigiit aaqqissuussaaneranni ineriartornermut 

pitsaasumik aaqqissuussineq sunniuteqassaaq, tamannalu aamma atugarissaarnerulernissamut 

aqqutissiuusseqataassalluni. 

 

Siunnersuummi aalajangersakkat sinneri siunnersuutip siunertaanut naapertuuttumik 

atortinneqarlutillu paasineqassapput. 

 

§ 2-mut 

 

Imm. 1-imut 

 Aalajangersakkami taaguut ”pisortat” suussusilerneqarpoq.  

 

Siunnersuut naapertorlugu pisortanut ilaapput pisortat suulluunniit, pisortaqarfiit 

ataatsimoortut, ingerlatsiviit imaluunniit ingerlatat ataatsimoortut allat, pisortani ingerlatsiviit 

ilagisaat imaluunniit allatut pisortat imaluunniit pisortanit pigineqartut 

nakkutigineqartulluunniit, aammalu sulisoqartut Kalaallit Nunaanni ingerlatsisunik. 

Tamatumani atuuppoq apeqqutaanani ingerlataq suna pisortaqarfiup, pisortaqarfiit 

ataatsimoortut, ingerlatsiviup imaluunniit ataatsimoortup ingerlatai, kalaaliuppata, 

danskiuppata, nunanit allaneerpata imaluunniit nunanit tamalaaneersuuppata. 

 

Pisortanulli ilaanngillat pisortat, pisortat ataatsimoortut, ingerlatsivik imaluunniit allatut 

ataatsimoortoq taaguummi pisortat suliffiutaat siunnersuummi § 2-mi imm. 2-mut ilaasoq. 

Ataatsimut isigaluni aalajangersakkanut eqqaaneqartunut innersuussisoqassaaq, aamma 

taakkununnga oqaaseqaatinut. Pisortani immikkoortoq taamaasilluni imaassinnaavoq ilaasoq 

taaguummi ”pisortat” siunnersuummi § 2, imm. 1-imi, imaluunniit taaguummi ”pisortat 

suliffiutaat” siunnersuummi § 2, imm. 2-mi pineqartumi.  

 

Siunnersuut naapertorlugu taaguummi pisortat ilaatigut ilaapput Naalakkersuisoqarfiit, 

Naalakkersuisuni aamma Naalakkersuisoqarfinni oqartussaasut allat, kommunit aamma 

kommunini ingerlatsiviit assigiinngitsut. 

 

Siunnersuummi siullertut ilaapput pisortani oqartussaaffiit Naalakkersuisut ataanniittut 

tamarmik, tamatumani nalinginnaasumik ingerlatsiviit, assersuutigalugu Naalakkersuisoqarfiit 

aamma aqutsisoqarfiit, immikkut ingerlatsisoqarfiit, pisortaqarfittut namminersortuusutut 

isigineqarsinnaasut. Siunnersuummullu aamma ilaapput allaffissornikkut ataatsimiititaliat 

siunnersuisoqatigiillu tamarmik, aamma siunnersuisoqatigiit ataatsimiititaliallu 

arlaannaannulluunniit pitussimannngitsut.  

 

Siunnersuut naapertorlugu Naalakkersuisoqarfik tassungalu atasutut oqartussaasoqarfiit 

immikkoortortai imm. 1-mi aalajangersagaq naapertorlugu aallaaviatigut immikkoortortatut 

aamma pisortat oqartussaaffiisut isigineqassapput. Taamaattorli oqartussaasoqarfiup 

immikkoortortaa imm. 1-mi aalajangersagaq naapertorlugu namminersortitatut pisortat 

oqartussaaffiuvoq oqartussaaffittut immikkoortortaq naalakkersuisoqarfimmut tunngatillugu 

inissisimaffeqartutut, allatulluunniit naalakkersuisoqarfimmit immikkoorsimasutut 

isigineqassappat. Taamaalillutik naalakkersuisoqarfiit ataasiakkaat tamarmik aalajangersakkat 

naapertorlugit ilaatigut atorfinitsitsinermik piumasaqaatit naammassisaqartarnissaannik 

siunnersuummi kapitali 4 naapertorlugu pisussaaffeqarput. Naalakkersuisoqarfiup 

suliassaqarfiata iluani ilinniartunik sungiusartunillu naalakkersuisoqarfiit ataasiakkaat 

agguataarisinnaapput. Assingalu atuuppoq oqartussaaffittut immikkoortoqarfinnut tamanut, 

naalakkersuisoqarfimmut tunngatillugu namminersortitatut inissisimaffeqartunut, 

allatulluunniit naalakkersuisoqarfimmit immikkoorsimasunut, taamaalillutillu imm. 1-mi 

aalajangersagaq naapertorlugu namminersortitatut pisortat oqartussaaffiusoq. 

 

Siunnersuummullu aamma eqqaaneqartutut kommunit ilaapput. Siunnersuut naapertorlugu 

kommune, tassungalu atasutut pisortaaffigineqarlutik oqartussaasoqarfittut immikkoortortai, 

namminersortitatut ingerlatsinermik immikkoortoqarfiusut aallaaviatigut immikkoortoqarfittut 

arlalittut isigineqassapput, taamaalillunilu imm. 1-mi aalajangersagaq naapertorlugu pisortat 

oqartussaaffiisut assigiinngitsutut arlalittut. Kommunimi oqartussaaffittut immikkoortoqarfiit, 

namminersortitatut ingerlatsinermik immikkoortoqarfiusut ilaatigut kommunip 

aqutsisoqarfiinut ilaasinnaapput. Assersuutigalugit tassaasinnaapput meeqqanut, ilaqutariinnut 

atuarfinnullu ingerlatsivik, sanaartornermut avatangiisinullu ingerlatsivik, atugarissaarnermut, 

suliffeqarfimmut inuussutissarsiornermullu ingerlatsivik, aningaasaqarnermut sulisunullu 

ingerlatsivik, aamma ataatsimoorussatut kiffartuussivik. Taamaalilluni kommunimi 

ingerlatsivik allatulluunniit oqartussaaffittut immikkoortoqarfik namminersortitatut 

ingerlatsinermik immikkoortoqarfiusoq siunnersuummi imm. 1 naapertorlugu pisortat 

oqartussaaffianiippoq, taamaalillunilu ilaatigut siunnersuummi kapitali 4 naapertorlugu 

atorfinitsitsinissamut piumasaqaatinik naammassinninnissaminnut pisussaaffeqarluni. 

Atorfimmi sorlermi ilinniartup imaluunniit sungiusartup sulisorineqarnissaa kommunip 

ilumini nammineq aalajangertarpaa. 

 

Nunani allani pisortat oqartussaaffii sulianik ingerlatsisuusut imaluunniit Kalaallit 

Nunaanniittut, sulisunillu atorfeqartitaqartut Kalaallit Nunaanni ingerlatsisunik, 

siunnersuummi oqartussaaffiit pillugit nassiuaammut aamma ilaapput. 

 

Siunnersuutip § 2, imm. 1-ia taamaallaat taaguutip “oqartussat” qanoq paasineqarnissaanut 

tunngavoq. Taamaasillunilu siunnersuummi ataatsimut isigaluni isummerfigineqanngilaq 

kalaallit inatsisaanni allani pisortat qanoq aaqqissuussaaneri il.il., tamatumani aamma 

Naalakkersuisut ataatsimut isigaluni isigineqartussaanersut pisortatut ataatsimoortutut, 

imaluunniit pisortaqarfittut assigiinngitsutut arlalittullu.  

 

Pisortat oqartussaaffii tamakkiisumik ilaannakuusumilluunniit siunnersuut naapertorlugu 

pisussaaffinnik pigisaqarnersut pillugu nalilersuineq, ilaatigut ingerlanneqartariaqarpoq §§ 5 

aamma 6 tunngavigalugit, inatsisip atortinneqarfia il.il. eqqarsaatigalugit.  

 

Siunnersuutip § 6-iata ilaatigut kinguneraa siunnersuut Kalaalllit Nunaanni eqqartuussivinni 

aamma Naalagaaffiup sinniisoqarfiani atuutsinneqanngimmat. 

 

Ilanngullugu innersuussisoqassaaq siunnersuummi §§ 5 aamma 6-imut oqaaseqaatinut.  

 

Imm. 2-mut 

Tassani aalajangersarneqarpoq ”pisortat suliffiutaat” siunnersuummi uani qanoq 

paasineqartussaanersoq.  

 

Siunnersuut naapertorlufu pisortat suliffiutaat tassaapput suliffeqarfiit Kalaallit nunaanni 

sulianik ingerlatsisut imaluunniit nioqqutissanik tunisisartut imaluunniit kiffartuussisartut 

Kalaallit Nunaanni sullitamut ataatsimut imaluunniit arlalinnut, pisortanullu assigisaanik 

attaveqartuusut, tak. siunnersuummi § 2, imm. 1, ingerlatseqatigiiffimmit pingaarnermit  

pigineqartoq, , tamatumunnga malittarisassat atuuttut naapertorlugit. 

 

Ingerlatseqatigiiffiit pillugit inatsisit piffissami pineqartumi atuuttuusut naapertorlugit 

aalajangerneqartarpoq suliffeqarfik pisortanut, tak. siunnersuummi § 2, imm. 1, naapertorlugu 

ingerlatseqatigiiffimmut anaanaasumut allequtaanersoq, taamalu suliffeqarfik pisortat 

suliffeqarfiutigineraat, siunnersuummi § 2, imm. 2 naapertorlugu. Siunnersuutip matuma 

suliarineqarnerani malittarisassat tamatumunnga atuuttut tassaapput ingerlatseqatigiiffiit 

pillugit inatsimmi §§-it 2 aamma 2a, Kalaallit Nunaanni atortuulersinneqartut peqqussutikkut 

piginneqatigiiffiit pillugit inatsimmik Kalaallit Nunaanni atortuulersitsinikkut.  

 

Taaguummi, pisortat suliffiutaat siunnersuummi § 2, imm. 2 naapertorlugu, ilaapput pisortat 

suliffiutaat Namminersorlutik Oqartussanit pigineqartut imaluunniit pisortani oqartussaasunit 

allanit pigineqartut. Pisortat suliffiutaanni siunnersuummi § 2, imm. 2 naapertorlugu ilaapput 

ilaatigut Namminersorlutik Oqartussat suliffiutaat, nalinginnaasumik oqaaseqaatini tabelimi 

8-mi pineqartut, tamatumani aamma KNI, Royal Arctic Line, Tele Greenland, Mittarfeqarfiit, 

Nukissiorfiit, Royal Greenland, Air Greenland aamma Inissiaatileqatigiiffik INI.  

 

Siunnersuummi § 2, imm. 2-mi aalajangersagaq isigineqassaaq atasumik taaguummut 

”pisortat” siunnersuummi § 2, imm. 1-imut. Ataatsimut isigisumik innersuussisoqarpoq 

aalajangersakkanut taakkununngalu oqaaseqaatinut. Pisortani immikkoortoq taamaasilluni 

ilaasinnaavoq taaguummi ”pisortat” siunnersuummi § 2, imm. 1-imut, imaluunniit taaguummi 

”pisortat suliffiutaat” siunnersuummi § 2, imm. 2-mut.  

 

Nalilersuinermi pisortat suliffiutaat tamakkiisumik imaluunniit ilaannakuusumik 

siunnersuummi pisussaaffiusunut ilaanersoq pillugu, ilaatigut nalilersuineq pisariaqarpoq 

tunngavigalugit siunnersuummi §§-it 5 aamma 6, siunnersuutip atuuffissaanut il.il. 

tunngatillugu.  

 

Taamaasilluni ilaatigut siunnersuummi § 6-ip kinguneraa siunnersuut atortuussanngimmat 

Kalaallit Nunaanni eqqartuussivinni aamma Kalaallit Nunaanni naalagaaffiup 

sinniisoqarfiani.  

 

Ilanngullugulu innersuussisoqassaaq siunnersuummi §§-inut 5 aamma 6-imut oqaaseqaatinut.  

 

Imm. 3-mut 

Aalajangersakkap taaguutip ”namminersortut suliffiutaat” isumaa malittarisassiorpaa. 

 

Siunnersuut naapertorlugu namminersortut suliffiutaannut ilaapput suliffeqarfiit suliffimmik 

ingerlatsisut imaluunniit Kalaallit Nunaanni sulianik ingerlatsisut, imaluunniit nioqqutissanik 

tunisaqartartut imaluunniit kiffartuussisartut Kalaallit Nunaanni kiffartuussamut ataatsimut 

arlalinnulluunniit. Suliffeqarfimmi namminersortumi ilaapput inatsisit naapertorlugit inuk 

kinaluunniit imaluunniit inuinnaq, suliffimmik ingerlatsisoq, imaluunniit Kalaallit Nunaanni 

sulianik ingerlatsisoq, imaluunniit nioqqutissanik tunisaqartartoq imaluunniit 

kiffartuussinernik, sullitamut ataatsimut arlalinnulluunniit.  

 

Taaguut suliffeqarfik imaqarpoq assigiinngiiaartunik namminersortunik suliffiutinik, 

apeqqutaatinnagu suliffeqarfik qanoq aaqqissuussaanersoq, qanoq siunertaqarnersoq 

ingerlatsinermini, aamma suliat suut ingerlatallu suuneri apeqqutaatinnagit.  

 

Namminersortut suliffiutaat siunnersuut naapertorlugu assersuutigalugu tassaasinnaavoq inuk 

namminersortutut inuussutissarsiummik ingerlatsisoq, ingerlatseqatigiiffik, piginneqatigiiffik, 

aallarnisaasut suliffiutaat, aningaasaateqarfik, ingerlatsivik imminut pigisoq, 

soraarnerussutisiassanut aningaasaateqarfik, soqutigisaqaqatigiittut ingerlatsivik imaluunniit 

allatut ingerlatsivittut aaqqissuussaq. Assersuutigalugu suliffeqarfik namminersortoq 

peqatigiiffittut ingerlanneqartoq ilaavoq siunnersuummi  § 2, imm. 3-mi pineqartuni. Aamma 

immikkut pingaaruteqanngilaq suliffeqarfik ingerlanneqarnersoq sinneqartooruteqarnissamik 

siunertaqartumik. 

 

Siunnersuut naapertorlugu namminersortutut suliffittut isigineqassaaq siuliani pineqartutut 

suliffeqarfik, apeqqutaatinnagu taanna kalaallit, danskit imaluunniit nunarsuarmiut allat 

pigineraat, suliffeqarfik taanna inuussutissarsiornermik ingerlatsippat imaluunniit Kalaallit 

Nunaanni ingerlatsippat, imaluunniit nioqqutissanik imaluunniit kiffartuussinernik 

tunisaqartarpat, Kalaallit Nunaanni sullitamut ataatsimut arlalinnulluunniit. Namminersortutut 

ingerlatsisut qanorluunniit ittut nunanit allaneersut, inuussutissarsiummik ingerlatsisut 

imaluunniit Kalaallit Nunaanni ingerlataqartut, imaluunniit nioqqutinik imaluunniit 

kiffartuussinernik sullitamut arlalinnulluuniit tunisaqartartut siunnersuummi § 2, imm. 3-mi 

ilaapput. Nunani allamiut suliffiutaasa immikkoortortaat - filiaalii – Kalaallit Nunaanni 

ingerlatsisut, imaluunniit nioqqutissanik tunisaqartartut imaluunniit kiffartuussinernik 

ingerlataqartartut sullissamut arlalinnulluunniit, aamma siunnersuummi § 2, imm. 3-mi 

ilaapput. 

 

Suliffeqarfik namminersortoq, Kalaallit Nunaanni suliffeqarfiit nalunaarsorsimaffianni 

nalunaarsorsimanikuusoq imaluunniit nalunaarsorsimasoq, siunnersuummi § 2, imm. 3-mi 

pineqartuni ilaavoq. Naatsorsuutaavoq namminersortut suliffiutaat amerlasuut Kalaallit 

Nunaanni inuussutissarsiutinut nalunaarsuiffimmi – GER – imi nalunaarsorsimasut, 1. januar 

2018-imiit Qitiusumik Suliffeqarfinnut Nalunaarsorsimaffimmi (CVR registerimi) 

nalunaarsorsimalissasut. Suliffeqarfik namminersortoq nalunaarsuisarfimmi pineqartutut 

ittumi nalunaarsorsimanngippallu tamanna isumaqanngilaq suliffeqarfik taanna 

siunnersuummi § 2, imm. 3-mi pineqartunut ilaanngitsoq. Taaguut namminersortut suliffiutaat 

assersuutigalugu aamma atuuppoq nunani allamiut suliffiutaannut namminersortunut, 

siunnersuinermik kalaallinut pisortanut tunisaqartartut imaluunniit kalaallit suliffiutaannut 

tunisaqartartut, aammalu neqeroortitsinerni peqataasartut kalaallit pisortaannut imalunniit 

kalaallini pisortat suliffiutaannut siunersuinermik ingerlatsinissat pillugit. Nunani allamiut 

suliffiutaat namminersortut GER-imi imaluunniit CVR-imi nalunaarsorsinnaanngillat.  

 

Nalilersuineq suliffeqarfik namminersortoq tamakkiisumik imaluunniit ilaannakuusumik 

siunnersuummi pisussaaffinnit pineqarnersoq pillugu, ilaatigut pissaaq tunngavigalugit 

siunnersuummi § 4, imm. 1 aamma 2, aamma ilinniartunik imaluunniit sungiusartumik 

paasinninneq, aamma §§-ini 5 aamma 6-imi inatsisip atuuffia il.il. pillugit paasinninnerit.  

Innersuunneqassapput aalajangersakkanut pineqartunut oqaaseqaatit.  

 

Siunnersuut naapertorlugu namminersortut suliffiutaannut ilaangillat suliffeqarfiit pisortat 

suliffiutaattut siunnersuummi § 2, imm. 2 naapertorlugu pineqartut. Ilaatigut tamanna 

isumaqarpoq suliffeqarfiit, pisortat § 2, imm. 1 naapertorlugu assigisaannik attavigisaat, 

ingerlatseqatigiiffissuit anaanaasut ingerlatseqatigiiffinnut allequtarisaminnut 

attaveqarnerattut, isigineqartussaanngitsut suliffeqarfittut namminersortutut taasatut 

siunnersuummi § 2, imm. 3 naapertorlugu. Ilanngullugulu siunnersuummi § 2, imm. 2-mut 

oqaaseqaatit innersuunneqassapput.  

 

Imm. 4-mut 

Aalajangersakkami siunnersuumi taaguut ”kaalaallit namminersortut suliffiutaat ” 

suussusilerneqarpoq. Kalaallit suliffiutaattut namminersortutut paasineqassaaq suliffeqarfik 

namminersortoq sunaluunniit imm. 3 naapertorlugu suliffeqarfiusoq Kalaallit Nunaanni 

angerlarsimaffeqartoq aammalu suliffeqarfinnut Kalaallit Nunaanni nalunaarsuiffimmi 

nalunaarsorsimasoq. Ataatsimut isigaluni innersuunneqassapput siunnersuummi § 2, imm. 3, 

aamma taakkununnga oqaaseqaatit.   

 

Suliffeqarfiup angerlarsimaffigisaatut siunnersuut naapertorlugu paasineqassaaq 

suliffeqarfiup qullersaqarfia imaluunniit allaffeqarfia pingaarneq, ulluinnarni aqutsinermik 

ingerlatsiviusoq.  

 

Kalaallit Nunaanni suliffeqarfinnut nalunaarsuiffik naleqquttoq siunnersuutip 

suliarineqarnerani tassaavoq Kalaallit Nunaanni Inuussutissarsiortunut Nalunaarsuiffik 

(GER). Ulloq 1. januar 2018 aallarnerfigalugu suliffeqarfinnut nalunaarsuiffik naleqquttoq 

tassaalissaaq Kalaallit Nunaanni Qitiusumik Suliffeqarfinnut Nalunaarsuiffik (CVR-imi 

nalunaarsuiffik).  

 

Imm. 5-imut 

Aalajangersakkami taaguut ”suliffeqarfik” siunnersuummi pineqartoq suussusilerneqarpoq. 

Suliffeqarfittut paasineqassaaq pisortat suliffiutaat sunaluunniit, tak. siunnersuummi § 2, 

imm. 2, imaluunniit suliffeqarfik namminersortoq, tak. siunnersuummi § 2, imm. 3.  

Taaguut suliffeqarfik siunnersuummi § 2, imm. 5 naapertorlugu taamaasilluni tassaavoq 

suussuseq imaqarsinnaasoq pisortat suliffiutaannik imaluunniit namminersortut 

suliffiutaannik. Namminersortut suliffiutaat tassaasinnaavoq kalaallit namminersortut 

suliffiutaat, imaluunniit namminersortut suliffiutaat alla. Ataatsimut isigaluni 

innersuunneqassapput siunnersuummi § 2, imm. 2-4, aamma taakkununnga oqaaseqaatit.  

 

Imm. 6-mut 

Aalajangersagaq sulisorisat pillugit siunnersuummi taaguummik suussusilersuivoq. 

Sulisorisaq tassaavoq inuk kinaluunniit pisortanit atorfeqartinneqartoq, tak. Siunnersuummi § 

2, imm. 1, imaluunniit suliffeqarfimmi, tak. siunnersuummi § 2, imm. 5, kalaallit Nunaanni 

sulianik ingerlatsisuusoq. Suliffeqarfik siunnersuummi § 23, imm. 5 naapertorlugu 

tassaasinnaavoq pisortat suliffiutaat, tak. siunnersuummi § 2, imm. 2 imaluunniit  

suliffeqarfiusinnaalluni namminersortoq, tak. siunnersuummi § 2, imm. 3. Sulisumik taaguut 

siunnersuummi § 2, imm. 6 naapertorlugu paasineqartussaavoq siammasissumik, tassanilu 

ilaallutik ulloq naallugu sulisuusut, ullup ilaannaani sulisuusartut, sulisut piffissami 

sivikitsumi sulisartut, aalajangersimasuungitsumik sulisartut, nammineq piumassutsiminnik 

sulisartut aamma sulisuusartut allat. Inuit tamarmik pisortani, pisortat suliffiutaanni 

imaluunniit namminersortut suliffiutaanni sulisuusutut siunnersuut naapertorlugu 

paasineqartarput. Taamaattumillu ilinniartutut aamma sungiusartutut sulisooreersut tassani 

ilaatinneqassapput.  

 

Aalajangersagaq malillugu inuk sulisorisatut isigineqassaaq inuk Kalaallit Nunaannut 

akileraartarnersoq akileraartannginnersorluunniit apeqqutaatinnagu . 

 

Siammasissumik paasinninnerup qularnaarpaa kikkut tamat ataatsimut isigaluni naligiimmik 

pineqassasut siunnersuutip allaffissornikkut aqunneqarnerani. Sulisorisanut taaguummik 

taamatut siammasissumik atuinerup ilaatigut qularnaassavaa pisortat aamma pisortat 

suliffiutaasa pisussaaffimminniit aaqqissuussaanermikkut qimarratigisaqarsinnaannginnissaat.  

 

Kalaallit Nunaanni sulisup sulianik ingerlatsisussaanera piumasaqaataavoq. Taamaalilluni 

sulisartut taamaallaat Kalaallit Nunaanni timitamikkut najuuttut sulianillu ingerlassaqartut 

siunnersuummi sulisumik taaguummut ilaatinneqartut aalajangerneqarpoq. Tassanissaaq 

ilaavoq Kalaallit Nunaanni sulisuusoq pingaarnertut najoqqutarisatut Kalaallit Nunaanni 

isertitaminik akileraaruteqartassasoq. Taamaattorli siunnersuummi kapitali 4 naapertorlugit 

pisortat imaluunniit pisortat suliffiutaanni sulisut amerlassusaannik naatsorsuinerni sulisoq 

isertitaminik akileraartussaanngitsoq ilanngullugu naatsorsuutigisannginnissaanik tamanna 

nassataqartitsinngilaq. Naatsorsuinermi tassani assersuutigalugu aamma siulersuisuni 

ilaasortaq pisortat suliffiutaanni ingerlatseqataasoq ilaassaaq. Tamanna atuuppoq naak 

siulersuisuni ilaasortaq akissarsiaqanngikkaluartoq suliaminut ileqquliussanik 

tunngaveqartunut.  

 

Innersuunneqassapput siunnersuummi §§ 13-15-imut oqaaseqaatit, kapitali 4 naapertorlugu 

sulisut amerlassusaannik naatsorsuinermi.  

 

Imm. 7-imut 

Aalajangersarneqarpoq siunnersuummi neqerooruteqarnerup isumaa. Neqerooruteqartutut 

paasineqassaaq suliffeqarfik sunaluunniit, tak. Siunnersuummi § 2, imm. 5, imaluunniit 

suliffeqarfiit ataatsimoortut, pisortat neqeroortitsineranni neqeroorummik tunniussisut, 

neqeroortitsinerini nioqqutissanik tunisinissamut imaluunniit kiffartuussinermut, tamatumani 

aamma illuliortitsinernut sanaartornernullu allanut. 

 

Tamanna isumaqarpoq suliffeqarfiit ataatsimoortut ataatsimoortumik neqeroorummik 

tunniussippata pisortat neqeroortitsineranni, taava nalilersuisoqassasoq suliffeqarfiit 

ataatsimoortumik neqerooruteqartut najugaqavissunik ilinniartunik imaluunniit sungiusartunik 

sulisoqarnissamut piumasaqaatinik naammassinnittuunersut, kapitali 7-imi 

aalajangersarneqarsimasunik, imaluunniit najugaqavissunik ilinniartunik imaluunniit 

sungiusartunik atorfeqartitsinissamut piumasaqaataasunik kapitali 8-mi. Ilanngullugulu 

innersuussisoqassaaq siunnersuummi §§ 29 aamma 36-mut oqaaseqaatinut.  

 

Taaguut suliffeqarfik paasineqassaaq imm. 5-imi suussusilersuinermut naapertuuttumik. 

Suliffeqarfik taamaasilluni tassaasinnaavoq pisortat suliffiutaat, tak. Siunnersuummi § 2, 

imm. 2, imaluunniit namminersortut suliffiutaat, tak. Siunnersuummi § 2, imm. 3. Kiisalu 

innersuunneqassapput siunnersuummut oqaaseqaatit § 2, imm. 5-imut. 

 

Imm. 8-mut 

Aalajangersakkami Naalakkersuisut piginnaatinneqarput ersarinnerusunik 

aalajangersagaliornissamut aamma aalajangiinissamut, taaguutit; pisortat, pisortat suliffiutaat, 

suliffeqarfik, namminersortut suliffiutaat, kalaallit namminersortut  suliffiutaat, suliffeqarfik, 

sulisut aamma neqerooruteqartoq pillugit.  

 

Aalajangersakkap Naalakkersuisut piginnaatippai ersarinnerusunik 

malittarisassiorsinnaanermut aamma aalajangiisinnaanernut pissutsinut eqqaaneqartunut 

siunnersuummi killiussat iluanni. Aalajangersagaq naapertorlugu Naalakkersuisut 

taamaasillutik taamaallaat erseqqissarsinnaavaat, itisilersinnaavaat aamma killilersinnaavaat 

siunnersuummi § 2, imm. 1-7-imi taaguutit paasinninnerit isumaat. Assersuutigalugu 

Naalakkersuisut ersarinnerusunik aalajangersaasinnaapput pisortat, pisortat suliffiutaat, 

namminersortut suliffiutaat aamma inuit sorliit ilaanersut.  

Piginnaatitsissut ilaatigut atorneqassaaq qularnaarniarlugu pisortat, pisortat suliffiutaat aamma 

suliffeqarfiit namminersortut siunnersuut saneqqussinnaassanngikkaat, aammalu siunnersuut 

naleqquttumik piffissami pineqartumi atortinneqarsinnaasoq. 

 

Piginnaatitsissullu ilaatigut aamma atorneqarsinnaavoq ersarinnerusunik 

aalajangersagaliornernut imaluunniit aalajangiinernut, pisortat suliffeqarfiisa aamma 

namminersortut suliffiutaasa ilaat siunnersuummi ilaatinneqanngitsut. Naalakkersuisut 

taamaasillutik assersuutigalugu ersarinnerusunik aalajangersagaliorsinnaapput imaluunniit 

aalajangiisinnaallutik, peqatigiiffiit imaluunniit kattuffiit annertunerusutigut 

piumassutsiminnik sulisoqartartut siunnersuummi ilaassanngitsut. Taakkua assersuutigalugu 

tassaasinnaapput Røde Kors-i, Kalaallit Nunaanni Timersoqatigiit Kattuffiat assigisaallu 

peqatigiiffiit kattuffiillu.  

 

§ 3-mut 

 

Imm. 1-imut 

Siunnersuummi “najugaqavissut” qanoq paasineqarnissaata isumaa aalajangersarneqarpoq. 

 

Siunnersuut naapertorlugu inuk najugaqavissutut isigineqassaaq inuup pineqartup 

aalajangersakkani imm. 1-imi nr. 1-4-mut pineqartut minnerpaamik arlaat ataaseq 

naammassisimaguniuk. Imm. 1, nr. 1-3-mi aalajangersakkat tunngaveqarput 

kinaassusersiunngitsumik aalajangersakkanik, aammalu inuup pissusissamisoortumik 

Kalaallit Nunaannut kalaallinullu inuiaqatigiinnut qanittuuneranik oqaatiginnittuullutik.  

 

Aalajangersakkami imm.1, nr. 4 eqikkaanermik aalajangersagaavoq aalajangiinermi 

tunngaviit nr. 1-imit 3-mut naammassineqanngippata. Aalajangersagaq periarfissiivoq 

pissutsinik attuumassuteqartunik missiliorlugu naliliinermi, inuk nunaqavissutut 

isigineqarsinnaanersoq. Taamaalillugu qulakkeerneqassaaq inuit Kalaallit Nunaannut 

immikkut attuumassuseqartut, kisiannili piumasaqaatinik nr. 1-imi 3-mut 

naammassinninngitsut, siunnersuutip periarfissiineranik ilinniartutut sungiusartutulluunniit 

atorfinitsinneqarsinnaanermut neqeroorfigineqarnissamut periarfissaarutinnginnissaannut. 

 

Inulli taamaallaat siunnersuummi § 3, imm. 1, nr. 4-mut ilaasinnaavoq inuk pineqartoq 

Kalaallit Nunaannut immikkut attaveqartutut isigineqarsinnaaguni. Assersuutigalugulu 

aalajangersagaq eqqarsaatigineqarsinnaavoq atorsinnaasutut inummut ukiut 10-it kingulliit 

iluanni ukiuni 6-ini Kalaallit Nunaanni aalajangersimasumik najugaqartuusimappat, aammalu 

inuk pineqartoq allatigut pissutissaqartumik Kalaallit Nunaannut attuumassuteqarpat. Inuk 

taanna siunnersuummi nr. 1-3-mi pineqartunut ilaassanngilaq, kisiannili periarfissaqassalluni 

nr. 4 naapertorlugu pineqarnissamut.  

Najugaqavissoq ilinniartutut sungiusartutulluunniit siunnersuut naapertorlugu 

atorfinitsinneqartoq ilinniakkamik ingerlatsisuussaaq. Takuuk siunnersuummi § 4, imm. 

1aamma 2 taakkununngalu oqaaseqaatit. 

 

Pisortat, pisortat suliffiutaat imaluunniit namminersortut suliffiutaat taakkuupput 

pisussaaffeqartut qularnaassallugu pisortat imaluunniit suliffeqarfiup pisussaaffiisa 

naammassineqarnissaat, pisortat imaluunnit suliffeqarfiit siunnersuut naapertorlugu 

pisussaaffigisimasinnaasaat. Ataatsimut innersuunneqassapput siunnersuummi §§-it 7 aamma 

10, imm. 1 aamma taakkununnga oqaaseqaatit. Tamanna naleqqussimappat taava pisortat 

imaluunniit suliffeqarfik piumasaqarsinnaavoq uppernarsaatinik inuup siunnersuummi § 3, 

imm. 1-imi piumasaqaat imaluunniit arlallit naammassisinnaagai, taamaattumillu inuk 

pineqartoq siunnersuut naapertorlugu najugaqavissutut taaguummi ilanngunneqarsinnaasoq.  

 

Imm. 2-mut 

Aalajangersakkami ilinniagaqarnissaq siunertaralugu Kalaallit Nunaata avataani inuup 

piffissami sivikitsumi imaluunniit sivisuumi najugaqarnera inuup Kalaallit Nunaanni 

aalajangersimasumik najugaqarsimaneranut piffissap nalunaarsorneranut ilanngullugu 

naatsorsugaasarnissaa aalajangersagaavoq. 

 

Taamaalilluni ilinniakkamik angusaqarniarluni inuk piffissami Kalaallit Nunaata 

avataaniissimasoq inuup ilinniarnermi nalaani Kalaallit Nunaanni najugaqartuusimaneranut 

naleqqiullugu allaanerusumik imaluunniit ajornerusumik atugassinneqassannginnera aalaja-

ngersakkap nassatarivaa. 

 

Oqariaatsip ilinniartitaanerup imarivai ilinniartitaaneq, ilinniartumik pikkorissaaneq, atuartoq 

imaluunniit ilinniartoq kalaallini ilinniagaqarnersiuteqarsinnaavoq, kisianni taaguutip 

ilinniartitaaneq / ilinniakkap aamma ilinniartitaanikkut piginnaasanik qaffassaanerit allat 

imarivai, assersuutigalugu assassornikkut sulisitsisumi ilinniartutut ilinniartuulluni 

assassornermi suliamik ilinniarsimasunngorniarluni ilinniarneq.   

 

Imm. 3-mut 

Siunnersuut naapertorlugu aalajangersakkami imm. 1, nr. 1-3-mut naleqqiullugu inuit 

najugaqavissuunngikkaluartut inuit aalajangersimasut najugaqavissuuneri pillugit 

Naalakkersuisut erseqqinnerusunik aalajangersakkanik aalajangiisinnaalersillugit 

aalajangersagaq pisussaaffiliivoq. 

 

Aammattaaq aalajangersakkami imm. 1, nr. 1-3-mut, tassanilu tunngavigisanut pineqartunut 

naleqqiullugu inuit najugaqavissuunngikkaluartut inuk 1-i imaluunniit inuit amerlanerit 

aalajangersimasut taaguummi najugaqavissuni ilaanerannik Naalakkersuisut 

aalajangiisinnaanerannik aalajangersagaq pisussaaffiliivoq. Taamaattorli tunngavigisaq 

tassaavoq inuit pineqartut allanik tunngaveqarlutik Kalaallit Nunaannut immikkut ittumik 

attaveqartuunissaat. 

 

Imm. 2-mut nassuiaatit innersuussutigineqarput. 

 

Aalajangersakkap Naalakkersuisut piginnaatippai ersarinnerusunik 

aalajangersagaliorsinnaanermut aamma aalajangiisinnaanernut kina immikkut Kalaallit 

Nunaanut siunnersuummi § 3, imm. 1, nr. 4 naapertorlugu attaveqartuunersoq pillugu, 

siunnersuummi killiliussaasut iluanni. Aalajangersagaq naapertorlugu Naalakkersuisut 

taamaasillutik erseqqissarsinnaavaat, itisilersinnaavaat aamma killilersinnaavaat, kina 

immikkut Kalaallit Nunaannut attaveqartuunersoq, siunnersuummi § 3, imm. 1 aamma 4 

naapertorlugit.  

 

§ 4-mut 

 

Imm. 1-imut 

Aalajangersarneqarput ilinniartup imaluunniit sungiusartup siunnersuut naapertorlugu isumai.  

 

Ilinniartutut imaluunniit sungiusartutut paasineqassaaq siunnersuut naapertorlugu inuk (1) 

kinaluunniit ilinniakkamik nalinginnaasumik akuerisaasumik ingerlatsisoq, aamma (2) 

tamatumunngalu atatillugu ilinniartutut imaluunniit sungiusartutut suliamik ingerlatsissussaq, 

tak. § 4, imm. 1. Ilinniartoq imaluunniit sungiusartoq aamma tassaavoq inuk (1) kinaluunniit 

ilinniakkamik akuerisaasumik ingerlatsisoq. Ilinniartoq imaluunniit sungiusartoq aamma 

aalajangersimasumik siunertalinnut bachelorinngorniarluni ilinniagaqartoq aamma (2) 

tamatumunngalu atatillugu sungiusaammik pisortani ingerlatsisoq, tak. § 2, imm. 1, 

imaluunniit suliffeqarfimmi, tak. imm. 5, tak. § 4, imm.2.  

 

Inuk taamaasilluni ilinniakkamik nalinginnaasumik akuerisaasumik ingerlatsisuussaaq, taanna 

imm. 1-imi imaluunniit 2-mi taaguummi ilinniartutut imaluunniit sungiusartutut 

ilaatinneqassaguni.  

 

Taamatut akuerisaasutut nalinginnaasutut ilinniagaq ingerlanneqartoq assersuutigalugu 

tassaasinnaavoq aalisartutut aamma piniartutut, trawlbasitut, qammaasutut, sanasutut, 

pequsiortutut, qalipaasutut, elektrikeritut, saffiuutut, svejserisutut, VVS-ilerisutut, 

mekanikeritut, it-supporteritut imaluunniit teknikkeritut, lagerimi aamma assartuinermi 

sulisutut, terminalarbejderitut, entreprenørit maskiinarsuini ingerlatitsisutut imaluunniit 

qaarusummi sulisussatut ilinniarsimasunngornissamik siunertaqartumik ingerlatsisuusoq.  

 

Ilinniagaq nalinginnaasumik akuerisaasoq aamma tassaasinnaavoq igasutut, iffiortutut, 

slagteritut, tjeneritut, receptionistitut, receptionimi aamma takornariartitsinermi assistentitut, 

niuernermi, tuniniaasarnermi imaluunniit kiffartuussinermi assistentitut imaluunniit 

akademimi ilinniakkamik ingerlatsineq.  

 

Assersuutitut allatut eqqaaneqarsinnaapput ilinniartitsisunngorniarluni ilinniarneq, 

allaffissornermi immikkut ilinniarneq, peqqissaanermi ikiortitut ilinniarneq imaluunniit 

assistentitut ilinniarneq, peqqissaasutut ilinniarneq, isumaginninnermi ikiortitut, 

isumaginninnermi assistentitut. perorsaasutut imaluunniit isumaginninnermut siunnersortitut 

ilinniarneq. 

 

Assersuutit taaneqartut nalinginnaasumik ilinniakkanut akuerisaasut tamakkiisumik 

eqqaaneqanngillat.  

 

Ilinniakkat assersuutitut siuliani taaneqartut nalinginnaasumik ilinniakkanut akuerisaasunut 

assersuutaapput. Ilinniakkat taakkua nalinginnaasumik kalaallit qitiusumik 

inuussutissarsiutinut ilinniarfiini assigisaannilu Kalaallit Nunaanni ilinniarfinni 

neqeroorutaapput, imaluunniit qitiusumik inuussutissarsiutinut ilinniarfiit assigisaannilu 

ilinniarfinni Danmarkimiittuni qitiusumik inuussutissarsiutinut ilinniarfiit assigisaallu 

nunatsinniittut suleqatigalugit kalaallilluunniit oqartussaasui suleqatigalugit 

ingerlanneqartuullutik.  

 

Aalajangersakkallu kinguneraa inuit ilinniakkamik akuerisaasumik ingerlatsisut ilinniartutut 

imaluunniit sungiusaammik sulisutut allatut suliffimmi sungiusartutut sulianik 

ingerlatsisussaaneri.  

 

Ilinniartutut imaluunniit sungiusaammik sulisutut sulineq ingerlanneqarsinnaavoq 

atorfeqarnissamut akissarsiaqarluni isumaqatigiissuteqarnikkut. Suliallu aamma 

ingerlanneqarsinnaapput allatut isumaqatigiissuteqarnikkut, akissarsiaqarani sulinissamut, 

imaluunniit allamik akissarsiaqarnermik, tamatumani sungiusaammik sulinissamut 

isumaqatigiissuteqarnikkut. Aalajangersagarli taamaallaat atuuppoq inunnut ilinniartutut 

sungiusartutulluunniit akissarsiaqarani nalinginnaasumik sulisartunut, suliani ilinniartutut 

sungiusartutullu akissarsiaqarani allatullu akissarsiaqarani suliffiusartuni.  

 

Aalajangersagaq aamma atuuppoq inunnut sungiusaammik sulisunut ilinniakkaminnut 

atatillugu. Tamatumanilu atuuppoq apeqqutaatinnagu sungiusaammik sulineq sungiusaammik 

sulinissamut isumaqatigiissuteqarnikkut pinersoq. Taanna aamma atuuppoq sungiusarnermut 

isumaqatigiissut taama ittumi akissarsiassaqarnersoq imaluunniit akissarsiassaqannginnersoq 

imaluunniit allamik akissarsiassaqarnersoq apeqqutaatinnagu. Sungiusaammillu sulisussap 

aalajangersakkamut tamatumunnga ilaasinnaaneranut aalajangiisuuvoq sungiusaammik 

sulisussap aalajangersakkamut ilaanera, sungiusaammik sulisuni suliffinni taamaattuni 

nalinginnaasumik ileqquummat akissarsiaqarani allatulluunniit akissarsiaqarani 

sungiusaammik sulisoqartarnera.  

 

Sungiusaammik sulisut akissarsiaqaratik allatulluunniit akissarsiaqaratik sulisuusut, 

amerlanertigut ilinniagaqarnersiuteqarnermut (SU) aalajangersakkat iluanni inissisimasarput.  

 

Siunnersuummi aalajangersakkat ilinniartunut aamma sungiusartunut paasineqartassapput 

atortinneqassallutillu siuliani oqaaseqaatinut naapertuuttumik, ilinniartunut aamma 

sungiusartunut taaguutit isumaannut atatillugu. Ilinniartunik imaluunniit sungiusartunik 

atorfeqartitsisarneq aamma naammassineqarsinnaavoq sungiusartumik sulisitsinikkut 

ilinniarnerannut atatillugu. Oqaaseqaatit tamanna pillugu siulianiittut takukkit.  

 

Imm. 2-mut 

Aalajangersagaq isiginiarneqassaaq siunnersuummi imm. 1-imut ilassutitut. Ilinniartunut 

imaluunniit sungiusartut taamaasillutik aamma ilaapput (1) inuit kikkulluunniit 

nalinginaasumik akuerisaasumik Suliffinnut aalajangersimasumik siunertalinnut 

bachelorinngorniarluni ilinniagaqartut, aamma (2) tamatumunnga atatillugu pisortani 

sungiusaammik sulinernik ingerlatsisussat, tak. § 2, imm. 1 imaluunniit suliffeqarfimmi 

sungiusaammik sulinermik ingerlatsisussat, tak. § 2, imm. 5. Suliffeqarfik tassaasinnaavoq 

pisortat suliffiutaat, tak. § 2, imm. 2, imaluunniit namminersortut suliffiutaat, tak. § 2, imm. 3. 

Ataatsimut isigisumik innersuunneqassapput siunnersuummi § 2, imm. 1-3, aamma 

taakkununnga oqaaseqaatit.  

 

Siuliani imm. 1-imut oqaaseqaatit nalinginnaasumik ingerlaqqittumik 

innersuussutigineqassapput.  

 

Imm. 3-mut 

Aalajangersakkami siunnersuummi akissarsiarititanut ataatsimut aningaasartuutit suunerat 

aalajangerneqarpoq. Akissarsiarititat ataatsimut naatsorsorneqarnerattut paasineqassapput 

aningaasat ataatsimoortut inunnut akiliutigineqartartut tamakkiisumik imaluunniit 

ilaannakuusumik Kalaallit Nunaanni akileraartussaasunut, akissarsiat sutulluunniit nammineq 

inuup pineqartup kiffartuussineranut, aammalu namminersortutut ingerlatsinermit isertitat.  

 

Taaguut akissarsiarititat ataatsimoortut nalingat paasineqassaaq siammasissumik, ilaatigullu 

tassani ilaapput aningaasat suulluunnit inunnut akiliutigineqartut, Kalaallit Nunaanni 

tamakkiisumik imaluunniit ilaannakuusumik akileraartussaasunut, akissarsiat suulluunniit 

inuup nammineq sulineratigut pinngortut, tamatumani aamma aningaasarsiat, 

sulinngiffeqarnersiutisiat, akissarsiat sinneqartoorutinit pissarsiat, niuernermit pissarsiat, 

saqisumut kajumissaatit aamma assigisaat, aamma ilaasortatut ajunngitsorsiat imaluunniit 

siulersuisunut ikiuunnermi pissarsiat, ataatsimiititaliami, kommissionimi aamma 

siunnersuisoqatigiinni assigisaannilu ajunngitsorsiat.  

 

Isumasiornerani paasinninnerup assigaa akissarsianut ataatsimoortunut § 2, imm. 2-p isumaa, 

Sulisoqarnermut akitsuutit pillugu Inatsisartut inatsisaanni isumasiorneqarnera.  

 

Aningaasat akissarsiarititat ataatsimoortut naatsorsorneqarneranni ilanngunneqartussat 

ataatsimut isigaluni assigaat isertitatut A-tut naatsorsorneqartartut Aningaasarsianit 

akileraarutit pillugit Inatsisartut inatsisaanni § 75 naapertorlugu isertitatut.   

 

Akissarsiarititat ataatsimoortut nalingisa naatsorsorneqarneranni apeqqutaanngilaq aningaasat 

Kalaallit Nunaannut tamakkiisumik ilaannakuusumilluunniit akileraarutaasussatut 

tunniunneqarnersut.  

 

Akileraartarnermut malittarisassat piffissami pineqartumi atuuttut naapertorlugit tamatigut 

aalajangerneqartarpoq inuk pineqartoq tamakkiisumik ilaannakuusumilluunniit Kalaallit 

Nunaannut akileraartussaanersoq. Siunnersuutip suliarineqarnerani ilaatigut 

aalajangerneqartussaavoq Aningaasarsianit akileraarutit pillugit Inatsisartut inatsisaanni 

aalajangersakkat naapertorlugit. 

 

Oqariaatsip akissarsiarititat ataatsimoortut ilaginngilaat aningaasat akiliutigineqartut inunnut 

Kalaallit Nunaanni akileraartussaanngitsunut. Assersuutigalugu akissarsiat kalaallit 

nammminersortut suliffeqarfiata nunani allani sulisuminut akiligai akissarsiarititat 

ataatsimoortut naatsorsorneqarneranni ilanngunneqassanngillat, taakkua akissarsiortut 

Kalaallit Nunaanni akileraarutaasussaanngippata.  

 

Imm. 4-mut 

Aalajangersakkami malittarisassiuunneqarpoq taaguutit “ilinniartunik aamma sungiusartunik 

anguniakkat” isumaat siunnersuummi aalajangiunneqarput. Ilinniartoqarnissamik aamma 

sungiusartoqarnissamik anguniakkat illuatungaani aalajangersarpaat ilinniartuusussat aamma 

sungiusartuusussat najugaqavissut amerlassusissaattut kissaatigisat kalaallit namminersortut 

suliffeqarfiini, illuanilu ullorsiutit ukiuanni suliffeqarfiup ullorsiutit ukiuanni 

akissarsiarititanut ataatsimut aningaasartuutaasa annertussusiat, tak. siunnersuummi § 11. 

 

Taaguut ilinniartoq imaluunniit sungiusartoq siunnersuummi § 4, imm. 1 aamma 2 

suussusilersorneqarpoq, aammalu aningaasarsiat ataatsimoortut siunnersuummi § 4, imm. 3-

imi suussusilerneqarlutik. Ataatsimut isigaluni aalajangersakkanut taakkununnga 

oqaaseqaatitut nassuiaatit innersuussutigineqassapput.  

Ilinniartoqarnissamik aamma sungiusartoqarnissamik anguniakkat taamaasilluni 

paasineqassapput kalaallit suliffeqarfiini namminersortuni ilinniartuusussat imaluunniit 

sungiusartuusussat amerlassusissaattut kissaatigisat aalajangersarneqarneri, illuanilu 

suliffeqarfiup ullorsiutit ukiuanni akissarsiarititanut ataatsimut aningaasartuutaannut 

naatsorsuutit. 

 

Aalajangersakkap suussusilersorneqarnera paasineqassaaq atortinneqarlunilu 

ilinniartoqarnissamik aamma sungiusartoqarnissamik anguniakkat suussusersinissaannik 

siunnersuummi § 11-imi. § 11-ip kinguneraa ilinniartoqarnissamik aamma 

sungiusartoqarnissamik anguniakkat ullorsiutit ukiuannut aalajangersarneqartassammata 

ullorsiutit ukiuanni aningaasanut inatsimmut oqaaseqaatini, aammalu Naalakkersuisut 

tamatumunnga atatillugu ersarinnerusunik malittarisassiorsinnaammata.  Siunnersuummi § 4, 

imm. 4-mi aalajangersagaq ingerlaqqittumik paasineqassaaq atortinneqarlunilu 

aalajangersakkanut ilinniartoqarnermut aamma sungiusartoqarnermut bonusisiassanik 

siunnersuummi § 12 naapertorlugu akiliuteqartarnermut atasumik. Ataatsimut 

innersuunneqassapput siunnersuummi §§ 11 aamma 12, aamma taakkununnga oqaaseqaatit.  

 

Imm. 5-mut 

Aalajangersakkami Naalakkersuisut piginnaatinneqarput ersarinnerusunik 

aalajangersagaliornissamut aamma aalajangiisarnissamut taaguut ilinniartoq imaluunniit 

sungiusartoq pillugit, akissarsiarititat ataatsimoortut aammalu ilinniartoqarnermut aamma 

sungiusartoqarnermut anguniakkat.  

 

Aalajangersakkap Naalakkersuisut piginnaatippai ersarinnerusunik 

aalajangersagaliorsinnaanerannut aamma aalajangiisinnaanerannut pissutsinut 

eqqartorneqartunut, siunnersuummut killiliussat iluanni. Aalajangersagaq naapertorlugu 

tamaallaat erseqqissaasinnaapput, itisilerisinnaallutik aamma killiliisinnaallutik 

siunnersuummi § 4, imm. 1-4-mi pineqartunut tunngasuni.  

 

Piginnaatitsineq ilaatigut atorneqarsinnaavoq ersarinnerusunik aalajangersagaliornermut 

aalajangiinernullu inuit kikkut ilinniartumik imaluunniit sungiusartumik taaguutini 

ilaasinnaanersut pillugit.  

 

Piginnaatitsissut ingerlaqqittumik ilaatigut atorneqarsinnaavoq ersarinnerusunik 

aalajangersagaliornernut aamma aalajangiinernut, inuit atorfinitsinneqartut 

piginnaanngorsaanernut imaluunniit suliffeqarnermi sungiusaanermut atatillugu 

tamatumunnga maleruagassat iluanni, isigineqartassasut ilinniartutut aamma sungiusartutut. 

Assersuutigalugu piginnaatitsissut atorneqarsinnaavoq aalajangersagaliornernut inuit 

atorfinitsinneqartut piginnaanngorsaanernik ingerlatsinernut, suliffissanut, ilitsersuinernut 

pikkorissaqqinnernullu qitiusumik ingerlatsivinnit aaqqissuunneqartuni, suliffissanut, 

ilitsersuisarnernut pikkorissaqqinnernullu qitiusumik ingerlatsiviit pillugit Inatsisartut 

inatsisaat naapertorlugu, ilinniartutut imaluunniit sungiusartutut taagorneqartunut 

ilaatinneqarsinnaasut.  

 

Aalajangersakkap aamma Naalakkersuisut piginnaatippai ersarinnerusunik 

malittarisassiorsinnaanermut aamma aalajangiisinnaanernut akissarsiarititat ataatsimoortut 

taaguutitut isigineqarnerat pillugu imm. 3-mi, taassumalu ataani akissatsiat ataatsimoortut 

naatsorsorneqartarneri aammalu taaguut ilinniartunut sungiusartunullu anguniakkat imm. 4-mi 

qanoq paasineqassanersut. 

 

§ 5-imut 

 

Imm. 1-imut 

Aalajangersakkami nalunaarneqarpoq siunnersuutip atuuffissaa, siunnersuummi § 6 

ilanngullugu.  

 

Siunnersuut ataatsimut pisortanut tamanut atortinneqassaaq, tak. siunnersuummi § 2, imm. 1, 

aamma suliffeqarfik, tak. siunnersuummi § 2, imm. 5. Suliffeqarfittut paasineqassapput 

pisortat suliffeqarfiutaat tamarmik, tak. siunnersuummi § 2, imm. 2, imaluunniit 

namminersortut suliffiutaat, tak. siunnersuummi § 2, imm. 3. Taamaasilluni siunnersuut 

ataatsimut atortinneqassaaq pisortani tamani, pisortat suliffiutaanni aamma namminersortut 

suliffiutaanni.  

 

Siunnersuutip pisortanut imaluunniit suliffeqarfinnut atortinneqarnerani ataatsimut 

apeqqutaassaaq pisortat imaluunniit suliffeqarfiup sulisoqarnera, ingerlatamik 

arlalinnilluunniit assigiinngitsunik 1-imit 5-imut pineqartunik ingerlatsisarnera.  

 

Siunnersuummi imm. 1, nr. 1 aamma 2 naapertorlugit siunnersuut atortinneqassaaq pisortanut 

imaluunniit suliffeqarfinnut, pisortat imaluunniit suliffeqarfik sulisoqarpat nunami 

imaluunniit Kalaallit Nunaata imartaani suliaqartartunik. Kalaallit Nunaanni nunami 

imaluunniit imartani atorfeqartup suliarisaanik sulianik sutulluunniit ittunik aalajangersagaq 

imaqarpoq, ilanngullugit assersuutigalugit aamma takornariartitsinermik suliarisat, 

aatsitassatut atortussianik ujaasinermut imaluunniit atuinermut tunngatillugu suliat, 

imaluunniit aalisarnermik suliat. Ingerlatsinertut allatut siunnersuummi uani pineqartut 

ilaattut eqqaaneqarsinnaapput Pituffimmi timmisartut mittarfianni, kiisalu ilisimatusarfinni 

misissueqqaarnernillu ingerlatsivinni suliat Kalaallit Nunaanni ingerlanneqartut, kalaallinit, 

danskinit imaluunniit nunanit allamiut oqartussaasuinit imaluunniit suliffeqarfiutaannit, 

tamatumani aamma  ilisimatusarfinnit namminersortunit aamma ilisimatusarnermik 

ingerlatsivinnit.   

Taamaattoq aamma takukkit imm. 2, aamma 3-mut oqaaseqaatit. 

 

Siunnersuummi imm. 1, nr. 3 aamma 4 naapertorlugit siunnersuut pisortanut imaluunniit 

suliffeqarfinnut atuutissaaq, pisortat Kalaallit Nunaanni immikkut ittutut aningaasaqarnikkut 

killeqarfimmi imaluunniit nunaviup toqqaveqarfiani sulianik ingerlassalinnik 

atorfeqartitsippat. Aalajangersakkat Namminersorlutik Oqartussat piginnaasaqarfiinut 

ilaasunik Kalaallit Nunaanni immikkut ittutut aningaasaqarnikkut killeqarfimmi aamma 

nunaviup toqqaviani sulianik pissutsinillu aalajangersagaq tamatigoortumik ilaqarpoq. 

 

Imm. 1, nr. 3-mi aamma 4-mi aalajangersakkat nunani tamalaani eqqartuussisarfinnut 

naapertuuttumik tamatigoortumik paasineqassaaq, ilanngullugu ilaatigut Naalagaaffiit 

Peqatigiit (FN-ip) imaani pisinnaatitaaffiit pillugit isumaqatigiissutaat (United Nations 

Convention on the Law of the Sea).  

 

Kalaallit Nunaanni immikkut ittutut aningaasaqarnikkut killeqarfimmut sulianut tunngatillugu 

imm. 1, nr. 3-mi aalajangersakkamiipput ilaatigut isumalluutinik uumassusilinnik aamma 

isumalluutinik uumaatsunik misissuinernut, ujaasinernut, atuinernut, eriaginninnermut 

imaluunniit aqutsinermut tunngatillugu suliat, killeqarfimmi ujaasinermut imaluunniit 

atuinermut tunngatillugu suliarisat allat, ilanngullugu assersuutigalugit umiarsuit 

takornariartaatit umiarsuillu allat takornariartitsinermik sulianik ingerlatsinerat, aamma 

angallatit aalisariutit suliarisaat, qeqertaasanik, ivertitsikkanik imaluunniit ingerlatsivinnik 

sanaartorluniluunniit atuinermut tunngatillugu suliat. Suliat ilaasut nalunaarsugaanerat 

tamakkiisuunngilaq, taamaalillutillu suliat pineqartut aalajangersakkamiittut taamaallaat 

sulianut assersuutissaannaapput. 

 

Kalaallit Nunaanni nunaviup toqqaviani sulianut tunngatillugu imm. 1, nr. 4-mi 

aalajangersakkamiipput ilaatigut immap naqqani aamma nunap ataani isumalluutinik 

uumaatsunik misissuinernut, ujaasinernut, atuinernut, eriaginninnermut imaluunniit 

aqutsinernut tunngatillugit suliat, ilanngullugit assersuutigalugit aatsitassatut atortussiat, 

imaluunniit uumassusillit, (uumassusullit immap naqqani nipputeqqasut) aartinik 

nipputeqqasartunik taaneqartartut. Artit nipputeqqasartut tassaapput uumasut ilaat 

piniagassatut piareerfimminni immap naqqani nippusimallutik inissisimasut imaluunniit 

immap naqqanut imaluunniit nunap ataani ataavartumik timimikkut attuumasaqanngippata 

aalariarsinnaanngitsuusut. Qeqertaasanik, ivertitikkanik imaluunniit ingerlatsivinnik 

imaluunniit immami ilisimatusarnernik pilersitsinermut imaluunniit atuinermut tunngatillugu 

sulianik aalajangersagaq aamma imaqarpoq. Suliat ilaasut nalunaarsugaanerat 

tamakkiisuunngilaq, taamaalillutillu suliat pineqartut aalajangersakkamiittut taamaallaat 

sulianut assersuutissaannaapput. 

Siunnersuummi imm. 1, nr. 5 naapertorlugu siunnersuut aammattaaq atuutissaaq pisortanut 

imaluunniit suliffeqarfinnut, pisortat imaluunniit suliffeqarfik sulisoqarpat nioqqutissanik 

tunniussisarnernik imaluunniit kiffartuussinernik suliaqartunik Kalaallit Nunaanni sullitamut 

arlalinnulluunniit. Siunnersuullu taamaasilluni aamma atuuttuuvoq nunani allamiut 

suliffeqarfiutaannut Kalaallit Nunaanni sullitanut siunnersuinermik suliaqartunut.   

 

Imm. 2-mut 

Imm. 1, nr. 1-imi sulianik taaneqartunik ingerlassaqartunik sulisoqarpat pisortani imaluunniit 

suliffeqarfimmi siunnersuut atuutissasoq sulisoq sulianik katillugit ukiumi ilivitsumi 

minnerpaamik qaammammi ataatsimi sulianik ingerlassaqartillugit aalajangersakkap 

nalunaarpaa. Tamanna isumaqarpoq pisortat imaluunniit suliffeqarfik sulisoqartoq Kalaallit 

Nunaata nunataani suliaqartunik taamaallaat siunnersuummi ilaassasoq ullorsiutit ukiuanni 

ataatsimut minnerpaamik qaammammi ataatsimi sulianik ingerlataqaruni. 

 

Taamaalilluni siunnersuummik pisortanut imaluunniit suliffeqarfimmit atuinermut 

tunngavigisaq tassaavoq ukiumi ilivitsumi katillugu minnerpaamik qaammammi 1-imi 

aalajangersimasumik annertussusilimmik suliat ingerlatarisimassaneri. Assersuutigalugu 

sulisoq nalinginnarmik piareersaatitut suliatut iluseqartunik suliaqassappat, ilanngullugit 

maskiinanik imaluunniit ingerlatsivinnik ilaallu ilanngullugit inississuinerit, imaluunniit 

maskiinanik imaluunniit ingerlatsivinnik ilaallu ilanngullugit piareersaanerit, ukiumi 

ilivitsumi suliarisanik tamarmiusunik imm. 2 naapertorlugu naatsorsugarisanut taaneqartutut 

piareersaatitut suliarisat ilanngullugit naatsorsorneqassanngillat. Assersuutigalugu suliarisat 

sapaatit akunnerini 2-kkaani, taakku akornanni sapaatit akunneri 2-t suliaqarfiuneq ajorlutik 

suliarineqartarpata naatsorsuinermi suliaqarfiuneq ajortut naatsorsuinermi aamma 

ilanngullugit naatsorsorneqartassanngillat. Taamaalilluni assersuummi pineqartumi ukiumi 

ilivitsumi pisortat imaluunniit suliffeqarfik siunnersuummi ilaassaaq sulisoq piffissat 2-t 

tamarmik sapaatit akunnerinik 2-ni sivisussusillit sinnerlugit sulianik ingerlassaqarpata, ima 

paasillugu katillugit ukiumi ilivitsumi qaammat ataaseq sinnerlugu. 

 

Pisortat imaluunniit suliffeqarfik sulisoqartoq, assersuutigalugu taamaallaat Kalaallit Nunaat 

qulaallugu timmisartortartoq nalinginnaasumik siunnersuummi ilaanngilaq. Tamatumunnga 

patsisaavoq sulisoq taamaallaat Kalaallit Nunaannik qarsutsiinnartarnerat, aamma imm. 1, nr. 

1-mi taaneqartutut sulianik ingerlassaqarneq ajorlutik. 

 

Ataatsimut innersuunneqassapput siunnersuummi § 5, imm. 1 aamma tassunga oqaaseqaatit. 

 

Imm. 3-mut 

Imm. 1, nr. 2-mi, 3-mi imaluunniit 4-mi sulianik taaneqartunik ingerlassaqartunik 

atorfinitsitaqartunik pisortanut imaluunniit suliffeqarfimmut siunnersuut atuutissasoq sulisoq 

sulianik katillugit ukiumi ilivitsumi minnerpaamik qaammatini 3-ni sulianik 

ingerlassaqartillugit aalajangersakkap nalunaarpaa. Isumaqarpoq Kalaallit Nunaanni 

imartami, immikkut ittutut aningaasaqarnikkut killeqarfimmi imaluunniit nunaviup toqqaviani 

pisortat imaluunniit suliffeqarfik sulisoqartoq taamaallaat siunnersuummi ilaassasoq sulisut 

katillugit ukiumi ilivitsumi minnerpaamik qaammatini 3-ni sulianik ingerlassaqarpata. 

 

Taamaalilluni siunnersuummi pisortanut imaluunniit suliffeqarfimmut ilaanissamut 

tunngavigisaq tassaavoq ukiumi ilivitsumi katillugit minnerpaamik qaammatini 3-i 

aalajangersimasumik annertussusilimmik suliat ingerlatarisimaneri. Assersuutigalugu sulisut 

sulianik nalinginnarmik piareersaatitut suliatut iluseqarnerusunik suliaqassappata ukiumi 

ilivitsumi sulianik tamakkiisunik imm. 3 naapertorlugu naatsorsuinermi taaneqartutut 

piareersaatitut suliat ilanngullugit naatsorsorneqassanngillat. Ilanngullugit naatsorsuinermi 

piffissat suliaqarfiunngitsut naatsorsorneqassanngillat. Qulaani imm. 2-mut nassuiaatit 

takukkit. 

 

Aalajangersakkap ilaatigut siunertarai pisortat aamma suliffeqarfiit sulisullit suliat sivikitsut 

pineqartillugit siunnersuummi ilaatinneqassannginnerisa qulakkeernissaat, taakku imartami 

aalisariutini, umiarsuarni takornariartaatini angallatinilu allani, qilleriviliani, ivertitikkani 

aamma qeqertaasaliani il. il. Kalaallit Nunaanni immikkut ittutut aningaasaqarnikkut 

killeqarfimmi imaluunniit nunaviup toqqaviani sulianik taakkunani imaluunniit taakkunannga 

suliaqarpata. Siunnersuut naapertorlugu suliat sivikitsuni paasineqassapput suliat ukiumi 

ilivitsumi qaammatinik pingasunik sivikinnerusumi tamaasa isigalugit suliarineqartut. 

 

Pisortat imaluunniit suliffeqarfik sulisoqartoq assersuutigalugu Kalaallit Nunaat taamaallaat 

saneqqullugu imaatigut angalasumik, imm. 1, nr. 2, 3 aamma 4-mi pineqartuni sumiiffinni, 

ataatsimut isigaluni siunnersuummi ilaanngitsoq. Tamatumunnga pissutaavoq sulisuusut 

taamaallaat sumiiffik saneqqutiinnarmassuk, imm. 1, nr. 2, 3 aamma 4-milu pineqartunik 

ingerlatsinatik.  

 

Ataatsimut innersuunneqassapput siunnersuummi § 5, imm. 1 aamma tassunga oqaaseqaatit.  

 

Imm. 4-imut 

Aalajangersakkap Naalakkersuisut piginnaatippai ersarinnerusunik 

aalajangersagaliornissamut siunnersuutip atuuffissaanut imm. 1-3 naapertorlugit, tamatumani 

aamma ukunnunnga tulliuttunut:  

1)  Taaguut ingerlatat imm. 1, nr. 1-5-imi.  

2)  Taaguut ”Kalaallit Nunaanni Namminersorlutik Oqartussat oqartussaaffiannut ilaasoq” 

imm. 1, nr. 3 aamma 4-mi. 

3)  Taaguut ”nioqqutissanik imaluunniit kiffartuussinernik sullitamut ataatsiimut 

arlalinnulluunniit Kalaallit Nunaanni” imm. 1, nr. 5-imi.  

4)  Piffissap naatsorsorneqarnera imm. 2 imaluunniit 3 naapertorlugu, sulisup suliaq 

arlallilluunniit imm. 1, nr. 1-4-mi pineqartut ingerlappagit.  

 

Aalajangersakkami Naalakkersuisut piginnaatinneqarput ersarinnerusunik siunnersuutip 

atuuffissaanut killiliussaasut iluanni aalajangersagaliorsinnaanermut. Siunnersuut 

naapertorlugu Naalakkersuisut taamaallaat erseqqissarsinnaavaat, itisilersinnaavaat aamma 

killilersorsinnaavaat siunnersuutip atuuffissaa, § 5, imm. 1-3 naapertorlugit.  

 

Naalakkersuisut ilaatigut aalajangersagaliorsinnaapput ”ingerlatat” ersarinnerusumik isumaat 

pillugu, imm. 1, nr, 1-5-imi, tak. imm. 4, nr. 1. Naalakkersuisut assersuutigalugu 

ersarinnerusunik aalajangersagaliorsinnaapput siunnersuut atortinneqassanngitsoq ingerlatani 

aalajangersimasuni, imm. 1, nr. 1-5-imi taaneqartuni. Aalajangersagaq imm. 4, nr. 1-imi 

atortuutitsinnginnissamik, immikkut naleqquppoq ingerlatsinerni inuit ikittuinnaat 

peqataaffigisaanni, ingerlatsinerullu pineqartup siunnersuutip matuma atuuffissaani 

annikitsuaraannarmik naammassinninniarnermi sunniuteqartussaaffigisaani. 

 

Naalakkersuisut aamma immikkut malittarisassiorsinnaapput ”Namminersorlutik Oqartussat 

oqartussaaffiannut ilaasut” pillugit, imm. 1, nr. 3 aamma 4-mi, tak. imm. 4, nr. 2. 

Aalajangersagaq immikkut pisuni ersernerluttuni Namminersorlutik Oqartussat 

piginnaatitaanersut ilinniartoqarneq aamma sungiusartoqarneq aqussallugu, ingerlatsinerni 

siunnersuutip matuma atortuuffigisassarinngisaani assut killeqartunik siunnersuutip 

siunertaanik naammassinninniarnermi sunniuttussani.   

 

Naalakkersuisut ilanngullugu aamma aalajangersaasinnaapput ”nioqqutissanik imaluunniit 

kiffartuussinernik sullitamut arlalinnulluunniit Kalaallit Nunaanni tunniussisarnerit pillugit”, 

imm. 1, nr. 5-imi, tak. imm. 4, nr. 3. Naalakkersuisut assersuutigalugu ersarinnerusunik 

aalajangersagaliorsinnaapput  siunnersuut atortuutinneqassanngitsoq nioqqutissanik 

aalajangersimasunik tunisaqartarnerni sullitamut arlalinnulluunniit Kalaallit Nunaanni, 

imaluunniit nioqqutissanik imaluunniit kiffartuussinernik tunisaqartarnerni sullitamut 

arlalinnulluunniit Kalaallit Nunaanni, killeqartunik annertussusilinnik. Imm. 4, nr. 3-mi 

aalajangersagaq immikkut naleqquppoq suliffeqarfimmut nunanit allaneersumut, 

nioqqutissanik imaluunniit kiffartuussinernik sullitamut arlalinnulluunniit Kalaallit Nunaanni 

tunisaqartartumut, nioqqutissiorneq aamma nioqqutissanik tunisaqartarneq imaluunniit 

kiffartuussineq taamaallat suliaappat inunnit ikittuinnarnit. Pisuni taamaattuni 

atortuutitsinnginneq nioqqutissanut aalajangersimasunut imaluunniit kiffartuussinernut il.il. 

siunnersuutip atuuffissaaniit, siunnersuutip naammassiniarneranut annikitsuinnarmik 

sunniutussaatillugu.  

 

Kiisalu aamma Naalakkersuisut siunnersuummi imm. 4, nr. 4 naapertorlugu ersarinnerusunik 

aalajangersagaliorsinnaapput piffissamut imm. 2 imaluunniit 3 naapertorlugu, sulisuusup 

ingerlataq arlallilluunniit imm. 1, nr. 1-4-mi eqqaaneqartut suliarippagit. Naalakkersuisut 

assersuutigalugu ersarinnerusunik aalajangersaasinnaapput piffissaq pineqartoq qanoq 

naatsorsorneqartassanersoq pillugu.  

 

§ 6-imut 

 

Siunnersuut Kalaallit Nunaanni eqqartuussivinni aamma Naalagaaffiup Kalaallit Nunaanni 

oqartussaaffiini atuutsinneqanngilaq.  

 

§ 7-mut  

Imm. 1-imut  

Aalajangersakkami nalunaarneqarpoq qanoq isumaqarnersoq siunnersuummi kapitali 4-mi 

aalajangersakkat kingunerisaanni pisortat imaluunniit pisortat suliffiutaat pisussaaffeqartut 

ilinniartunik imaluunniit sungiusartunik sulisoqarnissamut.  

 

Siunnersuummi kapitali 4-p kingunerippagu pisortat imaluunniit pisortat suliffiutaat 

pisussaasoq ilinniartunik imaluunniit sungiusartunik sulisoqassalluni, taava pisortat 

imaluunniit suliffeqarfiup pisussaaffik taanna naammassissavaa, najugaqavissunik 

ilinniartunik imaluunniit sungiusartunik sulisoqarnermigut. Pisortat imaluunniit pisortat 

suliffiutaata taamaasilluni pisussaaffik taanna naammassisinnaangilaa siunnersuummi kapitali 

4 naapertorlugu ilinniartunik imaluunniit sungiusartunik Kalaallit Nunaanni 

najugaqartuunngitsunik sulisitsinermigut, siunnersuummi § 3 naapertorlugu, ilinniartutut 

imaluunniit sungiusartutut isigineqartuusunik. Ataatsimut isigaluni innersuunneqassaaq 

siunnersuummi § 3 aamma tamatumunnga oqaaseqaatit.   

 

Siunnersuummi § 7-imi aalajangersagaq ataatsimut isigisumik siunertaqarpoq 

qularnaassallugu erseqqissassallugulu siunnersuummi siunertaasoq, aammalu 

suliffissaqartitsinermik siuarsaassalluni innuttaasullu Kalaallit Nunaanni najugaqavissut 

akornanni piginnaasaqarnermik annertunerulersitissalluni, ilinniartunik aamma sungiusartunik 

najugaqavissunik atorfinititsisarnikkut. Siunnersuummi § 1-imut tassungalu oqaaseqaatinut 

innersuussisoqassaaq.   

 

EU-mut (Den Europæiske Union) tunngatillugu Kalaallit Nunaat nunatut immikkoortutut 

OLT-milu ilaasutut, EU-lu peqatigiinnissamik isumaqatigiissummi artikeli 51, imm. 3 

naapertorlugu pisinnaatitaavoq aalajangersakkanik isumaqatigiissuteqarnissamut, nunami 

namminermi innuttaasut suliffissaqarneranut siuarsaallunilu tapersersuisunik. Taamaasilluni 

EU-mi malittarisassanut aalajangersagaasunut akerliunngilaq aalajangersagaliornissaq, 

kalaallinik sulisartunik salliutitsisumik. Ingerlaqqikkaannilu EU-mi maleruaqqusanut 

akerliunngilaq malittarisassiornissaq inuit najugaqavissut ilinniartutut imaluunniit 

sungiusartutut atorfinitsittarnerannut iluaqusiisunik, tassuunakkut ilinniarsimassuseq aamma 

piginnaasaqassuseq Kalaallit Nunaanni najugaqavissut akornanni annertusarniarlugu, 

tamatumuunalu innuttaasut suliffissaqarnerat annertusassallugu. Tassani ataatsimut 

siunnersuummut oqaaseqaatini immikkoortumut 2.5-imut innersuussisoqassaaq.  

 

Imm. 2-mut  

Aalajangersakkap nalunaarpaa qanoq isumaqarnersoq isumaqatigiissuteqartarnermut 

malittarisassani  siunnersuummi kapitali 7-mi aalajangersarneqaraangat suliffeqarfik 

pisussaasoq ilinniartunik imaluunniit sungiusartunik sulisoqassasoq.  

 

Neqeroortitsinermut atatillugu isumaqatigiissutini aalajangersarneqaraangat siunnersuummi 

kapitali 7-i naapertorlugu suliffeqarfik pisussaasoq ilinniartunik imaluunniit sungiusartunik 

sulisoqassalluni, taava suliffeqarfiup pisussaaffik naammassisassavaa najugaqavissunik 

ilinniartunik imaluunniit sungiusartunik atorfeqartitsinermigut. Suliffeqarfiup taamaasilluni 

pisussaaffini siunnersuummi kapitali 7 naapertorlugu naammassisinnaanngilaa ilinniartunik 

imaluunniit sungiusartumik ataatsimik arlalinnilluunniit Kalaallit Nunaanni 

najugaqavissuunngitsunik sulisitsinermigut siunnersuummi § 3 naapertorlugu, ilinniartutut 

imaluunniit sungiusartutut. Ataatsimut innersuunneqassaaq siunnersuummi § 3 tassungalu 

oqaaseqaatit.    

 

Ingerlaqqittumik ataatsimullu isigisumik innersuunneqassapput siunnersuummi § 7, imm. 1-

imut oqaaseqaatit.   

 

Imm. 3-mut  

Aalajangersakkap nalunaarpaa qanoq isumaqarnersoq isumaqatigiissuteqartarnermut 

aalajangersakkat siunnersuummi kapitali 8 naapertorlugu kingunerimmassuk suliffeqarfik 

pisussaaffeqartoq ilinniartunik imaluunniit sungiusartunik sulisitsinissamik, 

isumaqatigiissutaasut naapertorlugit pilersitsinerni aamma isumaqatigiissummi suliaasunik 

tunniussisarnerni.  

 

Neqeroortitsinerup kapitali 8-mi aalajangersakkat tunngavigalugit pisup kingunerippagu 

suliffeqarfik pisussaasoq ilinniartunik imaluunniit sungiusartunik atuinissamik, sulianik 

pilersitsilluni ingerlatsinermi, aamma isumaqatigiissutaasut naapertorlugit tunniussinerni,  

taava suliffeqarfiup pisussaaffini naammassissavai najugaqavissunik ilinniartutut imaluunniit 

sungiusartutut sulisitsinermigut. Suliffeqarfiup taamaasilluni pisussaaffini siunnersuummi 

kapitali 8 naapertorlugu naammassisinnaanngilaa ilinniartunik imaluunniit sungiusartunik 

Kalaallit Nunaanni najugaqavissuunngitsunik sulisitsinermigut, siunnersuummi § 3 

naapertorlugu ilinniartutut imaluunniit sungiusartutut. Ataatsimut siunnersuummi § 3-mut 

aamma tassunga oqaaseqaatinut innersuussisoqassaaq. 

Ingerlaqqittumik innersuunneqassapput ataatsimut oqaaseqaatit siunnersuummi § 7-imi imm. 

1-imut oqaaseqaatit 

 

§ 8-mut 

 

Imm. 1-imut 

Aalajangersagaq aalajangersakkanut allanut atasut pillugit ilinniartunik imaluunniit 

sungiusartunik sulisitsisarnernut atortuuvoq.  

 

Ilaatigut aalajangersakkat malitsigaat imm. 1-imi pisortat aamma suliffeqarfiit pisussaaffii  

annikinnerpaatut pisussaaffiusut. Pisortat aamma suliffeqarfiit taamaalillutik 

pisussaaffimminnik naammassinninnissartik pinaveersinnaanngilaat, ilinniartunik imaluunniit 

sungiusartunik atorfinitsitsinissamut tunngatillugu pisussaaffinnik allanik 

naammassinnissimagunik, imaluunniit tamatumunnga inatsisini, nalunaarutini, akuersissutini 

imaluunniit isumaqatigiissutini il.il. aalajangersakkat allat malillugit pissutsinut atatillugu. 

 

Ilanngullugu aalajangersakkami aalajangersarneqarpoq siunnersuut naapertorlugu pisortat 

aamma suliffeqarfiit pisussaaffimminnik naammassinnissasut inatsisini, nalunaarutini, 

akuersissutini imaluunniit isumaqatigiissutini ilaalu ilanngullugit aalajangersakkanut allanut 

allaanerugaluarpataluunniit. 

 

Saniatigut aalajangersakkami aalajangersarneqarpoq pisortat aamma suliffeqarfiit pisussaaffii 

atuukkunnaassanngitsut, killilerneqassanngitsut, allanngortinneqassanngitsut imaluunniit 

allatut ittumik inatsisini, nalunaarutini, akuersissutini imaluunniit isumaqatigiissutini ilaallu 

ilanngullugit aalajangersakkat allat malillugit pisussaaffiinit sunniuteqarfiussanngitsut. 

 

Imm. 2-mut 

Imm. 1-imi pineqartutut aalajangersakkat allaniittut siunnersuummi allani, akuersissutini, 

akuerinninnerni aamma Naalakkersuisut nalunaarutigisaanni atorfinitsitassat 

amerlassusissaanni, aamma Naalakkersuisut atsiugaanni isumaqatigiissutini aalajangersakkat 

taama ittut allat erseqqissaavigineqarput. 

 

Imm. 2-mi pineqartutut aalajangersakkat allaniipput ilaatigut siunnersuummi allatullu 

nunatsinnut inatsisaasuni aalajangersakkat taamatut ittut, tamakku nassatarisaannik aalaja-

ngersakkat aalajangiunneqartut, Naalakkersuisut nalunaarutigisaattut akuersissutit, 

akuerinninnerit, pisinnaatitsissutit assigisaallu, Naalakkersuisunit tunniunneqartutut atorfi-

nitsitassatut amerlassutsit, pisinnaatitsissutsit assigisaallu, aammalu Naalakkersuisunit 

atsiorneqartutut isumaqatigiissutit. 

Taamaalilluni taaguutip ”inatsisit allat” isumaa siamasissumik paasineqassaaq, tassanilu 

tamatigoortillugit ilaapput nunatsinnut inatsisaasut allat, ilanngullugit Inatsisartut inatsisaat 

aamma Namminersorlutik Oqartussat nalunaarutaat. 

 

Imm. 2-miittutut aalajangersakkanut assersuutissaq tassaavoq sanaartornermi ilinniartoqarneq 

pillugu Namminersorlutik Oqartussat nalunaarutaat. Nalunaarut taanna Sanaartornermi 

neqerooruteqartitsisarneq pillugu Inatsisartut inatsisaanni § 35 najoqqutaralugu 

atuutilersinneqarpoq. Illuliorlunilu sanaartukkap nalinga apeqqutaalluni ikinnerpaanik 

koruunit 3 millioninik tamakkiisumik naleqartumi illuliorlunilu sanaartornermi suliassiisoq 

suliassiinermut atortussianik ikinnerpaanik ilinniartunik 1-3-nik atorfinitsitsisoqassaneranik 

piumasaqaateqassasoq nalunaarusiami aalajangerneqarpoq. 

  

Taamaalilluni siunnersuutituulli nalunaarutip ilinniartut imaluunniit sungiusartut 

atorfinitsinnissaat piumasaqaateqarfigaa. Taamaattorli pisortat imaluunniit suliffeqarfiup 

sanaartornermi ilinniartoqarneq pillugu nalunaarummi aalajangersakkanik 

naapertuutsitsinerata siunnersuummi piumasaqaatit aalajangersakkat aamma 

naapertuutsinneqarnerannik assingusoq. Taamaattumik malittarisassianik taakkuninnga 

tamanit ilaasuussappata nalunaarut pineqartoq aamma siunnersuut malillugit pisortat aamma 

suliffeqarfiit pisussaaffiliinernik naapertuutsitsissanerat siunnersuummi 

aalajangersarneqarpoq. 

 

Imm. 2-miittunut aalajangersakkanut assersuutini allani taaneqarsinnaapput aatsitassanut 

ikummatissanullu inatsit, erngup nukissiornermut inatsit, suliniutinut angisuunut inatsit, 

takornariartitsinermi akuersissuteqarnermut inatsit malillugit akuersissutini aalajangersakkat, 

taamatut akuersissutaasut pillugit inatsisaasut malillugit akuersissutit, kiisalu tamakku pillugit 

inatsisaasut malillugit aalisarnermut piniarnermullu tunngatillugu pisassarititat 

pisinnaatitaaffiillu allat. 

 

§ 9-mut 

 

§ 1-imi taaneqartutut siunnersuutip siunertaata naapertuutsinnissaa aalajangersakkap 

taperserpaa. Tamanna pissaaq pisortat imaluunniit suliffeqarfiit tamatigoortumik 

najugaqavissut ilinniartutut sungiusartutullu atorfinitsittarniarnissaannut tamatigoortumik 

pisussaaffeqarnerisa aalajangersaaneratigut, aammalu najugaqavissut ilinniartutut 

sungiusartutullu atorfeqartinniarlugit sulianik pingaarutilinnik ingerlataqartinnerisigut. 

 

Taamaalillutik pisortat aamma suliffeqarfiit tamatigoortumik Kalaallit Nunaanni 

piginnaasaqassutsip, ilinniagaqarsimassutsip aamma ilisimasaqassutsip inissisimaffigisaasa 

annertusarnissaannut peqataaqataanissamut pisussaaffeqarput, ilaatigut aamma nunatsinni 

inuiaqatigiinnut ataatsimoortumik iluaqutaasussaassammat. 

 

Ataatsimut pisussaaffik pisortanut tamanut atuuppoq, tak. § 2, imm. 1, aamma suliffeqarfik, 

tak. § 2, imm. 5.  suliffeqarfittut paasineqassapput pisortat suliffiutaat tamarmik, tak. 

siunnersuummi § 2, imm. 2, imaluunniit namminersortut suliffiutaat, tak. siunnersuummi § 2, 

imm. 3. Pisussaaffik ataatsimut isigalugu taamaasilluni atortuuvoq pisortanut, pisortat 

suliffiutaannut aamma namminersortut suliffiutaannut.  

 

§ 10-mut 

 

Imm. 1-imut 

Aalajangersakkami malittarisassiuunneqarpoq siunnersuummi § 10-ip atuuffissaa.  

 

Siunnersuutip § 10-a atortinneqassaaq pisuni imaattuni:  

1)  Kapitali 4-mi aalajangersakkat kingunerippassuk pisortat imaluunniit pisortat suliffiutaat 

pisussaasut ilinniartunik imaluunniit sungiusartunik sulisoqarnissamut.  

2)  Isumaqatigiissutaasuni aalajangersakkani neqeroortitsinermi kapitali 7 naapertorlugu 

aalajangersarneqarsimappat suliffeqarfik pisussaasoq ilinniartunik imaluunniit sungiusartunik 

sulisitissalluni.  

3)  Isumaqatigiissutaasut kingunerippassuk kapitali 8 naapertorlugu neqeroortitsinermi 

suliffeqarfik pisussaasoq ilinniartunik imaluunniit sungiusartunik atuissalluni pilersitsinerni 

aamma isumaqatigiissutaasut naapertorlugit tunniussinerni.  

 

Pisortanik, pisortat suliffiutaannik aamma suliffeqarfimmik paasinninnermut atatillugu 

innersuunneqassapput siunnersuummi § 2, imm. 1, 2 aamma 5, taakkununngalu oqaaseqaatit.  

 

Siunnersuummi § 10-mi pisussaaffinnut tunngatillugu innersuunneqassapput siunnersuummi 

§ 10, imm. 2-7 aamma taakkununnga oqaaseqaatit.  

 

Imm. 2-mut 

Aalajangersakkap malitsigaa pisortat imaluunniit suliffeqarfiit imm. 1-imut ilaasut tamanut 

takusassiarisassagaat atorfimmik arlalinnilluunniit inuttassarsiuussinerit, aammalu 

pisariaqartunik allanik iliuuseqartassallutik atorfinititsiniarlutik ilinniartunik imaluunniit 

sungiusartunik. 

 

Siunnersuummi § 7 naapertorlugu pisortat imaluunniit suliffeqarfiup pisussaaffiit ilinniartunik 

imaluunniit sungiusartunik sulisitsinissamut taamaallaat naammassisinnaavaat 

najugaqavissunik ilinniartunik imaluunniit sungiusartunik atorfeqartitsinermikkut. Kiisalu 

aamma ilinniartunik imaluunniit sungiusartunik atuinissaq taamaallaat 

eqqortinneqarsinnaavoq najugaqavissunik ilinniartutut imaluunniit sungiusartutut 

sulisitsinikkut. Ataatsimullu innersuunneqassaaq aalajangersagaq eqqaaneqartoq tassungalu 

oqaaseqaatit. Taaguummut najugaqavissoq atatillugu innersuunneqassaaq siunnersuummi § 3, 

aamma tassunga oqaaseqaatit.  

 

Aalajangersakkami erseqqissarneqanngilaq siunnersuummi § 10, imm. 2-mi, atorfinnik 

inuttassarsiukkanik qanoq tamanut takusassiisoqartassanersoq. Tamatumunnga atatillugu 

imm. 3-mut uani ataani innersuussisoqarpoq.  

 

Naleqquttunik allanik iliuuseqartoqarnissaanut atatillugu innersuunneqarpoq pisortat aamma 

suliffeqarfiit naatsorsuutigineqarmata piumassuseqarlutik suliniutigissagaat ilinniartunik 

aamma sungiusartunik najugaqavissunik amerlanerusunik  atorfinititsisoqartalernissaa. 

Iliuusissatut ilassutitut assersuutigalugu takorloorneqarsinnaapput piumassusilimmik 

suliniutigineqarsinnaasoq najugaqavissut ilinniagalernissamik ilinniartutut imaluunniit 

sungiusartutut soqutiginnissinnaasut attavigineqartarsinnaasut soqutiginninnerulersinniarlugit.  

 

Suliniutit iliuuserineqarsinnaasut allat aamma tassaasinnaapput ilinniarfinnut 

attaveqartarnerit, ilinniagaqarniartunut katersuutsitsisarnernut assigisaannullu 

orniguttarsinnaanerit.  

 

Aalajangersagarlu taamaasilluni aamma imaqarpoq pisussaaffimmik pisortanut aamma 

suliffeqarfinnut piumassusilimmik najugaqavissunik soqutiginnissinnaasunik 

pissarsiortarnissaq, najugaqavissunik eqeersimaarlutik ujarlerlutik, tassungalu ilagitillugu 

nunaqavissut uninngaarfigisartagaanniillutik, attaveqaqatigiinnermut atortut tusagassiutillu 

iluaqutiginiassallugit, najugaqavissut namminneq atortagaat.  

 

Imm. 3-mut 

Aalajangersagaq imm. 2-mut atatillugu isigineqassaaq. Suliffimmi inuttassarsiornerup qanoq 

tamanut saqqummiunneqarnissaa aalajangersakkami erseqqissaavigineqanngilaq. 

Taamaattorli sumiiffiit timitallit aamma toqqammaviit elektroniskiusut, soorlu 

qarasaasiakkoortut atornerisigut najugaqavissunut taakkutullu naatsorsuunneqarsinnaasunut 

tamanut ammasumik pisortat aamma suliffeqarfiit saaffiginnittarnissaat aalajangersakkap 

siunertaraa. Assersuutigalugu suliffimmi inuttassarsiorneq aviisini quppersakkanilu 

pingaarutilinni tamanut saqqummiunnissaat naatsorsuutigineqarpoq. Aammattaaq pisortat 

aamma suliffeqarfiit qarasaasiakkut attaveqarfinnik atuinissaat naatsorsuutigineqarpoq, 

ilanngullugit internetsimi periarfissat, soorlu nittartagaq www.suli.gl. Tamakku saniatigut 

pisortat aamma suliffeqarfiit sulinermut tunngasutut attaveqarfiit, soorlu LinkedInitut ittut 

atornissaat naleqquttutut annertussuseqartillugu atornissaat toqqarsinnaavaat. Pisortat 

imaluunniit suliffeqarfiup nammineq allagarsiisarfiani imaluunniit nammineq intranetsiani 

sulisussarsiornermik inissiiginnarnissaq naammassanngilaq. 

Imm. 4-mut 

Aalajangersagaq naapertorlugu pisortat imaluunniit suliffeqarfik imm. 1-imi ilaasoq atorfik 

inuttassarsiugaq minnerpaamik ukiumut ataasiarluni allagarsiuttassavaa. 

 

Tamatuma saniatigut pisortat imaluunniit suliffeqarfiup tamanut takusassiarissavaa 

inuttassarsiuussaq imaluunniit inuttassarsiuussat arlaqartut, ilinniartoqarnissamut imaluunniit 

sungiusartoqarnissamut tamanna naleqqututut isigineqarpat, imaluunniit ilinniartunik 

imaluunniit sungiusartunik atuinissamut naleqquttutut isigineqarpat. Ataatsimut 

innersuunneqassapput siunnersuummi § 10, imm. 1, aamma taakkununnga oqaaseqaatit.  

 

Pisuni namminerni ataasiakkaani aalajangerneqartariaqarpoq nalilersuilluni qanoq 

naleqqutsiginersoq pisortat imaluunniit suliffeqarfiup tamanut inuttassarsiuussamik 

arlalinnilluunniit allagarsiussaqartarnissaa.  

 

Imm. 5-mut 

Aalajangersagaq naapertorlugu minnerpaamik qaammammi 1-imi sumiiffinni pingaarutilinni 

suliffimmi inuttassarsiorneq tamanit takuneqarsinnaassaaq. Sumiiffiit pingaarutillit 

pineqarneranni imm. 3-mi nassuiaatini taaneqartutut saqqummersitsiffittut sumiiffiit 

innersuussutaapput. 

 

Suliffimmi inuttassarsiornerup minnerpaamik qaammammi 1-imi takuneqarsinnaanissaa 

pillugu piumasaqaat nittartakkanik naammaginartumik ilimanassusilimmik 

qinnuteqarsinnaasut sianiginnilernissaannut, aammalu atorfinnik qinnuteqarnissamut 

piffissaqarsinnaanissaannut suliffimmi inuttaligassat naammattumik piffissalerlugit 

takuneqarsinnaanissaasa qulakkeernissaat siunertaralugu ilanngunneqarpoq. Qaammatip 

taassuma iluani ilinniartunik imaluunniit sungiusartunik naammattunik amerlassusilinnik 

atorfinitsitsisoqassappat suliffimmi inuttassarsiorneq peerneqarsinnaavoq. 

 

Atorfinnik inuttassarsiuilluni allagarsiussaq allagarsiuteqqinneqassaaq, pisortat imaluunniit 

suliffeqarfik ilinniartunik imaluunniit sungiusartunik naammattunik sulisussarsinngippat. 

Allagarsiusseqqittarneq uteqqinneqartassaaq minnerpaamik qaammatit arfinilikkaarlugit, 

pisortat imaluunniit suliffeqarfiup ilinniartunik imaluunniit sungiusartunik pisussaaffimmisut 

siunnersuut naapertorlugu atorfinititsereernissaanut, tak. imm. 1 aamma tamatumunnga 

oqaaseqaatit. Inuttassarsiueqqinnerni malittarisassat imm. 2-4-mi allaaserineqartut 

malinneqassapput.  

 

Inuttassarsiueqqinnisaamut pisussaaffik malitseqarpoq ataatsimut isiginiagassanik 

siunnersuummi § 9-mi, erseqqissarlugulu pisortat aammalu suliffeqarfiit pisussaasut 

piumassuseqarlutik suliniuteqarlutillu sulisussarsiortussaasut najugaqavissunik, ilinniartutut 

imaluunniit sungiusartutut sulisussaqqissunik. 

 

Imm. 6-mut 

Aalajangersakkap kinguneraa pisortat imaluunniit suliffeqarfiit imm. 1-imi pineqartunut 

ilaasut atorfimmik inuttassarsiugassamik inuttassarsiuinngissinnaaneri, pisortat imaluunniit 

suliffeqarfiup pisussaaffini naammassisimaguniuk ilinniartoqarnissamik imaluunniit 

sungiusartoqarnissamik, imaluunniit ilinniartunik imaluunniit sungiusartunik atuinissamik. 

Tamatumunnga ilaatigut pissutaavoq naleqqutissanngimmat allagarsiinissaq 

inuttassarsiuilluni, pisortat imaluunniit suliffeqarfiup siunnersuut naapertorlugu ilinniartut 

imaluunniit sungiusartut pisariaqartut atorfinitsereersimappagit. Atorfinnik 

inuttassarsiuussinerit taamaattut taamaasilluni iluaqutaanatik paatsiveerusaaginnassapput, 

qinnuteqartut isumaqarsinnaammata atorfinnik inuttaqanngitsunik peqartoq, naak taakkua 

inuttalerneqareeraluartut.  

 

Pisortat imaluunniit suliffeqarfik suli pisussaavoq naleqquttunik pisariaqartunillu 

iliuuseqassalluni, tak. imm. 2, soorlu atorfiit pillugit messe-ni saqqummersitsiviusuni 

peqataanikkut imaluunniit ilinniarfinnut peqatigiínnissamut isumaqatigiissuteqarnikkut. 

Pisussaaffiup tamatuma siunnersuummi siunertaq ilalersorpaa, aamma suliniutit iliuusissallu 

siunnersuummi § 9-mi nalunaarneqartut.  Iliuutsit taamaattut ungasinnerusumut 

siunnerfeqarput, ilaatigullu aqqutaassallutik inuusuttut ilinniagaqarnissamut periarfissanik 

ilisimasaqarnerannik annertusaarnerni.   

 

Imm. 7-imut  

Imm. 7-ip kinguneraa Naalakkersuisut ersarinnerusunik aalajangersagaliorsinnaaneri tamanut 

takusassiisarnissamut tunngatillugu atorfimmik atorfinnilluunniit arlarlinnik 

inuttassarsiuunneqartunik, tamatumani aamma pisortat imaluunniit suliffeqarfiup pisussaaffii 

atorfimmik arlalinnilluunniit inuttassarsiuisarnissamut tunngatillugu, aamma 

inuttassarsiuussinermi allagarsiussap imarisassai qanorlu aaqqissuussamik tamanut 

takusassiisoqartarnissaa il.il. pillugit. Naalakkersuisut aamma aalajangersagaliorsinnaapput 

allanik pisariaqartunillu allanik iliuuseqarsinnaallutik, ilinniartunik sungiusartunillu 

atorfinititsisarneq pillugu, tamatumani aamma qanoq annertutigisumik pisortat imaluunniit 

suliffeqarfik pisussaanersoq nammineq ornigulluni ilinniartussaqqissunik imaluunniit 

sungiusartussaqqissunik oqaloqateqarluni iliuuseqarsinnaanera pillugu, aamma tamatuma 

pisussaaffiup ersarinnerusunik qanoq ittunik imaqarnissaa pillugu.  

 

Aalajangersakkap Naalakkersuisut piginnaatippai ersarinnerusunik 

aalajangersagaliornissamut, siunnersuummi killiliussat iluanni. Aalajangersagaq 

naapertorlugu Naalakkersuisut taamaallaat erseqqissarsinnaavaat, itisilersinnaavaat 

killilersorsinnaallugillu pissutsit eqqaaneqartut.    



  

 120 

 

Naalakkersuisut assersuutigalugu ersarinnerusunik aalajangersagaliorsinnaapput 

allagarsiilluni atorfinnik inuttassarsiukkat qanoq ittunik imaqartarnissaat pillugu, tamatumani 

aamma inuttassarsiuussami paasissutissat minnerpaamik suut ilaassanersut pillugit. 

Assersuutigalugu piumasaqartoqarsinnaavoq inuttassarsiuussinermi nassuiarneqassasut atorfik 

suunersoq sumilu sulisoqassanersoq.  

 

§ 11-mut 

 

Imm. 1-imut 

Siunnersuutip kapitalia 3 imaqarpoq aalajangersakkanik anguniakkanut ilinniartunik aamma 

sungiusartunik kalaallit suliffeqarfiini atorfinititsisarnissanut, aammalu kalaallit 

namminrsortut suliffeqarfiisa qiimmassaatinik bonusinik pissarsisinnaanerannik. 

Siunnersuutip kapitalia 3 taamaasilluni kalaallit namminersortut suliffeqarfiisa saniatigut 

suliffeqarfinnut allanut atuuttuunngilaq, tamatumani aamma nunani allamiut suliffeqarfiinut 

atuuttuunani. Siunnersuummi  kapitali 3 ingerlaqqittumik pisortat suliffiutaannut 

atortuunngilaq, tak. § 2, imm. 2, taakkua kalaallit nunaniluunniit allamiut 

suliffiutigigaluarpatigit. Kalaallit suliffeqarfiinik paasinninnerup nassuiaataanut atatillugu 

siunnersuummi § 2, imm. 4-mut, aammalu siunnersuummut oqaaseqaatinut 

innersuussisoqassaaq.  

 

Taaguummi ilinniartoqarnermi aamma sungiusartoqarnermi siunnerfiusut anguniakkat 

isumaat siunnersuummi § 4, imm. 4-mi nassuiarneqarput. Ilinniartoqarnissamut aamma 

sungiusartoqarnissamut anguniakkat illuatungaani qassinik ilinniartoqarnissamik aamma 

sungiusartoqarnissamik nalunaarsorpaat, kalaallit namminersortut suliffeqarfiini, 

illuatungaanilu suliffeqarfiup ullorsiutit ukiuanni pineqartumi akissarsiarititaasa tamarmiusut 

katinnerinik. Taaguut ilinniartoq aamma sungiusartoq siunnersuummi § 4, imm. 1 aamma 2-

mi isumasiorneqarpoq, taaguutillu akissarsiat ataatsimoortut qanoq paasineqarnissaat 

siunnersuummi § 4, imm. 3-imi isumasiorneqarluni. Aalajangersakkanullu taakkununnga 

oqaaseqaatinut innersuussisoqassaaq. 

 

Ilinniartoqarnermut aamma sungiusartoqarnermut anguniakkat ersersitsisuupput Inatsisartut 

anguniagaannik, tassaasunik najugaqavissunik qassinik kalaallit suliffeqarfiat 

namminersortoq minnerpaamik ilinniartoqartariaqarnersoq aammalu sungiusartutut 

sulisitsisariaqarnersoq, akissarsianut ataatsimut katitanut suliffeqarfiup akiliutigisartagaanut 

sanilliussilluni. Akissarsiat ataatsimut akiliutigineqartartut suliffeqarfimmiit 

qaffasinnerujartortillugit pissusissamisuussaaq suliffeqarfiup amerlanerusunik ilinniartunik 

imaluunniit sungiusartunik ilinniartoqarnermut aamma sungiusartoqarnermut anguniakkat 

naapertorlugit sulisitsisarnissaa.  

Kalaallit suliffeqarfiata namminersortup anguniagarissavaa najugaqavissunik 

atorfeqartitsinissani ilinniartutut imaluunniit sungiusartutut, minnerpaamik imatut 

amerlassuseqartunik sapinngisamik suliffeqarfiup qassinik ilinniartoqarnissaanik 

sungiusartoqarnissaanillu anguniakkatut nalunaarsugaasuniit amerlanerusunik.  

 

Kalaallit suliffeqarfiutaat namminersortup qassinik ilinniartoqarnissamik aamma 

sungiusartoqarnissamik anguniakkanit amerlanerusunik najugaqavissunik ilinniartoqarlunilu 

sungiusartoqartoq siunnersuummi § 12 naapertorlugu aningaasanik bonusisiaqartinneqassaaq. 

Ilanngullugulu siunnersuummi § 12-imut oqaaseqaatit innersuunneqassapput. 

 

§ 11, imm. 1-imi aalajangersakkap kinguneraa ilinniartut aamma sungiusartut 

amerlassusissaannut anguniakkat ullorsiutit ukiuanni aningaasanut inatsimmi oqaaseqaatini 

annertussusilerneqartarnissaat.  

 

Aalajangersagaliortoqarsinnaavoq assigiinngitsunik ilinniartoqarnermut 

sungiusartoqarnermullu anguniakkanik kalaallit suliffeqarfiinut namminersortunut 

assigiinngitsut imaluunniit inuussutissarsiutit sammiviisa assigiinngitsut akornanni.  

Assersuutigalugulu naleqqunnerusinnaavoq ilinniartunik imaluunniit sungiusartunik 

sulisitsissalluni kalaallit suliffeqarfiini inuussutissarsiutillu sammiviisa ilaanni 

amerlanerusunik sammivinnut allanut sanilliullugu. Assersuutigalugu pissusissamisoorlunilu 

periarfissaavoq ilinniartunik aamma sungiusartunik kalaallit namminersortuni soorlu 

sanaartornermi sulisitsissalluni, suliamik ilinniarsimasunik amerlasuunik sulisoqareersuni, 

soorlu qammaasunik, sanasunik allanillu. Illuanilu naleqqutinnginnerusinnaalluni 

ilinniartoqarnissaq sungiusartoqarnissarlu kalaallit suliffeqarfiini siunnersuinermik 

suliaqarfiusuni.   

 

Imm. 2-mut 

Aalajangersakkami Naalakkersuisut pisinnaatinneqarput ersarinnerusunik 

aalajangersagaliornissamut ilinniartoqarnermut aamma sungiusartoqarnermut pissutsinut 

imm. 1-imi eqqartorneqartunut.  

 

Aalajangersakkami Naalakkersuisut piginnaatinneqarput ersarinnerusunik 

maleruagassiornissamut aamma aalajangiisarnissanut ilinniartoqarnermut 

sungiusartoqarnermullu anguniakkanut siunnersuummi killiliussat iluanni. Aalajangersagaq 

naapertorlugu Naalakkersuisut taamaallaat erseqqissaasinnaapput, itisilerisinnaapput 

killilersuisinnaallutillu imm. 1 naapertorlugu ilinniartoqarnermut aamma 

sungiusartoqarnermut anguniakkanut tunngatillugu.   

 

Naalakkersuisut ilaatigut ersarinnerusunik aalajangersagaliorsinnaapput ilinniartunut aamma 

sungiusartunut anguniakkanik kalaallit suliffeqarfiini assigiinngitsuni aamma 

inuussutissarsiutit sammiviini assigiinngitsuni il.il. Ilanngullugulu innersuunneqassapput 

imm. 1-imut oqaaseqaatit siulianiittut.  

 

§ 12-imut 

 

Imm. 1-imut 

Aalajangersakkap kinguneraa Naalakkersuisut ilinniartoqarnermut aamma 

sungiusartoqarnermut bonusisiassanik akiliisarnissaat kalaallit namminersortut 

suliffeqarfiinut, ullorsiutit ukiuanni qassinik ilinniartoqarnissamik sungiusartoqarnisamillu 

anguniagassatut siunnerfiusuniit amerlanerusunik ilinniartoqartunik sungiusartoqartunillu, 

siunnersuummi § 11-mi aalajangersagaasunut sanilliullugu. Ilanngullugulu aamma 

siunnersuummi § 11-imut oqaaseqaatinut innersuussisoqassaaq. Ilinniartunut aamma 

sungiusartunut tunngasumik anguniakkat suussusilersorneqarput siunnersuummi § 4, imm. 4-

mi. Siunnersuutillu § 4, imm. 4-aanut aammalu siunnersuummut oqaaseqaatinut 

innersuussisoqassaaq. 

 

Siunnersuummi § 12 kalaallit suliffeqarfiinut namminersortunut taamaallaat atuuppoq, 

siunnersuummi § 2, imm. 4-mi sunaassusilerneqartunut. Ilanngullugulu siunnersuummi § 2, 

imm. 4-mut, tassungalu oqaaseqaatinut innersuussisoqassaaq. Siunnersuummi § 12  

taamaasilluni namminersortunut suliffeqarfinnut allanut atortuunngilaq, kalaallit suliffiutaasa 

saniatigut, taamalu aamma nunani allamiut suliffiutaannut. Siunnersuummi § 12 aamma 

pisortat suliffiutaannut atortuunani, tak. § 2, imm. 2.  

 

Kalaallit namminersortut suliffeqarfiat ilinniartoqarnermut sungiusartoqarnermullu 

bonusisiassanik akilerneqassaaq najugaqavissunik ilinniartunik imaluunniit sungiusartunik 

sulisitaminut ilinniartoqarnissamut sungiusartoqarnissamullu anguniagassaasut sinnerlugit 

atorfeqartitaminut atatillugu. Taamaasilluni kalaallit namminersortut suliffiutaat suliffeqarfiup 

qassinik ilinniartoqarsinnaaneranut imaluunniit sungiusartoqarsinnaaneranut anguniagassat 

sinnerlugit ilinniartunik sungiusartunillu sulisitaqarsimassaaq bonusisiassanik 

pissarsisinnaassaguni. Najugaqavissut kalaallit namminersortut suliffeqarfianni ilinniartutut 

imaluunniit sungiusartutut sulisinneqartut amerlanerujartortillugit, ilinniartunik 

sungiusartunillu sulisitsinermut suliffeqarfiup bonusisiassai qaffasinnerujartussapput. 

 

Ilinniartoqarnissamik aamma sungiusartoqarnissamik kalaallit namminersortut suliffiutaanni 

anguniakkat suliffeqarfimmi ullorsiutit ukiuanni assersuutigalugu aalajangigaappata 

najugaqavissumik ataatsimik ilinniartumik imaluunniit sungiusartumik atorfeqartitsinissatut 

2.000.000 kr.-it suliffeqarfiup akissarsiatut akiliutigisarnerisigut angusaani, suliffeqarfiullu 

akissarsianut ataatsimut 6.000.000 kr.-it akiliutigisimappagit, najugaqavissunillu ilinniartunik 

imaluunniit sungiusartunik suliffeqarfik 5-inik atorfeqartitsilluni, taava suliffeqarfik 

ilinniartunut sungiusartunullu 2-nut atasumik bonusisiassanik akilerneqassaaq. 

Tamatumunngalu pissutaavoq, suliffeqarfik ilinniartoqarnissamik aamma 

sungiusartoqarnissamik anguniakkat naapertorlugit taamaallaat ilinniartunik 

sungiusartunilluunniit najugaqavissunik ullorsiutit ukiuanni tassani 3-nik 

sulisitsisussaasimagaluarmat. Kalaallit namminersortut suliffiutaat bonusinik akilerneqassaaq 

ilinniartunut aamma sungiusartunut 2-nut, ilinniartoqarnermut imaluunniit 

sungiusartoqarnissamut anguniagassaasut sinnerlugit sulisitaminut. 

 

Kalaallit namminersortut suliffiutaat ullorsiutit ukiuanni pineqartumi najugaqavissunik 

ilinniartunik imaluunniit sungiusartunik 3-nik ikinnerusunilluunniit atorfeqartitsisimaguni, 

suliffeqarfik ilinniartoqarnermut sungiusartoqarnermullu bonusisiassanik 

pissarsiassaqanngilaq, suliffeqarfik ilinniartoqarnissamik sungiusartoqarnissamillu 

anguniagaasuniit amerlanerusunik sulisoqanngimmat. 

 

Kalaallit namminersortut suliffiutaat ilinniartoqarnermut aamma sungiusartoqarnermut 

bonusisiassanik pissarsisinnaanngilaq ilinniartunik imaluunniit sungiusartunik 

najugaqavissuunngitsunik atorfinititsilluni, tak. siunnersuummi § 4, imm. 4. Kikkut 

najugaqavissuunersut pillugit siunnersuummi § 3-mut aamma tamatumunnga oqaaseqaatinut 

innersuussisoqassaaq.  

 

EU-mut (Den Europæiske Union) tunngatillugu Kalaallit Nunaat nunatut immikkoortutut 

OLT-milu ilaasutut, EU-lu peqatigiinnissamik isumaqatigiissummi artikeli 51, imm. 3 

naapertorlugu pisinnaatitaavoq aalajangersakkanik isumaqatigiissuteqarnissamut, nunami 

namminermi innuttaasut suliffissaqarneranut siuarsaallunilu tapersersuisunik. Taamaasilluni 

EU-mi malittarisassanut aalajangersagaasunut akerliunngilaq aalajangersagaliornissaq, 

kalaallinik sulisartunik salliutitsisumik. Ingerlaqqikkaannilu EU-mi maleruaqqusanut 

akerliunngilaq malittarisassiornissaq inuit najugaqavissut ilinniartutut imaluunniit 

sungiusartutut atorfinitsittarnerannut iluaqusiisunik, tassuunakkut ilinniarsimassuseq aamma 

piginnaasaqassuseq Kalaallit Nunaanni najugaqavissut akornanni annertusarniarlugu, 

tamatumuunalu innuttaasut suliffissaqarnerat annertusassallugu. Tassani ataatsimut 

siunnersuummut oqaaseqaatini immikkoortumut 2.5-imut innersuussisoqassaaq. 

 

Imm. 2-mut 

Aalajangersakkami ersippoq aningaasanut inatsimmi ullorsiutit ukiuanni 

immikkoortitsisoqartassasoq aningaasaliissutissanik ilinniartoqarnermut aamma 

sungiusartoqarnermut bonusisiassanut atugassanik.   

Ilinniartoqarnermut aamma sungiusartoqarnermut bonusisiassatut immikkoortitat 

atorneqassapput kalaallit namminersortut suliffeqarfiisa ilinniartoqarnermut aamma 

sungiusartoqarnermut bonusisiassaannut, ullorsiutit ukiuanni pineqartumi suliffeqarfimmi 

pineqartumi ilinniartoqarnissamut aamma sungiusartoqarnissamut anguniagaasunit 

amerlanerusunik sulisitsisunut. Ataatsimut innersuussisoqassaaq imm. 1-imut oqaaseqaatinut.   

Imm. 3-mut 

Aalajangersagaq ilinniartoqarnermut aamma sungiusartoqarnermut bonusisiassap 

annertussusianut tunngavoq, kalaallit namminersortut suliffiutaannut najugaqavissunik 

ilinniartunik imaluunniit sungiusartunik sulisoqartunut, ilinniartoqarnissamut aamma 

sungiusartoqarnissamut suliffeqarfinnut anguniagaasut sinnerlugit. 

 

Aalajangersakkap kinguneraa, ilinniartoqarnermut aamma sungiusartoqarnermut bonusi 

kalaallit namminersortut suliffeqarfiinut naatsorsorneqartassammat naapertuuttumik 

aningaasanut inatsimmi ilinniartoqanermut aamma sungiusartoqarnermut bonusitut 

tunniunneqartartussat immikkoortitat aallaavigalugit. Kalaallit namminersortut suliffiutaata 

naapertuuttumik naammassisassai naatsorsorneqassapput tunngavigalugit (1) najugaqavissut 

suliffeqarfiup sulisutut suliffeqarfiup atorfeqartitai ilinniartutut imaluunniit sungiusartutut, 

tak. § 11 aamma suliffeqarfiup ilinniartoqarnissamik aamma sungiusartoqarnissamik 

anguniakkat tunngavigalugit sulisorisassaasa saniatigut, aamma (2) ilinniartut aamma 

sungiusartut tamarmiusut, kalaallit suliffeqarfiisa namminersortut tamarmiusut 

piumasarineqartunit anguniagassatut ilinniartunik aamma sungiusartunik atorfeqartitassaasut 

anguniagaasut avataasigut sulisorisaasa amerlassusaat tunngavigalugit, tak. § 11. 

 

Tamanna assersuutigalugu isumaqarpoq, kalaallit namminersortut suliffiutaat ilinniartunik 

imaluunniit sungiusartunik aalajangersimasumik 2-nik sulisoqarpat, ilinniartunik aamma 

sungiusartunik atorfeqartinneqartussatut suliffeqarfinnut anguniakkat ullorsiutit ukiuanni 

sinnerlugit, aamma kalaallit suliffiutaat namminersortut tamarmiusut ullorsiutit ukiuanni 

pineqartumi najugaqavissunik ilinniartunik aamma sungiusartunik anguniakkanit 200 -nik 

amerlanerusunik sulisoqarpata, taava suliffeqarfik tunineqassaaq 2/200 -mik imaluunniit 1%-

imik, ilinniartoqarnermut aamma sungiusartoqarnermut bonusitut akiliutaasussaniit 

tamarmiusuniit. Siunnersuutilli imm. 4-aanni killiligaavoq aningaasat qanoq annertutigisut 

ilinniartoqarnermut aamma sungiusartoqarnermut bonusitut kalaallit namminersortut 

suliffeqarfiannut tunniunneqarsinnaassanersut, najugaqavissut ilinniartut imaluunniit 

sungiusartut ilinniartoqarnermut aamma sungiusartoqarnermut anguniakkat sinnerlugit 

suliffeqarfinnut sulisoqartunut. Ilanngullugu innersuunneqassapput imm. 4-mut tunngatillugu 

oqaaseqaatit.   

 

Aningaasaliissutit ataatsimoortut ilinniartoqarnermut aamma sungiusartoqarnermut bonusitut 

kalaallit namminersortut suliffeqarfiinut pisinnaatitaasunut tamanut akiliutigineqarsinnaasut 

ullorsiutit ukiuanni, siunnersuut naapertorlugu ataatsimut amerlanerusinnaanngillat 

aningaasanit ilinniartoqarnermut aamma sungiusartoqarnermut bonusisiassatut aningaasanut 

inatsimmi ullorsiutit ukiuanni pineqartumi immikkoortitaasuniit.  

Imm. 4-mut 

Siunnersuummi imm. 4-mi killiliisoqarpoq aningaasanik qanoq annertutigisunik 

qaffasinnerpaamik kalaallit namminersortut suliffeqarfiinut ilinniartoqarnermut aamma 

sungiusartoqarnermut bonusitut akiliisoqarsinnaanersoq pillugu, ilinniartumut imaluunniit 

sungiusartumut suliffeqarfiup najugaqavissumik ilinniartumik sungiusartumilluunniit 

ilinniartoqarnissamut sungiusartoqarnissamullu anguniakkat sinnerlugit suliffeqarfinni 

sulisoqarnermut atatillugu. 

 

2018-imut aningaasat qaffasinnerpaamik akiliutigineqarsinnaasut kalaallit namminersortut 

suliffeqarfiannut ilinniartoqarnermut aamma sungiusartoqarnermut bonusisiassatut 

ilinniartukkaartumik imaluunniit sungiusartukkaartumik, suliffeqarfiup sulisorisaanut 

najugaqavissunik ilinniartoqarnermut sungiusartoqarnermullu anguniagassat saniatigut 30.000 

kr.-nut aalajangersarneqarpoq, tak.nr. 1. 

 

Tamanna isumaqarpoq kalaallit suliffiutaat namminersortoq 2018-imi najugaqavissunik 2-nik 

ilinniartunik sungiusartunilluunniit sulisoqarpat 2018-imut suliffeqarfimmut 

ilinniartorineqartussatut sungiusartorineqartussatulluunniit anguniagaasut sinnerlugit, 

suliffeqarfillu tamanna tunngavigalugu siunnersuummi imm. 3 naapertorlugu 

assersuutigalugu ilinniartoqarnernut aamma sungiusartoqarnermut bonusisiassanik 70.000 kr.-

nik tunineqarsinnaassappat, imm. 4-ap kingunerissavaa suliffeqarfiup annerpaamik 

akilerneqarsinnaanera ilinniartoqarnermut sungiusartoqarnermullu bonusinik 2018-imut 

katillugit 60.000 kr.-nik. Imm. 3-mut oqaaseqaatit aamma innersuunneqassapput. 

 

Ullorsiutit ukiuinut tulliuttunut bonusisiassat qaffasinnerpaaffissaat ilinniartumut imaluunniit 

sungiusartumut ataatsimut, kalaallit namminersortut suliffiutaanni ilinniartoqarnissamut 

sungiusartoqarnissamullu anguniakkat saniatigut sulisorisaanut aningaasanut inatsimmi 

oqaaseqaatini ukiumi pineqartumi aalajangersarneqartassaaq, tak. nr. 2. 

 

Aalajangersakkap periarfissaqartippaa kalaallit namminersortut suliffeqarfiit assigiinngitsut, 

inuussutissarsiutit sammiviini assigiinngitsuni pillugit killiliussassanik assigiinngitsunik 

aalajangiisoqartarsinnaasoq, aningaasat qanoq annertutigisut ilinniartoqarnermut 

sungiusartoqarnermullu bonusisiatut akilerneqartarsinnaanerat pillugu, ilinniartumut 

imaluunniit sungiusartumut ataatsimut, kalaallit namminersortut suliffeqarfiata sulisorisaanut 

najugaqavissut sulisut suliffeqarfiup ilinniartoqarnermut imaluunniit sungiusartoqarnermut 

anguniakkani aalajangersakkat tunngavigalugit sulisorisaasa saniatigut. Tamanna 

pisariaqarsinnaavoq kalaallit namminersortut suliffeqarfiit assigiinngitsuusinnaammata 

inuussutissarsiutini assigiinngitsuni, aningaasartuutillu aammalu nukiit atugassat 

annertuujullutik, najugaqavissunik ilinniartunik imaluunniit sungiusartunik sulisoqarnermut 

tunngatillugu. 

Imm. 5-imut 

Aalajangersakkami Naalakkersuisut piginnaatinneqarput ersarinnerusunik 

aalajangersagaliorsinnaasut ilinniartunut aamma sungiusartunut bonusisiassanut 

immikkoortinneqartussat ullorsiutit ukiuanni pillugit, naatsorsornerinut, agguaasarnermut 

aamma akiliisarnermut kalaallit suliffeqarfiinut namminersortunut, aamma 

ilinniartoqarnermut aamma sungiusartoqarnermut bonusisiassat imm. 1-4 naapertorlugu 

annertussusissaannik. 

 

Aalajangersakkami Naalakkersuisut piginnaatinneqarput ersarinnerusunik 

aalajangersagaliornissamut siunnersuummi killiliunneqartut iluanni pissutsinut. 

Aalajangersagaq naapertorlugu Naalakkersuisut taamaallaat erseqqissaasinnaapput, 

itisilerisinnaapput aamma killiliussanik pissutsinut pineqartunut aalajangersaasinnaapput. 

Naalakkersuisut ilaatigut ersarinnerusunik aalajangersagaliorsinnaapput naatsorsuisarnernut, 

agguaasarnernullu ilinniartunut aamma sungiusartunut tunngatillugu bonusisiassanik 

tunniussinermi.  

 

Imm. 6-imut  

Aalajangersakkap oqaatigaa Naalakkersuisut sulisoqarnermi illuatungeriinnik 

tusarniaasassasut imm. 5-imut tunngatillugu aalajangersakkanik Naalakkersuisut 

aalajangiinnginnermi.   

 

Tusarniaanermit suliffeqarnermi illuatungeriit periarfissaqartinneqassapput 

aalajangersagassanut oqaaseqaateqarnissaminnut.  

 

Tusarniaanermut siunertaraa qularnaassallugu aalajangersakkat imm. 5 naapertorlugu 

sapinngisamik suliffeqarnermi illuatungeriinnit tapersersorneqarnissaat. Naalakkersuisut 

pisussaaffeqanngillat tusarniaanermi akissutaasunik malinninnissamut, Naalakkersuisut imm. 

5 naapertorlugu aalajangersagaliorneranni, kisiannili Naalakkersuisut tusarniaanermi 

akissutaasut aalajangersagaliornerminni akissutaasut isumaliutiminnut ilaatittassavaat. 

 

Tusarniaanermi ilaapput peqatigiiffiit aamma kattuffiit sulinermik inuussutissarsiuteqartunut 

aamma sulisitsisunut Kalaallit Nunaanni angerlarsimaffeqartut, malittarisassatillu 

naapertorlugit annertuunik soqutigisaqartut suliffeqarnermut aamma ilinniartitaanernut 

tunngasunik najugaqavissunut.  

 

§ 13-imut 

 

Imm. 1-imut 

Siunnersuummi kapitali 4 malillugu ukiumi ilivitsumi qaqugukkut pisortaqarfiup imaluunniit 

pisortat suliffeqarfiutaata najugaqavissunik aalajangersimasunik amerlassusilinnik 

ilinniartutut imaluunniit sungiusaammik sulisutut atorfeqartinnissaanut pisussaaffeqarnera 

aalajangersakkap aalajangerpaa. 

 

Siunnersuummi kapitali 4 malillugu aalajangersimasumik amerlassusilinnik ilinniartunik 

imaluunniit sungiusaammik sulisunik atorfeqartitsinissamut pisussaaffigisaq taamaallaat 

najugaqavissut ilinniartutut imaluunniit sungiusaammik sulisutut atorfinitsinnerisigut 

naapertuutsinneqarsinnaavoq. Taamaalilluni najugaqavissuunngitsunik inunnik ilinniartutut 

imaluunniit sungiusaammik sulisutut atorfinitsinnerisigut pisussaaffigisaq 

naapertuutsinneqarsinnaanngilaq. Nalinginnarmik siunnersuummi § 7, imm. 1, tassungalu 

oqaaseqaataasut innersuussutaapput. Najugaqavissunik oqariaatsimut tunngatillugu 

siunnersuummi § 3, tassungalu oqaaseqaataasut innersuussutaapput. 

 

Siunnersuummi kapitali 4 taamaallaat pisortaqarfinnut aamma pisortat suliffeqarfiutaannut 

atuuppoq. Taamaalilluni siunnersuummi kapitali 4 namminersortutut suliffeqarfinnut 

atuutinngilaq. Oqariaatsimut pisortanut siunnersuummi § 2, imm. 1-imi nassuiaat, aammalu 

siunnersuummi § 2, imm. 2-mi, tassungalu oqaaseqaataasuni oqariaatsimut pisortat 

suliffeqarfiutaannut nassuiaat nalinginnarmik innersuussutaavoq. 

 

Pisortat imaluunniit pisortat suliffeqarfiat ukiup ilivitsup siuliani qaammatini tamani 

ikinnerpaanik agguaqatigiissillugit sulisunik 12-inik atorfeqartitaqarsimaguni pisortat 

imaluunniit pisortat suliffeqarfiutaat ilinniartunik imaluunniit sungiusaammik sulisunik 

atorfeqartitsinissaminut pisussaaffeqarnera § 13, imm. 1-imi aalajangersakkap malitsigaa. 

 

Taamaalilluni ukiumi ilivitsumi siuliani qaammatini tamani pisortat imaluunniit suliffeqarfik 

agguaqatigiissillugu ikinnerpaanik sulisunik 12-inik atorfeqartitsisimassappat pisortat 

imaluunniit pisortat suliffeqarfiutaat § 13, imm. 1-imut ilaavoq. 

 

Pisortat imaluunniit pisortat suliffeqarfiutaat ukiumi ilivitsumi siuliani qaammatini tamani 

agguaqatigiissillugu sulisut 12-it inorlugit atorfeqartitsisoq aallaaviatigut siunnersuummi 

kapitali 4 malillugu ukiumi ilivitsumi tullinnguuttumi najugaqavissunik aalajangersimasumik 

amerlassusilinnik ilinniartutut imaluunniit sungiusaammik sulisutut atorfeqartitsinissaminut 

pisussaaffeqanngilaq. Taamaattorli ukiumi ilivitsumi tullinnguuttumi pisortani imaluunniit 

pisortat suliffeqarfiutaanni sulisut amerlassusaat imatut annertussusilimmik 

amerleriarsimappata siunnersuummi § 15, imm. 1-imut oqaaseqaatini takussutissiaq 7 

malillugu najugaqavissunik ataatsimik imaluunniit amerlanernik ilinniartutut imaluunniit 

sungiusaammik sulisutut atorfinitsitsinissamut pisussaaffimmik nassataqartitsilluni pisortat 

imaluunniit pisortat suliffeqarfiutaat siunnersuummi kapitali 4-mi ilaasussaassaaq, takuuk § 

15, imm. 3. Nalinginnarmik siunnersuummi § 15, imm. 1 aamma 3, taakkununngalu 

oqaaseqaataasut innersuussutaapput. 

 

Ukiumi ilivitsumi pisortat imaluunniit pisortat suliffeqarfiutaasa agguaqatigiissillugit sulisuisa 

amerlassusaat pisortani imaluunniit suliffeqarfimmi sulisuusunik oqariaatsimik 

naapertuutsitsisunik inunnik tamanik tunngaveqartumik naatsorsorneqartarput, 

siunnersuummi § 2, imm. 6, tassungalu oqaaseqaataasut takukkit. 

 

Ukiumi ilivitsumi agguaqatigiissitatut sulisut amerlassusaat ukiumi ilivitsumi pineqartumi 

qaammatini ataasiakkaani tamani pisortat imaluunniit pisortat suliffeqarfiutaata sulisorisaata 

amerlassusaat tunngavigalugu naatsorsorneqartarpoq. 

 

Pisortat imaluunniit pisortat suliffeqarfiutaat sulisumik nutaamik ataatsimik imaluunniit 

amerlanernik atorfinitsitsippat, taakkulu qaammatip ataatsip ingerlanerani pisortani 

imaluunniit suliffimmi sulinerminnik aallartitaqarlutik, imaluunniit qaammatip ataatsip 

ingerlanerani sulisoq ataaseq imaluunniit amerlanerit soraarpata imaluunniit 

soraarsinneqarpata qaammammi pineqartumi sulisut amerlassusaanni sulisorisaq taanna 

imaluunniit taakku ilanngullugit naatsorsorneqartassapput. Naatsorsuinermissaaq ilaapput 

sulisorisat napparsimaneranik nalunaarutaasimasut imaluunniit sulinngiffeqarallartut. 

Siunnersuummi § 14, imm. 2 malillugu pisortat imaluunniit pisortat suliffeqarfiutaat aamma 

piffissap ilaani suliffiusut piffissamut tamakkiisumut suliffinngortillugit naatsorsortassavaat. 

 

Pisortat imaluunniit pisortat suliffeqarfiutaata ukiumi ilivitsumi qaammatini ataasiakkaani 

tamani atorfinitsillugit sulisorisaata agguaqatigiissillugit amerlassusaat ilivitsutut 

kisitsisaanngippat kisitsimmut ilivitsumut qaninnerpaamut inissinneqassaaq, takuuk 

siunnersuummi § 14, imm. 3. 

 

Takussutissiami tulliuttumi ukiumut ilivitsumut agguaqatigiissillugu sulisut 

naatsorsorneqartarnerannut periaaseq takutinneqarpoq: 

 

Qaammat Jan Feb Mar Apr Maj Jun Jul Aug Sep Okt Nov Dec 

Sulisut 6 6 8 20 20 20 20 30 30 10 8 6 

 

Takussutissiaq tassaavoq pisortat suliffeqarfianni ukiup ilaani aalajangersimasumi 

sulisoqartarnermut assersuut. Ukiuunerata qaammataani suliffeqarfik ikittuinnarnik 

sulisoqartarpoq. Aasaanerata qaammataani suliffeqarfik amerlanerusunik sulisoqartarpoq. 

Ukiumi ilivitsumi qaammatini ataasiakkaani sulisut amerlassusaat katinneqartarput. 

Qaammatini ataasiakkaani taakkunani sulisut amerlassusaat tassaapput 184-it. Sulisut 184-it 

kisitsimmik 12-imik agguarneqassapput, taanna tassaalluni ukiumi ilivitsuni qaammatit 12-it. 

Inernera tassaavoq sulisut 15,3. Tassaavoq ukiumi ilivitsumi qaammatini ataasiakkaani 

tamani suliffeqarfimmi atorfinitsitaasuni agguaqatigiissillugit amerlassusilikkatut 

sulisuusimasut. 

 

Assersuummi qulaaniittumi pisortat suliffeqarfiutaat agguaqatigiissillugu ukiumi ilivitsumi 

qaammatini tamani, asserssuummut tunngasumi ikinnerpaanik sulisunik 12-inik 

atorfeqartitsisimavoq. Ukiumi ilivitsumi qaammatini ataasiakkaani tamani suliffeqarfik 

agguaqatigiissillugit sulisunik 15,3-nik atorfeqartitsisimavoq, taamaattumillu siunnersuummi 

§ 13, imm. 1-imut ilaasussaassalluni. 

 

Ukiumi ilivitsumi pisortat imaluunniit pisortat suliffeqarfiutaata ilinniartut imaluunniit 

sungiusaammik sulisut amerlassusaannik atorfeqartitarisassaanut pisussaaffigisamut 

tunngatillugu siunnersuummi § 15 tassungalu oqaaseqaataasut innersuussutaapput. 

 

Imm. 2-mut 

Aalajangersarneqarpoq pisortat imaluunniit pisortat suliffeqarfiutaat pisussaaffeqanngitsoq 

najugaqavissunik ilinniartutut imaluunniit sungiusartutut sulisoqarnissamut ullorsiutit 

ukiuanni imm. 1 naapertorlugu, pisortat imaluunniit pisortat suliffeqarfiutaat sungiusarfissatut 

akuerineqarsinnaanngippat, inuussutissarsiutinut ilinniartitsinerit aamma inuussutissarsiutinut 

ilinniartitsinerit iluanni pikkorissaanerit pillugit Inatsisartut inatsisaat kingusinnerusukkullu 

allannguuteqartoq naapertorlugu. Pisuni taamaattuni pisortat imaluunniit pisortat 

suliffeqarfiutaat pineqartoq immikkut akuerineqarnissamik siunnersuummi § 17 

naapertorlugu qinnuteqaqqaassanngillaq. 

 

Siunnersuummi §§ 13-imit 16-imut naapertorlugit pisortat imaluunniit pisortat 

suliffeqarfiutaat taamaallaat ilinniartutut imaluunniit sungiusartutut sulisunik 

atorfeqartitsinnginnissamik akuerisaassaaq, imaluunniit pisortat suliffeqarfiutaat 

akuerineqarsinnaanngippat akuerineqanngippallu sungiusaammik suliffiusartussatut. Pisortat 

imaluunniit pisortat suliffeqarfiutaat malittarisassat siunnersuummiittut naapertorlugit §§ 13-

imit 16-imut assersuutigalugu pisussaaffeqarpat najugaqavissunik ilinniartunik 

sungiusartunilluunniit 4-nik sulisoqarnissamut, kisiannili pisortat imaluunniit pisortat 

suliffeqarfiutaat ilinniartumut aamma sungiusartunut taamaallaat 2-nit akuerineqarluni, 

pisortat imaluunniit pisortat suliffeqarfiutaat taamaasilluni pisussaavoq najugaqavissunik 

marlunnik ilinniartoqarnissamut sungiusartoqarnissamullu. 

 

Pisortat imaluunniit pisortat suliffeqarfiutaat sapinngisamik akueritinniartassapput 

sungiusartarfittut, Inuussutissarsiutinut ilinniartitsinerit aamma inuussutissarsiutinut 

ilinniartitsinerit iluanni pikkorissaanerit pillugit Inatsisartut inatsisaat kingusinnersukkullu 

allannguuteqartoq naapertorlugu. 

 

Siunnersuummi aalajangersakkanik saneqqutsiniarnerussaaq pisortat imaluunniit pisortat 

suliffeqarfiutaasa siunnerfigisassappassuk inuussutissarsiutinut ilinniartitsinerit aamma 

inuussutissarsiutinut ilinniartitsinerit iluanni pikkorissaanerit pillugit Inatsisartut inatsisaat 

kingusinnerusukkullu allannguuteqartoq naapertorlugu sungiusaammik suliffiusartutut 

akuerineqannginnissaq, siunnersuummi §§ 13-imit 16-imut aalajangersakkat naapertorlugit 

pisussaaffimminnik naammassinninniarlutik. Aalajangersakkanik saneqqutsiniarluni pisortat 

imaluunniit pisortat suliffeqarfiutaat periaaseqarpat pisussaaffiliisoqassaaq siunnersuummi 

kapitalimi 4-mi aalajangersakkat naapertorlugit. 

 

Inuussutissarsiutinut ilinniartitsinerit aamma inuussutissarsiutinut ilinniartitsinerit iluanni 

pikkorissaanerit pillugit Inatsisartut inatsisaat, kingusinnerusukkullu allannguuteqartoq 

malillugu pisortat imaluunniit pisortat suliffeqarfiutaat qaqugumulluunniit atuuttutut 

malittarisassat malillugu, taamatullu pisoqassappat qanoq annertutigisumik ilinniartoqarfittut 

soorlulusooq sungiusaammik suliffeqarfittut akuerisaasinnaanissaa 

aalajangerneqartariaqarpoq. 

 

Imm. 3-mut 

Pisortat imaluunniit pisortat suliffeqarfiutaat ukiumi ilivitsumi imm. 1 aamma 2 malillugit 

ilinniartunik imaluunniit sungiusaammik sulisunik atorfeqartitaqarnissamut pisussaaffigisai 

pillugit Naalakkersuisut erseqqinnerusumik aalajangersakkanik aalajangiisinnaanissaannut 

aalajangersagaq piginnaatitsivoq. 

 

Siunnersuummut toqqammaviusut iluanni pissutsit pineqartut pillugit Naalakkersuisut 

erseqqinnerusunik aalajangersakkanik aalajangiisinnaanerannik aalajangersagaq 

piginnaatitsivoq. Taamaalillutik aalajangersagaq malillugu imm. 1 aamma 2 malillugit ukiumi 

ilivitsumi ilinniartunik imaluunniit sungiusaammik sulisunik atorfeqartitaqarnissamut pisortat 

imaluunniit pisortat suliffeqarfiutaata pisussaaffianik Naalakkersuisut kisimik 

erseqqissaasinnaapput, itisiliisinnaapput aamma killilersuisinnaapput. Taamaalillutillu 

Naalakkersuisut ilaatigut agguaqatigiissillugu sulisuusut amerlassusaannik naatsorsuisarneq 

pillugu ersarinnerusunik aalajangersagaliorsinnaapput. 

 

Piginnaatitsissut ilaatigut atorneqassaaq qularnaarniarlugu pisortat imaluunniit pisortat 

suliffeqarfiutaat siunnersuummi aalajangersakkanik saneqqutsiniannginnissaat. 

 

§ 14-imut 

 

Imm. 1-imut 

§§ 13, 15 aamma 16 malillugit ilinniartut imaluunniit sungiusaammik sulisut amerlassusaasa 

naatsorsornerannut pisortat imaluunniit pisortat suliffeqarfiutaata ukiumi ilivitsumi 

atorfinitsissallugit pisussaaffigisaannut aalajangersagaq tunngavigisamik nalunaarsuivoq. 

Siunnersuummi § 14, imm. 1-imi aalajangersagaq malillugu ukiup ilivitsup siuliani 

qaammatini ataasiakkaani tamani pisortat imaluunniit pisortat suliffeqarfiata 

agguaqatigiissillugit atorfinitsitarisimasaasut sulisut amerlassusaat tunngavigalugit 

siunnersuummi §§ 13, 15 aamma 16 malillugit ilinniartut imaluunniit sungiusaammik sulisut 

amerlassusaat pisortat imaluunniit pisortat suliffeqarfiutaata ukiumi ilivitsumi 

atorfeqartitassamisut pisussaaffigisai naatsorsorneqassapput, takuuk § 13, imm. 1. 

 

Ukiumi ilivitsumi ilinniartut imaluunniit sungiusaammik sulisut amerlassusaat, pisortat 

imaluunniit pisortat suliffeqarfiutaata atorfinitsissallugit pisussaaffigisaannik 

erseqqinnerusumik naatsorsuineq siunnersuummi § 15-imi inatsisilersugaavoq. 

Aalajangersagaq pineqartoq tassungalu oqaaseqaataasut nalinginnarmik innersuussutaapput. 

 

Imm. 2-mut 

Aalajangersarneqarpoq siunnersuummi § 14, imm. 1 naapertorlugu naatsorsuinermi pisortat 

imaluunniit pisortat suliffeqarfiata ullup ilaanna sulisuusartut ulloq naallugu atorfinnut 

naatsorsortassagai. 

 

Imm. 3-mut 

Aalajangersarneqarpoq pisortat imaluunniit pisortat suliffeqarfiata agguaqatigiissillugu 

sulisorisai § 14, imm. 1 naapertorlugu naatsorsorneqartut kisitsisaanngippata ilivitsut 

kisitsimmut ilivitsumut qaninnermut iluarsiisoqartassasoq. Assersuutigalugu 19,1 

iluarsineqassaaq kisitsimmut 20-mut. 

 

§ 15 -imut 

 

Imm. 1-imut 

Siunnersuummi kapitali 4 malillugu ukiumi ilivitsumi ilinniartut imaluunniit sungiusaammik 

sulisut amerlassusaannik pisortat imaluunniit pisortat suliffeqarfiutaata atorfinitsissallugit 

pisussaaffigisaanik naatsorsueriaatsimik aalajangersagaq nalunaarsuivoq. 

 

Siunnersuummi kapitali 4 malillugu taamaallaat pisortat aamma pisortat suliffeqarfiutaat 

ilinniartunik imaluunniit sungiusaammik sulisunik atorfinitsitsinissamut 

pisussaaffeqarsinnaapput. Taamaalillutik siunnersuummi kapitali 4 malillugu ilinniartut 

imaluunniit sungiusaammik sulisut atorfinitsinnissaannut namminersortutut suliffeqarfiit 

pisussaaffeqanngillat. Taamaattorli siunnersuummi kapitali 7 imaluunniit 8 malillugu 

isumaqatigiissummi aalajangersakkat aalajangersagaasut malillugit namminersortutut 

suliffeqarfiit ilinniartunik imaluunniit sungiusartunik atorfinitsitsinissamut 

atugaqarnissamullu pisussaaffeqarsinnaapput. Oqariaatsinik pisortanik, pisortat 

suliffeqarfiutaannik aamma namminersortutut suliffeqarfinnik nassuiaataasunut tunngatillugu 

siunnersuummi § 4, imm. 1-3, taakkununngalu oqaaseqaataasut innersuussutaapput. 

 

Ukiumi ilivitsumi siuliani qaammatini ataasiakkaani tamani agguaqatigiissillugit sulisunut 12-

inut tamanut pisortat imaluunniit pisortat suliffeqarfiutaata atorfinitsissimasaanut pisortat 

imaluunniit pisortat suliffeqarfiutaat najugaqavissumik ikinnerpaamik ataatsimik ilinniartutut 

imaluunniit sungiusaammik sulisutut atorfeqartitaqarnissamut pisussaaffeqartoq 

siunnersuummi § 15, imm. 1-imi aalajangersakkap malitsigaa, takuuk siunnersuummi § 14, 

taammaattorli takukkit imm. 2 aamma 3, aamma § 16. 

 

Ukiumi ilivitsumi pisortani imaluunniit pisortat suliffeqarfiutaanni sulisut amerlassusaannut 

naatsorsuinermut tunngatillugu § 13, imm. 1-imut oqaaseqaatit innersuussutaapput. 

 

Ukiumi ilivitsumi pisortat imaluunniit pisortat suliffeqarfiutaata ilinniartut aamma 

sungiusaammik sulisut qanoq amerlatigisut atorfinitsitarinissaannut pisussaaffeqarnerannik 

ataani takussutissiaq takutitaqarpoq. 

 

Siunnersuummut nalinginnarmik oqaaseqaataasuni immikkoortoq 2.2-mi takussutissiaq 7-

imut takussutissiap assigaa. 

 

Siunnersuutip ilinniartut aamma sungiusaammik sulisut amerlassusissaannut 

piumasaqaatai suliffeqarfimmi agguaqatigiissillugu sulisorisat amerlassusaat 

aallaavigalugu 

 

Agguaqatigiissillugu 

sulisorisat amerlassusaat 

Ilinniartunut aamma 

sungiusartunut suliffissat 

0 – 11 0 

12 – 23 1 

24 – 35 2 

36 – 47 3 

48 – 59 4 

60 – 71 5 

72 – 83 6 

84 – 95 7 

96 – 107 8 

108 – 119 9 

120 – 131 10 

132 – 143 11 

144 – 155 12 

156 – 167 13 

168 – 179 14 

180 – 191 15 

192 – 203 16 

204 – 215 17 

216 – 227 18 

228 – 239 19 

240 – 251 20 

252 – 263 21 

264 – 275 22 

276 – 287 23 

288 – 299 24 

300 – 311 25 

312 – 323 26 

324 – 335 27 

336 – 347 28 

348 – 359 29 

360 – 371 30 

372 – 383 31 

384 – 395 32 

396 – 407 33 

408 – 419 34 

420 – 431 35 

432 – 443 36 

444 – 455 37 

456 – 467 38 

468 – 479 39 

480 – 491 40 

492 – 503 41 

504 – 515 42 

516 – 527 43 

528 – 539 44 

540 – 551 45 

552 – 563 46 

564 – 575 47 

576 – 587 48 

588 – 599 49 

600 – 611 50 

612 – 623 51 

624-nit amerlaneruppata 52 

 

Assersuutigalugu ukiup ilivitsup siuliani qaammatini ataasiakkaani pisortat imaluunniit 

pisortat suliffeqarfiat sulisunik agguaqatigiissillugit 12-inik atorfeqartitaqarsimappat ukiup 

ilivitsup tulliani pisortat imaluunniit pisortat suliffeqarfiutaat ikinnerpaamik 

najugaqavissumik ilinniartumik imaluunniit sungiusaammik sulisumik ataatsimik 

atorfinitsitaqarnissaminut pisussaaffeqarpoq, takuuk § 15, imm. 1. Pisortat imaluunniit 

pisortat suliffeqarfiutaat assersuutigalugu ukiup ilivitsup siuliani qaammatini ataasiakkaani 

tamani agguaqatigiissillugit sulisunik 38-nik, 256-inik imaluunniit 546-nik 

atorfeqartitsisimappat pisortat imaluunniit pisortat suliffeqarfiutaat ukiup ilivitsup tulliani 

ikinnerpaamik najugaqavissut ilinniartutut imaluunniit sungiusaammik sulisutut pingasut, 21-

t, imaluunniit 45-t atorfinitsissallugit pisussaaffeqarpoq, takuuk § 15, imm. 1. 

 

Ukiup ilivitsup siuliani qaammatini tamani pisortat imaluunniit pisortat suliffeqarfiutaat 

agguaqatigiissillugit 12-inik ikinnerusunik sulisunik atorfeqartitsisimassappat pisortat 

imaluunniit pisortat suliffeqarfiutaat aallaaviatigut siunnersuummi kapitali 4 malillugu ukiup 

ilivitsup tulliani najugaqavissunik aalajangersimasumik amerlassusilinnik ilinniartutut 

imaluunniit sungiusaammik sulisutut atorfeqartitaqarnissaminut pisussaaffeqanngilaq, takuuk 

§ 15, imm. 1. Taamaattorli ukiumi ilivitsumi tullinnguuttumi pisortani imaluunniit pisortat 

suliffeqarfiutaanni sulisut amerlassusaat imatut annertussusilimmik amerlisimallutik qulaani 

takussutissiaq 7 malillugu najugaqavissumik ataatsimik imaluunniit amerlanernik ilinniartutut 

imaluunniit sungiusartutut atorfinitsitaqarnissamut pisussaaffimmik nassataqartitsilluni 

pisortat imaluunniit pisortat suliffeqarfiat siunnersuummi kapitalimut 4-mut ilaasussaassaaq, 

takuuk § 15, imm. 3. Siunnersuummi § 15, imm. 1 aamma 3, taakkununngalu oqaaseqaataasut 

nalinginnarmik innersuussutaapput. 

 

§ 16 malillugu tamanna pillugu Naalakkersuisut aalajangersakkanik aalajangiisimanngippata 

siunnersuummi § 16-imut siunnersuummi § 15, imm. 1-imut innersuussissutaasup nassataraa 

pisortat imaluunniit pisortat suliffeqarfiat najugaqavissut 52-it sinnerlugit ilinniartutut 

imaluunniit sungiusaammik sulisutut atorfinitsitarinissaannut pisussaaffeqannginnerat. 

Aamma takuuk siunnersuummi § 15, imm. 5, tassungalu oqaaseqaataasut. 

 

Siunnersuummi § 15, imm. 1-imi aalajangersagaq siunnersuummi § 13, imm. 1-imut aamma 

2-mut, § 14, imm. 1-imut, aamma § 15, imm. 2-mut aamma 3-mut ataqatigiissillugu immikkut 

isigineqassaaq. Aalajangersakkat taaneqartut, taakkununngalu oqaaseqaataasut 

nalinginnarmik innersuussutaapput. 

 

Imm. 2-mut 

Ukiup ilivitsup ataatsip ilaani pisortat imaluunniit pisortat suliffeqarfiutaat taamaallaat 

suliarisanik ingerlassaqarfiini siunnersuummi § 15, imm. 1 malillugu pisortat imaluunniit 

pisortat suliffeqarfiata aalajangersimasunik amerlassusilinnik najugaqavissunik ilinniartutut 

imaluunniit sungiusaammik sulisutut atorfinitsitsinissamut pisussaaffeqarneranut 

aalajangersagaq tunngassuteqarpoq. 

Siunnersuummi § 15, imm. 1 malillugu aallaavigisaq tassaavoq pisortat imaluunniit pisortat 

suliffeqarfiutaat piumasaqaataasutut ukiumi ilivitsumi tamarmi ikinnerpaaffilikkatut 

najugaqavissunik ilinniartutut imaluunniit sungiusaammik sulisutut atorfinitsitarinissaat. 

 

Taamaattorli ukiumi ilivitsumi tamarmi pisortat imaluunniit pisortat suliffeqarfiutaata 

ilinniartunik imaluunniit sungiusaammik sulisunik atorfinitsitaqarnissaanut 

pingaaruteqartuussannginneranik pisoqarsinnaavoq. Assersuutaasinnaavoq pisortat 

imaluunniit suliffeqarfik ukiumi ilivitsumi qaammatini arfinilinni taamaallaat sulianik 

ingerlassaqarnera, taamaalillunilu ukiumi ilivitsumi qaammatit arfinillit sinnerini suliarisanik 

ingerlassaqartarani. Pineqartutut pisoqarfimmi ukiumi ilivitsumi tamarmiusumi 

najugaqavissunik aalajangersimasumik amerlassusilinnik ilinniartutut imaluunniit 

sungiusaammik sulisutut pisortat imaluunniit pisortat suliffeqarfiutaata atorfinitsitsinissaa 

piumasaqaatiginissaa pingaaruteqaraniluunniit naammaginartuussanngilaq, ilinniartut 

imaluunniit sungiusaammik sulisut taamaallaat qaammatini arfinilinni pisortat imaluunniit 

suliffeqarfiup sulianik ingerlassaqarfiini taamaallaat ilinniartutut imaluunniit sungiusaammik 

sulisutut suliaqarsinnaassammata. 

 

Siunnersuummi § 15, imm. 2-mi aalajangersakkap nalunaarpaa ukiup ilivitsup ataatsip ilaani 

pisortat imaluunniit pisortat suliffeqarfiutaat taamaallaat sulianik ingerlassaqassappat 

siunnersuummi § 15, imm. 1 malillugu pisortat imaluunniit suliffeqarfik pisussaaffigisaminik 

naapertuutsitsinnaavoq ukiup ilivitsup ilaani pineqartumi aalajangersimasunik 

amerlassusilinnik ilinniartunik imaluunniit sungiusaammik sulisunik annertussusaannut 

tunngatillugu pisortat imaluunniit suliffeqarfiup agguaqatigiissillugu ukiumi ilivitsumi 

tamarmi, ukiup ilivitsup siuliani qaammatini ataasiakkaani tamani pisortat imaluunniit 

suliffeqarfiup agguaqatigiissillugit sulisunut 12-ikkaanut tamanut atorfinitsissimasaanut 

minnerpaamik assingusumik atorfinitsitsinermigut. 

 

Tamatuma assersuutigalugu nassataraa pisortat imaluunniit pisortat suliffeqarfiutaat 

siunnersuummi § 15, imm. 1 malillugu ukiumi ilivitsumi ataatsimi ilinniartunik imaluunniit 

sungiusaammik sulisunik marlunnik atorfinitsitsinissaminut pisussaaffeqartoq, taamaallaallu 

ukiumi ilivitsumi qaammatini arfinilinni sulianik ingerlassaqartoq qaammatini arfinilinni, 

pisortat imaluunniit suliffeqarfiup sulianik ingerlassaqarfiani ilinniartunik imaluunniit 

sungiusaammik sulisunik sisamanik atorfinitsitsinermigut siunnersuummi § 15, imm. 1 

malillugu pisussaaffimminik naapertuutsitsinnaanera. Ukiumi ilivitsumi tamarmi pisortat 

imaluunniit pisortat suliffeqarfiat agguaqatigiissillugu ilinniartunik imaluunniit 

sungiusaammik sulisunik marlunnik atorfeqartitsisimaneranik tamatuma assigaa. 

Imm. 3-mut 

Aalajangersagaq siunnersuummi § 15, imm. 1-imi aalajangersakkamut 

pinngitsoortitsissutaavoq, taamaalillunilu aalajangersakkamut pineqartumut ataqatigiissitatut 

isigineqassalluni. Siunnersuummi §§ 13-imut aamma 14-imut aamma ataqatigiissillugu 

aalajangersagaq isigineqassaaq. Aalajangersakkat pineqartut, taakkununngalu oqaaseqaataasut 

nalinginnarmik innersuussutaapput. 

 

Siunnersuummi § 15, imm. 1-imi aalajangersagaq malillugu ukiup ilivitsup siuliani pisortani 

imaluunniit pisortat suliffeqarfiutaanni sulisut atorfeqartitat amerlassusaat tunngavigalugit 

nalinginnarmik ikinnerpaanik amerlassusilinnik najugaqavissunik ilinniartutut imaluunniit 

sungiusaammik sulisutut atorfinitsitsinissamut pisussaaffigisaq naatsorsorneqartarpoq. 

Taamaalilluni ukiup ilivitsup tulliani sulisut amerlassusaannut ukiup ilivitsup siuliani 

pisortani imaluunniit pisortat suliffeqarfiutaanni sulisut amerlassusaat nalinginnaasumik 

amerlaqatigissagaat aallaavigisatut tunngavigineqarpoq. 

 

Siunnersuummi § 15, imm. 3-mi aalajangersagaq pisoqarfinnut, ukiumi ilivitsumi ataatsimi 

pisortani imaluunniit pisortat suliffeqarfiutaanni sulisut atorfinitsitat amerlassusaat ukiup 

ilivitsup siuliani sulisut amerlassusaannut naleqqiullugit najugaqavissut amerlanerit 

imaluunniit ikinnerit ilinniartutut imaluunniit sungiusaammik sulisutut atorfinitsinnissaannut 

pisussaaffimmik nassataqartitsiviusunut tunngasuuvoq. Taamaalilluni siunnersuummi § 15, 

imm. 3-mi aalajangersagaq ukiumi ilivitsumi pisortat imaluunniit pisortat suliffeqarfiutaata 

najugaqavissut aalajangersimasumik amerlassusillit atorfinitsinnissaannut pisussaaffigisai 

ukiumi ilivitsumi pineqartumi pisortat imaluunniit pisortat suliffeqarfiutaata sulisutut 

atorfinitsitaatut amerlassutsinut nalinginnaasumik assinguneranik qulaakkeerinissamut 

ilapittuutaavoq. 

 

Siunnersuummi § 15, imm. 3-mi aalajangersagaq malillugu siunnersuummi § 15, imm. 1 

malillugu pisortat imaluunniit pisortat suliffeqarfiat ilinniartunik imaluunniit sungiusaammik 

sulisunik atorfinitsitsinissamut pisusaaffeqanngillat ukiumi ilivitsumi siuliani qaammatini 

ataasiakkaani tamani pisortat imaluunniit suliffeqarfiup agguaqatigiissillugit atorfinitsitaannut 

sulisut amerlassusaannut naleqqiullugit ukiumi ilivitsumi qaammatini ataasiakkaani tamani 

pisortat imaluunniit suliffeqarfiup agguaqatigiissillugit sulisutut amerlassusaasa 

annertussusaat amerlaneruppata imaluunniit ikinneruppata. Pisumi taaneqartumi ukiumi 

ilivitsumi pineqartumi qaammatini ataasiakkaani tamani pisortat imaluunniit suliffeqarfiup 

agguaqatigiissillugu atorfeqartitaatut sulisut amerlassusaannik tunngaveqartumik ukiumut 

ilivitsumut imm. 1 malillugu ilinniartunik imaluunniit sungiusaammik sulisunik 

atorfinitsitsinissamut pisussaaffigisaq naatsorsorneqassaaq. 

 

Siunnersuummi § 15, imm,. 1 malillugu pisortat imaluunniit pisortat suliffeqarfiutaat 

assersuutigalugu ukiumi ilivitsumi ataatsimi najugaqavissunik marlunnik ilinniartutut 

imaluunniit sungiusaammik sulisutut atorfinitsitsinissamut pisussaaffeqarpat siunnersuummi § 

15, imm. 3-mi aalajangersagaq pingaaruteqarpoq, tassanili ukiumi ilivitsumi pineqartumi 

pisortani imaluunniit pisortat suliffeqarfiutaanni sulisut amerlassusaat imatut 

annertussusilimmik amerleriarpata pisortat imaluunniit suliffeqarfik sulisut amerlassusaanni 

amerlisani aallaaveqartumik § 15, imm., 1-imut oqaaseqaatini takussutissiaq 7 malillugu 

najugaqavissunik pingasunik imaluunniit amerlanernik ilinniartutut imaluunniit 

sungiusaammik sulisutut atorfinitsitsinissamut pisussaaffeqalissalluni. Taamaalilluni pisumi 

taaneqartumi § 15, imm. 1 malillugu ilinniartunik imaluunniit sungiusaammik sulisunik 

atorfinitsitsinissamut pisussaaffik ukiup ilivitsup siuliani agguaqatigiissitatut sulisut 

amerlassusaat malillugit naatsorsorneqassanngilaq, paarlattuanilli ukiumi ilivitsumi 

pineqartumi qaammatini ataasiakkaani tamani pisortat imaluunniit suliffeqarfiup 

agguaqatigiissitatut sulisut amerlassusaannik atorfinitsitaasunik tunngaveqartumik 

naatsorsorneqassalluni. 

 

Siunnersuummi § 15, imm. 1 malillugu pisortat imaluunniit pisortat suliffeqarfiutaat 

assersuutigalugu ukiumi ilivitsumi ataatsimi najugaqavissunik marlunnik ilinniartutut 

imaluunniit sungiusaammik sulisutut atorfinitsitsinissaanut pisussaaffeqarpat siunnersuummi 

§ 15, imm. 3-mi aalajangersagaq aamma pingaaruteqarpoq, tassanili ukiumi ilivitsumi 

pineqartumi pisortani imaluunniit pisortat suliffeqarfiutaanni sulisut amerlassusaat imatut 

annertussusilimmik ikileriarpata pisortat imaluunniit suliffeqarfik sulisut amerlassusaanni 

ikilisuni aallaaveqartumik § 15, imm., 1-imut oqaaseqaatini takussutissiaq 7 malillugu 

najugaqavissumik ataatsimik ilinniartutut imaluunniit sungiusaammik sulisutut 

atorfinitsitsinissamut pisussaaffeqalissalluni, imaluunniit najugaqavissunik ilinniartutut 

imaluunniit sungiusaammik sulisutut atorfinitsissannginnerminut pisussaaffeqassanani. 

Taamaalilluni pisumi taaneqartumi § 15, imm. 1 malillugu ilinniartunik imaluunniit 

sungiusaammik sulisunik atorfinitsitsinissamut pisussaaffik ukiup ilivitsup siuliani 

agguaqatigiissitatut sulisut amerlassusaat malillugit naatsorsorneqassanngilaq, paarlattuanilli 

ukiumi ilivitsumi pineqartumi qaammatini ataasiakkaani tamani pisortat imaluunniit 

suliffeqarfiup agguaqatigiissitatut sulisut amerlassusaannik atorfinitsitaasunik 

tunngaveqartumik naatsorsorneqassalluni. 

 

Aammattaaq siunnersuummi § 15, imm. 1 malillugu pisortat imaluunniit pisortat 

suliffeqarfiutaat assersuutigalugu ukiumi ilivitsumi ataatsimi najugaqavissunik ilinniartutut 

imaluunniit sungiusaammik sulisutut atorfinitsitarnissamut pisussaaffeqanngippat 

siunnersuummi § 15, imm. 3-mi aalajangersagaq pingaaruteqarpoq, tassanili ukiumi ilivitsumi 

pineqartumi pisortani imaluunniit pisortat suliffeqarfiutaanni sulisut amerlassusaat ima 

annertutigisumik amerleriarpata pisortat imaluunniit suliffeqarfik sulisut amerleriartut 

aallaavigalugit § 15, imm. 1-imut oqaaseqaatini takussutissiaq 7 malillugu najugaqavissumik 

ataatsimik imaluunniit amerlanernik ilinniartutut imaluunniit sungiusaammik sulisutut 

atorfinitsitsinissamut pisussaaffeqalertussaalluni. Taamaalilluni ukiup ilivitsup siuliani 

agguaqatigiissitatut sulisut amerlassusaat malillugit § 15, imm. 1 malillugu ilinniartunik 

imaluunniit sungiusaammik sulisunik atorfinitsitaqarnissamut pisussaaffigisaq pisumi 

pineqartumi naatsorsorneqassanngilaq, paarlattuanilli ukiumi ilivitsumi pineqartumi tassani 

qaammatini ataasiakkaani tamani pisortat imaluunniit suliffeqarfiup agguaqatigiissillugit 

sulisuisa amerlassusaat tunngavigalugit naatsorsorneqarluni. 

 

§ 15, imm. 1 malillugu pisortat imaluunniit pisortat suliffeqarfiutaata amerlassusilikkatut 

najugaqavissut ilinniartutut imaluunniit sungiusaammik sulisutut atorfinitsitassatut 

pisussaaffigisaani allannguummik nassataqartitsinngitsumik imatut annertussuseqartumik 

pisortat imaluunniit pisortat suliffeqarfiutaanni sulisut amerlassusaat amerlissappata 

imaluunniit ikilissappata siunnersuummi § 15, imm. 3-mi aalajangersagaq nalinginnaasumik 

pingaaruteqanngilaq. 

 

Qaammatini ataasiakkaani sulisut isertitaannit akileraarutit pisortat oqartussaaffiata 

imaluunniit pisortat suliffeqarfiata nalinginnarmik nalunaarutigalugillu akiliutigisassavai, 

taamaalillunilu pisuni amerlanerpaani aamma qaammatini suleriaatsimini aamma qaammatip 

siuliani sulisut amerlassusaat pillugit attuumassuteqartutut paasissutissat nalinginnaasumik 

pigissallugit. 

 

Imm. 4-mut 

Aalajangersakkami nalunaarneqarpoq naatsorsuinermi ilinniartunik aamma sungiusartunik 

qassinik pisortat imaluunniit pisortat suliffeqarfiutaat atorfeqartitaqarnersoq, pisortat 

imaluunniit pisortat suliffeqarfiutaata suliffinnut aalajangersimasumik siunertalinnut 

bachelorinngorniarluni ilinniartitaatut ilanngullugit naatsorsorsinnaagai, sungiusaammik 

sulinermik ingerlatsisuusut pisortani imaluunniit suliffeqarfimmi. Pisortat imaluunniit pisortat 

suliffeqarfiutaat ingerlaqqittumik ilanngussinnaavai ilinniagaqartut nalinginnaasumik 

ingerlatsisut imaluunniit immikkut akuerisaasumik ilinniagaqartut, aammalu sungiusaammik 

suliaqartut pisortani imaluunniit suliffeqarfimmi. 

 

Imm. 5-imut 

Aalajangersakkap kinguneraa pisortat imaluunniit pisortat suliffeqarfiutaat pisussaanngitsoq 

najugaqavissunik ilinniartunik imaluunniit sungiusartunik 52-init amerlanernik 

sulisoqarnissamut, Naalakkersuisut § 16 naapertorlugu tamatumunnga aalajangiinngippata. 

 

Assersuutigalugu pisortat imaluunniit pisortat suliffeqarfiutaat siornaammat ullorsiutit 

ukiuanni agguaqatigiissillugu 624-init amerlanerusunik sulisoqarsimappat, pisortat 

imaluunniit pisortat suliffeqarfiutaat aallaavittut pisussaaffeqanngilaq najugaqavissunik 

ilinniartunik sungiusartunilluunniit 52-init amerlanerusunik ullorsiutit ukiuanni tulliuttumi 

sulisitsinissamut. 

Nalinginnarmik siunnersuummi § 16, tassungalu oqaaseqaataasut innersuussutaapput. 

 

Imm. 6-imut 

Pisortat imaluunniit pisortat suliffeqarfiutaat ilinniartunik aamma sungiusaammik sulisunik 

qanoq amerlatigisunik atorfeqartitsisimaneranik imaluunniit atorfeqartinnerinik 

naatsorsuinermi imm. 4-mi taaneqartutut suliffinnut aalajangersimasumik siunertalinnut 

bachelorinngorniarluni ilinniartitanik allanillu ilinniartunik ilanngussilluni 

naatsorsuuteqarnissamut pisortat imaluunniit pisortat suliffeqarfiutaata periarfissaa pillugu 

Naalakkersuisut ersarinnerusunik aalajangersakkanik aalajangiinissaannut aamma 

aalajangiussanik aalajangiisarnissaannut aalajangersagaq piginnaatitsivoq. Naalakkersuisut 

ilaatigut ersarinnerusunik aalajangersagaliorsinnaapput aammalu aalajangiisinnaallutik 

ilinniakkat suut imm. 4 naapertorlugu akuerineqarsinnaaneri pillugit. 

 

Siunnersuummut toqqammavigisat iluanni pissutsit pineqartut pillugit Naalakkersuisut 

ersarinnerusunik aalajangersakkanik aalajangiinissaannut aamma aalajangiussanik 

aalajangiisarnissaannut aalajangersagaq piginnaatitsivoq. Taamaalillutik pisortat imaluunniit 

pisortat suliffeqarfiutaata ilinniartut aamma sungiusaammik sulisut qanoq amerlatigisut 

atorfeqartissimasaannik imaluunniit atorfeqartitaannik naatsorsuinermi imm. 4-mi 

taaneqartutut pisortat imaluunniit pisortat suliffeqarfiutaasa suliffinnut aalajangersimasumik 

siunertalinnut bachelorinngorniarluni ilinniartitanik allanillu ilinniartunik qanoq 

annertutigisumik ilanngussaqarsinnaanerannut aalajangersagaq malillugu Naalakkersuisut 

kisimik erseqqissaasinnaapput, itisiliisinnaapput aamma killilersuisinnaapput. 

 

§ 16-imut 

 

Imm. 1-imut 

Aalajangersakkap kinguneraa Naalakkersuisut ukiut tamaasa kingusinnerpaamik 

novemberimi aalajangersagaliortassasut ullorsiutit ukiuannut tulliuttumut, pisortat imaluunniit 

pisortat suliffeqarfiutaat ullorsiutit ukiuanni siornaammat agguaqatigiissillugu 624-nit 

amerlanerusunik sulisoqarsimasunut, najugaqavissunik ilinniartunik imaluunniit 

sungiusartunik 52-init amerlanerusunit atorfinititsissanersoq pillugu. 

 

Aalajangersakkami taamaasilluni taamaallaat pineqarput pisortat imaluunniit pisortat 

suliffeqarfiutaat 624-nit amerlanerusunik sulisoqartut. Piffissamilu matumani ikittuaraapput 

pisortat aalajangersakkamut matumunnga ilaasut. 

 

Imm. 2-mut 

Aalajangersakkami nalunaarneqarput ataatsimut ileqqussat Naalakkersuisut malitassaat 



  

 140 

Naalakkersuisut imm. 1 naapertorlugu aalajangersaasarnerminni. 

 

Aalajangersagaq naapertorlugu aalajangersaaneq taamaattoq pisussaavoq nr. 1-3-mi 

ataatsimut tunngavissat naapertorlugit. 

 

Siullermik ileqqussaq atuuttoq tassaavoq ilinniartunik imaluunniit sungiusartunik 

aalajangersimasunik amerlassusilinnik sulisoqartussaaneq aalajangersarneqartussaammat 

pisortat imaluunniit pisortat suliffeqarfiutaat0061 siornaammat ullorsiutit ukiuanni 

sulisorisimasai tunngavigalugu, takuuk § 14. 

 

Aappassaanik ileqqussaq atuuttoq tassaavoq sulisorisat amerlanerulerpata pisussaaffiummat 

ilinniartunik imaluunniit sungiusartunik amerlanerusunik atorfeqartitsinissaq. 

 

Pingajussaanik ileqqussaq atuuttoq tassaavoq sulisorisat amerleriarsimappata taamatulli 

pisussaaffiummat ilinniartunik imaluunniit sungiusartunik amerlanerusunik amerleriaatinut 

naapertuuttumik atorfeqartitsisoqalernissaa pisortat imaluunniit pisortat suliffeqarfiutaata 

pisussaaffigilersarmagu. Ileqqut pineqartut taakkua taamaasillutik ataqatigiissumik qassinik 

pisortani imaluunniit pisortat suliffeqarfiutaanni sulisoqarneq tunngavigalugu 

aaqqissuunneqassammat, taamalu pisortani imaluunniit pisortat suliffeqarfiutaanni 

najugaqavissut sulisussat ilinniartutut imaluunniit sungiusaammik sulisutut ataqatigiissallutik. 

 

Imm. 3-mut 

Aalajangersakkap nalunaarpaa Naalakkersuisut pisussaasut suliffeqarnermi illuatungeriinnik 

tusarniaasarnissamut imm. 1 naapertorlugu aalajangersaannginnermi, ullorsiutit ukiuannut 

tulliuttumut tunngatillugu. 

 

Tusarniaanermi suliffeqarnermi illuatungeriit periarfissaqassapput aalajangersagassanut 

oqaaseqaateqarnissaminnut. 

 

Tusarniaanerup siunertaraa qularnaassallugu imm. 1 naapertorlugu aalajangersakkat 

sapinngisamik suliffeqarnermi illuatungeriinnit tapersersorneqarnissaat. Naalakkersuisut 

pisussaaffeqanngillat tusarniaanermit akissutaasut malinnissaannut, Naalakkersuisut imm. 1 

naapertorlugu aalajangersagaliornerminnut, kisianni Naalakkersuisut tusarniaanermi 

akissutaasut aalajangersaanissaminnut akissutaasut isumaliutissaminnut ilannguttassavaat. 

 

Tusarniaavigineqartussanut ilaapput sulisoqarnermut peqatigiiffiit aamma kattuffiit sulisunut 

aamma sulisitsisunut Kalaallit Nunaanni angerlarsimaffeqartut, malittarisassatillu 

naapertorlugit siunertaqartut najugaqavissut suliffeqarnissaannut ilinniagaqarnissaannullu 

soqutigisanik pingaarnertut aallussisuunissamik. 

Naalakkersuisut aamma suleqatigiissitamik pilersitsisimapput pisortat oqartussaaffiinit, 

suliffeqarnermi illuatungeriinni allanillu naleqquttunit peqataaffigineqartussamik. 

Suleqatigiissitaq ersarinnerusumik eqqartorneqarpoq siunnersuummi immikkoortumi 8-mi, 

nalinginnaasumik oqaaseqaatini. 

 

Suleqatigiissitap ilaatigut siunnersuummi misilittagaalersussat tunngavigalugit 

nalilersortassavaa siunnersuummi aalajangersakkat qassinik ilinniartoqarnissamut 

sungiusartunillu sulisoqarnissamut tunngasut allanngortinnissaannut 

pisariaqartitsisoqarnersoq, pisortat imaluunniit pisortat suliffeqarfiutaat qassinik 

ilinniartoqarlutillu sungiusaammik sulisoqarnissaat eqqarsaatigalugit. Suleqatigiissitallu 

tamatumunnga atatillugu ilaatigut nalilersortassavaa ataatsimut isigaluni allannguinissamut 

pisariaqartitsisoqarnersoq. 

 

Suleqatigiissitallu ilanngullugu nalilersortassavaa ataatsimut isigaluni pisortani 

assigiinngitsuni pissutissaqarnersoq sulisoqarnermut tunngasunik aalajangersakkanik uani 

pineqartunik allannguinissamut, taamaasillunilu aalajangersakkat taamaallaat sulisunut 

suliamik ilinniarsimasunik sulisoqarneq ilinniartunik imaluunniit sungiusartunik 

atorfinititsinissanut tunngaviusassanersut eqqarsaatigalugu. 

 

Suleqatigiissitap naliliinerisa tamanna pissutissaqartikkaangassuk Naalakkersuisut 

inatsisissatut siunnersuummik nutaamik suliaqartassapput Inatsisartut inatsisaanni 

aalajangersakkanik naleqquttunik allannguinissamik siunertaqartunik.  

 

§ 17-imut 

 

Imm. 1-imut 

Pisortani imaluunniit pisortat suliffeqarfiutaanni tamanut siunnersuummi ilaasunut 

najugaqavissunik ilinniartunik imaluunniit sungiusaammik sulisunik atorfeqartitsinissamik 

nalinginnaasumik pisussaaffinnik §§ 13-16 imaqarpoq. Ilanngullugulu siunnerssuummiippoq 

ilinniartut sungiusartullu qanoq amerlatigisut atorfinitsitaanissaat pillugit piumasaqaat. 

Aalajangersakkat eqqartorneqartut, taakkununngalu oqaaseqaataasut nalinginnarmik 

innersuussutaapput. 

 

Pisussaaffiup nalinginnaasumik iluseqarnera isigalugu assersuutigalugu atorfinitsinniakkanik 

naleqquttunik peqannginnera naammattoorneqartarsinnaassaaq. Assersuutigalugu pisortat 

imaluunniit pisortat suliffeqarfiutaata piumasimasinnaavaa immikkut ittutut piginnaanilik 

pisarsiarineqarsinnaanngitsoq. Taamaattumik immikkut akuersissuteqarfissamik 

siunnersuummi § 17 imaqarpoq. 

§ 17-imi immikkut akuersissuteqarsinnaaneq immikkut akuersissuteqartarnertulli allatut 

nalinginnaasumik killiliisutut paasineqassaaq. Taamaalilluni tamatumunnga naammattumik 

tunngaveqarluassappat, aammalu tunngavigisamut pissutsinullu pingaarutilinnut allanut 

naammattunik uppernarsaateqassappat immikkut akuersissut taamaallaat 

nalunaarutigineqarsinnaavoq. 

 

Siunnersuummi § 17 naapertorlugu pisortat imaluunniit pisortat suliffeqarfiutaat §§-it 13-16 

naapertorlugit ilinniartunik imaluunniit sungiusartunik atorfeqartitsinissamut pisussaaffimmik 

tamakkiisumik imaluunniit ilaannakuusumik naammassinninnissamik 

pisussaajunnaarsinneqarsinnaavoq, imaluunniit §§-it 13-16 naapertorlugit 

piumasarineqartumut naleqqiullugu pisortat imaluunniit pisortat suliffeqarfiutaat ilinniartunik 

imaluunniit sungiusartunik ikinnerusunik atorfeqartitsisinnaanera pillugu Naalakkersuisut 

aalajangiisinnaapput. 

 

Immikkut ittumik akuersissummik taamaallaat tunniussisoqarsinnaavoq immikkut ittumik 

akuersissutissamik qinnuteqartoqarneratigut. Qinnuteqaammut atatillugu piumasaqaatit imm. 

2-mi aalajangersarneqarput. 

 

Pisortat imaluunniit pisortat suliffeqarfiutaat piviusutut pisumi §§-it 13-16 naapertorlugit 

ilinniartunik imaluunniit sungiusartunik atorfeqartitsinissamut tamakkiisumik imaluunniit 

ilaannakuusumik pinngitsuuisinnaavoq pissutsit piviusut aallaavigalugit ilinniartumik 

imaluunniit sungiusartumik atorfeqartitsinissaq pisinnaanngippat 

pissusissamisuunngippalluunniit, imaluunniit siunnersuut naapertorlugu piumasarineqartumut 

naleqqiullugu taamaallaat ikinnerusut atorfeqartinneqarsinnaappata. Pingaartumik immikkut 

akuersissuteqartoqarsinnaassaaq pisortat imaluunniit pisortat suliffeqarfiutaat ilinniartunik 

imaluunniit sungiusartunik piukkunnartoqannginneranik naammattumik 

uppernarsaasinnaassappat. 

 

Taamaalilluni siunnersuummi § 17 naapertorlugu immikkut akuersissuteqarnerup siunnersuut 

malillugit pisortat imaluunniit pisortat suliffeqarfiutaat pisussaaffimminnik 

sanioqqutsinnginnera qulakkeerpaa. Paarlattuanilli siunnersuummi § 17 naapertorlugu 

immikkut akuersissuteqarnermik nalunaaruteqarnerup siunnersuummi § 18 naapertorlugu 

ilinniartunut imaluunniit sungiusartunut ataasiakkaanut tamanut atorfinitsitaasussaagaluanut 

atorfinitsinneqanngitsunulli pisortat imaluunniit pisortat suliffeqarfiutaat ilinniartunut 

sungiusartunullu aningaasaliinermik akiliuteqarnissaanik pinngitsuuisitsinngilaq. 

 

Pisortat imaluunniit pisortat suliffeqarfiutaat pisussaaffeqanngillat najugaqavissunik 

ilinniartunik imaluunniit sungiusartunik siunnersuut naapertorlugu ullorsiutit ukiuanni 

sulisoqarnissamut, pisortat imaluunniit suliffeqarfik inuussutissarsiutinik ilinniartitsinerit 

aamma inuussutissarsiutinik ilinniartitsinerup iluani pikkorissaanerit pillugit Inatsisartut 

inatsisaat naapertorlugu sungiusaammik suliffiusussatut akuerineqarsinnaanngippat, takuuk 

siunnersuummi § 13, imm. 2. 

 

Imm. 2-mut 

Aalajangersakkamut siunnersuummi aalajangersarneqarput immikkut ittumik 

akuersissuteqarnissamut atatillugu qinnuteqaatip imarisassaatut piumasaqaatit. 

 

Qinnuteqaat imaqassaaq nalunaarusiamik kingullermik, pisortat imaluunniit pisortat 

suliffeqarfiutaata siunnersuummi § 39 naapertorlugu suliarisassaanik. Tak. siunnersuummi § 

39 aamma tamatumunnga oqaaseqaatit. 

 

Ilanngullugu §§-it 13-16 naapertorlugit pisortat imaluunniit pisortat suliffeqarfiutaat 

ilinniartunik imaluunniit sungiusartunik atorfinitsitsinissaminnut pisussaaffimminnik sooq 

eqquutsitsisinnaannginnermut isumaanik naapertorlugu pissutaasunik qinnuteqaat 

imaqassaaq. Pissutigisat uppernarsarneqassapput. Immikkut akuersissuteqarnissamut 

qinnuteqaammi paasissutissanut nalunaarsorneqartunut pisortat imaluunniit pisortat 

suliffeqarfiutaat uppernarsaatinik nassiussaqarnissaat pillugu siunnersuummi § 40, imm. 3-p 

nassatarisaanik Naalakkersuisut peqqussuteqarnermik nalunaaruteqarsinnaapput. 

 

Paasissutissat pisariaqartut, aamma tamakkununnga uppernarsaatit pisariaqartut 

Naalakkersuisunut saqqummiunneqarsimanissaat qinnuteqartup akisussaaffigaa. 

Taamaalillutik qinnuteqartup paasissutissat pisariallit nalunaarutiginngippagit, aamma 

upprnarsaatit pisariallit ilanngutinngippagit immikkut akuersissuteqarnissamut 

qinnuteqaammut Naalakkersuisut itigartitsissuteqarnissap nalunaarutiginissaa 

toqqarsinnaavaat. Taamaattorli siunnersuummi § 40, imm. 3 malillugu Naalakkersuisut 

paasissutissanik pisarialinnik sunik tamanik nalunaaruteqaqqusinissamik 

piumasaqartitaagaluartut, aamma allagaatinik pisarialinnik sunik tamanik 

tunniusseqqusisinnaagaluartut sinnuteqartoq immikkut ittumik akuersissut pillugu qinnuteqaat 

sioqqullugu aqqutissap taassuma Naalakkersuisunit atugarisinnaanera 

naatsorsuutigisinnaanaguluunniit piumasarisinnaanngilaa. 

 

Imm. 3-mut 

Immikkut akuersissut ukioq ataaseq tikillugu sivisussuseqartittarlugu 

nalunaarutigineqarsinnaasoq aalajangersarneqarpoq. Siunnersuummi pisussaaffiit ullorsiutit 

ukiuannut atuuttarmata piffissamut sivisunerusumut immikkut akuersissuteqarneq 

nalunaarutigineqarsinnaassanngilaq. Immikkut akuersissut taamaasilluni 

tunniunneqartariaqanngilaq pisortat imaluunniit pisortat suliffeqarfiat piffissanut 

assigiinngitsunut 2-nut immikkut akuersissutinik peqalersillugu, tassa ullorsiutit ukiuini 2-ni. 

Tamanna isumaqarpoq ullorsiutit ukiuat nutaaq aallartsikkaangat pisortat imaluunniit pisortat 

suliffeqarfiat arlaannaalluunniit immikkut akuersissummik pigisaqassanngitsut. Taamaattorli 

pisortat imaluunniit pisortat suliffeqarfiat nutaamik immikkut akuersissummik 

qinnuteqarsinnaavoq, qinnuteqaammilu naammassineqassapput nalinginnaasumik 

uppernarsaasersuinissamut piumasaqaataasut, tak. imm. 2-mut oqaaseqaatit. Aallaavittut 

ajornakusuussaaq immikkut akuersissummik pissarsisinnaaneq, pisortat imaluunniit pisortat 

suliffeqarfiata ilinniartussatut imaluunniit sungiusartussatut piukkunnarsinnaasunik 

ujarlereernissaanut. Taamaattumik immikkut akuersissut pillugu qinnuteqaatip 

tunniutinnginnerani pisortat imaluunniit pisortat suliffeqarfiat tamatigut suliffinni 

inuttassarsiornernik nutaanik tamanut saqqummiusseqqaartarnissaat naatsorsuutigineqarpoq, 

immikkut akuersissummik qinnuteqartoqartinnagu. 

 

Imm. 4-mut 

Aalajangersagaq siunnersuutigineqartoq naapertorlugu immikkut akuersissutit 

nalunaarutigineri aamma immikkut akuersissutinik qinnuteqaatit pillugit Naalakkersuisut 

erseqqinnerusunik aalajangersakkanik piumasaqaatinillu aalajangersaasinnaapput. 

 

Siunnersuummut toqqammaviusut iluanni pissutsit pineqartut pillugit Naalakkersuisut 

ersarinnerusunik aalajangersakkat aalajangiisinnaanerannut aalajangersagaq piginnaaffiliivoq. 

Taamaalillutik aalajangersagaq malillugu imm. 1 malillugu immikkut ittumik akuersissutip 

nalunaarutigineranut tunngatillugu, aammalu imm. 2 malillugu immikku tittumik 

akuersissummik qinnuteqaammut tunngasunik pissutsinik Naalakkersuisut kisimik 

erseqqissaasinnaapput, itisiliisinnaapput killilersuisinnaallutillu, ilanngullugu 

assersuutigalugu immikkut ittumik akuersissutissamut qinnuteqaatip imarisassaanut 

piumasaqaatinik. 

 

§ 18-imut 

 

Imm. 1-imut 

Aalajangerneqarpoq Naalakkersuisut pisortat imaluunniit pisortat suliffeqarfiat 

pisussaatissagaat Ilinniartunut Sungiusartunullu Aningaasaateqarfimmut ilinniartunut 

sungiusartunullu akitsuummik akiliuteqarnissamut, pisortat imaluunniit pisortat suliffeqarfiat 

§§ 13-16-imi piumasarineqartunut ullorsiutit ukiuanni ilinniartoqarpat imaluunniit 

sungiusaammik sulisoqarpat. 

 

Pisortat imaluunniit pisortat suliffeqarfiat taamaattoq Ilinniartunut Sungiusartunullu 

Aningaasaateqarfianut akiliissanngilaq pisortat imaluunniit pisortat suliffeqarfiat immikkut 

akuersissummik tunineqarsimaguni siunnersuummi § 17 naapertorlugu. Ataatsimut 

siunnersuummi § 17-imut aamma oqaaseqaatinut innersuussisoqassaaq. 

Ilinniartunik sungiusartunillu atorfinitsitaqarnissamut pisortanut imaluunniit pisortat 

suliffeqarfiinut tamanut siunnersuummi kapitali 4-mi ilaasunut siunnersuummi §§ 13-16 

tamatigoortumik pisussaaffimmik imaqarput. Ilanngullugu ilinniartut sungiusartullu 

ikinnerpaamik qanoq amerlatigisut atorfinitsitaanissaat pillugit siunnersuut piumasaqaammik 

imaqarpoq. 

 

Siunnersuummi kapitali 4 mailluug aalajangersimasumik amerlassusilinnik ilinniartunik 

imaluunniit sungiusaammik sulisunik atorfeqartitsinissamut pisussaaffik taamaallaat 

najugaqavissunik ilinniartutut imaluunniit sungiusaammik sulisutut atorfinitsitsinikkut 

naapertuutsinneqarsinnaasoq oqaatigineqassaaq. Taamaalilluni inunnik 

najugaqavissuunngitsunik ilinniartutut imaluunniit sungiusaammik sulisutut 

atorfinitsitsinikkut pisussaaffigisaq naapertuutsinneqarsinnaanngilaq. Siunnersuummi § 7, 

imm. 1, tassungalu oqaaseqaataasut nalinginnarmik innersuussutaapput. Oqariaatsimut 

najugaqavissunut tunngatillugu siunnersuummi § 3, tassungalu oqaaseqaataasut 

innersuussutaapput. 

 

Pisortat imaluunniit pisortat suliffeqarfiat ilinniartunik imaluunniit sungiusartunik 

aalajangersimasunik amerlassusilinnik ullorsiutit ukiuanni sulisoqarnissamut 

pisussaaffimminnik naammassinninngippata siunnersuummi §§ 13-imit 16-imut 

aalajangersakkanik, siunnersuummi § 18, imm. 1-ip kingunerisaanik Naalakkersuisut 

pisortanut imaluunniit pisortat suliffeqarfiannut peqqussuteqassapput Ilinniartunut 

Sungiusartunullu Aningaasaateqarfimmut akitsuummik akiliuteqarnissamik. 

 

Akiliutissap Naalakkersuisut pisortanut imaluunniit pisortat suliffeqarfiannut 

akiligassiissutissaa § 18, imm. 1 naapertorlugu tunngaveqarpoq siunnersuummi § 18, imm. 2 

aamma 3-mik. 

 

Imm. 2-mut 

Aalajangersakkami aalajangerneqarpoq akiliutissap pisortat imaluunniit pisortat 

suliffeqarfiata akiligassaata annertussusissaa, pisortat imaluunniit pisortat suliffeqarfiata 

ilinniartumut imaluunniit sungiusartumut §§ 13-mit 16-imut pisussaaffiusut naapertorlugit 

sulisorisassaanut akiliutissaanut, kisianni ullorsiutit ukiuanni atorfinissimanngitsunut. 

 

Aalajangersagaq naapertorlugu akiliut 2018-imi 30.000 kr.-ussaaq, tak. imm. 2-mi nr. 1. 

 

Ullorsiutit ukiuinut tulliuttunut tamanut akiligassaq akilerneqartartussaq aningaasanut 

inatsimmi oqaaseqaatini nalunaarneqartassaaq, ullorsiutit ukiuannut atuuffissaminut, tak. 

imm. 2, nr. 2. 

Ullorsiutillu ukiuinut tulliuttunut tamanut akilitissaqt Naalakkersuisunit 

siunnersuutigineqartassaaq aningaasanut inatsisissamut siunnersuummi, aammalu 

aalajangersarneqartarluni Inatsisartunit aningaasanut inatsip akuersissutigineqarneratigut. 

Taamaasillunilu ullorsiutit ukiuannut tulliuttumut akiliutissaq akilerneqartussaq 30.000 kr.- 

iusinnaavoq imaluunniit qaffasinnerulluniluunniit appasinnerusinnaalluni. 

 

Imm. 3-mut 

Aalajangersakkap kinguneraa pisortat imaluunniit pisortat suliffeqarfiat ullorsiutit ukiuata 

ilaani piumasarineqartunit ikinnerusunik ilinniartoqarpat sungiusaammilluunniit sulisoqarpat 

atorfeqartinneqartunik §§-it 13-16 tunngavigalugit, Naalakkersuisut pisortanut imaluunniit 

pisortat suliffeqarfiannut pisussaaffiliissasut ilinniartunut aamma sungiusaammik sulisunut 

akiliutissamik imm. 2 naapertorlugu akiliuteqarnissaannik. 

 

Ilinniartunut aamma sungiusaammik sulisunut akiliutissat akilerneqartussat 

annertussuseqassapput qaammatini pineqartuni ilinniartumik sungiusartumilluunniit 

sulisoqarfiunngitsunut, qaammatinut 12-ikkaartunut. Taamatut naleqqussaaneq ilinniartunut 

aamma sungiusartunut akitsuummik akiliuteqarnissamut ilinniartorisassaraluanut 

sungiusartorisassarigaluanullu sulisorineqanngitsunut tamanut akilerneqassaaq. 

 

Imm. 4-mut 

Ilinniartunut aamma sungiusaammik sulisunut akiliut, Naalakkersuisut akileeqqusissummik 

pisortanut imaluunniit pisortat suliffeqarfiannut nalunaaruteqarnerisa kingorna 

kingusinnerpaamik sapaatip akunneri 8-at qaangiutsinnagit Ilinniartunut Sungiusartunullu 

Aningaasaateqarfimmut akilerneqaqqusaasoq akilerneqareersimassasoq aalajangersakkami 

aalajangersarneqarpoq. 

 

Imm. 5-imut 

Aalajangersakkami Naalakkersuisut pisinnaatinneqarput ersarinnerusunik 

malittarisassiornissamut pissutsinut imm. 1-4-mi pineqartunut tunngatillugu. 

 

Naalakkersuisut ilaatigut ersarinnerusunik malittarisassiorsinnaapput (1) ilinniartoqarnermut 

aamma sungiusaammik sulisoqarnermut akiliummik akileeqqusisarnermut, (2) 

ilinniartoqarnermut aamma sungiusaammik sulisoqarnermut akiliummik, (3) ernianik 

ilinniartunut aamma sungiusaammik sulisunut akiliuteqartarnermut kingusinaartumik 

akiliutissamik akiliisimanikkut, aamma (4) akiliummik imaluunniit akileeqqusinermut 

aningaasartuunik akiliisitsiniarnermi ilinniartunut aamma sungiusaammik sulisunut 

akiliummik akiliinissamut tunngatillugu aningaasartuutaasunik matussusiisussanik. 

 

Siunnersuummut toqqammavigisat iluanni imm. 1-4-mi pissutsit taaneqartut pillugit 

Naalakkersuisut ersarinnerusunik aalajangersakkanik aalajangiisinnaanerannik 

aalajangersagaq piginnaatitsivoq. Taamaalillutik aalajangersagaq malillugu pissutsit 

pineqartut Naalakkersuisut kisimik erseqqissaavigisinnaavaat, itisiliivigisinnaavaat aamma 

killilersorsinnaavaat. 

 

Erniat aamma akiliutissat ilaalu ilanngullugit akilersorneri pillugit imm. 5, nr. 3 aamma 4-mi 

aalajangersakkat pisariaqarput, Danmarkimi ernianut inatsimmi, aningaasaataasunut 

inatsisaasut aalajangersimasut Kalaallit Nunaannut atuutsitsineq pillugu peqqussutikkut 

Kalaallit Nunaannut atuugaalersitani malittarisassiat nalinginnaasut atuuttut malillugit 

Naalakkersuisut ernianik akiliutissanillu ilaalu ilanngullugit akileeqqusinissamik 

piumasaqaateqarsinnaanngimmata. Ernianut inatsit aningaasaataasunut inatsisinik 

suliassaqarfiup iluani erniat aamma akiliutissat ilaalu ilanngullugit akiliutiginissaat pillugit 

tamatigoortitatut piumasaqaammik imaqarpoq, assersuutigalugulu siunnersuut malillugu 

ilinniartunut aamma sungiusaammik sulisunut akiliutaasussap akiliutiginissaa pillugu 

pisortanit inatsisitigut piumasaqaammik imaqarani. Erniat aamma kiliutit ilaalu ilanngullugit 

akiliutiginissaat pillugit aalajangersakkat assersuutigalugu aamma ilinniagaqarnermusiat 

pillugit Inatsisartut inatsisaanni nassaassaavoq. 

 

§ 19-imut 

 

Imm. 1-imut 

Aalajangersakkap kinguneraa ilinniartunut aamma sungiusartunut akitsuut 

akilerneqartussaammat Ilinniartunut Sungiusartunullu Aningaasaateqarfimmut, 

elektroniskiusumik aningaaserivimmi kontomut nuussinikkut, Naalakkersuisunit 

aalajangersakkami nalunaarneqarsimasutut, imaluunniit Naalakkersuisunit pisortanut 

imaluunniit pisortat suliffeqarfiannut nalunaarutigineqartutut, taamaattoq tak. imm. 2. 

 

Pisortat imaluunniit pisortat suliffeqarfiat ilinniartunut sungiusartunullu akitsuut tamarmiusoq 

aningaaserivimmi kontomut nuuttussaavaat aningaasartuutitaqanngitsumik, akitsuutit, akiliutit 

imaluunniit akiligassat allat Naalakkersuisunit aningaaseriviannilluunniit akilerneqassapput. 

 

Ilinniartunut sungiusartunullu akitsuummik akiliinermi oqaasertaliivimmi nalunaarneqassaaq 

”Ilinniartunut aamma sungiusartunut akitsuut” imaluunniit ”LPB”, kingornagullu pisortat 

imaluunniit pisortat suliffeqarfiata nalunaarsuisarnermi normua, CVR-normu imaluunniit 

normu alla imaluunniit ateq/ taaguut tamakkiisoq, paasissutissallu allat, ersarissumik pisortat 

imaluunniit pisortat suliffeqarfiata ilisarineqarsinnaassutissaa nalorninaatsoq. 

 

Imm. 2. 

Aalajangersagaq naapertorlugu pisortat oqartussaaffiat ilinniartunut sungiusartunullu 

akitsuummik akiliisinnaapput aningaasanut inatsimmi kontsut akornanni nuussinikkut, 



  

 148 

tamanna ajornanngikkaangat. 

 

§ 20-mut 

 

Imm. 1-imut 

Aalajangersagaq siunnersuutigineqartoq naapertorlugu Naalakkersuisut Ilinniartunut 

Sungiusartunullu Aningaasaateqarfiup aningaasanut inatsimmi immikkut pingaarnertut konto 

pilersippaat. 

 

Aningaasanut inatsimmi immikkut pingaarnertut konto tassaassaaq konto 

”aningaasaliinertaqanngitsoq”. 

 

Ilinniartunut sungiusartunullu aningaasaliinerit isertitatut tiguneri aningaasaatinik 

ileqqaarnertut nalunaarsorneqassapput. Ilinniartunut sungiusartunullu sulianik ilinniarfiit 

aamma atuarfiit ilinniagaqarfiillu assingusut atuarfimmi sungiusarnernut assingisaannullu 

aningaasartuutaannik matussusiinermik aningaasaatinik akiliuteqarnerit ileqqaakkanik 

atuinertut nalunaarsorneqassapput. Tamanna aamma atuuppoq akiliuteqarnernut, 

sanaartornermi aningaasartuutinut matussutitut imaluunniit pisortat qitiusumik 

inuussutissarsiutinut ilinniarfiisa allinerinut assigisaannullu ilinniarfinnut Kalaallit Nunaanni 

aningaasartuutinut, aamma pisortat ilinniartunut inissiaataannut assigisaannullu inissianut, 

ilinniartut sungiusartullu Kalaallit Nunaanni inissaannut. Takukkit ataani imm. 2-mut 

oqaaseqaatit, aamma siunnersuutip § 23-a tassungalu oqaaseqaatit. 

 

Imm. 2-mut 

Aalajangersarneqarpoq aningaasaateqarfiup isertitai, aningaasartuutai aamma aningaasaatai 

Naalakkersuisuni isertitat, aningaasartuutit aningaasaatillu sinnerinit immikkoortillugit 

nalunaarsorneqartarlutillu immikkoortinneqassasut. 

 

Ilinniartunut Sungiusartunullu Aningaasaateqarfiup aningaasaatai Kalaallit Nunaanni 

qitiusumik inuussutissarsiutinut ilinniarfinni ilinniagaqarfinnilu assingusuni ilinniartut 

sungiusartullu atuarfimmi sungiusarnerannut imaluunniit assingusumik tigussaasunik 

ilinniagaqarnerannut piginnaanngorsaqqinnerisalu ineriartortitsinerannut aningaasartuutit 

matussusernissaannut taamaallaat atorneqarlutillu akiliutigineqartassapput, imaluunnit, 

qitiusumik inuussutissarsiutinut ilinniarfiit ilinniagaqarfiillu assingusut pisariaqartinneqartut 

Kalaallit Nunaanni pigineqannginnerat imaluunniit sungiusarfissamik pisariaqartumik 

sungiusaammilluunniit assingusumik Kalaallit Nunaanni neqeroortoqannginnera 

naapertorlugu Kalaallit Nunaata avataani, takukkit siunnersuummi § 23, imm. 1 aamma 2. 

 

Siunnersuummi § 23, imm. 3 naapertorlugu Ilinniartunut aamma Sungiusartunut 

Aningaasaateqarfiup aningaasaatai taamaattoq atorneqarsinnaapput 

akiliutigineqarsinnaallutillu sanaartugassanut imaluunniit ilinniarfinnik allilerinernut 

assigisaannullu Kalaallit Nunaanni ilinniarfinnut aamma pisortat ilinniartunut inissiaataannut, 

assigisaannullu ilinniartunut inissanut Kalaallit Nunaanni ilinniartunut. Aningaasaateqarfiup 

aningaasaatai taamaallaat atorneqarsinnaapput matussutissatut sanaartukkanut, 

aningaasaateqarfimmi katersaqarpat, ullorsiutit ukiuanni siunnersuummi § 23, imm. 1 aamma 

2 naapertorlugu aningaasartuutinut atorneqassanngippata. § 23, imm. 3-mi aalajangersagaq 

naapertorlugu aningaasaateqarfiup aningaasaatai taamaallaat sanaartukkanut 

aningaasartuutinut matussutitut atorneqarsinnaapput akuersissuteqarpat. Takuuk ataatsimut 

isigaluni siunnersuummi § 23, aamma oqaaseqaatit tamatumunnga. 

 

§ 21-mut 

 

Imm. 1-imut 

Aalajangersakkami aalajangersaavigineqarput Ilinniartunut Sungiusartunullu 

Aningaasaateqarfimmut tunngatillugu Naalakkersuisut suliassaat pisussaaffiilu. 

 

Naalakkersuisut allaffissornikkut aqutaraat ilaatigut aningaasaateqarfiup ilinniartoqarnermut 

aamma sungiusartoqarnermut akitsuutinik akiliutit tiguneqartarneri, tak. siunnersuummi § 22. 

Tamanna tunngaveqarpoq imm. 1, nr. 1-imik. 

 

Kiisalu Naalakkersuisut Aningaasaateqarfiup akiliutigisartagai ilinniarfinni sungiusaammik 

sulisitsinerni assigisaanilu, ilinniartunik sungiusartunillu piginnaasaannik qaffassaanermut 

qitiusumik inuussutissarsiutinut ilinniarfinni assigisaannilu ilinniarfinni, takuuk § 23, imm. 1, 

2, 4 aamma 5. Tamanna imm. 1, nr. 2-mik tunngaveqarpoq. 

 

Naalakkersuisut aamma aningaasaateqarfiup sanaartukkanut assigisaannullu 

aningaasartuutissanut matussutissat akilersortarpai, imaluunniit qitiusumik 

inuussutissarsiutinut ilinniarfiit pisortat ingerlataasa allilerneqarneri assigisaallu Kalaallit 

Nunaanni ingerlanneqartut aamma pisortat ilinniartunut inissiaataasa inissiallu assigisaasa 

allilerneqartarneri, takuuk § 23, imm. 3-5. Tamanna imm. 1, nr. 3 aamma 4-mik 

tunngaveqarpoq. 

 

Kiisalu Naalakkersuisut aqutarissavaat aningaasaateqarfimmut naatsorsuusiortarneq. 

Tamanna imm. 1, nr. 5-imik tunngaveqarpoq. 

 

Imm. 2-mut 

Aalajangersagaq siunnersuutigineqartoq naapertorlugu Naalakkersuisut ukiumut 

naatsorsuiffimmut Nunatta karsiata naatsorsuutaasa ukiumi naatsorsuiffimmi 

aningaasaateqarfiup isertitaanik, aningaasartuutaanik aningaasaataanillu tamanik 



  

 150 

naatsorsuutinik imaqarlunilu immikkoortillugit naatsorsortarnissaat isumagissavai, aammalu 

ukiumut naatsorsuiffimmut aningaasaateqarfimmut Naalakkersuisut immikkut ittumik 

naatsorsuutinik suliaqartassapput. 

 

§ 22-mut 

 

Imm. 1-imut 

Ilinniartunut Sungiusaammillu Sulisunut Allanut Aningaasaateqarfimmut ilinniartunut 

sungiusaammillu sulisunut akiliummik akiliuteqartarnerup qanoq pisarnissaa tassani 

aalajangersarneqarpoq. Aalajangerneqarpoq Ilinniartunut Sungiusaammillu Sulisunut 

Aningaasaateqarfimmut akiliutissat Naalakkersuisunut akiliutigineqartassasut. 

 

Aalajangersakkap ilaa taanna pisariaqarpoq aningaasaateqarfiup kontoinnaanera 

pissutigalugu, tassaanani namminersortitatut inatsisitigut paasisarialittut immikkoortoqarfik. 

Taamaattumik aningaasaateqarfik akiliutinik nammineq tigusaqarsinnaanngilaq. 

Taamaalillutik piviusuni pisortat imaluunniit pisortat suliffeqarfii aningaasaateqarfimmut 

toqqaannartumik akiliuteqarsinnaanngillat, toqqaannanngitsumilli Naalakkersuisut 

akiliinikkut aningaasaateqarfimmut akiliisariaqarlutik, kingornatigut akiliuteqarfigisap 

aningaasaateqarfiup kontoanut akiliutit nalunaarsussallugit. 

 

Imm. 2-mut 

Ilinniartunut Sungiusartunullu Aningaasaateqarfimmut akiliutaasunik ilinniartunut 

sungiusartunullu aningaasaliinerit aningaasaateqarfimmut aningaasanut inatsimmi immikkut 

ittutut konto pingaarnermi nalunaarsorneqarnissaat aalajangiunneqarpoq. Aningaasanut 

inatsimmi immikkut ittutut Ilinniartunut Sungiusartunullu Aningaasaateqarfimmut konto 

pingaarneq pilersinneqassaaq. Ilinniartunut sungiusartunullu aningaasaliinernik isertitatut 

tigusat kontomi aningaasaatinik ileqqaarnertut nalunaarsorneqassapput. 

 

§ 23-mut 

 

Imm. 1-imut 

Ilinniartunut Sungiusartunullu Aningaasaateqarfiup aningaasaatai taamaallaat Kalaallit 

Nunaanni ilinniartunut sungiusartunullu qitiusumik inuussutissarsiutinut ilinniarfimmi 

assigisaattulluunniit ilinniagaqarfiusumi atuarfimmi sungiusarnermut imaluunniit 

assingusumik ilinniagaqarnermut piginnaasaannik qaffassaanermut aningaasartuutit 

matussusernissaannut akiliutiginissaannullu atorneqassasut siunnersuummi § 23, imm. 1-imi 

aalajangersarneqarpoq, taamaattoq imm. 2 aamma 3 naapertorlugit. 

 

Taamaattoq imm. 1 naapertorlugu aningaasartuutit taamaallaat matuneqartassapput qitiusumik 

inuussutissarsiornermut ilinniarfiup assigisaataluunniit Kalaallit Nunaanni ingerlatsinermut 

aningaasartuutigippagit. Aningaasartuutit taamaattut akiliuteqarnikkut nuussinikkulluunniit 

matussutissanik Naalakkersuisuniit qitiusumik inuussutissarsiutinut ilinniarfimmut 

assigisaanulluunniit Kalaallit Nunaanni pisassaaq, akiliuteqarnissamut aalajangersakkat 

nalinginnaasut naapertorlugit. 

 

Imm. 2-mut 

Imm. 2 naapertorlugu Ilinniartunut Sungiusartunullu Aningaasaateqarfiup aningaasaatai 

atorneqarsinnaapput akiliutigineqarsinnaallutillu ilinniartunut sungiusartunullu qitiusumik 

inuussutissarsiutinut ilinniarfimmi assigisaattulluunniit ilinniagaqarfiusumi atuarfimmi 

sungiusarnermut imaluunniit assingusumik ilinniagaqarnermut piginnaasaannik 

qaffassaanermut Kalaallit Nunaata avataani, qitiusumik inuussutissarsiutinik ilinniarfinnik 

assigisaannilluunniit Kalaallit Nunaanni peqanngippat, imaluunniit ilinniarfimmi 

sungiusaammik sulinissamut assigisaanulluunniit neqerooruteqanngippat. 

 

Taamaalilluni assingusutut ilinniagaqarfiit Kalaallit Nunaanniinngippata, imaluunniit 

Kalaallit Nunaanni najugaqavissoq ilinniarfimmik imaluunniit sungiusarfimmik 

neqeroorfigineqarsinnaanngippat aningaasartuutinut pineqartunut Ilinniartunut 

Sungiusartunullu Aningaasaateqarfiup aningaasaataanik aningaasartuutinik matussusiinermut 

akiliuteqarnissamullu periarfissaqarpoq. 

 

Imm. 2 naapertorlugu aningaasartuutit taamaattoq taamaallaat matussuserneqassapput 

qitiusumik inuussutissarsiutinut ilinniarfinnut assigisaannullu Kalaallit Nunaanni 

ilinniarfinnut sungiusaammik ilinniarfimmi sulinernut assigisaannullu aningaasartuutaagunik, 

imaluunniit piginnaasaannik qaffassaanermut ilinniartunik sungiusartunillu 

aningaasartuutaagunik. Aningaasartuutit taamaattut akilerneqassapput Naalakkersuisunit 

matussutissiinikkut ilinniartunut imaluunniit sungiusartunut aningaasartuutinut, 

akiliuteqartarnermi aalajangersakkat nalinginnaasut naapertorlugit ingerlanneqartartumik. 

 

Imm. 3-mut 

Imm. 3 naapertorlugu Ilinniartunut Sungiusartunullu Aningaasaateqarfiup aningaasaatai 

taamaattoq atorneqarsinnaapput akiliutigineqarsinnaallutillu pisortat susassaqaqatigiittut, 

sanaartornernut aningaasartuutaannut, qitiusumik inuussutissarsiutinut ilinniarfinnik 

sananernut imaluunniit allilerinernut assigisaannillu ilinniarfinnut Kalaallit Nunaanni, 

pisortallu ilinniartunut inissiaataannut inissianullu taamaattunut assingusunut, ilinniartunut 

sungiusartunullu Kalaallit Nunaanni atugassanik. Aalajangersagaq Naalakkersuisut, 

kommunit pisortallu oqartussaaffiini allani sanaartornermut aningaasartuutaannut 

taamaattunut ilaapput. Aningaasaateqarfiulli aningaasaatai pineqartutut sanaartugassanut 

taamaallaat atorneqarsinnaapput qaammatisiutit ukiuanni aningaasaatit imm. 1 aamma imm. 2 

naapertorlugu aningaasartuutinut atorneqanngikkunik. Imm. 3-mi aalajangersagaq 



  

 152 

naapertorlugu aningaasaateqarfiup aningaasaatai taamaallaat atorneqarsinnaapput 

akiliutigineqarsinnaallutillu sanaartukkanut aningaasartuutinut aalajangersakkami 

pineqartunut, aningaasat inatsimmi aalajangersakkat naapertorlugit aningaasartuutit 

matussutissaqarpata. Assersuutigalugulu Naalakkersuisut aningaasaliissutini 

aningaasartuutissat matussutissarsissavaat aningaasanut inatsimmi imaluunniit ilassutitut 

aningaasanut inatsimmut aningaasaliissutini. 

 

Aningaasartuutit imm. 3 tunngavigalugu matussuserneqassapput akiliuteqarnikkut imaluunniit 

matussutissanik nuussinikkut Naalakkersuisuniit pisortanut pineqartumut, ingerlatsivimmut 

suliffeqarfimmulluunniit, nuussisarnermi malittarisassat nalinginnaasut naapertorlugit. 

 

Taamaalillutik siunnersuummi § 18-imik malinninnginnerup nassatarisaanik 

ilinniartoqarnermut aamma sungiusartoqarnermut siunnersuut naapertorlugu akiliuteqarnerit 

naggataatigut Kalaallit Nunaanni ilinniagaqarfinnut tuttarput, imaluunniit Kalaallit Nunaanni 

taamatut annertussusilittut assinga pisinnaassanngippat najugaqavissumut nunani allani 

pingaarutilimmik ilinniagaqarnissamut misilittagaqarnissamullu periarfissiillutik. 

Aningaasaateqarfiup aningaasaatai ullorsiutit ukiuanni siunertanut pineqartunut 

atorneqarsinnaanngippata, aningaasaatit qitiusumik inuussutissarsiutinut ilinniarfimmik 

assigisaanilluunniit Kalaallit Nunaanni sananermut imaluunniit allilerinermut 

atorneqarsinnaapput, aamma pisortat ilinniartunut inissiaataannut assigisaannullu inissianut 

ilinniartunut sungiusartunullu Kalaallit Nunaanni. 

 

§ 20, imm. 1 naapertorlugu Ilinniartunut Sungiusartunullu Aningaasaateqarfiup aningaasanut 

inatsimmi immikkut ittutut konto pingaarnertut pilersinneqassaaq. Ilinniartunut 

sungiusartunullu sulianik ilinniarfiit ilinniarfiillu assingusut ilinniagaqarfiillu atuarfinni 

sungiusarnernut assigisaannullu aningaasartuutaannik matussusiinernut aningaasanik 

akiliuteqarnerit kontomi aningaasaatinik ileqqaakkanik atuinertut nalunaarsorneqassapput. 

Aammalu taamatut atuuppoq sanaartornermi aningaasartuutinut qitiusumik 

inuussutissarsiutinut ilinniarfimmik sananermut allilerinermulluunniit, aammalu ilinniarfinnut 

assigisaannut Kalaallit Nunaanni, aammalu pisortat ilinniartunut inissiaataannut 

assingusunillu inissianut, ilinniartunut aamma sungiusartunut Kalaallit Nunaanni. 

 

Imm. 4-mut 

Aalajangersagaq siunnersuutigineqartoq naapertorlugu sungiusaammik ilinniarfinni 

sulisitsinernut assigisaannullu ilinniartitaanernut aningaasartuutinut matussutissat aamma 

piginnaasaannik qaffassaanernut ilinniartunik sungiusartunillu imm. 1 aamma 2 naapertorlugit 

sanaartugassanullu aningaasartuutit imm. 3 naapertorlugu taamaallaat pisinnaapput 

aningaasaateqarfiup katersaani matussutissaqarpata. 

 

Taamaasilluni atuarfinnut ilinniarfinnut il.il. piumasaqaataavoq kontumi pingaarnermi 

tapiissutitut akiliutissanut akissaqartoqarnissaa. Takukkit siunnersuummi § 20, imm. 1, 

tamatumunngalu oqaaseqaatit. 

 

Imm. 5-mut 

Aalajangersakkap kinguneraa aningaasaateqarfiup aningaasaatai akiliutigineqartassasut 

taamaallaat akiliutigineqarsinnaammata aningaasartuutinut imm. 1-3-mi pineqartunut 

matussutissatut. 

 

Aningaasaateqarfiup aningaasaatai taamaasillutik akiliutigineqarsinnaapput ilinniarfinnut, 

taakku ilinniarfimmi sungiusaammik suliffeqartitsinerinut assigisaannullu 

aningaasartuutaannut matussutissatut, sungiusartitsinernut piginnaasaannik qaffassaanernullu 

ilinniartunut sungiusartunullu, imm. 1 aamma 2 naapertorlugit. Aningaasaateqarfiullu suli 

aningaasaatigisinnaasai ullorsiutit ukiuanni pisortani ingerlatsisunut imm. 3 naapertorlugu 

sanaartukkanut matussutissatut. 

 

Aningaasaateqarfiup aningaasaatai annertunerusumik aaqqissuussineq naleqqunnerusorlu 

tunngavigalugit tunniunneqartassapput. 

 

Aaqqissuussineq unaasinnaavoq, aningaasaateqarfiup aningaasaatai atuarfiit ilinniarfiillu 

qinnuteqaataat tunngavigalugit atuarfimmi sungiusarnermut assingusutullu tigussaasutut 

ilinniagaqarnermut piginnaasaannik qaffassaanermullu aningaasartuutiminnik 

matussusiinissamut atorneqartussanut tunniunneqartut, imm. 1 aamma 2 naapertorlugit. 

 

Aaqqissuussineq alla unaasinnaavoq aningaasaateqarfiup aningaasaatai atuarfinnut 

ilinniagaqarfinnut paasissutissat Naalakkersuisunik pigineqareersut tunngavigalugit 

tunniunneqartut, tassani paasissutissat atuarfinnut ilinniagaqarfinnullu nalinginnaasunut 

aammalu ilinniarnermi sammisat ilaallu ilanngullugit. 

 

Naalakkersuisoq aalajngiisinnaavoq atuarfimmut ilinniagaqarfimmulluunniit tapiissutit 

Ilinniartitaanermut naalakkersuisoqarfimmit atuarfimmut ilinniagaqarfimmullunniit 

tunniunneqartussat allat ilutigalugit tunniunneqassasut. Naalakkersuisoqarfiup aningaasat 

atuarfiup ilinniagaqarfiulluunniit tapiissutitut pissarsiarisimasai Ilinniartitaanermut 

naalakkersuisoqarfimmut ingerlatissavai. Ilinniartitaanermut naalakkersuisoqarfiup tapiissutit 

tunniutissavai atuarfimmut ilinniagaqarfimmullu siunnersuummi aalajangersakkat malillugit, 

tapiissutillu taamaallaat tunniunneqarsinnaasut atorneqarsinnaasullu siunertanut Inatsisartut 

inatsisaanniittumi. 

 

Naalakkersuisut annertunerusumik aalajangersagaliorsinnaapput aningaasaateqarfiup 

aningaasaatanik akiliisarnermut il.il., siunnersuummi § 24 malillugu. Aalajangersakkamut 

pineqartumut, tassungalu oqaaseqaataasunut nalinginnarmik innersuussisoqarpoq. 

 

§ 24-mut 

 

Aalajangersagaq siunnersuutigineqartoq naapertorlugu Ilinniartunut Sungiusartunullu 

Aningaasaateqarfimmut tunngatillugu siunnersuummi §§ 19-23-mi pissutsit pineqartut 

pillugit Naalakkersuisut erseqqinnerusunik aalajangersakkanik aalajangiisinnaapput. 

 

Naalakkersuisut ersarinnerusunik aalajangersagaliorsinnaapput atuarfinnut ilinniarfinnullu 

aningaasaateqarfiup aningaasaataanik akiliuteqartarneq sungiusaammik sulisitsinermut 

ilinniarfinni aningaasartuutinut matussutissanik aamma piginnaasaannik ineriartortitsinernut 

ilinniartunut sungiusartunullu sammititanut aningaasartuutinut matussutissanik, 

siunnersuummi § 23, imm. 1, 2, 4 aamma 5, tak. imm. 1, nr. 1. Ingerlaqqillutik 

Naalakkersuisut aalajangersagaliorsinnaappput aningaasaateqarfiup aningaasaataanik 

pisortani suleqatigisanut sanaartukkanut imaluunniit pisortat qitiusumik inuussutissarsiutinut 

ilinniarfiisa assigisaannilu Kalaallit Nunaanniittuni ingerlataasa allilerneqarnerinut 

sanaartornerinullu, aamma ilinniartut ineqarfiinik assigisaannillu sanaartornernut ilinniartunut 

sungiusartunullu Kalaallit Nunaanni inissanik aningaasalernerinut , siunnersuummi § 23, 

imm. 3-5, tak. imm. 1, nr. 2. 

 

Siunnersuummut toqqammavigisat iluanni Naalakkersuisut ersarinnerusunik 

aalajangersakkanik aalajangiisinnaanerannik aalajangersagaq piginnaatitsivoq. Taamaalillutik 

aalajangersagaq malillugu pissutsit pineqartut Naalakkersuisut kisimik 

erseqqissaavigisinnaavaat, itisiliivigisinnaavaat aamma killilersorsinnaavaat. 

 

§ 25-mut 

 

Imm. 1-imut 

Aalajangersakkap siunnersuummi kapitali 7-ip atuuffissai malittarisassiorpai. Siunnersuummi 

kapitali 7-imut atortinneqassapput pisortat imaluunniit pisortat suliffeqarfiat 

neqeroortitsigaangata neqeroortitsinermi akikinnerpaamut suliassiinermik imaqartumik 

isumaqatigiissuteqarnermillu, nioqqutissanik tunisisarnissanut imaluunniit kiffartuussinernut, 

tamatumani aamma sanaartornernut. 

 

Aalajangiisuunngilaq aalajangersakkanik kapitali 7-imi atuinerni pisortat imaluunniit pisortat 

suliffeqarfiata neqeroortitsineq atorneraat isumaqatigiissuteqarnissamut, pisortat imaluunniit 

pisortat suliffeqarfiata pisussaaffigimmagu neqeroortitsinissaq, imaluunniit pisortat 

imaluunniit pisortat suliffeqarfiata nammineq neqeroortitsinissaq toqqarsimaneraa. 

Aalajangiisuuvoq pisortat imaluunniit pisortat suliffeqarfiat neqeroortitsinermik ilumut 

atuinera isumaqatigiissuteqarnissamut nioqqutissanik tunisisarnermi imaluunniit 

kiffartuussinerni, tamatumani aamma sanaartornerni. 

 

Aalajangersakkami ilaapput neqeroortitsineq isumaqatigiissuteqarnerni suniluunniit, 

nioqqutissanik tunisaqarnerni imaluunniit kiffartuussinerni, tamatumani aamma 

sanaartornermi. Aalajangersagaq siammasissumik atorfeqarpoq, aammalu 

isumaqatigiissutaasartut amerlanersaanni atortuusarluni, pisortat suliffeqarfinnut 

namminersortunut imaluunniit pisortat suliffeqarfiinut isumaqatigiissutigisartagaanni. 

 

Pisortat imaluunniit pisortat suliffeqarfiata suliassiinissamini akikinnerpaamik neqeroortunik 

atuisarnerani nalilersorneqartarpoq taamaallaat akiusoq. Neqeroorummik tunniussisuni 

akikinnerpaamik neqeroortoq, taamaattumik aallaavittut pisinnaatitaasarpoq 

isumaqatigiissummik pissarsisuunissamut. Taamaasillunilu suliariumannittussarsiuussinermi 

neqeroortumik akikinnerpaamik tigusinermi uuttuutissanik allanik atuisoqarsinnaanngilaq, 

tamatumani aamma neqerooruteqartoq najugaqavissunik ilinniartunik aamma sungiusaammik 

sulisunik atorfinitsitsillunilu atugaqarnissamik neqeroornersoq. 

 

Akikinnerpaamik neqeroortumik tigusisinnaanermi tunngaviussaaq neqeroorutit imminnut 

sanilliunneqarsinnaaneri, taamaasillunilu neqeroortut taamaallaat akitigut unammillertuuneri. 

Taamaattumillu ersarissumik neqeroortitsinermi atortuni nalunaarneqarsimasariaqarpoq, 

isumagisassat qanoq ittut neqerooruteqarfiussanersut, atugassarititaasut qanoq ittut iluanni. 

 

Siunnersuummi kapitali 7-imut aalajangersarneqarput najugaqavissut ilinniartutut imaluunniit 

sungiusaammik sulisutut ilaalu ilanngullugit atorfinitsinneqartarnerinut atugassarititaasut 

ataatsimut atortinneqartussat, pisortat imaluunniit pisortat suliffeqarfiata neqeroortitsinerni 

akikinnerpaamik akeqartitsisumik tigusinissaq atoraangagu atugassarititaasutut 

isumaqatigiissuteqarnissamut nioqqutissanik tunisaqartarnerni imaluunniit kiffartuussinerni, 

tamatumani aamma sanaartortitsinerni. Isumaqatigiissut tunniussaq malillugu 

isumaqatigiissummi suliassat tunniunneqarfissaanni ukiumi ilivitsumi imaluunniit ukiuni 

ilivitsuni atugassarititat pineqartut neqerooruteqartuni ajugaasup naapertuutsissavai. 

Atugassarititanik neqerooruteqartuni ajugaasup naapertuutsitsisinnaannginnerani pisortat 

imaluunniit pisortat suliffeqarfiutaat erseqqinnerusumik aalajangikkamik ilanngaatissamik 

isumaqatigiissutaasumi akiliutaasussami ilanngaateqassaaq. Taamaalilluni pisoqarfimmi 

taaneqartumi isumaqatigiissut tunniunneqartoq malillugu neqerooruteqartup aallaqqaammut 

pisinnaatitaaffigisaanut naleqqiullugu isumaqatigiissummi suliassat suliarinerannut 

pilersuutiginerannullu atatillugu neqerooruteqartuni ajugaasoq akiliummik annikinnerusumik 

pissarsissaaq. 

 

Paarlattuanilli siunnersuummi kapitali 8-mi aalajangersakkat atuutissapput pisortat 

imaluunniit pisortat suliffeqarfiutaat aningaasaqarnikkut neqeroorut iluatinnarnerpaamik 



  

 156 

tunniussinissamut piumasaqaateqarluni neqeroortitsineq atorpagu, imaluunniit 

tunniussinissamut piumasaqaat alla, nioqqutissanik imaluunniit kiffartuussissutinik, 

ilanngullugit illuliorlunilu sanaartornernik pilersuinissat pillugit neqeroorutinik 

pissarsiorlunilu isumaqatigiissutinik atsiuinerni akigititat aamma minnerpaamik piumasaqaat 

alla ataaseq atorlugu. 

 

Siunnersuummi kapitali 7-imi aamma 8-mi aalajangersakkat pisortat aamma pisortat 

suliffeqarfiutaasa neqeroortitsinerannut atatillugu atorneqartarput. Taamaalillutik suliffeqarfiit 

namminersortut imaluunniit illua’tungerisat namminersortut allat neqeroortitsinerannut 

atatillugu aalajangersakkat atorneqarneq ajorput. Oqariaatsinut pisortanut aamma pisortat 

suliffeqarfiutaannut nassuiaatinut tunngatillugu siunnersuummi § 2, imm. 1 aamma 2, 

taakkununngalu oqaaseqaataasut nalinginnarmik innersuussisoqarpoq. 

 

Siunnersuummi kapitali 7-imi aalajangersakkat tamatigoortutut siunertaat tassaavoq 

isumaqatigiissut tunniussaq malillugu isumaqatigiissummi suliassat pilesuutigineqarfissaani 

ukiumi ilivitsumi imaluunniit ukiuni ilivitsuni najugaqavissut ilinniartutut imaluunniit 

sungiusaammik sulisutut atorfinitsinnerisigut neqerooruteqartuni ajugaasoq nalinginnarmik 

inuiaqatigiinni akisussaaffiusumik takutitsinissaanik qulakkeerinissaq. 

 

Neqerooruteqartoq nalinginnarmik tassaasinnaavoq namminersortutut suliffeqarfik, 

imaluunniit pisortat suliffeqarfiutaat, imaluunniit suliffeqarfiit eqimattut. Siunnersuummi § 2, 

imm. 7, tassungalu oqaaseqaataasut nalinginnarmik innersuussutaapput. 

 

Imm. 2-mut 

Aalajangersagaq saneqqutsineruvoq imm. 1-imi aalajangersakkamik. Imm. 2-mi 

aalajangersakkami nalunaarneqarpoq kapitali 7-imi aalajangersagaq atortinneqassanngitsoq 

pineqarpat isumaqatigiissut nioqqutissanik tunisaqarnissamut imaluunniit kiffartuussinernik, 

naleqartutut missiliuunneqartunik annikitsuinnaasussatut 500.000 kr.-t ataanni. 

 

Imm. 2-mi aalajangersagaq naapertorlugu aalajangersakkat siunnersuummi kapitali 7-i 

atortinneqassanngilaq, imm. 1 atuutsinneqarpat, neqeroortitsinikkut 

isumaqatigiissuteqarnermi, nioqqutissanik tunisaqarnissami imaluunniit kiffartuussinermi, 

500.000 kr.-nik ataallugilluunniit nalilinnik. Tamanna assersuutigalugu isumaqarpoq 

isumaqatigiissut nioqqutissanik tunisaqarnissamik imaluunniit kiffartuussinermik 300.000 kr.- 

nik, imaluunniit 400.000 kr.-nik imaluunniit 500.000 kr.-nik naleqartoq, aallaavittut 

siunnersuummi kapitali 7-imi aalajangersakkani ilaatinneqanngitsoq. 

 

Isumaqatigiissutit arlaqartut ataatsimoortumik imaluunniit imminnut ataqatigiissunik 

tunisaqarnissanik imaluunniit kiffartuussinissanik 500.000 kr.-it sinnerlugit nalilinnik 

imaqarpata, isumaqatigiissutit ataasiakkaat tamarmik kapitel. 7-imi aalajangersakkani 

ilaapput. 

 

Aalajangersakkap immikkoortua taanna ilaatigut aamma siunertaqarpoq qularnaassallugu 

kapitali 7-imi aalajangersakkat saneqqunneqarsinnaannginnissaat, isumaqatigiissutaasoq 2-nut 

amerlanerusunulluunniit aggorlugu, tamarmik immikkut 500.000 kr.-nit annikinnerusunut 

naleqartunut. Isumaqatigiissut nioqqutissanik tunisaqartarnissamik imaluunniit 

kiffartuussinermik 700.000 kr.-it missiliorlugit naleqartunik, taamaasilluni assersuutigalugu 

avinneqarsinnaanngilaq isumaqatigiissutinut marlunnut, ataatsimut 300.000 kr.-nik aamma 

400.000 kr.-nik nalilinnut, siunnersuummi kapitali 7-imi malittarisassat saneqqunniarlugit. 

Pineqartutut pisuni isiginiarneqassaaq aallaavigalugu ataatsimoortumik imaluunniit 

ataqatigiissumik isumaqatigiissut, nioqqutissanik tunisaqarnermi imaluunniit 

kiffartuussinernik, assersuutigalugu sanaartugaq ataaseq imaluunniit sanaartukkat 

entreprenør-imit ataatsimit ingerlanneqartut, ataatsimullu katilluni 700.000 kr.-nik naleqartut. 

Pineqartumi tassani isumaqatigiissutaasoq imm. 1-imi pineqartunut ilaassaaq. 

 

Naalakkersuisut taakkuupput aalajangiisartut isumaqatigiissut nioqqutissanik 

tunisaqarnissamut imaluunniit kiffartuussinernut imm. 1-imi imaluunniit 2-mi ilaanersoq 

pillugu. 

 

§ 26-mut 

 

Imm. 1-imut 

Siunnersuummi kapitali 7-imi ilaasunik nioqqutissat imaluunniit kiffartuussissutit 

pilersuutigineri pillugit neqeroortitsinerit ingerlannerinut aamma isumaqatigiissutit 

atsiornerinut atatillugu pisortamut imaluunniit pisortat suliffeqarfiannut pisussaaffimmik 

aalajangersagaq imaqarpoq. 

 

Aalajangersarneqarpoq pisortat imaluunniit pisortat suliffeqarfiutaat pappialani 

neqeroortitsinermi atorneqartuni aamma isumaqatigiissummi tunniunneqartumi 

aalajangersartassagaat inuiaqatigiinni akisussaaneq, pisortat imaluunniit pisortat 

suliffeqarfiutaat appasinnerpaamik akeqartitsiniartumik aallaaveqartumik 

neqeroortitsigaangata isumaqatigiissuteqarnissamut nioqqutissanik tunisaqartarnermut 

imaluunniit kiffartuussinernut, tamatumanilu aamma sanaartortitsinernut.Neqeroortitsinermi 

pappialani malittarisassat malillugit inuiaqatigiinni tunngasunik piumasaqaatinik 

malittarisassat imaqassapput. 

 

Imm. 2-mi allaaserineqarput inuiaqatigiinni akisussaaneq aalajangersakkani pineqartuni sunik 

imaqartinneqassanersoq. 

Imm. 2-mut 

Aalajangersagaq tunngasuuvoq inuiaqatigiinni akisussaanermut, pisortat imaluunniit pisortat 

suliffeqarfiutaat neqeroortitsinermi atortuni aamma isumaqatigiissummi tunniunneqartumi 

aalajangersartagassaat, pisortat imaluunniit pisortat suliffeqarfiutaat neqeroortitsigaangata 

akikinnerpaamik akilerneqarluni isumaqatigiissuteqarnissanut, nioqqutissanik 

tunisaqartarnernut imaluunniit kiffartuussinernut, tamatumanilu aamma sanaartortitsinernut. 

 

Inuiaqatigiinni akisussaanermik imaqartunik aalajangersakkani ilaatigut pisortat imaluunniit 

pisortat suliffeqarfiutaata aalajangersassavaa ilinniartoqarnissamut 1-imik imaluunniit 

arlalinnik aamma sungiusartoqarnissamut piumasaqaatit (1) ilinniartunik imaluunniit 

sungiusartunik najugaqavissunik sulisitsinissamut, aamma (2) neqerooruteqartumi akissarsiat 

tamarmiusut naatsorsuutaat, ullorsiutit ukiuanni neqeroorutaasumi suliassap 

suliarineqarfigisassaani. Inuiaqatigiinni akisussaanermut pisortat imaluunniit pisortat 

suliffeqarfiutaat taamaalilluni ilinniartumik aamma sungiusartumut 1-imik piumasaqaammik 

imaluunniit ilinniartunut aamma sungiusartunut amerlanernut piumasaqaatinik 

aalajangersaasinnaapput. 

 

Ilinniartoq imaluunniit sungiusartoq nassuiarneqarpoq siunnersuummi § 4, imm. 1 aamma 2-

mi, aammalu akissarsiat ataatsimoortut naatsorsorneqarnerannik paasinninneq siunnersuummi 

§ 4, imm. 3-mi. Kiisalu innersuussisoqarpoq aalajangersakkanut taakkununnga aammalu 

taakkununnga oqaaseqaatinut. 

 

Aalajangersagaq malillugu ilinniartoqarnissamik aamma sungiusaammik sulisoqarnissamik 

piumasaqaat ersersitsivoq pisortat suliassiisut imaluunniit pisortat suliffeqarfiutaata 

suliassiisup piumasaqaataannik qassinik najugaqavissunik ilinniartumik imaluunniit 

sungiusaammik sulisunik sulisitsisoqartariaqarneranut, suliffeqarfiup pineqartup akissarsianut 

ataatsimut akiliutigisartagaanut naleqqiullugu. Akissarsiat ataatsimoortut akilerneqartartut 

nalingat qaffasinnerujartortillugu, taava suliffeqarfik amerliartortunik ilinniartunik 

imaluunniit sungiusartunik sulisitsissaaq. 

 

Ilinniartunik aamma sungiusartunik piumasaqaat ullorsiutit ukiuannut imaluunniit ukiuinut 

suliassiissummik suliaqarfiusussamut / -nut tunngasuussaaq. Tamanna assersuutigalugu 

isumaqarpoq isumaqatigiissuteqarnikkut suliassat akilerneqartussat piffissami maj 2019-imit 

august 2020-mut suliarineqartussaappata tunniunneqarlutillu, taava ilinniartoqarnissamut 

aamma sungiusartoqarnissamut tunngasumik piumasaqaatit ullorsiutit ukiuinut 2019-imut 

aamma 2020-mut tamakkiisumik atuutissasut. 

 

Inunnik najugaqavissuunngitsunik ilinniartutut imaluunniit sungiusaammik sulisutut 

atorfeqartinnerisigut neqerooruteqartuni ajugaasoq ilinniartunik aamma sungiusaammik 

sulisunik piumasaqaammik naapertuutsitsisinnaannginnera oqaatigineqassaaq. 

Siunnersuummi § 7, imm. 2, tassungalu oqaaseqaataasut nalinginnarmik innersuussutaapput. 

Oqariaatsimut najugaqavissumut tunngatillugu siunnersuummi § 3, tassungalu 

oqaaseqaataasut innersuussutaapput. 

 

Ilinniartoqarnissamik aamma sungiusartoqarnissamik piumasaqaat akissarsiaritinneqartartut 

ataatsimut amerlanernilluunniit naatsorsornerini annertussutsit assigiinngitsut 

Naalakkersuisunit aalajangersarneqartartut naapertorlugit annertussusilimmik 

aallaaveqassaaq. Naalakkersuisut akissarsiat ataatsimoortut annertussusissaannik imatut 

aaqqissuussisassapput, ataatsimut isigaluni periarfissaqartitsisunik nikingassutsit imatut 

annertussuseqartinneqartillugit suliassat neqeroorutigineqartut assigiinngisitaartut tamaasa 

imaritinneqarsinnaanngorlugit, ilinniartunik aamma sungiusartunik qassinik sulisitsinissamut 

piumasaqartarnerni, suliassat neqeroorneqartut assigiinngitsut suuneri apeqqutaatillugit. 

Taamaalilluni neqerooruteqartumut taamatut ittumut pineqartumut attuumassuteqartutut 

neqerooruteqartut ilinniartunik aamma sungiusaammik sulisunik piumasaqaammik 

naapertuutsitsisinnaanissaq periarfissaqarfiusariaqarpoq. 

 

Akissarsiat ataatsimut naatsorsorneqarnerisigut annertussutsinik assigiinngitsunik 

aalajangersaasoqarsinnaavoq suliffeqarfinnut assigiinngitsunut imaluunniit inuussutissarsiutit 

sammiviinut assigiinngitsunut. Assersuutigalugulu ilinniartoqarnissaq imaluunniit 

sungiusartoqarnissaq suliffeqarfiit aamma inuussutissarsiutit ilaanni naleqqunnerusinnaavoq 

allanut sanilliullugu. Assersuutigalugulu naleqquttuullunilu inissaminiissaaq ilinniartunik 

imaluunniit sungiusartunik amerlasuunik sulisitsisinnaaneq suliffeqarfinni sanaartornermik 

suliaqartuni, suliamillu ilinniarsimasunik amerlasuunik sulisitsisartuni, assersuutigalugu 

qammaasunik, sanasunik allanillu. Illuanilu naleqqutinnginnerusinnaavoq ilinniartunik 

imaluunniit sungiusartunik sulisitsinissaq suliffeqarfinni siunnersuinermik suliaqartartuni. 

 

Akissarsiat ataatsimoortut annertussusissaannik assigiinngitsunik Naalakkersuisut 

aalajangersaalertinnatik Naalakkersuisut suliffeqarnermi illuatungeriinnik tusarniaassapput 

taakkua aalajangersaavigineqarnissaat pillugit. Ilanngullugulu innersuunneqassaaq imm. 3, 

tassungalu oqaaseqaatit. 

 

Pisortap suliassiisussap imaluunniit pisortat suliffeqarfiutaata suliassiisussap 

ilinniartoqarnermut aamma sungiusartoqarnermut piumasaqaammik 

aalajangersaannginnermini Naalakkersuisut akissarsianik ataatsimoortunik 

annertussusilersuisimanerannik aallaaveqartumik, pisortap imaluunnii suliffeqarfiup 

suliassiisup ilaatigut nalilersussavaa suliffeqarfimmi pineqartumi ilinniartoqarnissaq 

imaluunniit sungiusartoqarnissaq naleqquttuunersoq, suliffeqarfinni neqerooruteqartussatut 

naatsorsuutigineqartuni. Taamaalilluni pisortaq imaluunniit pisortat suliffeqarfiutaat 

suliassiisoq annertussusiliissaaq ilinniartunik aamma sungiusartunik qassinik neqeroorummi 

pineqartumi inuiaqatigiinni akisussaaffiusut naapertorlugit sulisitsisoqarnissaa 

periarfissaanersoq pillugu. 

 

Neqerooruteqartoq nalinginnarmik tassaasinnaavoq namminersortutut suliffeqarfik 

imaluunniit pisortat suliffeqarfiutaat, imaluunniit suliffeqarfiit eqimattut. Siunnersuummi § 2, 

imm. 7, tassungalu oqaaseqaataasut nalinginnarmik innersuussutaapput. 

 

Imm. 3-mut 

Aalajangersarneqarpoq Naalakkersuisut tusarniaassasut suliffeqarnermi illuatungeriinnik, 

akissarsiat ataatsimoortut 1-imik amerlanernilluunniit annertussusissaattut assigiinngitsut 

aalajangersarneqarnissaannut imm. 2 naapertorlugu, Naalakkersuisut akissarsiat 

annertussusissaannik aalajangersaannginneranni. 

 

Tusarniaanermi suliffeqarnermi illuatungeriit periarfissaqartinneqassapput oqaaseqaatiminnik 

saqqummiussuinissamut. 

 

Tusarniaanerup siunertaraa qularnaassallugu akissarsiat annertussusissaat assigiinngitsut imm. 

2 tunngavigalugu aalajangersarneqartut sapinngisamik suliffeqarnermi illuatungeriinnit 

tapersersorneqarnissaat. Naalakkersuisut pisussaaffeqanngillat tusarniaanermi akissutaasunik 

malinninnissamut, Naalakkersuisut akissarsiat ataatsimoortukkaartut assigiinngitsut 

annertussusissaannik imm. 2 naapertorlugu aalajangersaasarnerini, kisianni Naalakkersuisut 

aalajangersaasarnerminni tusarniaanerni oqaaseqaatigineqartartut isiginiartassavaat. 

 

Tusarniaanermut ilaavoq fagitigut peqatigiiffinnik aamma kattuffinnik sulinermik 

inuussutissarsiuteqartunut aamma sulisitsisunut Kalaallit Nunaanni angerlarsimaffilinnut, 

malittarisassatik naapertorlugit najugaqavissut suliffeqarnerannik aamma ilinniartitaanerannik 

suliaqartunik 

 

§ 27-mut 

 

Imm. 1-imut 

Siunnersuummi kapitali 7-imut ilaasutut isumaqatigiissut tunniunneqartoq malillugu 

neqerooruteqartuni ajugaasup najugaqavissut ilinniartutut imaluunniit sungiusaammik 

sulisutut atorfinitsinnissaanut pisussaaffigisaanut aalajangersagaq tunngasuuvoq. 

 

Isumaqatigiissummi suliassat pilersuutigineqarfissaanni ukiumi ilivitsumi imaluunniit ukiuni 

ilivitsuni ilinniartoqarnissamik aamma sungiusaammik sulisoqarnissamik piumasaqaammik 

isumaqatigiissut tunniunneqartoq malillugu neqerooruteqartuni ajugaasup 

naapertuutsitsinissamut pisussaaffeqartuuneranik aalajangersagaq aalajangiivoq. 

Isumaqatigiissut tunniussaq malillugu isumaqatigiissummi suliassat piffissami 2019-imi 

maajimit 2020-mi aggustimut pilersuutigineqassappata ilinniartunut aamma sungiusaammik 

sulisunut piumasaqaat ukiunut ilivitsunut 2019-imut aamma 2020-mut tamakkiisutut 

tunngasuutinneqarnissaannik tamanna assersuutigalugu isumaqarpoq. Ilinniartunut aamma 

sungiusaammik sulisunut piumasaqaat siunnersuummi § 26, imm. 1-imi aamma 2-mi 

oqaaseqaataasuni erseqqinnerusumik eqqartorneqarpoq. 

 

Siunnersuummi § 27, imm. 1-imi aalajangersagaq siunnersuummi kapitali 7-imi 

aalajangersakkat allat peqatigalugit isumaqatigiissut tunniussaq malillugu isumaqatigiissummi 

suliassat pilersuutigineqarfissaani ukiumi ilivitsumi imaluunniit ukiuni ilivitsuni 

najugaqavissut ilinniartutut imaluunniit sungiusaammik sulisutut atorfinitsinnerisigut 

neqerooruteqartuni ajugaasoq tamatigoortumik inuiaqatigiinni akisussaassusermik 

takutitaqarnissaata qulakkeernissaanut ilapittuuteqarnissamik siunertaqarpoq. Taamaalilluni 

siunnersuummi kapitali 7 malillugu najugaqavissut ilinniartutut imaluunniit sungiusaammik 

sulisutut atorfinitsinnissaat pillugu piumasaqaat isumaqatigiissutinut tunniunneqartunut 

ataasiakkaanut, aamma isumaqatigiissutit tunniunneqartut ataasiakkaat naapertuutsitaaneranut 

attaveqartuunngilaq. Paarlattuanilli isumaqatigiissut tunniussaq malillugu isumaqatigiissummi 

suliassat pilersuutigineqarfissaani ukiumi ilivitsumi imaluunniit ukiuni ilivitsuni 

erseqqinnerusumik aalajangersakkatut amerlassusilinnik najugaqavissunik ilinniartutut 

imaluunniit sungiusaammik sulisutut atorfinitsinnerisigut suliffeqarfik neqerooruteqartuni 

ajugaasoq tamakkiisumik inuiaqatigiinni akisussaaffigisamik takutitaqarnissaa pillugu 

tamatigoortitatut piumasaqaat pineqarpoq. 

 

Siunnersuummi kapitali 7-imi ilaasuni neqeroortitsinerni assigiinngitsuni arlalinni 

suliffeqarfik taanna neqerooruteqartuni ajugaasuuppat, aammalu ukiumi ilivitsumi tassani 

imaluunniit taakkunani isumaqatigiissutit tunniunneqartut malillugit isumaqatigiissummi 

suliassat pilersuutigineqassappata isumaqatigiissutit tunniunneqartut taakku tamaasa 

immikkoortillugit suliffeqarfiup inuiaqatigiinni akisussaaffik naapertuutsissavaa. Tamanna 

atuutissaaq isumaqatigiissutit malillugit isumaqatigiissutini suliassat piffissami tassani 

tamakkiisumik imaluunniit ilaannakortumik pilersuutigineqarnissaat apeqqutaatinnagu. 

 

Assersuutigalugu taamaalilluni suliffeqarfik ukiumi ilivitsumi 2020-mi najugaqavissunik 

marlunnik ilinniartutut imaluunniit sungiusaammik sulisutut atorfinitsitaqarnissamik 

pisussaaffimmik nassataqartumik pisortat A-mit isumaqatigiissummik tunniussivigineqarpat, 

aammalu ukiumi ilivitsumi 2020-mi najugaqavissunik pingasunik ilinniartutut imaluunniit 

sungiusaammik sulisutut atorfinitsitaqarnissamik pisussaaffimmik nassataqartumik pisortat B-

mit isumaqatigiissummik allamik aamma tunniussivigineqarluni isumaqatigiissutit taakku 2-t 

malillugit ikinnerpaassusilikkatut amerlassusilinnik najugaqavissunik ilinniartutut imaluunniit 

sungiusaammik sulisutut atorfinitsitsinissamik pisussaaffigisani suliffeqarfiup 

naapertuutsissavaa. Assersuutigalugu ukiumi ilivitsumi 2020-mi suliffeqarfik 

najugaqavissunik marlunnik ilinniartutut imaluunniit sungiusaammik sulisutut 

atorfinitsitsissappat isumaqatigiissut pisortat A-mit tunniunneqartoq malillugu suliffeqarfiup 

pisussaaffigisani naapertuutsissavaa. Paarlattuanilli isumaqatigiissut pisortat B-mit 

tunniunneqartoq malillugu pisussaaffigisani suliffeqarfiup naapertuutsinngilaa. Taamaalilluni 

siunnersuummi § 28-mi malittarisassat malillugit isumaqatigiissummi akiliutissani pisortat B 

ilanngaateqarnissaminut pisussaatitaavoq. Aalajangersagaq pineqartoq, tassungalu 

oqaaseqaataasut nalinginnarmik innersuussutaapput. Assersuutigalugu ukiumi ilivitsumi 

2020-mi suliffeqarfik najugaqavissunik pingasunik amerlanernilluunniit ilinniartutut 

imaluunniit sungiusaammik sulisutut atorfinitsitsissappat isumaqatigiissutit pisortat A-mit 

aamma pisortat B-mit tunniunneqartut malillugit suliffeqarfiup pisussaaffigisani 

naapertuutsippai. 

 

Siunnersuummi kapitali 7-imut ilaasutut isumaqatigiissummik suliffeqarfik tunineqassappat, 

aammalu siunnersuummi kapitali 8-mut ilaasutut isumaqatigiissummik tunineqarluni 

isumaqatigiissutit tunniunneqartut taakku marluk immikkoortillugit najugaqavissut 

ilinniartutut imaluunniit sungiusaammik sulisutut atorfinitsillugillu atugarinissaat pillugit 

piumasaqaat suliffeqarfiup aamma naapertuutsissavaa. Siunnersuummi § 34, imm. 1, 

tassungalu oqaaseqaataasut nalinginnarmik innersuussutaapput. 

 

Pisortap neqerooruteqartup, imaluunniit pisortat suliffeqarfiutaata neqerooruteqartup aamma 

neqerooruteqartuni ajugaasup akornanni isumaqatigissummi allassimassaaq 

isumaqatigiissutip neqeroortitsissutigineranut atatillugu siunnersuummi § 26, imm. 1 aamma 

2 malillugit pisortanit imaluunniit suliffeqarfimmit aalajangersagaasunik ilinniartunut aamma 

sungiusaammik sulisunut piumasaqaammik neqerooruteqartuni ajugaasoq 

naapertuutsitsissasoq. 

 

Tamatumalu saniatigut isumaqatigiissummi ilaatigut akiliutaasussami isumaqatigiissutaasumi 

ilanngaateqartoqassasoq ersissaaq, isumaqatigiissummik ajugaasup ilinniartoqarnissamik 

aamma sungiusartoqarnissamik piumasaqaataasut naammassinngippagit. Ilanngullugulu 

innersuussisoqassaaq siunnersuummi § 28, imm. 1-imut aamma tassunga oqaaseqaatinut. 

 

Inunnik najugaqavissuunngitsunik ilinniartutut imaluunniit sungiusaammik sulisutut 

atorfeqartitsinermigut neqerooruteqartuni ajugaasup ilinniartunut aamma sungiusaammik 

sulisunut piumasaqaat naapertuutsissinnaanngikkaa oqaatigineqassaaq. Siunnersuummi § 7, 

imm. 2, tassungalu oqaaseqaataasut nalinginnarmik innersuussutaapput. Oqariaatsimut 

najugaqavissumut tunngatillugu siunnersuummi § 3, tassungalu oqaaseqaataasut 

innersuussutaapput. 

 

Neqerooruteqartoq tamatigoortutut tassaasinnaavoq namminersortutut suliffeqarfik, 

imaluunniit pisortat suliffeqarfiutaat, imaluunniit suliffeqarfiit eqimattut. Siunnersuummi § 2, 

imm. 7, tassungalu oqaaseqaataasut nalinginnarmik innersuussutaapput. 

 

Imm. 2-mut 

Aalajangersakkami ersippoq neqeroortuni ajugaasoq ilinniartoqarnissamut aamma 

sungiusartoqarnissamut piumasaqaatinik naammassinnissinnaasoq, tak. imm. 1. aamma § 26, 

imm.1 aamma, 2, imaluunniit pilersuisooqataasumit ataatsimit arlalinnilluunniit 

piumasaqaataasunik pineqartunik naammassinnittoqarneratigut. Tamannali taamaallaat 

atuuppoq pilersuisooqataasut neqeroorummi pappialani nalunaarsorneqarsimappata. 

 

Inunnik najugaqavissuunngitsunik ilinniartutut imaluunniit sungiusaammik sulisutut 

atorfeqartitsinermigut neqerooruteqartuni ajugaasup ilinniartunut aamma sungiusaammik 

sulisunut piumasaqaat naapertuutsissinnaanngikkaa oqaatigineqassaaq. Siunnersuummi § 7, 

imm. 2, tassungalu oqaaseqaataasut nalinginnarmik innersuussutaapput. Oqariaatsimut 

najugaqavissumut tunngatillugu siunnersuummi § 3, tassungalu oqaaseqaataasut 

innersuussutaapput. 

 

Taamaalilluni suliffeqarfik nunami allameersoq Kalaallit Nunaanni suliassamik 

neqerooruteqarusuttoq, imaluunniit kalaallit suliffeqarfiat nunaqavissunik ilinniartunik 

sungiusartunillu atorfeqartitsinngitsoq, neqerooruteqartup ilinniartunik sungiusartunillu 

piumasaqaataanik naammassinnittumik/-nik 1-imik arlalinnilluunniit Kalaallit 

Nunaanneersumik pilersuisooqataasumik ataatsimik arlalinnilluunniit 

isumaqatigiissusiorsinnaavoq. 

 

Tamatumanili piumasaqaataavoq pilersuisooqataasoq imaluunniit pilersuisooqataasut 

ilinniartoqarnissamik aamma sungiusartoqarnissamik piumasaqaatinik neqeroortitsinermi 

nalunaarsugaasunik naammassinnikkumanerat. Paasissutissanik naammattunik 

nalunaarsuisoqassaaq, pisortat neqerooruteqartut imaluunniit pisortat suliffeqarfiutaata 

neqerooruteqartup pilersuisooqataasut kinaassusersisinnaassammagit, tamatumani aamma 

suliffeqarfiup arlallilluunniit taaguutaasa aamma suliffeqarfiup normuata nalunaarnerisigut. 

 

Nalilersorneqassappat neqeroortup ajugaasup pilersuisooqataasussallu arlalilluunniit 

ilinniartoqarnissamik aamma sungiusartoqarnissamik piumasaqaatinik naammassinninnerat 

pillugu, akissarsianut aningaasartuutit tamarmiusut naatsorsorneqarneri neqeroortuni 

ajugaasumi atorneqassapput, aamma pilersuisooqataasussami arlalinniluunniit, 

najugaqavissullu ataatsimut ilinniartutut imaluunniit sungiusartutut sulisinneqartut 

amerlassusaat pilersuisooqataasunilu naatsorsorneqassapput ataatsimut. 

§ 28-mut 

 

Imm. 1-mut 

Aalajangersakkami pineqarpoq isumaqatigiissummi aalajangersagaqassasoq pisortat 

imaluunniit suliffeqarfiup isumaqatigiissut tamaat isigalugu akissarsianit ilanngaassissasoq, 

tamatumani neqerooruteqarsimasup isumaqatigiissummillu ingerlatsisussanngorsimasup 

ilinniartoqarnissamik sungiusartoqarnissamilluunniit piumaqaatigineqartut 

naammassisimanngippagit, tak. siunnersuummi § 27. 

 

Taamaasilluni isumaqatigiissutigineqartumi ersissaaq oqartussaasut imaluunniit pisortat 

oqartussaaffiat pisinnaatitaasoq akiliutissamik annikilliisoqarnissaanut, imatut paasillugu 

isumaqatigiissutigineqartumit aningaasanik aalajangersimasunik annertussusilinnik 

ilanngaanikkut, neqeroortuni ajugaasoq isumaqatigiissutaasutut ilinniartoqarnissamik aamma 

sungiusartoqarnissamik piumasaqaataasunik naammassinninngippat. Pisortat imaluunniit 

pisortat suliffeqarfiutaata aalajangersagaq taanna naapertorlugu pisussaavoq 

pisinnaatitaaffimmik taassuminnga erseqqissaateqarnissamik neqeroortitsinermi 

ajugaasuusimasumut, neqeroorsimasup pisussaaffini naammassinngippagit, najugaqavissunik 

ilinniartunik imaluunniit sungiusartunik sulisitsinissamut piumasaqaataasut. 

Tamakkiinerusumik siunnersuummi § 27-mi allaqqasut aammalu tassunga 

oqaaseqaatigineqartut innersuussutigineqassapput.  

 

Neqeroorsimasoq isumaqatigiissummillu pissarsisimasoq ullorsiutit ukiuanni 

piumasaqaataasunut sanilliullugu ikinnerusunik ilinniartoqarpat imaluunniit 

sungiusartoqarpat, pisortat oqartussaaffia akiligassatut isumaqatigiissutaasimasuni 

ilanngaateqassaaq, ilanngaavigineqassallunilu aalajangersakkamut naapertuuttumik, ullorsiutit 

ukiuanni ilinniartoqarnissamut aamma sungiusartoqarnissamut piumasaqaatinik 

naammassinniffiunngitsumi. Ilanngullugulu imm. 3-mut oqaaseqaatinullu 

innersuussisoqarpoq.  

 

2018-imut aningaasat ilanngaataasussat annertussusilerneqarput 30.000 kr.-nut, 

najugaqavissumut ilinniartumut imaluunniit sungiusartumut ataatsimut, neqeroorummi 

ajugaasuusimasup sulisorissallugu pisussaaffiliussimasaanut, ullorsiutilli ukiuanni 

atorfinitissimanngisaanut. Ullorsiutit ukiuinut tulliuttunut ilanngaataasussat Naalakkersuisunit 

aalajangerneqartarput. Ullorsiutit ukiuinut tamanut ilanngaataasussat ullorsiutit ukiuinut 

pineqartuni tamani piffissaq tamaat atuutissapput, isumaqatigiissuteqarluni kiffartuussissutit 

ingerlanneqarfia eqqarsaatigalugu. Assersuutigalugu ukiut kiffartuussiffiusut 2018-miit 2021-

p tungaanut ingerlanneqartussaassimappata, ilanngaassutigineqartussaq 

isumaqatigiissuteqarneq tamaat isigalugu kr. 30.000-iussapput. 

 

Aalajangersakkami periarfissaqarpoq suliffeqarfiit assigiinngitsut aamma inuussutissarsiutit 

sammivii assigiinngitsut eqqarsaatigalugit ilanngaataasussat annertussusissaannik 

assigiinngitsunik aalajangersaasoqarsinnaanera. Tamanna naleqqussinnaavoq, suliffeqarfiit 

assigiinngitsuusarmata inuussutissarsiutillu assigiinngitsuusarlutik, aningaasartuutit annertuut 

nukiillu atugassat, najugaqavissunik ilinniartunik imaluunniit sungiusartunik sulisitsinissani.  

 

Imm. 1-mi allaqqasut naapertorlugit Naalakkersuisut ilanngaataasussamik ataatsimik 

ilanngaataasussanik assigiinngitsunik aalajangersaannginnerini aalajangerneqartussanut 

tunngatillugu suliffeqarnermi illuatungeriinnik tusarniaasoqassaaq. Ilanngullugulu 

innersuunneqassapput imm. 2, tamatumunngalu oqaaseqaatit.  

 

Imm. 2-mut 

Aalajangersakkami nalunaarneqarpoq Naalakkersuisut suliffeqarnermi illuatungeriinnik 

tusarniaasussaasut imm. 1 naapertorlugu ilanngaataasussap annertussusissaanik 

Naalakkersuisut aalajangiinginnerini.   

 

Tusarniaanermi suliffeqarnermi illuatungeriit periarfissaqartinneqassapput 

oqaaseqaateqarnissaminnut.  

 

Tusarniaanerup siunertaraa qularnaassallugu imm. 1 tunngavigalugu ilanngaatitut akiligassat 

sapinngisamik suliffeqarnermi illuatungeriinnit tapersersorneqarnissaat. Naalakkersuisut 

pisussaaffeqanngillat tusarniaanermi akissutaasutut oqaaseqaatit malissallugit, 

Naalakkersuisut imm. 1 naapertorlugu ilanngaatissanik aalajangersaagaangata, kisianni 

tusarniaanermi akissutaasut isumaliutiminnut ilaatittassavaat annertussusissanik 

aalajangersaanerminni. 

 

Tusarniaanermi ilaatinneqarput Kalaallit Nunaanni angerlarsimaffilinnik, peqatigiiffinnik 

kattuffinnillu sulinermik inuussutissarsiuteqartut aamma sulisitsisut ilaasortaaffigisaannik, 

malittarisassatik naapertorlugit suliffeqarnermi aamma ilinniartitaanermi atugassarititaasunik 

siunertaqartunik suliaqartut. 

 

Imm. 3-mut 

Aalajangersakkami aqunneqarput pissutsit neqeroortuusimasup suliassanik tigusinermigut 

isumaqatigiissuteqartup, ullorsiutit ukiuanni najugaqavissunik ilinniartunik imaluunniit 

sungiusartunik ilinniartoqarnissamut imaluunniit sungiusartoqarnissamut piumasaqaataasut 

inorlugit sulisoqarneri, tak. siummersuummi § 27. Aalajangersagaq naapertorlugu 

isumaqatigiissutaasoq aalajangersakkanik imaqassaaq, pisortat oqartussaaffiata imaluunniit 

pisortat ingerlatsiviata pineqartutut pisoqartillugu akiliutaasussani isumaqatigiissutaasimasuni 

ilanngaateqartarnissaanut naapertuuttunik, tak. imm. 1, ullorsiutit ukiuanni pineqartumi 

ilinniartut aamma sungiusartut amerlassusissaannut piumasaqaataasumut 

naammassinngitsuukkamut naapertuuttunik. 

 

Naapertuuttunik annertussusilinnik akiliutaasussani ilanngaateqarneq pineqartutut ittoq 

pissaaq najugaqavissumut ilinniartumut imaluunniit sungiusartumut, neqeroortitsinermi 

ajugaasuusup sulisorissallugu pisussaaffigisai, kisiannili ullorsiutit ukiuanni pineqartumi 

sulisorisimanngisai naapertorlugit annertussusilikkamik. Pisortat imaluunniit pisortat 

suliffiutaat aalajangersagaq naapertorlugu pisussaavoq erseqqissassallugu pisinnaatitaagami 

aningaasat akiliutaasussat ilanngaaviginissaannut, neqerooruteqarsimasup pisussaaffini 

najugaqavissunik ilinniartunik imaluunniit sungiusartunik sulisoqarnissaminut 

piumasaqaataasut naapertorlugit naammassineqanngippata. 

 

Najugaqavissoq assersuutigalugu taamaallaat ilinniartutut imaluunniit sungiusartutut 

ajugaasuusimasumi neqeroortitsinermi ullorsiutit ukiuanni taamaallaat qaammatini 4-ni 

sulisinneqarsimappat, najugaqavissoq taanna taamaallaat naatsorsuusiornermi 1/3-imik 

naatsorsuunneqarsinnaavoq, naatsorsuusiornermi suliffeqarfiup ilinniartoqarnissamut aamma 

sungiusartoqarnissamut piumasaqaataasut naammassisimanerai pillugit. Neqerooruteqartoq 

ajugaasoq assersuutigalugu najugaqavissumik ilinniartutut aamma sungiusartutut ullorsiutit 

ukiuanni sulisitsissaguni, ilinniartoqarnissamut sungiusartoqarnissamullu piumasaqaataasut 

naapertorlugit, neqerooruteqarsimasorlu najugaqavissunik ilinniartutut imaluunniit 

sungiusartutut sulisunik 2-nik tamarmik qaammatinik 4-nik sivisussuseqartumik ullorsiutit 

ukiuanni pineqartumi sulisitsisimappat, taava neqerooruteqarsimasup ilinniartoqarnissamut 

aamma sungiusartoqarnissamut piumasaqaataasut naammassisimassanngilai. Pisuni 

pineqartutut ittuni ilinniartoqarnissamut aamma sungiusartoqarnissamut piumasaqaataasut 

taamaallaat 2/3-imik naammassineqarsimassapput. Tamanna isumaqarpoq akiliutissami 

isumaqatigiissutaasumi imm. 1 naapertorlugu 1/3-imik ilanngaateqartoqassasoq. Tamatumani 

imm. 1-imut oqaaseqaatinut innersuussisoqassaaq.  

 

Imm. 4-mut 

Aalajangersakkap nalunaarpaa akiliutaasussami isumaqatigiissutaasumi 

ilanngaateqartoqassanngitsoq, tak. imm. 1, neqerooruteqarsimasup uppernarsarsinnaappagu 

pisariaqartunik tamakkiisumik iliuuseqarsimalluni, najugaqavissunik ilinniartutut imaluunniit 

sungiusartutut sulisussarsiniarluni, taamaattorli ilinniartoqarnissamut imaluunniit 

sungiusartoqarnissamut piumasaqaat naammassineqarsinnaasimanngitsoq.  

 

Aalajangersagarlu naapertorlugu taamaasilluni akiliutaasussami isumaqatigiissutaasumi 

ilanngaateqartoqassanngilaq, erserpat ajornarsimasoq najugaqavissunik ilinniartussanik 

imaluunniit sungiusartussanik ilinniartoqarnissamut aamma sungiusartoqarnissamut 

isumaqatigiissutaasumi piumasaqaataasut naapertorlugit sulisitsisinnaaneq. Pissutsit 

assersuutigalugu taamaassinnaapput neqerooruteqarsimasoq Kalaallit Nunaanni 

avinngarusimalluinnartuni sulianik ingerlatsippat.  

Aalajangersagaq una naapertorlugu piumasaqaatigineqarpoq neqerooruteqartup 

tamakkiisumik uppersarsinnaassagaa pisariaqartunik, annertuunik aamma naammattunik 

iliuuseqarsimalluni, najugaqavissunik ilinniartunik imaluunniit sungiusartunik 

sulisussarsiniarluni. Kiisalu siunnersuummi § 10 -mut tassungalu oqaaseqaatinut 

innersuussisoqassaaq. Naalakkersuisut taakkuupput aalajangiisussat, ilumut unammillernermi 

ajugaasuusup nunaqavissunik ilinniartunik imaluunniit sungiusartunik pissarsiniarnermini 

iliuusissat pisariaqartut assigiinngitsut tamaasa isumagisimanerai. 

 

Sulisussarsiornerup ingerlanneqarnerani neqeroortitsinermi ajugaasuusimasoq immikkut 

ittunik naapertuutinngitsunillu ilinniartunngornianut imaluunniit sungiusarniartunut 

siunnersuut una saneqqunniarlugu piumasaqaateqarsinnaanngilaq, inunnut qinnuteqartunut 

ilinniartussatut imaluunniit sungiusartussatut, siunnersuummi aalajangersakkat 

saneqqunniarlugit. Kiisalu ilinniartunik imaluunniit sungiusartunik atorfinititsinissami 

piumasaqaatinik immikkut ittunik naapertuilluanngitsunilluunniit  najugaqavissunik 

ilinniartunik imaluunniit sungiusartunik atorfinititsiniarluni.  

 

§ 29-mut 

 

Aalajangersakkami aqunneqarput pisut suliffeqarfiit arlaqartut ataatsimoorlutik 

neqerooruteqarfigisaat. Aalajangersarneqarpoq neqerooruteqartoq tassaappat suliffeqarfiit 

ataatsimoortut, taava aalajangersakkat §§ 25-imit 28-imut atortinneqassasut, suliffeqarfinnut 

ataatsimoortunut taakkununnga tamanut ataatsimut.  

 

Suliassamut neqerooruteqartoq tassaasinnaavoq suliffeqarfik namminersortutut 

ingerlatsiviusoq imaluunniit suliffeqarfik pisortanit ingerlanneqartoq, taamatullu aamma 

suliffeqarfiusinnaallutik arlaqartut ataatsimoorussisut. Ataatsimut isigisumik 

innersuunneqassapput siunnersuummi § 2 imm. 7 aamma tassunga oqaaseqaatit. 

 

Naatsorsuusiornermi neqerooruteqartup ilinniartoqarnissamut aamma sungiusartoqarnissamut 

piumasaqaatinik naammassinnissinnaanera pillugu, akissarsiat ataatsimoortumik 

naatsorsukkat suliffeqarfinnut ataatsimut neqerooruteqartunut tamanut katinneqassapput, 

ataatsimoortumillu ilinniartuusinnaasut aamma sungiusartuusinnaasut amerlassusiat 

tunngaviussalluni naatsorsuinerni. Ilinniartoqarnissamut aamma sungiusartoqarnissamut 

piumasaqaataasut taamaasillutik naammassineqarsinnaapput, naak suliffeqarfiit arlaat 

najugaqavissunik ilinniartunik imaluunniit sungiusartunik sulisitsinngikkaluartoq, 

suliffeqarfiup aappaata imaluunniit suliffeqarfiit peqataasut sinnerisa naammassippassuk 

ilinniartoqarnissamut aamma sungiusartoqarnissamut suliffeqarfinnut ataatsimut 

piumasaqaataasoq.  

Pisut ilaanni suliffeqarfiit arlallit ataatsimoorlutik neqeroornissamik kissaateqartut 

neqeroortitsinermut atatillugu suliffeqarfimmik pilersitsisarput (suliniummut tunngasumik 

suliffeqarfik imaluunniit SPV) (Special Purpose Vehicle), annertunerusumik imaluunniit 

taamaallaat siunertaqartumik isumaqatigiissuteqarnissamik neqeroortitsinermut atasumik, 

kiffartuussinernillu tunniussilluni taanna tunngavigalugu, suliniuteqarnermut atasumik 

suliffeqarfik isumaqatigiissummik pissarsippat. Suliffeqarfiit arlaqartut suliniummut atasumik 

suliffeqarfimmik pineqartutut pilersitsippata suliassamut tassungaanaq siunertalimmik, 

imaluunniit pingaarnertut neqeroornissamik isumaqatigiissuteqarnissamillu pineqartumut 

tunngasumik  taamaallaat siunertalimmik, taannalu tunngavigalugu kiffartuussinernik 

tunniusaqarluni, suliffeqarfik suliniuteqarnermik ingerlatsisuusoq suliassamik 

tigusisuusimappat, taava aalajangersakkat §§ 25-mit 28-mut atortinneqassapput, aamma 

suliffeqarfinnut suliniummi peqataasunut allanut, ataatsimoortumik.   

 

Tamanna isumaqarpoq suliffeqarfiit 2-t ataatsimut suliniuteqarnermut suliffeqarfimmik 

pilersitsippata, neqerooruteqarnissamik siunertaqartumik, isumaqatigiissuteqarniarlutik 

neqeroorummut atasumik, taannalu tunngavigalugu kiffartuussinermik tunniussaqarlutik, 

suliniummut ingerlatsivik immikkuullarissoq suliassamik tunineqarsimappat, suliniummut 

tunngasumik suliffeqarfik aamma suliffeqarfiit pineqartut 2-t suliniummi peqataasut, 

ataatsimoorlutik ilinniartoqarnissamut sungiusartoqarnissamullu piumasaqaatinik 

naammassinnittussaasut. Naatsorsuinermi neqerooruteqartumi ilinniartoqarnissamik 

imaluunniit sungiusartoqarnissamik piumasaqaatinik naammassinnittoqarsimanersoq pillugu, 

taava suliassamik tunniussisuusut pisortat imaluunniit pisortat suliffeqarfiutaata atussavai 

akissarsiat ataatsimut katinneri suliniuteqarnermut suliffeqarfimmi aammalu suliffeqarfinni 2-

ni suliniuteqarnermut suliffeqarfiliami peqataasuni, aammalu najugaqavissut ataatsimut 

naatsorsorneqarneri, ilinniartutut imaluunniit sungiusartutut suliniuteqarnermut 

suliffeqarfimmi aamma suliffeqarfinni 2-ni aallartitsisuni suliniummilu ilaasuni.   

 

Suliffeqarfiit ataatsimoorlutik neqeroortut taamaasillutik pineqassapput suliffeqarfittulli 

nutaatut pilersinneqartutut siunertaralugu neqerooruteqarnissaq isumaqatigiissuteqarnissamik 

siunertaqartumik, kiffartuussinermik tunniussiniarlutik suliffeqarfik suliassamut tunngasumik 

isumaqatigiissuteqarfigineqassappat.  

 

§ 30-mut 

 

Aalajangersakkami Naalakkersuisut piginnaatinneqarput ersarinnerusunik 

aalajangersagaliornissanut pissutsinut siunnersuummi §§ 25-mit 29-mut pineqartuni, makkulu 

ilanngullugit:  

1) Pisortat imaluunniit pisortat suliffiutaata aalajangersaanera aamma atuinera 

inuiaqatigiinnut akisussaaffimmik unammilleqatigiissitsinermini pappialani,  aamma 



 

 

169 

isumaqatigiissummi tunniunneqartumi, tak. §§ 26 aamma 27.  

2) Unammilleqatigiissitsinermi ajugaasup ilinniartoqarnissamut imaluunniit 

sungiusartoqarnissamut naamassinninnera naamassinninnginneraluunniit, tak. § 27. 

3) Pisortat imaluunniit pisortat suliffiutaata isumaqatigiissutaasutut sullissinermut 

akiliutaasussami ilanngaasiinera, aningaasanik neqeroortitsinermi ajugaasup 

ilinniartoqarnissamik aamma sunngiusartoqarnissamik piumasaqaammik, tak. § 28. 

 

Aalajangersakkami Naalakkersuisut piginnaatinneqarput ersarinnerusunik 

aalajangersagaliornissamut pissutsinut pineqartunut tunngasuni, siunnersuummi killiliussat 

iluanni. Aalajangersagaq naapertorlugu Naalakkersuisut taamaallaat erseqqissaasinnaapput, 

itisilerisinnaapput aamma killilersuisinnaallutik pissutsini pineqartuni. 

 

Piginnaatitsineq ilaatigut atorneqassaaq qularnaarumallugu pisortat suliakkiissuteqartut, 

pisortat suliffeqarfiutaat suliakkiissuteqartut aammalu suliffeqarfiit 

suliariumannittussarsiuussinermi ajugaasut siunnersuummik saneqqutsisinnaannginnissaat, 

aammalu siunnersuutip ullutsinnut naleqquttumik aqunneqarsinnaanissaa.  

 

§ 31-mut 

 

Imm. 1-mut 

Aalajangersaavigineqarput siunnersuummi kapitel 8-mi aalajangersakkat atortinneqarfissaat. 

Aalajangersakkami naqissusiivigineqarput piumasaqaatit suut atorneqarsinnaanersut, 

tamatumani pisortat imaluunniit pisortat suliffeqarfiutaata neqeroortitseriaaseq aningaasatigut 

pitsaanerpaanik periarfissaqartitsisoq atoraangagu, imaluunniit atugassarititaasut allat 

atorneqaraangata, minnerpaamik akip saniatigut atugassarititaasumik ataatsimik ilanngullugu 

atugassaqartitsisoqarsimatillugu. Siunnersuummi kapitali 8-mi aalajangersagaq 

atortuutinneqassaaq neqeroortitsinerni isumaqatigiissuteqarnissanut nioqqutissanik 

tunisaqartarnerni imaluunniit kiffartuussinernik ingerlatsisoqartarnerani, tamatumanilu 

aamma sanaartornermut tunngassuteqartuni.  

 

Apeqqutaanngilaq aalajangersakkat kapiteli 8-mi atortinneqarnissaanni pisortat imaluunniit 

pisortat suliffiutaata neqeroortitsineq atorneraa suliariumannittussarsiornermini suliassamut 

isumaqatigiissuteqarnissami, pisortat imaluunniit pisortat suliffiutaat neqeroortitsinissamut 

pisussaagami, imaluunniit pisortat imaluunniit pisortat suliffiutaat nammineq 

neqeroortitsinissamik aalajangiussisimanersoq. Aalajangiisuusoq tassaavoq pisortat 

imaluunniit pisortat suliffiutaat neqeroortitsineq ilumut atorneraa 

isumaqatigiissuteqarnissamut, nioqqutissanik tunisaqartarnerni imaluunniit kiffartuussinerni, 

tamatumanilu aamma sanaartornernut tunngassuteqartuni. 

Aalajangersakkami ilaavoq neqeroortitsineq qanorluunniit ittumik 

isumaqatigiissuteqarnissani, nioqqutissanik tunisaqartarnernut imaluunniit kiffartuussinernut, 

tamatumanilu aamma sanaartornerni. Aalajangersagaq siammasissumik atortuuffissaqarpoq, 

imaqarlunilu isumaqatigiissuteqariaatsinik pisortat namminersortulli suliffeqarfiit 

isumaqatigiissutigisagaannik amerlanerpaanik imaluunniit pisortat suliffiutaanni.   

 

Pisortat imaluunniit pisortat suliffiutaata neqeroortitsinermi suliassamik tunniussinissaminnut 

aningaasatigut iluatinnarnerpaamik neqeroorummik tigusisarnera, imaluunniit 

neqeroortitsinerni tunngavissanik allanik atuisarnera, tunngavissamik minnerpaamik allamik 

ataatsimik akiusup saniatigut imaqartunik, akiusut saniatigut pissutsinik allanik aamma 

oqimaalutaasoqartarpoq, nalilersuinermi suliassamillu tunniussisoqarnerani 

isumaqatigiissuteqarluni. Taamaasilluni tunngaviusussanik allanik oqimaalutaammut 

ilanngussisoqarsinnaavoq, tamatumani aamma neqerooruteqartoq najugaqavissunik 

ilinniartunik imaluunniit sungiusartunik sulisoqarniarnersoq.  

 

Aalajangersakkani siunnersuutip kapitel 8-ani taaneqarsimasuni ilaapput suliassamik 

tunniussinissamik oqimaalutaanermi atugassarititaasunik allanik atuisarneq, pinnagu akiusut 

kisiisa tunngavigalugit suliassamik tunniussisarneq. Siunnersuummi kapitel 7-mi 

taaneqartutut aalajangersakkat aatsaat atortinneqassapput pisortat oqartussaaffia 

neqeroortitsinermi akikinnerpaamik atuinerani, taamaallaat akiusussaq neqeroorutaasoq 

tunngavigalugu nalilersuisoqarnerani neqeroortitsinermut atatillugu aamma suliassamut 

isumaqatigiissuteqarnermi. Tamatumani tamakkiinerusumik § 25, imm. 1-mi taamatullu 

immikkut oqaaseqaatit innersuussunneqassapput. 

 

Aalajangersakkat kapitali 7 aamma 8-miittut atortinneqarput pisortat aamma pisortat  

suliffiutaata neqeroortitsisarnerini. Aalajangersakkat taamaasillutik atortinneqartanngillat 

suliffeqarfiit namminersortut namminersortullu suleqatigisat allat neqeroortitsinerini. 

Suussusilersuummut pisortat aamma pisortat suliffiutaat innersuussisoqassaaq siunnersuummi 

§ 2, imm. 1 aamma 2-mut, taakkununnga oqaaseqaatinut.  

 

Siunnersuummi kapitali 8-mi aalajangersakkat siunertaqarput qularnaassallugu suliffeqarfiit 

sapinngisamik atorfinitsittarlugillu sulisittassagaat najugaqavissut ilinniartutut imaluunniit 

sungiusartutut, suliaqarnerni aamma isumaqatigiissutaasut naapertorlugit sulianik 

tunniussisarnerni. Suliffeqarfik neqeroortoq najugaqavissunik amerlasuunik ilinniartutut 

imaluunniit sungiusartutut sulisitsiniarluni, ataatsimut isigaluni unammillernermi 

iluaqutissarsisarpoq neqeroortunut allanut sanilliullugu, pisortat aamma pisortat suliffiutaasa 

neqeroortitsinerini suliassanullu isumaqatigiissuteqarnerini siunnersuummi kapitali 8-mi 

pineqartut naapertorlugit. Siunnerfiusoq tassaavoq suliffeqarfiit qiimmassaasissallugit 

piumassuseqarnerulersissallugillu atorfeqartitsinissaannut atuinissaannullu najugaqavissunik 

ilinniartutut imaluunniit sungiusartutut.   

Neqeroortuni ajugaasup atussavai minnerpaamik neqeroorutigisamisut amerlatigisunik 

ilinniartutut imaluunniit sungiusartutut, suliassamik suliaqarnermini isumaqatigiissutaasullu 

naapertorlugit suliaminik tunniussinermini, suliassiissutaasoq naapertorlugu. Neqeroortuni 

ajugaasup neqeroorutaasimasutut najugaqavissut ilinniartutut imaluunniit sungiusartutut 

suliassamik suliarinninnermini tunniussinerminilu atorsimanngippagit, pisortat imaluunniit 

pisortat suliffeqarfiata akiliutaasussamit isumaqatigiissutaasumit ersarinnerusumik 

aalajangikkamik ilanngaateqassaaq. Pisumi taamaattumi neqeroortuni ajugaasuusimasoq 

suliaminut tunniussaminut akissarsiassaqassaaq annikinnerusumik isumaqatigiissutaasumiit, 

isumaqatigiissuteqarnermi pisinnaatitaaffimminut sanilliullugu.  

 

Neqeroortoq ataatsimut isigaluni tassaasinnaavoq suliffeqarfik namminersortoq imaluunniit 

pisortat suliffiutaat, imaluunniit suliffeqarfiit ataatsimoortut. Ataatsimut 

innersuunneqassapput siunnersuummi § 2, imm. 7, aamma taakkununnga oqaaseqaatit.  

 

Imm. 2-mut 

Aalajangersakkamut saneqqutsineruvoq imm. 1-imi taaneqartut malissimanngikkaani. Imm. 

2-mi aalajangersakkami ersersinneqarpoq kapitali 8-mi aalajangersagaq 

atortinneqassanngitsoq pineqarpat isumaqatigiissut nioqqutissanik tunisaqarnissamut 

imaluunniit kiffartuussinernik, naleqartutut missiliuunneqartunik annikitsuinnaasussatut 

500.000 kr.-t ataallugit inissisimappata.  

 

Imm. 2-mi aalajangersagaq naapertorlugu siunnersuummi kapitali 8-mi imm. 1-imi pisumi 

ilaatinneqarpat atortinneqassanngilaq neqeroortitsinikkut isumaqatigiissuteqarnermi 

nioqqutissanik tunisaqarnissami imaluunniit kiffartuussinermi, 500.000 kr.-nik 

ataallugilluunniit nalilinnik. Tamanna assersuutigalugu isumaqarpoq isumaqatigiissut 

nioqqutissanik tunisaqarnissamik imaluunniit kiffartuussinermik 300.000 kr.-nik, imaluunniit 

400.000 kr.-nik imaluunniit 500.000 kr.-nik naleqartoq, aallaavittut siunnersuummi kapitalimi 

8-mi aalajangersakkani ilaatinneqanngitsoq.   

 

Isumaqatigiissutit arlaqartut ataatsimoortumik imaluunniit imminnut ataqatigiissunik 

tunisaqarnissanik imaluunniit kiffartuussinissanik 500.000 kr.-it sinnerlugit nalilinnik 

imaqarpata, isumaqatigiissutit ataasiakkaat tamarmik kapitali 8-mi aalajangersakkatut 

isigineqassapput.  

 

Aalajangersakkap immikkoortua taanna ilaatigut aamma siunertaqarpoq qularnaassallugu 

kapitali 8-imi aalajangersakkat saneqqunneqarsinnaannginnissaat, isumaqatigiissutaasoq 2-nut 

amerlanerusunulluunniit aggorlugu, tamarmik immikkut 500.000 kr.-nit annikinnerusunut 

naleqartunut. Isumaqatigiissut nioqqutissanik tunisaqartarnissamik imaluunniit 

kiffartuussinermik 700.000 kr.-it missiliorlugit naleqartunik, taamaasilluni assersuutigalugu 

avinneqarsinnaanngilaq isumaqatigiissutinut marlunnut, ataatsimut 300.000 kr.-nik aamma 

400.000 kr.-nik nalilinnut, taamaasillunilu siunnersuummi kapitali 8-imi malittarisassat 

saneqqunniarneqarlutik. Pineqartutut pisuni isiginiarneqassaaq aallaavigalugu 

ataatsimoortumik imaluunniit ataqatigiissumik isumaqatigiissut, nioqqutissanik 

tunisaqarnermi imaluunniit kiffartuussinernik, assersuutigalugu sanaartugaq ataaseq 

imaluunniit sanaartukkat entreprenørimit ataatsimit ingerlanneqartut, ataatsimullu katilluni 

700.000 kr.-nik naleqartut. Pineqartumi tassani isumaqatigiissutaasoq imm. 1-imi 

pineqartunut ilaatinneqassaaq.  

 

Naalakkersuisut taakkuupput aalajangiisartut isumaqatigiissut nioqqutissanik 

tunisaqarnissamut imaluunniit kiffartuussinernut imm. 1-imi imaluunniit 2-mi 

attuumassuteqarnersoq pillugu. 

 

§ 32-mut 

Imm. 1-imut 

Aalajangersagaq imaqarpoq pisussaaffimmik pisortanut imaluunniit pisortat suliffiutaannut 

neqeroortitsinermut atatillugu aamma tassunga atasumik suliassanut 

isumaqatigiissuteqarnermut, suliassanik imaluunniit kiffartuussinernik siunnersuummi 

kapitali 8 naapertorlugu tunniussinissat pillugit. 

 

Aalajangersakkami toqqammaviliisoqarpoq maleruagassat suut atorneqassanersut, 

oqartussaasut imaluunniit suliakkiinerni tunngatillugu kikkut akikinnerpaamik 

neqerooruteqarnerannut tunngatillugu aalajangiiniarnermi, akiusoq aamma tunngavissap allap 

1-ip isiginarneqarneri ilaallutik. Aalajangersagaq atorneqartussaavoq 

suliariumannittussarsiuussinerni neqeroorutigineqartut naapertorlugit 

isumaqatigiissuteqarnikkut nioqqutinik tunniussinermi imaluunniit kiffartuussinermi, 

ilanngullugu sanaartornermi suliat. Pisortat imaluunniit pisortat suliffiutaata 

isumaqatigiissuteqarnermini tamatumani oqartussaasut imaluunniit pisortat suliffeqarfiutaata 

isumaqatigiissuteqarnikkut suliassamik tunniussiguni, taava pisortat imaluunniit pisortat 

suliffiutaata tunngavissat arlaqartut ilaattut taamaattumik sulisissavai najugaqavissut 

ilinniartut imaluunniit sungiusartut, suliassamik suliarinninnermini isumaqatigiissutaasullu 

naapertorlugit suliaminik tunniussinermini.  

 

Pisortat imaluunniit pisortat suliffiutaat taamaasilluni neqeroorutinik tiguneqartunik 

nalilersuinermini suliassanullu isumaqatigiissuteqarnermini neqeroortitsinermut atatillugu 

ilaatigut oqimaalutassavai neqeroortup najugaqavissunik ilinniartunik imaluunniit 

sungiusartunik amerlassusilinnik atuiniarnera, suliassamik pilersitsinermi aamma 

tunniussinermi, isumaqatigiissutaasut aalajangersimasut naapertorlugit suliarineqartuni.  

Piumasaqaat tunngaviusoq siunnersuummi § 32, imm. 1-imut, najugaqavissunik ilinniartunik 

imaluunniit sungiusartunik sulisitsinissamut tunngasuuvoq, suliassamik isumaginninnermi 

isumaqatigiissutaasullu naapertorlugit tunniussinerni. Piumasaqaatit taamaasillutik 

taarserneqarsinnaanngillat inunnik ilinniartunik imaluunniit sungiusartunik 

najugaqavissuunngitsunik sulisitsinermik, sulianik ingerlatsinernut atatillugu 

isumaqatigiissutaasullu naapertorlugit sulianik tunniussinerni. Piumasaqaatillu aamma 

taarsiinnarneqarsinnaanngillat ataatsimut tunngaviusumik ilinniartunik suliffimmi 

ajugaasumik sulisitsinikkut siunnersuummi §§-it 26 aamma 27 naapertorlugit. Ataatsimut 

innersuunneqassaaq siunnersuummi § 7, imm. 3 aamma taakkununnga oqaaseqaatit. Kikkut 

najugaqavissuunersut pillugit paasinninnermut tunngasumik siunnersuummi § 3-mut 

oqaaseqaatinullu innersuussisoqassaaq.  

 

Neqeroortup neqeroorutaa najugaqavissunik sulisoqarnissamik ilinniartutut imaluunniit 

sungiusartutut pissaaq siunnersuummi § 32, imm. 1-imi aalajangersakkat naapertorlugit. 

Tunngasuussallunilu pilersitsinernut aamma isumaqatigiissutaasut tunngavigalugit sulianik 

tunniussinernut. Taamaasillunilu naammanngilaq suliariumannittussarsiuussinermi ajugaasup 

ataatsimut isigisumik ilinniartunik imaluunniit sungiusartunik aalajangersimasunik 

amerlassusilinnik sulisitsinera suliffeqarfimmini. Piumasaqaataavoq neqerooruteqartup 

minnerpaamik neqeroorutaasutut amerlassusilinnik najugaqavissunik ilinniartutut imaluunniit 

sungiusartutut sulisitsinissaa, suliassanik suliaqarnermini aamma tunniussinermini 

isumaqatigiissutaasut naapertorlugit. 

 

Imm. 2 aamma 3 imaqarpoq aalajangersakkanik aamma oqimaalutaanernik 

atugassarititaasunut tunngatillugu, najugaqavissunik sulisoqarnissamut ilinniartutut 

imaluunniit sungiusartutut, suliassanik suliaqarnermi aamma tunniussinermi 

isumaqatigiissutaasoq naapertorlugit. Ilanngullugu innersuunneqarput imm. 2 aamma 3, 

taakkununngalu oqaaseqaatit. 

 

Imm. 2-mut 

Aalajangersagaq neqerooruteqartup neqeroorutaanik uuttortaanermut tunngavoq, 

najugaqavissunik ilinniartunik imaluunniit sungiusartunik neqeroortup atuinissaa pillugu, 

suliassanik suliaqarnermi tunniussinermi, isumaqatigiissutaasut naapertorlugit. 

Aalajangersarneqarpoq pisortat imaluunniit pisortat suliffiutaat neqeroortitsinermut pappialani 

nalunaarsuisassasut ilinniartunik imaluunniit sungiusartunik atuinissap nalilersorneqarneranik, 

tak. imm. 1, piumasaqaatinik atugassarititaasunut allanut sanilliullugu.  

 

Nr. 1 naapertorlugu piumasaqaatit 2018-imut oqimaalutarneqassapput 4 %-it aamma 15 %-it 

akornanni, neqeroortitsinerni sanaartugassanut tunngasuni imaluunniit isumaqatigiissutini 

allani, suliassat annersaat Kalaallit Nunaanni ingerlanneqartussaatillugit. Atugassarititaasut 

sinneri atorneqartut nalilersuinerni suliassamillu tunniussinerni isumaqatigiissutikkut, 

taamaasillutik oqimaalutarneqartassapput 85 %-it aamma 96-it akornanni.  

 

Isumaqatigiissutinut isumaqatigiissummi suliassat annertunersaasa Kalaallit Nunaanni 

namminermi ingerlanneqarfigisagaattut taaneqarsinnaapput eqqiaanermik suliat, 

aserfallatsaaliineq, kantiinanik ingerlatsineq, katsorsaaneq imaluunniit paaqqinninnikkut 

suliassat. 

 

Nr. 2 naapertorlugu atugassarititaasut neqeroorummi najugaqavissunik ilinniartunik 

imaluunniit sungiusartunik suliassanik ingerlatsinermini tunniussinerminilu atuinissaa 

isumaqatigiissutaasuni 2018-imut oqimaalutarneqassaaq 2 %-ip aamma 8 %-ip akornannut 

neqeroorutini isumaqatigiissutissanut nr. 1-imi ilaanngitsunut.  

 

Ullorsiutit ukiuini tulliuttuni tamani oqimaalutaanerit ullorsiutit ukiuanni aningaasanut 

inatsimmi oqaasertaliinikkut pisassapput, tak. imm. 2, nr. 3. Atugassarititaasut 

assigiinngitsunik oqimaalutaalluni annertussilerneqarsinnaapput, neqeroortitsinikkut 

isumaqatigiissutaasuni nr. 1-imi taaneqartuni aamma isumaqatigiissutaasuni nr. 2-mi 

taaneqartuni.  

 

Pisortat suliassiisut imaluunniit pisortat suliffiutaat suliassiisut oqimaalutaanernik 

aalajangiineri siunnersuummi § 32, imm. 1-imi eqqaaneqartut tunngavigalugit pisarput, 

tassanilu pisortat imaluunniit pisortat suliffiutaat suliassiisoq oqimaalutaassaaq annerusumik 

minnerusumilluunniit naleqquttuunersoq ilinniartunik imaluunniit sungiusartunik 

suliffeqarfimmi pineqartumi sulisitsinissaq, suliassamut neqeroortussatut 

naatsorsuutigineqartumi. 

 

Ingerlaqqilluni pisortat suliassiisut imaluunniit pisortat suliffiutaat suliassiisoq 

oqimaalutaassaaq piumasaqaatinik, piumasaqaatinut allanut sanilliussilluni, suliami 

pineqartumi namminermi suliariumannittussarsiuunneqartumi neqeroorutinik 

isumaqatigiissuteqarnissamut.  

 

Imm. 3-mut 

Aalajangersagaq naapertorlugu pisortat imaluunniit pisortat suliffiutaat neqeroortitsinermut 

pappialani aalajangersaassapput ilinniartoqarnissamut imaluunniit sungiusartoqarnissamut 

piumasaqaammik arlalinnilluunniit, imaluunniit piumasaqaatit minnerpaaffissaannik 

arlaqartunik, ilinniartut imaluunniit sungiusartut amerlassusissaannut, pisortat imaluunniit 

suliffeqarfiup kissaatigisaatut sulisinneqartussat pillugit, suliassiissummik suliaqarnermi 

tunniussinermi isumaqatigiissutaasutut.  

 

Ilinniartut imaluunniit sungiusartut suussusilerneqarput siunnersuummi § 4, imm. 1 aamma 2-

mi. Aalajangersakkanut pineqartunut taakkununngalu oqaaseqaatinut innersuussisoqassaaq.  

 

Ilinniartoqarnermut aamma sungiusartoqarnermut piumasaqaatit tassapput pisortat 

imaluunniit pisortat suliffiutaata suliassiisup kissaatai najugaqavissunik qassinik 

suliffeqarfiup minnerpaamik sulisitsinissaanut ilinniartunik imaluunniit sungiusartunik, 

isumaqatigiissutaasut naapertorlugit suliassanik pineqartunik suliaqarnerni.  

 

Ilinniartunik aamma sungiusartunik sulisitsinissamut piumasaqaataasut tassaassapput 

suliassamut immikkut pineqartumut taassumalu isumaqatigiissutaasut naapertorlugit 

tunniunneqarnissaanut tunngasut. Taamaattumik naammanngilaq neqerooruteqartuni 

ajugaasup ataatsimut suliffeqarfimmini najugaqavissunik ilinniartunik imaluunniit 

sungiusartunik sulisitsisimanera. Piumasaavoq neqeroortup minnerpaaffissalikkanik 

najugaqavissunik ilinniartutut imaluunniit sungiusartutut sulisitsinissaa suliassamik 

suliaqarnermini taassumalu tunniunnerani isumaqatigiissutaasutut, neqeroortitsereernikkut 

suliassarilersimasaminik. Aamma imm. 1-imut oqaaseqaatit innersuunneqassapput.  

 

Pisortat imaluunniit pisortat suliffiutaata suliassiisup ilinniartunik aamma sungiusartunik 

piumasaqaatinik tunngavilimmik neqeroorummi pineqartumi aalajangersaanermini 

neqeroortitsinermi, pisortat imaluunniit pisortat suliffiutaata ilaatigut oqimaalutassavaa 

suliffeqarfimmi pineqartutut ittumi ilinniartoqarnissaq imaluunniit sungiusartoqarnissaq 

naleqquttuunersoq, neqeroortussatut suliassamut naatsorsuutigineqartuni suliffinni. 

Suliassiisoq pisortaqarfik imaluunniit pisortat suliffiutaat taamaasilluni aalajangersaassaaq 

ilinniartoqarnermut sungiusartoqarnermullu piumasaqaatinik, neqeroortitsinermut 

pineqartumut suna naapertuuttuunersoq nalilersorlugu.  

 

Ilinniartoqarnermut aamma sungiusartoqarnermut piumasaqaatit assersuutigalugu 

tassaasinnaapput najugaqavissunik 3-nik ilinniartutut imaluunniit sungiusartutut 

sulisitsinissaq suliassanik isumaqatigiissutaasunik suliaqarnermi tunniussinermilu. 

Innersuunneqassapput siunnersuummi § 33-mut oqaaseqaatit.  

 

Naalakkersuisut ilitsersuummik suliaqassapput pisortat aamma pisortat suliffiutaasa 

ilinniartunik aamma sungiusartunik sulisoqarnissamut piumasaqaatigisartagassaannut 

tunngatillugu. Ilanngullugulu siunnersuummi § 32, imm. 1-imut oqaaseqaatit 

innersuunneqassapput.  

 

§ 33-mut 

 

Siunnersuummi § 32, imm. 1 malillugu isumaqatigiissummi kiffartuussissutit suliaralugillu 

pilersuutiginerannut atatillugu suliamik isumaginninnermi neqerooruteqartup najugaqavissut 

ilinniartutut imaluunniit sungiusaammik sulisutut atorfinitsitat atugarinissaat pillugu 

neqeroorummut tunngasutut piumasaqaammik atugaqarnermut aalajangersagaq tunngavoq. 

 

Neqerooruteqartoq najugaqavissut ilinniartutut imaluunniit sungiusaammik sulisutut 

atorfeqartillugit amerlanerpaamik amerlassusilinnik atugaqarnissamik neqerooruteqartoq 

najoqqutassaq malillugu pissarsiarineqarsinnaasunik pointinik amerlanerpaanik 

tunineqarnissaa nr. 1-imi takuneqarsinnaavoq. Siunnersuummi §§ 31 aamma 32, 

taakkununngalu oqaaseqaataasut nalinginnarmik innersuussutaapput. 

 

Najoqqutassap taassuma atugarinerani neqerooruteqartup pointinik amerlanerpaamik qanoq 

amerlatigisunik tunineqarsinnaanera siunnersuummi takuneqarsinnaanngilaq.  

Taamaalillutik pisortat neqerooruteqartut imaluunniit pisortat suliffeqarfiutaat 

neqerooruteqartoq neqeroortitsinermut atortussani najoqqutassap atugarinerani pointinik 

qanoq amerlatigisunik pissarsisoqarsinnaaneranik aalajangiisartuupput. 

 

Neqerooruteqartoq neqeroortitsinermi allagaatini ilinniartunut aamma sungiusaammik 

sulisunut piumasaqaat aalajangersagaq malillugu amerlassutsinut naleqqiullugit assingusunik 

imaluunniit taakkunanit ikinnerusunik najugaqavissunik ilinniartutut imaluunniit 

sungiusaammik sulisutut atorfeqartillugit atugaqarnissamik neqerooruteqartoq 0 pointinik 

tunineqassasoq aalajangersakkami nr. 2-p malitsigaa. Aamma § 32, imm. 3-mut oqaaseqaatit 

innersuussutaapput. 

 

Neqerooruteqartumut amerlanerpaanik najugaqavissunik ilinniartutut imaluunniit 

sungiusaammik sulisutut atorfeqartitanik atugaqarnissamik neqerooruteqartumit 

amerlassutsitut neqeroorutaasunut naleqqiullugit ikinnerusunik, neqerooruteqarnermili 

allagaatini aalajangikkatut ilinniartunut aamma sungiusaammik sulisunut piumasaqaat 

malillugu amerlassutsinut naleqqiullugu amerlanernik neqerooruteqartoq najugaqavissunik 

ilinniartutut imaluunniit sungiusaammik sulisutut atorfeqartitanik atugaqarnissamik 

neqerooruteqaraangat nr. 3-mi aalajangersagaq atuutissaaq, takuuk § 32, imm. 3. 

Neqerooruteqartutut, amerlanerpaanik najugaqavissunik ilinniartutut imaluunniit 

sungiusaammik sulisutut atorfeqartitanik atugaqarnissamik neqerooruteqartuusutut 

neqerooruteqarsimassappat neqerooruteqartup pointinik pissarsiarisussaagaluagaanik 

siullertut taasatut neqerooruteqartoq allanut naleqqiussilluni politinik tunineqassanera nr. 3-

mi aalajangersakkap malitsigaa. Normu taanna malillugu pointit allanut naleqqiussilluni 

kipisitaanngitsutut naatsorsuineq malillugu tunniunneqassapput. 

 

Assersuutigalugu siunnersuummi § 32, imm. 3 malillugu ilinniartunut aamma sungiusaammik 

sulisunut piumasaqaat ilinniartunut imaluunniit sungiusaammik sulisunut 3-t 

aalajangerneqarsimasinnaavoq, pointiliisarfillu 0-imit 5-imut inissinneqarluni. 

Neqerooruteqartoq A isumaqatigiissut malillugu isumaqatigiissummi kiffartuussissutit 

suliarinerannut pilersuutiginerannullu atatillugu suliamik ingerlassaqarnermi 

najugaqavissunik 6-inik ilinniartutut imaluunniit sungiusaammik sulisutut atorfeqartitanik 

atugaqarnissaq neqeroorutigigaa naatsorsuutigineqarpoq. Neqerooruteqartup B-p 

najugaqavissut 4-t ilinniartutut imaluunniit sungiusaammik sulisutut atorfeqartitat 

atugarinissaat neqeroorutigaa. Neqerooruteqartup C-p najugaqavissut 3-t ilinniartutut 

imaluunniit sungiusaammik sulisutut atorfeqartitat atugarinissaat neqeroorutigaa. 

 

Taamaalilluni neqerooruteqartoq A najugaqavissunik ilinniartutut imaluunniit 

sungiusaammik sulisutut atorfinitsitanik amerlanerpaanik atugaqarnissamik 

neqerooruteqarpoq. Taamaattumik neqerooruteqartoq A pointinik 5-inik tunineqarpoq. 

 

Neqeroortitsinermut allagaatini ilinniartunut aamma sungiusaammik sulisunut piumasaqaat 

aalajangersagaq malillugu amerlassutsit amerlaqataannik neqerooruteqartoq C najugaqavissut 

ilinniartutut imaluunniit sungiusaammik sulisutut atorfeqartillugit atugarinissaannik 

neqerooruteqarpoq, takuuk § 32, imm. 3. Taamaattumik neqerooruteqartoq C pointinik 0-inik 

tunineqarpoq. 

 

Neqerooruteqartoq B neqerooruteqartoq A-mut naleqqiulluni najugaqavissunik ikinnerusunik 

ilinniartutut imaluunniit sungiusaammik sulisutut atorfinitsitanik atugaqarnissani 

neqeroorutigisimavaa, taamaattorli neqeroortitsinermut allagaatini aalajangerneqartutut 

ilinniartunut aamma sungiusaammik sulisunut piumasaqaat malillugu 

piumasaqaatigineqartunut naleqqiullugit najugaqavissunik amerlanernik ilinniartutut 

imaluunniit sungiusaammik sulisutut atorfeqartitsiniarluni, takuuk § 32, imm. 3. 

Taamaattumik neqerooruteqartoq najugaqavissunik amerlanerpaanik ilinniartutut imaluunniit 

sungiusaammik sulisutut atorfeqartitanik atugaqarnissamik neqerooruteqarsimassappat 

neqerooruteqartup pointinik pissarsiarisinnaasimasaanik naleqqiussilluni amerlassusilikkanik 

neqerooruteqartoq B tunineqassaaq. Neqerooruteqartoq A, najugaqavissunik 6-inik 

ilinniartutut imaluunniit sungiusaammik sulisutut atorfeqartitanik atugaqarnissaminik 

neqerooruteqarsimasoq, taamaalillunilu najugaqavissunik amerlanerpaanik ilinniartutut 

imaluunniit sungiusaammik sulisutut atorfeqartitsisoq oqaatigineqartutut pointinik 5-inik 

tunineqassaaq. Neqerooruteqartoq B, najugaqavissunik 4-nik ilinniartutut imaluunniit 

sungiusaammik sulisutut atorfinitsitanik atugaqarnissaminik neqerooruteqarsimasoq, 

taamaalillunilu neqerooruteqartup A-p neqeroorutigisaatut najugaqavissut amerlassusaannik 

2/3-nik neqerooruteqartoq pointit 5-it 2/3-iannik tunineqassaaq. Taamaattumik 

neqerooruteqartoq B 3,33 pointinik tunineqarpoq. 

 

§ 34-mut 

Imm. 1-imut 

Siunnersuummi kapitali 8-mut ilaasutut isumaqatigiissut tunniunneqartoq malillugu 

neqerooruteqartuni ajugaasup najugaqavissunik ilinniartutut imaluunniit sungiusaammik 

sulisutut atorfeqartitanik atugaqarnissamik pisussaaffigisaanut aalajangersagaq 

tunngasuuvoq. 

 

Piviusutut isumaqatigiissut tunniunneqartoq taanna malillugu isumaqatigiissummi 

kiffartuussissutit suliaralugillu pilersuutiginerannut atatillugu suliamikisumaginninnermi 

minnerpaamik neqeroorutigineqartutut amerlassusilinnik najugaqavissunik ilinniartutut 

imaluunniit sungiusaammik sulisutut atorfeqartitanik atugaqarnissamik neqerooruteqartuni 

ajugaasoq isumaqatigiissut tunniunneqartoq malillugu pisussaaffeqartussaasoq 

aalajangersakkap aalajangiivigaa. Suliap pineqartup suliarinerani neqerooruteqartuni 

ajugaasup qaqugukkulluunniit inunnik amerlanernik ilinniartutut imaluunniit sungiusaammik 

sulisutut atugarisinnaavai. 

 

Siunnersuummi kapitali 8-mi ilaasutut neqeroortitsinerni assigiinngitsuni arlalinni 

suliffeqarfik ataaseq taanna neqerooruteqartuni ajugaasuuppat isumaqatigiissutit 

tunniunneqartut ataasiakkaat tamarmik immikkut malillugit isumaqatigiissummi 

kiffartuussissutit suliarinerannut pilersuutiginerannullu atatillugu suliamik isumaginninnermi 

ikinnerpaamik neqeroorutigisatut najugaqavissut ilinniartutut imaluunniit sungiusaammik 

sulisutut atorfeqartitat suliffeqarfiup atussavai. Tamanna atuutissaq piffissami ataatsimi 

tassani isumaqatigiissutit malillugit isumaqatigiissutini kiffartuussissutit tamakkerlugit 

imaluunniit ilaannakortumik pilersuutigineqassanerat apeqqutaatinnagu. Isumaqatigiissutit 

tunniunneqartut ataasiakkaat malillugit isumaqatigiissutini kiffartuussissutit suliarinerannut 

pilersuutiginerannullu atatillugit siunnersuummi kapitali 8 malillugu najugaqavissut 

ilinniartutut imaluunniit sungiusaammik sulisutut atorfinitsitat atugarinissaat pillugut 

piumasaqaat neqerooruteqartuni ajugaasumut suliffeqarfimmut piviusutut 

piumasaqaataaneranik tamanna patsiseqarpoq. 

 

Assersuutaasinnaavoq siunnersuummi kapitali 8-mi ilaasutut neqeroortitsinerni 

assigiinngitsuni 2-ni suliffeqarfik taanna neqerooruteqartuni ajugaasuunera. Neqeroortitsineq 

nr. 1-imi suliffeqarfiup najugaqavissut 2-t ilinniartutut imaluunniit sungiusaammik sulisutut 

atorfeqartitat atugarinissaat neqeroorutigai. Neqeroortitsineq nr. 2-mi suliffeqarfiup 

najugaqavissut 3-t ilinniartutut imaluunniit sungiusaammik sulisutut atorfeqartitat 

atugarinissaat neqeroorutigai. Assersuummi neqeroortitsineq nr. 1-imi isumaqatigiissut 

tunniunneqartoq malillugu isumaqatigiissummi kiffartuussissutit suliaralugillu 

pilersuutiginerannut atatillugu suliamik isumaginninnermi suliffeqarfik najugaqavissunik 

ikinnerpaanik 2-nik ilinniartutut imaluunniit sungiusaammik sulisutut atorfeqartitanik 

atugaqassaaq, neqeroortitsineq nr. 2-milu isumaqatigiissut tunniunneqartoq malillugu 

isumaqatigiissummi kiffartuussissutit suliaralugillu pilersuutiginerannut atatillugu suliamik 

isumaginninnermi suliffeqarfik najugaqavissunik ikinnerpaamik 3-nik ilinniartutut 

imaluunniit sungiusaammik sulisutut atorfeqartitanik atugaqassaaq. 

 

Siunnersuummi kapitali 7-imut ilaasumi neqeroortitsinermi, aammalu siunnersuummi kapitali 

8-mi ilaasutut neqeroortitsinermi suliffeqarfik ataaseq taanna neqeroorteqartuni ajugaasuuppat 

suliffeqarfiup isumaqatigiissutit tunniunneqartut taakku 2-t tamaasa immikkoortillugit 

najugaqavissut ilinniartutut imaluunniit sungiusaammik sulisutut atorfeqartitat 

atorfinitsitaanerannut atugarinerannullu piumasaqaat naapertuutsissavaa. Tassunga atatillugu 

siunnersuummi § 27, imm. 1-imut oqaaseqaatit innersuussutaapput. 

 

Pisortat neqerooruteqartitsisup imaluunniit pisortat suliffeqarfiutaata neqerooruteqartitsisup 

aamma neqerooruteqartuni ajugaasup akornanni isumaqatigiissummi atsiorneqartumi 

allassimassaaq neqerooruteqartuni ajugaasoq isumaqatigiissummi kiffartuussissutit 

suliaralugillu pilersuutigineranut atatillugu suliamik isumaginninnermi najugaqavissunik 

ikinnerpaamik amerlassusilinnik, neqerooruteqartuni ajugaasup neqeroorummigut 

neqeroorutigisimasaanik ilinniartutut imaluunniit sungiusaammik sulisutut atorfeqartitanik 

atugaqarnissamik pisussaaffeqartoq. 

 

Aammattaaq isumaqatigiissummi kiffartuussissutit suliaralugillu pilersuutiginerannut 

atatillugu suliamik isumaginninnermi ikinnerpaamik neqeroorutigisatut ilinniartut imaluunniit 

sungiusaammik sulisut atornissaannut pisussaaffimminik neqerooruteqartuni ajugaasoq 

naapertuutsitsissanngippat isumaqatigiissummi akiliutissami ilanngaateqartoqarsinnaasoq 

isumaqatigiissummi aamma allassimasoqassaaq. Aamma siunnersuummi § 35, imm. 1, 

tassungalu oqaaseqaataasut innersuussutaapput. 

 

Neqerooruteqartuni ajugaasoq inunnik najugaqavissuunngitsunik atugaqarnermigut 

ikinnerpaamik neqeroorutigisatut inunnik ilinniartutut imaluunniit sungiusaammik sulisutut 

atorfeqartitanik atugaqarnissaminut pisussaaffigisaminik naapertuutsitaqarsinnaanngitsoq 

oqaatigineqassaaq. Siunnersuummi § 7, imm. 3, tassungalu oqaaseqaataasut nalinginnarmik 

innersuussutaapput. Oqariaatsimut najugaqavissumut tunngatillugu siunnersuummi § 3, 

tassungalu oqaaseqaataasut innersuussutaapput. 

 

Neqerooruteqartoq tamatigoortutut tassaasinnaavoq namminersortutut suliffeqarfik, 

imaluunniit pisortat suliffeqarfiutaat imaluunniit suliffeqarfiit eqimattut. Siunnersuummi § 2, 

imm. 7, tassungalu oqaaseqaataasut nalinginnarmik innersuussutaapput. 

 

Imm. 2-mut 

Isumaqatigiissummi kiffartuussissutinik suliaqarlunilu pilersuuteqarnermut atatillugu 

suliamik isumaginninnermi neqeroorutigisatut ikinnerpaamik amerlassusilinnik 

najugaqavissunik ilinniartutut imaluunniit sungiusaammik sulisutut atorfeqartitanik 

atugaqarnermigut neqerooruteqartuni ajugaasup pisussaaffigisaminik 

naapertuutsitsisinnaanera aalajangersakkami takuneqarsinnaavoq, takuuk imm. 1, 

piumasaqaammik pilersuisooqataasut ataatsip imaluunniit amerlanerit naapertuutsitsinerisa 

atugarineratigut. Taamaattorli tamanna taamaallaat atuutissaq pilersuisooqataasut pineqartut 

neqerooruteqarnermut allagaatini nalunaarsugaasimanerat naapertorlugit. 

 

Inunnik najugaqavissuunngitsunik atugaqarnikkut neqerooruteqartuni ajugaasup inunnik 

minnerpaamik amerlassusilikkatut ilinniartutut imaluunniit sungiusaammik sulisutut 

atorfeqartitat atugarinerisigut pisussaaffigisaminik naapertuutsitsisinnaannginnera 

oqaatigineqassaaq. Siunnersuummi § 7, imm. 3, tassungalu oqaaseqaataasut nalinginnarmik 

innersuussutaapput. Oqariaatsimut najugaqavissunut tunngatillugu siunnersuummi § 3, 

tassungalu oqaaseqaataasut innersuussutaapput. 

 

Nunani allamiut suliffeqarfiat neqeroornissamik Kalaallit Nunaanni neqeroortitsinermi 

kissaateqartoq, imaluunniit kalaallit suliffeqarfiutaat namminersortut najugaqavissunik 

ilinniartunik imaluunniit sungiusartunik sulisitsinngitsoq, taamaasilluni kalaallit 

suliffeqarfiannik1-imik arlalinnilluunniit pilersuisooqatinik 

isumaqatigiissuteqarfeqarsinnaavoq, neqeroortup ilinniartoqarnissamik aamma 

sungiusartoqarnissamik naammassinninnissaanik isumaginnissinnaasumik. 

 

Taamaattoq tunngaviusutut piumasaqaataavoq pilersuisooqataasoq imaluunniit arlaqartut 

neqerooruteqartup ilinniartoqarnissamik aamma sungiusartoqarnissamik piumasaqaammik 

naammassinninnissamini tunngavigisaasa neqeroorummi nalunaarneqarsimanissaat. 

Paasissutissanik naammattunik nalunaarsuisoqarsimassaaq, pisortat neqeroortitsisuusut 

imaluunniit pisortat suliffeqarfiutaat neqeroortitsisuusoq pilersuisooqataasutut 

sullissisuusussat ilisarisinnaassammagit, tamatumani aamma assersuutigalugu suliffeqarfiup 

imaluunniit suliffeqarfiit taaguutaat aamma suliffeqarfiup normui. 

 

Ikinnerpaatut amerlassusilinnik najugaqavissut ilinniartutut imaluunniit sungiusaammik 

sulisutut atorfeqartitat atugarinissaannik neqerooruteqartuni ajugaasup pisussaaffigisaanik 

neqerooruteqartuni ajugaasoq, pilersuisooqataasumik ataatsimik imaluunniit amerlanernik 

peqateqarluni naapertuutsitsineranik naatsorsuinermi neqerooruteqartuni ajugaasup aamma 

pilersuisooqataasutut nalunaarsukkap imaluunniit nalunaarsukkat isumaqatigiissut tunniussaq 

malillugu isumaqatigiissummi kiffartuussissutinik suliaqarnermut pilersugaqarnermullu 

atatillugu suliamik isumaginninnermi atugarisaanik pisortat neqeroortitsisuusut imaluunniit 

pisortat suliffeqarfiutaata neqeroortitsisup najugaqavissut tamakkiisutut amerlassusillit, 

ilinniartutut imaluunniit sungiusaammik sulisutut atorfeqartitat atussavai.  

§ 35-mut 

 

Imm. 1-imut 

Aalajangersagaq malillugu isumaqatigiissut tunniunneqartoq malillugu isumaqatigiissummi 

kiffartuussissutit suliarinerannut pilersuutiginerannullu atatillugu suliamik isumaginninnermi 

neqerooruteqartuni ajugaasup ikinnerpaaffilerlugit neqeroorutigisanik najugaqavissunik 

ilinniartutut imaluunniit sungiusaammik sulisutut atorfeqartitanik atugaqarnissamik 

pisussaaffimminik naapertuutsitsinngippat pisortat imaluunniit pisortat suliffeqarfiutaat 

isumaqatigiissummi akiliutissani ilanngaatissatut aningaasanik ilanngaateqarnissaa pillugu 

isumaqatigiissummi tunniunneqartumi aalajangersakkanik imaqassaaq. 

 

Taamaalilluni kiffartuussissutinik suliaqarnermut pilersuuteqarnermullu atatillugu suliamik 

isumaginninnermi ikinnerpaaffilikkatut neqeroorutigisamik najugaqavissunik ilinniartutut 

imaluunniit sungiusaammik sulisutut atorfinitsitanik atugaqarnissamik neqerooruteqartuni 

ajugaasoq pisussaaffigisaminik naapertuutsitsissanngippat isumaqatigiissummi 

tunniunneqartumi pisortat imaluunniit pisortat suliffeqarfiutaat akikilliliissummik 

pissarsinissaminnut pisinnaatitaanerat, tassaasumik isumaqatigiissummi akiliutissami 

aalajangersimasumik aningaasartalimmik ilanngaateqarnermik isumaqatigiissummi 

takuneqarsinnaassaaq. Aalajangersagaq malillugu pisortat imaluunniit pisortat 

suliffeqarfiutaat neqerooruteqartup isumaqatigiissut tunniunneqartoq malillugu 

pisussaaffigisaminik naapertuutsitsissanngippat neqerooruteqartumut ajugaasumut 

pisinnaatitaaffimminik piumasaqaateqarnissaq pisussaaffigaa. 

 

2018-imut ilanngaatissaq 30.000 kr.-inut annertussusilerneqarpoq najugaqavissumut 

ilinniartumut imalunniit sungiusartumut ataatsimut neqerooruteqartuni ajugaasup 

sulisissallugu pisussaaffigisaanut ataatsimut kisianni ullorsiutit ukiuanni 

atorfinitsissimanngisaanut.Isumaqatigiissut tunniussaq malillugu neqerooruteqartuni 

ajugaasup ilinniartutut imaluunniit sungiusaammik sulisutut atugarissallugu 

pisussaaffeqarfianut, taamaattorli ukiumi ilivitsumi ataatsimi atugarisimanngisaanut 

najugaqavissunut ataasiakkaanut tamanut ilanngaatissatut aningaasat 2018-imut 

ilanngaataasussatut 30.000 kr.-nut aalajangerneqarpoq. Ukiunut ilivitsunut tullinnguuttunut 

tamanut ilanngaatissap angissusissaa Naalakkersuisunit aalajangerneqartassaaq. Ukiunut 

ilivitsunut tamanut aningaasat ilanngaatissatut aalajangersarneqartut piffissaq tamaat 

suliassatut isumaqatigiissutaasut tunniunneqartussaaffianut ukiunut ilivitsunut pineqartunut 

tamanut atuutissapput. Taamaalilluni isumaqatigiissut tunniunneqartoq malillugu 

isumaqatigiissummi kiffartuussissutit assersuutigalugu piffissami 2018-imit 2021-mut 

suliarineqarlutillu pilersuutigineqassappata piffissamut pineqartumut tamarmut 

ilanngaatissatut aningaasat 30.000 kr.-ussapput. 

Assersuutigalugu isumaqatigiissummi kiffartuussissutit suliarinerannut pilersuutiginerannullu 

atatillugu suliamik isumaginninnermi najugaqavissunik 4-nik ilinniartutut imaluunniit 

sungiusartutut sulisutut atorfeqartillugit atugarinissaannik neqerooruteqartuni ajugaasoq 

isumaqatigiissut tunniunneqartoq malillugu pisussaaffeqarpat, neqerooruteqartorli 

najugaqavissunik taamaallaat 2-nik ilinniartutut imaluunniit sungiusaammik sulisutut 

atorfeqartitanik atugaqarpat, ukiumullu ilivitsumut pineqartumut ilanngaatissatut aningaasat 

30.000 kr.-ullutik pisortat neqeroortitsisut imaluunniit pisortat suliffeqarfiutaat 

neqeroortitsisoq ukiumut ilivitsumut pineqartumut isumaqatigiissummi akiligassaasuni 

katillugit 60.000 kr.-nik ilanngaateqassaaq. Neqerooruteqartuni ajugaasup najugaqavissunut 

2-nut ataasiakkaanut tamanut, ilinniartutut imaluunniit sungiusaammik sulisutut 

atugarisimasassaanut atugarinngisaanulli ilanngaat 30.000 kr.-ikkaanik ilanngaateqarfiussaaq. 

Ukiup ilivitsup ataatsip ilaani isumaqatigiissut tunniunneqartoq malillugu neqerooruteqartuni 

ajugaasoq isumaqatigiissummi kiffartuussissutinik taamaallaat suliaqarlunilu 

pilersuuteqarnera apeqqutaatinnagu nalunaarsugaasoq atuuttuuvoq. 

 

Suliffeqarfinnut aamma sulianik ingerlatsiviusunut assigiinngitsunut ilanngaatissatut 

aningaasanik assigiinngitsunik aalajangersaasoqarsinnaaneranik aalajangersagaq 

periarfissiivoq. Najugaqavissut ilinniartutut imaluunniit sungiusaammik sulisutut 

atorfinitsillugillu atugarinissaannut aningaasartuutit aammalu isumalluutit allat 

attuumassuteqarsinnaasut qanoq amerlatigisinnaanerannut suliffeqarfinnut aamma sulianik 

ingerlatsiviusunut assigiinngitsunut assigiinngissuteqartoqarsinnaanera pissutigalugu tamanna 

pingaaruteqarsinnaavoq. 

 

Imm. 1 naapertorlugu ilanngaammik 1-imik amerlanernilluunniit aalajangersaasoqartinnagu 

Naalakkersuisut tamatuma aalajangersaaviginissaa pillugu suliffeqarfeqarfimmi 

illuatungerisanik tusarniaassapput. Allatigut imm. 2, tassungalu oqaaseqaataasut 

innersuussutaapput. 

 

Imm. 2-mut 

Aalajangersakkami aalajangersarneqarpoq Naalakkersuisut imm. 1 naapertorlugu 

Naalakkersuisut aningaasat ilanngaatissat aalajangiiffigitinnagit suliffeqarnermi illuatungeriit 

tusarniaaffigissagaat. 

 

Tusarniaanerup nalaani suliffeqarnermi illuatungeriit oqaaseqaateqarnissaminnut 

periarfissinneqassapput. 

 

Tusarniaanerup siunertaa tassaavoq imm. 1 naapertorlugu ilanngaatissap ataatsip 

amerlanerusulluunniit suliffeqarnermi illuatungeriinni sapinngisamik tapersersugaanissaa 

qularnaassallugu. Naalakkersuisut tusarniaanermi akissutigineqartut malinnissaannut 

pisussaaffeqanngilaq, imm. 1 naapertorlugu ilanngaatissap ataatsip amerlanerusulluunniit 



 

 

183 

aalajangiiffigisimappagit kisianni aalajangiiffiginerani tusarniaanermi akissutigineqartut 

Naalakkersuisunit ilanngullugit eqqarsaatigineqassapput. 

 

Tusarniaaffigineqartunut ilaapput sulinermik inuussutissarsiutilinnut aamma sulisitsisunut 

sulianut tunngasumik peqatigiiffiit kattuffiillu Kalaallit Nunaanni angerlarsimaffillit, 

malittarisassatik naapertorlugit najugaqavissut suliffeqarnerannut aamma ilinniartitaanerannut 

pingaarnertut soqutigisaqartut. 

 

Imm. 3-mut 

Aalajangersakkami aalajangersarneqarpoq akiliutaasussamik isumaqatigiissutaasumik 

ilanngaasoqassanngitsoq, tak. imm. 1, najugaqavissunik ilinniartutut imaluunniit 

sungiusaammik sulisutut atorfinitsitanik atuissaq siunertaralugu iliuutsinik tamanik 

attuumassutilinnik iliuuseqarsimanini neqerooruteqartup uppernarsarsinnaappagu, 

taamaakkaluartorli isumaqatigiissut tunniunneqartoq naapertorlugu piumasaqaammik 

naammassisinnaasimanani. 

 

Taamaalilluni aalajangersagaq naapertorlugu akiliutaasussatut isumaqatigiissutaasumik 

ilanngaasoqassanngitsoq isumaqatigiissut tunniunneqartoq naapertorlugu neqerooruteqartuni 

ajugaasup pisussaaffigisaatut nunaqavissut ilinniartutut imaluunniit sungiusaammik sulisutut 

taama amerlassusillit pissarsiarinissaat, atorfinitsinnissaat imaluunniit atugarinissaat 

ajornarsimappat. Assersuutigalugu taama pisoqarsinnaasorinarpoq neqerooruteqarsimasoq 

avinngarusimasuni suliaqartuuppat. 

 

Aalajangersagaq taanna naapertorlugu siumut ilimagereerneqarpoq neqerooruteqartup 

najugaqavissunik ilinniartutut imaluunniit sungiusaammik sulisutut atorfinitsitat atorniarlugit 

pisariaqartunik tamanik iliuuseqarsimalluni, taamaakkaluartorli 

naammassisinnaasimannginnera uppernarsarsinnaallugu. Aamma siunnersuummi § 10, 

tassungalu oqaaseqaataasut innersuussutaapput. Pisumi piviusumi najugaqavissut ilinniartutut 

imaluunniit sungiusaammik sulisutut atorfeqartitat atugarinissaat siunertaralugu iliuutsinik 

pingaarutilinnik tamanik neqerooruteqartuni ajugaasoq iliuuseqarsimanersoq Naalakkersuisut 

aalajangertarpaat. 

 

Pissarsiorluni iliuuseqarnerit ingerlanerannut atatillugu neqeroorluni ajugaasimasoq inunnut 

ilinniartutut sungiusartutulluunniit suliniarlutik qinnuteqartunut nalinginnaanngitsunik 

imaluunniit naleqqutinngitsunik piumasaqaateqassanngilaq siunnersuummi aalajangersakkat 

sanioqqunniarlugit. Aammalu nunaqavissut ilinniartutut imaluunniit sungiusartutut 

atorfinitsinniarnerini nalinginnaanngitsunik imaluunniit naleqqutinngitsunik 

piumasaqaateqartoqassanngilaq. Aammattaaq isumaqatigiissut tunniunneqartoq malillugu 

isumaqatigiissummi kiffartuussissutinik suliaqarnermut pilersuuteqarnermullu atatillugu 

suliamik isumaginninnermi neqerooruteqartup najugaqavissunut, ilinniartutut imaluunniit 

sungiusaammik sulisutut atugaanut neqerooruteqartuni ajugaasoq nalinginnaanngitsunik 

imaluunniit naapertuutinngitsunik piumasaqaateqaqqusaanngilaq, taamaalillutik 

najugaqavissut piviusutigut suliamik isumaginninnissamut atorneqarsinnaatinnagit. 

 

§ 36-mut 

 

Aalajangersakkap pisoqarfiit, suliffeqarfiit arlallit peqatigiillutik neqerooruteqarfigisaat 

aalajangersakkap inatsisilersugaraa. Neqerooruteqartoq tassaappat suliffeqarfiit eqimattuusut 

siunnersuummi §§ 31-35-mi aalajangersakkat suliffeqarfinnut eqimattuusunut tamanut 

ataatsimoortillugit atugaritinneqarnissaat aalajangersakkap aalajangiiffigaa. 

 

Neqerooruteqartoq tamatigoortutut tassaasinnaavoq namminersortutut suliffeqarfik 

imaluunniit pisortat suliffeqarfiutaat. Siunnersuummi § 2, imm. 2, 3 aamma 7, 

taakkununngalu oqaaseqaataasut nalinginnarmik innersuussutaapput. 

 

Isumaqatigiissut tunniunneqartoq malillugu neqerooruteqartup najugaqavissunik ilinniartutut 

imaluunniit sungiusaammik sulisutut atorfeqartitat atugarinissaannik pisussaaffimmik 

naapertuutsitsinera pillugu naatsorsuinermi suliffeqarfiit peqatigiillutik neqeroorummik 

tunniussaqartut taakku tamarmik isumaqatigiissut tunniunneqartoq malillugu 

isumaqatigiissummi kiffartuussissutit suliarinerannut pilersuutiginerannullu atatillugu 

suliamik isumaginninnermi najugaqavissut tamakkiisumik amerlassusillit ilinniartutut 

imaluunniit sungiusaammik sulisutut atorfeqartitatut atugarisai malillugit pisortat 

neqeroortitsisut imaluunniit pisortat suliffeqarfiutaata neqeroortitsisup atussavai.  

Tassa imaappoq neqerooruteqartoq najugaqavissunik ilinniartutut imaluunniit sungiusaammik 

sulisutut atorfeqartitanik atugaqartussaanermik pisussaaffini naammatsissinnaavaa, naak 

assersuutigalugu suliffeqarfiit ilaat ataaseq ilinniartutut imaluunniit sungiusaammik sulisutut 

atugaqanngikkaluartoq, suliffeqarfik imaluunniit suliffeqarfiit sinneri isumaqatigiissut 

tunniunneqartoq naapertorlugu suliffeqarfiit ataatsimoorlutik neqerooruteqartup pisussaaffia 

naammasillugu. 

 

Ilaannikkut suliffeqarfiit arlaliusut suliarinnittussarsiuussinermut atatillugu ataatsimut 

neqeroorusiorusuttut suliffeqarfimmik pilersitsisarput suliniutinut suliffeqarfik (aamma SPV-

mik (Special Purpose Vehicle) taaneqartartumik), taassumalu siunertatuaraa imaluunniit 

annerusumik siunertaraa suliarinnittussarsiuussinermut atatillugu 

isumaqatigiissuteqarnissanut neqerooruteqartassalluni, suliniutinullu suliffeqarfik 

isumaqatigiissummik tunineqarpat naammatsinnissaanut isumagisassat isumagalugit. 

Suliffeqarfiit arlaliusut suliniutinut suliffeqarfimmik taama ittumik pilersitsigaangata 

siunertatuaralugu imaluunniit annerusumik siunertaralugu suliarinnittussarsiuussinermut 

atatillugu isumaqatigiissuteqarnissanut neqerooruteqassalluni, suliniutinullu suliffeqarfik 

isumaqatigiissummik tunineqarpat naammatsinnissaanut isumagisassat isumagalugit, taava §§ 

31-mit 35-mut aalajangersakkat taamatuttaaq suliffeqarfinnut suliniutinut suliffeqarfimmi 

peqataasunut ataatsimoortumik atortinneqassapput. 

 

Taanna ima isumaqarpoq suliffeqarfiit 2-t peqatigiillutik suliniutinut suliffeqarfimmik 

pilersitsigaangata suliarinnittussarsiuussinermut atatillugu isumaqatigiissuteqarnissanut 

neqerooruteqarniarluni isumagisassallu isumagalugit, taava suliniutinut suliffeqarfik 

isumaqatigiissummik tunineqarpat suliniutinut suliffeqarfik suliffeqarfiillu 2-t 

ataatsimoorlutik § 34, imm. 1 malillugu pisussaaffigisaq naapertuutsissavaat. Taamaalilluni 

neqerooruteqartup § 34, imm. 1 malillugu pisussaaffigisamik naapertuutsitsisimaneranik 

isumaqatigiissut tunniunneqartoq malillugu isumaqatigiissummi kiffartuussissutinik 

suliaqarlunilu pilersuuteqarnermut atatillugu suliamik isumaginninnermi najugaqavissut 

ilinniartutut imaluunniit sungiusaammik atorfinitsitat tamakkiisutut amerlassusaat, 

suliniummik suliffeqarfiup aamma suliniummi suliffeqarfimmi peqataasutut suliffeqarfiit 

taakku 2-t atugarisaat pisortat neqeroortitsisup imaluunniit pisortat suliffeqarfiutaata 

neqeroortitsisup naatsorsuinermut atussavai. 

 

Taamaalillutik suliffeqarfiit ataatsimoorlutik neqerooruteqartut suliffeqarfittulli, 

suliffeqarfimmik nutaamik pilersitsisumik suliarinnittussarsiuussinermut atatillugu 

isumaqatigiissuteqarnissanut neqerooruteqarniartutulli, suliffeqarfillu isumaqatigiissummik 

tunineqarpat taamatut isumagisassanik isumannittut assigalugit pineqassapput. 

 

§ 37-mut 

 

Aalajangersakkap Naalakkersuisut pissutsit siunnersuummi §§ 31-36 pillugit 

sukumiinerusumik aalajangersaasinnaatippai, ilanngullugit makkununnga tunngasut: 

1)  Isumaqatigiissummi suliassanik suliaqarnermut aamma pilersuuteqarnermut atatillugu 

suliamik isumaginninnermi aalajangersimasumik amerlassusilinnik ilinniartunik imaluunniit 

sungiusaammik sulisunik atuinissq pillugu neqerooruteqartup neqeroorutaa pillugu 

piumasaqaammik pisortat imaluunniit pisortat suliffeqarfiutaata aalajangersaallunilu 

atugaqarnera, takuuk § 32, imm. 1. 

2)  Isumaqatigiissummik tunniussaqarnermi aamma piumasaqaatip pineqartup 

pingaassusianik aalajangiinermi piumasaqaammik nr. 1-imi taaneqartumik pisortat 

imaluunniit pisortat suliffeqarfiutaata pingaartitaqarlunilu atugaqarnera, takuuk §§ 32, imm. 

2, aamma 33. 

3)  Neqeroortitsinermut allagaatini ilinniartunik aamma sungiusaammik sulisunik 

piumasaqaammik ataatsimik amerlanernilluunniit pisortat imaluunniit pisortat 

suliffeqarfiutaata aalajangiinera, takuuk § 32, imm. 3. 

4)  Isumaqatigiissummi suliassanik suliaqarlunilu pilersuuteqarnermut atatillugu suliamik 

isumaginninnermi minnerpaamik neqeroorutigisatut amerlassusilinnik ilinniartunik 

imaluunniit sungiusaammik sulisunik atugaqarnissamut pisussaaffimmik neqerooruteqartuni 

ajugaasup naapertuutsitsinera imaluunniit naapertuutsitsinnginnera, takuuk § 34. 

5)  Ilinniartunik aamma sungiusaammik sulisunik piumasaqaatip neqerooruteqartuni 

ajugaasup naapertuutsitsinnginnerani isumaqatigiissummi akiliutissani ilanngaammik 

aningaasanik pisortat imaluunniit pisortat suliffeqarfiutaata ilanngaateqarnera, takuuk § 35. 

 

Siunnersuummut toqqammavigisat iluini pissutsit pineqartut pillugit Naalakkersuisut 

erseqqinnerusunik aalajangersakkanik aalajangiinissaat aalajangersakkap piginnaatippai. 

Taamaalillutik aalajangersagaq malillugu pissutsinik pineqartunik Naalakkersuisut kisimik 

erseqqissaasinnaapput, itisiliisinnaapput aamma killilersuisinnaapput. 

 

Piginnaatitsinerup pisortat neqerooruteqartitsisut aamma pisortat suliffeqarfii 

neqerooruteqartitsisut aamma neqerooruteqartuni ajugaasut siunnersuummik 

sanioqqutsisinnaannginnerat ilaatigut qularnaartussaavaa, aamma siunnersuutip pissutsinut 

malinnaatillugu aqunneqarsinnaanera. 

 

§ 38-mut 

 

Aalajangersakkap, pisortat aamma pisortat suliffeqarfiutaasa neqeroortitsisarnerinut aamma 

isumaqatigiissuteqartarnerinut siunnersuisarnermut tunngatillugu, tamatumani aamma 

inatsisinut tunngasuni, aningaasaqarnikkut aamma teknikkikkut pissutsinut tunngasuni, 

siunnersuutip §§ 25-mit 37-mut atortinneqarfiinut ilaassanngitsut, Naalakkersuisut 

aalajangersaasinnaatippai. 

 

Suliffeqarfiit annerusumik siunnersuisarnermik ingerlataqartut najugaqavissunik ilinniartunik 

imaluunniit sungiusaammik sulisunik atorfinitsitaqarnissaminnut, aammalu ilinniartutut 

imaluunniit sungiusaammik sulisutut atugaqarnissaminnut killilimmik 

periarfissaqakkajuttarput. Tamatuma saniatigut maani pineqarput suliaqarfinni suliat 

imminnut sanilliukkuminaatsut, pissutigalugu siunnersuisarfiit assigiinngitsut 

assigiinngitsunik immikkut paasisimasalittut piginnaaneqarsinnaammata. Ilaatigut tamanna 

pissutigalugu pisortat aamma pisortat suliffeqarfiutaasa neqeroortitsisarnerinut aamma 

isumaqatigiissuteqartarnerinut siunnersuisarnermut tunngatillugu, tamatumani aamma 

inatsisinut tunngasuni, aningaasaqarnikkut aamma teknikkikkut pissutsinut tunngasuni, 

siunnersuummi §§ 25-37-mi aalajangersakkanut ilaatinnginnissaat naleqquttuusinnaavoq. 

 

Siunnersuutip suliarinerani siunnersuinermik isumaqatigiissutit 

suliarinnittussarsiuunneqarnissaat pillugit nalinginnaasumik pisussaaffeqanngilaq. 

Taamaattorli pisortat imaluunniit pisortat suliffeqarfiutaat siunnersuinermik isumaqatigiissutit 

suliarinnittussarsiuunneqarnissaat qinerpagu siunnersuummi §§ 25-37 atortinneqassapput, 

pisortat imaluunniit pisortat suliffeqarfiutaasa neqeroortitsisarnerini aamma 

isumaqatigiissuteqartarneranut siunnersuisarnermut tunngatillugu, tamatumani aamma 

inatsisinut tunngasuni, aningaasaqarnikkut aamma teknikkikkut pissutsinut tunngasuni, 

siunnersuummi §§ 25-37-mi aalajangersakkanut ilaatinneqannginnissaat pillugu 

Naalakkersuisut aalajangersaanngippata imaluunniit aalajangiinngippata. 

 

§ 39-mut 

 

Imm. 1-imut 

Aalajangersagaq malillugu pisortat aamma suliffeqarfiit ukiumut ataasiarlutik 

Naalakkersuisunut nalunaaruteqartassapput. 

 

Aalajangersagaq pisortanut aamma suliffeqarfinnut tamanut, ilanngullugit pisortat 

suliffeqarfiinut aamma namminersortutut suliffeqarfinnut siunnersuummi ilaasunut atuuppoq. 

Oqariaatsinut pisortanut aamma suliffeqarfimmut nassuiaataasunut tunngatillugu 

siunnersuummi § 2, imm. 1 aamma 5, taakkununngalu oqaaseqaataasut nalinginnarmik 

innersuussutaapput. 

 

Ukiumi ilivitsumi siuliani siunnersuummi ilaasutut pissutsit atukkatik pillugit pisortat aamma 

suliffeqarfiit nalunaarutiginnittassapput. Nalunaarutiginnittarnissamut pisussaaffimmi 

imarisassat ersarinnerusut pisortanut aamma pisortat suliffeqarfiinut imm. 2-4-mi, aamma 

namminersortutut suliffeqarfinnut imm. 5-imi ersarinnerusumik eqqartorneqarput. 

 

Siunnersuummi § 39-mi aalajangersagaasuni nammineq nalunaartarnissaq atulersinneqarpoq. 

Taamaalillutik pisortat aamma suliffeqarfiit siunnersuutip atortinneqarneranut ilaanerlutik 

nalilerniarneranut pissutsit naleqquttut namminneq nalunaartassavaat, aamma 

taamaattoqassappat siunnersuut naapertorlugu pisussaaffitik naammatsissimanerlugit. Pisortat 

aamma suliffeqarfiit pissutsit taaneqartut namminneq nalunaarnissaannut pisussaaffiat 

siunnersuummi toqqaannartumik ersipput, tamakkulu pillugit Naalakkersuisut 

aalajangernissaat oqartussatulluunniit allatigut suliaqarnissaat pisariaqarani. Aamma matuma 

ataani imm. 2 pillugu takuuk. 

 

Imm. 1-imi aalajangersakkap pisortat aamma suliffeqarfiit ilinniartunik sungiusartunillu 

atorfinitsitsisussaanerat atugaqartassanerallu pillugit siunnersuummi aalajangersagaasunik 

eqquutsitsinersut Naalakkersuisut nakkutilliisinnaatippai misissuisinnaalersillugillu. 

 

Pisortat aamma suliffeqarfiit siunnersuutip atortinneqarfianut ilaasoq ukiut tamaasa januarimi 

nalunaaruteqassaaq, taamaalillunilu nalunaarusiap nassiunnissaanut periarfissaq kingulleq 

tassaalluni ulloq 31. januar. 



  

 188 

 

Naalakkersuisut siunnersuummi § 40, imm. 2 naapertorlugu pisortat aamma suliffeqarfiit 

siunnersuummi § 39, imm. 1 malillugu nalunaaruteqarnissamik piumasaqaat eqqortissagaa 

pillugu peqqusisinnaapput. Aalajangersakkamut pineqartumut oqaaseqaatinullu tassunga 

tunngusunut nalinginnarmik innersuussutigineqarput. 

 

Imm. 2-mut 

Aalajangersakkami paasissutissat pisortat aamma pisortat suliffeqarfiisa imm. 1 naapertorlugu 

nalunaaruteqaraangata Naalakkersuisunut nalunaarutigisassai nalunaarsorneqarput. 

Aalajangersagaq imm. 3-mut aamma 4-mut ataqatigiissillugu isigineqassaaq. 

Aalajangersakkat pineqartut, taakkununngalu oqaaseqaataasut nalinginnarmik 

innersuussutaapput. 

 

Imm. 5-imi paasissutissat namminersortutut suliffeqarfiit imm.1 naapertorlugu 

nalunaaruteqaraangata Naalakkersuisunut nalunaarutigisassaat nalunaarsorneqarput. 

 

Imm. 2-mi aalajangersagaq malillugu pisortat aamma pisortat suliffeqarfiutaat paasissutissat 

makku Naalakkersuisunut nalunaarutigisassavaat: 

1)  Ukiumi ilivitsumi siuliani qaammatini ataasiakkaani tamani pisortat imaluunniit pisortat 

suliffeqarfiutaata atorfinitsitarisimasaani sulisut amerlassusaat, takuuk imm. 2, nr. 1. 

2)  Ukiumi ilivitsumi siuliani qaammatini ataasiakkaani tamani pisortat imaluunniit pisortat 

suliffeqarfiutaata agguaqatigiissillugit atorfinitsitarisimasaani sulisut amerlassusaat, takuuk 

imm. 2, nr. 2. 

3)  Ukiumi ilivitsumi siuliani qaammatini ataasiakkaani tamani pisortat imaluunniit pisortat 

suliffeqarfiutaata atorfinitsitarisimasaani ilinniartut aamma sungiusaammik sulisut 

amerlassusaat, takuuk imm. 2, nr. 3. 

4)  Ukiumi ilivitsumi siuliani qaammatini ataasiakkaani tamani pisortat imaluunniit pisortat 

suliffeqarfiutaata agguaqatigiissillugit atorfinitsissimasai ilinniartut aamma sungiusaammik 

sulisut amerlassusaat, takuuk imm. 2, nr. 4. 

5)  Ukiumi ilivitsumi siuliani pisortat imaluunniit pisortat suliffeqarfiutaat siunnersuummi 

kapitali 4 malillugu pisortat imaluunniit suliffeqarfiup pisussaaffigisaanut naleqqiullugu 

ilinniartunik imaluunniit sungiusaammik sulisunik ikinnerusumik atorfeqartitsippat 

tamatumunnga tunngaviusoq aammalu pisussaaffimmik naapertutsitsiniarluni suliarisat 

pisortat imaluunniit suliffeqarfiup suliarisimasai pillugit pisortat imaluunniit suliffeqarfik 

ilisimatitsissaaq, takuuk imm. 2, nr. 5. 

 

Imm. 1 malillugu nalunaaruteqartarnermi imm. 2-mi eqqaaneqartutut paasissutissat ukiut 

tamaasa nalunaarutigineqartassapput. Paasissutissat pineqartut ajornanngippat imm. 3-mi 

imaluunniit 4-mi, imaluunniit aalajangersakkani eqqaaneqartuni tamani paasissutissanut 

pineqartunut ilanngullugit nalunaarutigineqarsinnaapput. 

Agguaqatigiissillugit sulisorisat ilaalu ilanngullugit amerlassusaannik naatsorsuineq pillugu 

siunnersuummi §§ 13-16-imut oqaaseqaatit takukkit. Agguaqatigiissillugit ilinniartut 

sungiusaammillu sulisut amerlassusaannik naatsorsuineq tamatigoortutut taamatuttaaq 

ingerlanneqartarpoq. 

 

Imm. 2, nr. 5-imi eqqaaneqartutut paasissutissat taamaallaat nalunaarutigineqassapput pisortat 

imaluunniit pisortat suliffeqarfiat siunnersuummi kapitali 4 malillugu pisussaaffigisaattut 

pisortat imaluunniit pisortat suliffeqarfiutaat najugaqavissut aalajangersimasumik 

amerlassuseqartut ilinniartutut imaluunniit sungiusaammik sulisutut atorfinitissimanngippagit. 

Pisumi taaneqartumi nalunaaruteqarneq tamatumunnga tunngavissiissummik imaqassaaq, 

takuuk imm. 2, nr. 5. Taamatut pisoqassappat siunnersuut pisussaaffigisanik 

naapertuutsitsinissaq siunertaralugu suliarisat pisortat imaluunniit pisortat suliffeqarfiutaata 

naammassisimasaanut sukumiisumik nassuiaammik imaqassaaq. Assersuutigalugu 

inuttassanik naleqquttunik peqarsimannginneranik ilisimatitsiinnarneq naammanngilaq. 

Inuttassanik naleqquttunik nassaarinninniarlutik pisortat imaluunniit pisortat suliffeqarfiat 

qanoq iliuuseqarsimanerat, ilanngullugu pisortat imaluunniit suliffeqarfiup inuttassanut 

pissarsiarineqarsinnaasunut atorfigisassamut piumasaqaatinik qanoq naleqqussaasimaneranik 

nassuiaanissaq pisariaqassaaq. 

 

Ukiumut ilivitsumut siulianut paasissutissat attuumassuteqartut pigineqanngippata pisortat 

imaluunniit pisortat suliffeqarfiutaat periarfissaqarfiusumik annertussusilimmik pissutsit 

pineqartut pillugit nalunaaruteqassaaq. Pisuni pineqartuni imm. 2-mi normu ataaseq 

imaluunniit arlallit malillugit amigaataasutut imaluunniit naammanngitsutut 

nalunaaruteqarnermut nalunaarutaasoq tunngavissiissummik imaqassaaq. Assersuutigalugu 

paasissutissat piumasarineqartut nassaarineqarsinnaasimannginnerannik 

paasissutissiinnarnissaq naammanngilaq. Pisortat imaluunniit pisortat suliffeqarfiutaat 

paasissutissanik pisarialinnik nassaarinninniarlutik qanoq iliuuseqarsimanerata, aammalu 

tamatuma sooq pisinnaasimannginnerata nassuiarnissaa pisariaqartinneqassaaq. Ukiumut 

ilivitsumut tulliusumut nalunaarusiornerup tullissaanut tamatigoortutut pisortat imaluunniit 

pisortat suliffeqarfiutaat paasissutissanik pisariaqartunik pigisaqarnissaat 

naatsorsuutigineqassaaq, taamaattumillu pisortat imaluunniit pisortat suliffeqarfiutaat taakku 

pillugu nalunaaruteqarsinnaasariaqarlutik. 

 

Siunnersuummi § 39-mi aalajangersaanerit imm. 1-imut oqaaseqaatini eqqaaneqareersutut 

ataatsimut isigalugu nammineq nalunaartussaanermik atulersitsivoq. Taamaalillutik pisortat 

aamma pisortat suliffeqarfiutaat siunnersuutip atortinneqarneranut ilaanerlutik 

nalilerniarneranut pissutsit naleqquttut namminneq nalunaartassavaat, aamma taamaassappat 

siunnersuut naapertorlugu pisussaaffitik naammassisimanerlugit. Pisortat aamma pisortat 

suliffeqarfiutaasa pissutsit taaneqartut namminneq nalunaarnissaannut pisussaaffiat 

siunnersuummi toqqaannartumik ersippoq, tamannalu pillugu Naalakkersuisut 

aalajangernissaat oqartussatulluunniit allatigut suliaqarnissaat pisariaqarani. 

 

Imm. 3-mut 

Kapitali 7-imi aalajangersakkani ilaasutut pisortat imaluunniit pisortat suliffeqarfiutaat ukiumi 

ilivitsumi siuliani neqeroortitsinermik ingerlassaqarsimappat, imaluunniit neqeroortitsinermi 

taamaattumi isumaqatigiissummut tunniussamut ilaasumik kiffartuussissutinik 

pilersuiffigineqarsimappat pisortat imaluunniit pisortat suliffeqarfiutaata imm. 1 malillugu 

nalunaaruteqarnermini nalunaarutigisassaanik paasissutissat ilaannik aalajangersagaq 

nalunaarsuivoq. 

 

Pisumi pineqartumi pisortanit imaluunnit pisortat suliffeqarfiutaanti nalunaarusiaq 

paasissutissanik makkuninnga imaqassaaq: 

1)  Neqeroortitsineq. 

2)  Isumaqatigiissut tunniussaq malillugu isumaqatigiissummi kiffartuussissutit nalingat 

missiliutaasoq. Nioqqutinik imaluunniit kiffartuussissutinik ataatsimoortitamik imaluunniit 

ataqatigiissitamik pilersuineq pillugu neqeroortitsineq isumaqatigiissutinik arlalinnik 

imaqarpat pisortat imaluunniit pisortat suliffeqarfiutaata isumaqatigiissutit malillugit 

kiffartuussissutit ataatsimut nalingannik missiliuutaasoq nalunaarutigissavai. Aalajangersagaq 

siunnersuummi § 25-mut, tassungalu oqaaseqaataasunut ataqatigiissillugu isigineqassaaq. 

3)  Inuiaqatigiinni akisussaaffeqarneq, aammalu neqeroortitsinermut allagaatini aamma 

isumaqatigiissummi tunniunneqartumi aalajangersakkatut ataatsimik imaluunniit arlalinnik 

ilinniartunut aamma sungiusaammik sulisunut piumasaqaatit pillugit aalajangersakkat, takuuk 

§ 26. 

4)  Nr. 3-mi aalajangersakkat taaneqartut malillugit neqerooruteqartuni ajugaasup 

pisussaaffimminik naapertuutsitsinera imaluunniit naapertuutsitsinnginnera, ilanngullugulu 

ajornanngippat pisussaaffigisanik naapertuutsitsinnginnermi isumaqatigiissummi 

akiliutaasussani ilanngaatigisimasaq, takuuk § 28. 

 

Kapitali 7-imi aalajangersakkanut ilaasumik pisortat imaluunniit pisortat suliffeqarfiutaat 

ukiumi ilivitsumi siuliani neqeroortitsinermik naammassisaqarsimassappat, imaluunniit 

taamatut neqeroortitsinermi isumaqatigiissummi tunniunneqartumi ilaasutut 

kiffartuussissutinik pilersugarineqarsimaguni imm. 3-mi paasissutissanik taaneqartunik 

pisortat imaluunniit pisortat suliffeqarfiutaat taamaallaat nalunaarutiginnissaaq. 

 

Ukiumi ilivitsumi siuliani pisortat imaluunniit pisortat suliffeqarfiutaata neqeroortitsinerani 

suniluunniit tamani naammassisaani, aammalu isumaqatigiissutit tunniunneqartut ataasiakkaat 

malillugit kiffartuussissutit pilersuutigineqartut imm. 3-mi taaneqartutut paasissutissat 

nalunaarutigineqassapput. 

Imm. 1 malillugu nalunaarummi, imm. 3-mi paasissutissat ilagitillugit, ajornanngippallu imm. 

4-mi paasissutissat ilagitillugit paasissutissat imm. 2-mi taaneqartut nalunaarutigineqassapput. 

 

Imm. 4-mut 

Kapitali 8-mi aalajangersakkanut ilaasumik pisortat imaluunniit pisortat suliffeqarfiutaat 

ukiumi ilivitsumi siuliani neqeroortitsinermik naammassisaqarsimassappat, imaluunniit 

taamatut neqeroortitsinermi isumaqatigiissummi tunniunneqartumi ilaasumi 

kiffartuussissutinik pilersuuteqarfiusimassappat imm. 1 malillugu nalunaaruteqarnermi 

pisortat imaluunniit pisortat suliffeqarfiutaata nalunaarutigisassaanik paasissutissanik 

arlalialunnik aalajangersagaq nalunaarsuivoq. 

 

Pisumi pineqartumi pisortanit imaluunniit pisortat suliffeqarfiutaannit nalunaarut 

paasissutissanik makkuninga imaqassaaq: 

1)  Neqeroortitsineq. 

2)  Isumaqatigiissut tunniussaq malillugu isumaqatigiissummi kiffartuussissutit nalingat 

missiliutaasoq. Nioqqutinik imaluunniit kiffartuussissutinik ataatsimoortitamik imaluunniit 

ataqatigiissitamik pilersuineq pillugu neqeroortitsineq isumaqatigiissutinik arlalinnik 

imaqarpat pisortat imaluunniit pisortat suliffeqarfiutaata isumaqatigiissutit malillugit 

kiffartuussissutit ataatsimut nalingannik missiliuutaasoq nalunaarutigissavai. Aalajangersagaq 

siunnersuummi § 31-mut, tassungalu oqaaseqaataasunut ataqatigiissillugu isigineqassaaq. 

3)  Neqeroortitsinermut allagaatini isumaqatigiissummi suliarisassanik suliaqarlunilu 

pilersuinermut atatillugu suliamik isumaginninnermi aalajangersimasumik amerlassusilinnik 

ilinniartunik imaluunniit sungiusaammik sulisunik atugaqarnissaq pillugu neqerooruteqartup 

neqeroorutaa pillugu piumasaqaat pillugu neqeroortitsinermi allagaatini aalajangersakkat, 

takukkit § 32, imm. 1 aamma 2. 

4)  Isumaqatigiissummi suliarisassanik suliaqarlunilu pilersugaqarnermut atatillugu suliamik 

isumaginninnermi pisortat imaluunniit pisortat suliffeqarfiutaata atugassatut kissaatigisaanik 

ilinniartunut imaluunniit sungiusaammik sulisunut amerlassusilinnut ataatsimik imaluunniit 

amerlanernik minnerpaamik piumasaqaataasuni ilinniartunut aamma sungiusaammik 

sulisunut piumasaqaatit ataaseq amerlanerilluunniit pillugit neqeroortitsinermi allagaatini 

aalajangersakkat, takuuk § 32, imm. 3. 

5)  Neqeroortitsinermi piumasaqaammik nr. 3-mi taaneqartumi, aamma nr. 4-mi taaneqartumi 

1-imik amerlanernilluunniit ilinniartunut sungiusaammillu sulisunut piumasaqaatinik pisortat 

imaluunniit pisortat suliffeqarfiata atuinerat. 

6)  Isumaqatigiissummi suliassarisat suliaralugillu pilersuutiginerinut atatillugu suliamik 

isumaginninnermi minnerpaamik neqeroorutigisatut amerlassusilinnik ilinniartunik 

imaluunniit sungiusaammik sulisunik atugaqarnissamut neqerooruteqartuni ajugaasup 

pisussaaffia pillugu, aammalu piumasaqaataasoq naapertuutsinneqanngippat 

isumaqatigiissummi akiliutissani ilanngaatissatut aningaasanik ilaanngaateqarnissaq pillugu 

isumaqatigiissummi tunniunneqartumi piumasaqaatit, takukkit §§ 34-36. 

7)  Nr. 6-imi taaneqartutut aalajangersakkat malillugit neqerooruteqartuni ajugaasup 

pisussaaffigisaminik naapertuutsitsinera imaluunniit naapertuutsitsinnginera, ilanngullugu 

ajornanngippat pisussaaffigisat naapertuutsitaannginneranut isumaqatigiissummi 

akiliutaasussani ilanngaateqarsimaneq. 

 

Kapitali 8-mi aalajangersakkanut ilaasumik pisortat imaluunniit pisortat suliffeqarfiutaat 

ukiumi ilivitsumi siuliani neqeroortitsinermik naammassisaqarsimassappat, imaluunniit 

taamatut neqeroortitsinermi isumaqatigiissummi tunniunneqartumi ilaasunik 

kiffartuussissutinik pilersuiffigineqarsimassappat imm. 4-mi taaneqartutut paasissutissat 

pisortat imaluunniit pisortat suliffeqarfiutaata taamaallaat nalunaarutigissavai. 

 

Ukiup ilivitsup siuliani pisortat imaluunniit pisortat suliffeqarfiutaata neqeroortitsinerini 

ataasiakkaani tamani naammassisaani, aammalu isumaqatigiissutit tunniunneqartut 

ataasiakkaat malillugit kiffartuussissutinut pilersuutaasunut imm. 4-mi paasissutissat 

taaneqartut nalunaarutigineqartassapput. 

 

Imm. 1 malillugu nalunaarummi, imm. 2-mi paasissutissat ilagitillugit, ajornanngippallu imm. 

3-mi paasissutissat ilagitillugit paasissutissat imm. 4-mi taaneqartut nalunaarutigineqassapput. 

 

Imm. 5-imut 

Aalajangersakkami paasissutissat namminersortutut suliffeqarfiit imm. 1 naapertorlugu 

nalunaaruteqaraangata Naalakkersuisunut nalunaarutigisassaat nalunaarsorneqarput. 

 

Imm. 2-4-mi paasissutissat pisortat aamma pisortat suliffeqarfiutaasa imm. 1 naapertorlugu 

nalunaaruteqaraangata Naalakkersuisunut nalunaarutigisassaat nalunaarsorneqarput. 

 

Imm. 5-imi aalajangersagaq malillugu namminersortutut suliffeqarfiit paasissutissat makku 

Naalakkersuisunut nalunaarutigisassavaat: 

1)  Ukiumi ilivitsumi siuliani aningaasarsiatut akiliutigisat, takuuk imm. 5, nr. 1. 

2)  Ukiumi ilivitsumi siuliani qaammatini ataasiakkaani tamani ilinniartut sungiusaammillu 

sulisut amerlassusaat namminersortutut suliffeqarfiup atorfinitsitarisimasai, takuuk imm. 5, 

nr. 2. 

3)  Ukiumi ilivitsumi siuliani qaammatini ataasiakkaani tamani agguaqatigiissillugit 

ilinniartut sungiusaammillu sulisut amerlassusaat namminersortutut suliffeqarfiup 

atorfinitsitarisimasai, takuuk imm. 3, nr. 3. 

4)  Kapitali 7-mi aalajangersakkanut ilaasutut neqeroortitsinermi namminersortutut 

suliffeqarfik neqerooruteqartuni ajugaasuusimassappat, aamma §§ 27-29 malillugit 

ilinniartunut aamma sungiusartunut piumasaqaat malillugu suliffeqarfiup pisussaaffigisaanut 

naleqqiullugu ikinnerusunik ukiumi ilivitsumi siuliani ilinniartunik imaluunniit 

sungiusaammik sulisunik atorfeqartitaqarsimassappat neqeroortitsineq pisussaaffigisarlu 

pillugit, aammalu pisussaaffimmik naapertuutsitsinnginnermut tunngavigisaq, aammalu 

pisussaaffigisaq naapertuutsinniarlugu suliarisat suliffeqarfiup isumagisai pillugit suliffeqarfik 

ilisimatitsissaaq, takuuk imm. 5, nr. 4. 

5)  Kapitali 8-mi aalajangersakkanut ilaasumi neqeroortitsinermi suliffeqarfik 

neqeroortitsisuni ajugaasuusimassappat, aammalu §§ 34-36 malillugit isumaqatigiissut 

tunniunneqartoq malillugu suliffeqarfiup pisussaaffigisaanut naleqqillugit suliaqarnermi 

aamma isumaqatigiissummi kiffartuussissutinik pilersuinermi ilinniartunik imaluunniit 

sungiusaammik sulisunik ikinnerusumik atugaqarpat suliffeqarfik neqeroortitsineq 

pisussaaffigisarlu, aammalu pisussaaffigisap naapertuutsinnginneranut tunngavigisaq, aamma 

pisussaaffigisamik naapertuutsitsiniarluni suliarisat suliffeqarfiup isumagisai pillugit 

suliffeqarfik ilisimatitsissaaq, takuuk imm. 5, nr. 4. 

 

Imm. 5-imi taaneqartutut paasissutissat imm. 1 malillugu nalunaaruteqartarnermi ukiuni 

ataasiakkaani tamani nalunaarutigineqartassapput. 

 

Sulisorisat agguaqatigiissillugit amerlassusaannik naatsorsuisarneq pillugu siunnersuummi §§ 

13-16-imut oqaaseqaatit takukkit. Ilinniartut aamma sungiusaammik sulisut 

agguaqatigiissillugit amerlassusaat tamatigoortutut taamatut aamma naatsorsorneqartarput. 

 

Kapitali 7-imi imaluunniit 8-mi aalajangersakkanut ilaasumi neqeroortitsinermi suliffeqarfik 

ukiup ilivitsup siuliani neqerooruteqartuni ajugaasuusimassappat, aammalu kapitali 7 

imaluunniit 8, imaluunniit isumaqatigiissut tunniunneqartoq malillugit pisussaaffimminik 

naapertuutsitsisimanngikkuni imm. 5, nr. 4 aamma 5-imiittunik paasissutissanik 

namminersortutut suliffeqarfik taamaallaat nalunaaruteqassaaq. Taamatut pisoqarsimasutut 

annertussuseqartoqartillugu namminersortutut suliffeqarfiup nalunaarutaa tamatumunnga 

tunngavissiissuteqarnermik imaqassaaq, takuuk imm. 5, nr. 4 aamma 5. Taamatut 

pisoqarsimassappat siunnersuummi pisussaaffigisanik naapertuutsitsinissamik siunertaqarluni 

suliarisat namminersortutut suliffeqarfiup ingerlassimasai pillugit nalunaarut sukumiisumik 

nassuiaammik imaqassaaq. Assersuutigalugu inuttassanik naleqquttunik 

peqarsimannginnerata, imaluunniit naammattumik annertussusilimmik najugaqavissut 

ilinniartutut imaluunniit sungiusaammik sulisutut atorfeqartillugit atugarinissaasa 

pisinnaasimannginnerata nalunaarutigiinnarnissaat naammanngillat. Inuttarisassanik 

naleqquttunik nassaarniarluni namminersortutut suliffeqarfiup qanoq iliuuseqarsimaneranut, 

ilanngullugu inuttarisassanut pissarsiarineqarsinnaasunut atorfimmi piumasaqaataasut 

naleqqussarnissaannut suliffeqarfiup qanoq iliuuseqarsimaneranut, aammalu najugaqavissut 

ilinniartutut imaluunniit sungiusaammik sulisutut atorfeqartillugit 

atugaqarsinnaaniarsimaneranut nassuiaanissaq pisariaqassaaq. 

Namminersortutut suliffeqarfik neqerooruteqartuni ajugaasuuffiani neqeroortitsinerni 

ataasiakkaani tamani imm. 5, nr. 4-mi aamma 5-imi taaneqartutut paasissutissat 

nalunaarutigineqartassapput. 

 

Ukiumut ilivitsumut siulianut paasissutissat attuumassuteqartut pigineqanngippata 

periarfissarisani annertussuseqartitamik pissutsit pineqartut pillugit namminersortutut 

suliffeqarfik nalunaaruteqartariaqarpoq. Pisumi pineqartumi imm. 5-imi normu ataaseq 

arlallilluunniit malillugit nalunaarummu tamigaataasumut imaluunniit naammanngitsumut 

tunngavissiissummik nalunaarut imaqartinneqassaaq. Assersuutigalugu paasissutissat 

pisariaqartitat nassaarineqarsinnaasimangninnerannik paasissutissiiginnarnissaq 

naammanngilaq. Paasissutissanik pisarialinnik nassaarniarluni suliffeqarfiup qanoq 

iliuuseqarsimaneranut, aammalu tamatuma sooq pisinnaasimannginneranut 

nassuiaasiortoqartariaqarpoq. Ukiumut ilivitsumut tulliuttumut nalunaarusiornerup 

tullissaanut namminersortutut suliffeqarfik paasissutissanik pisarialinnik tamatigoortumik 

peqarnissaa naatsorsuuteqarfiuvoq, taamaattumillu tamakku pillugit suliffeqarfik 

tamatigoortumik nalunaaruteqarsinnaasariaqarpoq. 

 

Imm. 6-imut 

Aalajangersagaq Naalakkersuisut erseqqinnerusumik malittarisassiorsinnaanerinik imm. 1-5 

malillugu nalunaarutinik nassiusinermi piginnaatinnerinik imaqarpoq, allagaatinillu 

paasissutissanik nassiussinissallu pissutsinik imm. 1-5-mut taaneqartuni nalunaaru-

teqarnermut.  

 

Siunnersuummut toqqammavigisat iluanni pissutsit taaneqartut pillugit Naalakkersuisut 

erseqqinnerusunik aalajangersakkanik aalajangiisinnaanerannik aalajangersagaq 

piginnaatitsivoq. Taamaalillutik aalajangersagaq malillugu Naalakkersuisut kisimik pissutsit 

taaneqartut erseqqissaavigisinnaavaat, itisiliivigisinnaavaat aamma killilersorsinnaavaat.  

Assersuutigalugu nalunaaruteqarnerup qanoq isumagineqassaneranik aamma paasissutissat 

allagaatillu sorliit nalunaarummut ilaatinneqassaneri pillugit Naalakkersuisut 

aalajangersagaliorsinnaapput. Naalakkersuisut suliarisaannik nalunaaruteqarnermut 

nalinginnarmik immersugassap atornissaa pillugu, aamma Naalakkersuisut ingerlassaannik 

nittartakkami immersugassami nalunaaruteqarnermut paasissutissanik qarasaasiakkut 

nalunaarsuisarneq illugu Naalakkersuisut ilaatigut erseqqinnerusunik aalajangersakkanik 

aalajangiisinnaapput. 

 

Siunnersuummi anguniarneqarpoq suliffeqarfiit pisortanut suliffeqarfinnullu 

nalunaaruteqartarnerat sapinngisaq naapertorlugu pisariittunngornissaa, tassunga ilaalluni 

sapinngisaq naapertorlugu skemat elektroniskiusut imaluunniit immersugassat assigiissakkat 

allat atornissaat. Taamaattorli nalunaaruteqarnermi qulakkeerneqassaaq siunnersuutip 

aalajangersagaasa eqqortinneqarnerannik nakkutiginninnissaannut paasissutissat pisariaqartut 

Naalakkersuisunut anngutissasut. 

 

§ 40-mut 

 

Imm. 1-imut 

Aalajangersagassatut siunnersuut naapertorlugu Naalakkersuisut siunnersuummi pissutsit 

ilaasut tamaasa pillugit nakkutilliillutillu aalajangiisarput, ilanngullugit siunnersuutip 

nassatarisaanik aalajangersakkat. 

 

Imm. 2-mut 

Aalajangersagaq naapertorlugu Naalakkersuisut siunnersuutip eqqortinneqarnissaa pillugu, 

aamma Inatsisartut inatsisaata nassatarisaanik aalajangersakkat eqqortinneqarnissaat pillugu, 

peqqusissummik nalunaaruteqarsinnaapput. 

 

Pisortanut aamma suliffeqarfinnut siunnersuutip atortinneqarfiinut ilaasut peqqusissummik 

nalunaarfigineqarsinnaapput. Oqariaatsit pisortat aamma suliffeqarfiit nassuiaaviginerinut 

tunngatillugu siunnersuummi § 2, imm. 1 aamma 5, taakkununngalu oqaaseqaataasut 

nalinginnarmik innersuussutaapput. 

 

Imm. 3-mut 

Siunnersuutigisatut aalajangersagaq malillugu siunnersuummi ilaasutut pissutsinik 

oqartussaasut suliaqarnermik isumaginnninnissamut pisariaqartunik pisortat imaluunniit 

suliffeqarfiit paasissutissanik taakkuninnga Naalakkersuisunut nalunaaruteqarnissaat aamma 

allagaatinik taakkuninnga Naalakkersuisunut nassiunneqarnissaat pillugit Naalakkersuisut 

peqqussummik nalunaaruteqarsinnaapput. Taamaalillutik aalajangersakkap pisortat 

suliffeqarfiillu paasissutissiinissamik pisussaaffilerpai. Oqariaatsit pisortat aamma 

suliffeqarfiit nassuiaaviginerannut tunngatillugu siunnersuummi § 2, imm. 1 aamma 5, 

taakkununngalu oqaaseqaataasut nalinginnarmik innersuussutaapput. 

 

Assersuutigalugu aalajangarsakkap atortinneqarfiinut ilaasut tassaapput paasissutissat 

allagaatillu Naalakkersuisut aalajangernerannut atatillugu pisariaqartut, pisortat imaluunniit 

suliffeqarfik siunnersuutip atortinneqarfiinut ilaanersoq pillugu. Taamaammat 

nalunaaruteqartussaanermik pisussaaffik pisortanut imaluunniit suliffeqarfinnut tamanut 

atuuppoq. 

 

Naalakkersuisut aalajangarsagassatut siunnersuut naapertorlugu pisortat imaluunniit 

suliffeqarfiit suulluunniit paasissutissanik nalunaaruteqaqqullugit imaluunniit allagaatinik 

nassiussaqaqqullugit Naalakkersuisut suliap naliliiviginissaanut pisariaqarsorisaannik 

peqqusinnaavaat. Taamatuttaaq paasissutissanik nalunaaruteqarneq imaluunniit allagaatinik 

nassiussineq aalajangersimasumik iluseqassasoq Naalakkersuisut aalajangersinnaavaat, 

tassunga ilaalluni attaviup aalajangersimasup sorliup atornissaa. 

 

Aammattaaq aalajangarsagaq malillugu Naalakkersuisut oqartussanit assigiinngitsunit 

paasissutissanik pissarsiorsinnaapput, ilaatigut paasissutissat nalunaarutigineqartut 

eqqornersut misissornissaat siunertaralugu. 

 

Tamatuma saniatigut aalajangersakkap Naalakkersuisut paasissutissat attuumassuteqartut 

inummut tunngasut suliarinissaannut piginnaatippai, siunnersuut naapertorlugu oqartussatut 

suliaqarnermut atatillugu. 

 

§ 41-mut 

 

Aalajangersagassatut siunnersuut naapertorlugu siunnersuummut atortinneqarfiit tamaasa 

pillugit Naalakkersuisut erseqqinnerusunik aalajangersaasinnaapput, ilanngullugit pisortat 

aamma suliffeqarfiit siunnersuut naapertorlugu najugaqavissunik ilinniartunik imaluunniit 

sungiusaammik sulisunik atorfeqartitsinissaq siunertaralugu naapertuuttumik suliaqarnissaat 

pillugu aamma pissutsit allat pisortat aamma suliffeqarfiit najugaqavissunik ilinniartunik 

imaluunniit sungiusaammik sulisunik atorfinitsitsisarnerisa siuarsarnissaat pillugit. 

 

Siunnersuummut toqqammavigisat iluanni pissutsit pineqartut pillugit Naalakkersuisut 

erseqqinnerusumik aalajangersakkanik aalajangiisarnissaannut aalajangiissutissanillu 

aalajangiisarnissaannut aalajangersagaq piginnaatitsivoq. Taamaalillutik aalajangersagaq 

malillugu Naalakkersuisut pissutsinut pineqartunut erseqqissaasinnaapput, itisiilisinnaapput 

aamma killilersuisinnaapput. Siunnersuummi § 41 malillugu erseqqinnerusunik 

aalajangersakkanik aalajangiinerit siunnersuummut § 1-imi siunertarisamut 

naapertuutsitaasumik pissapput. 

 

§ 42-mut 

 

Aalajangersagassatut siunnersuut Naalakkersuisut suliamik ingerlassaqarnerannut aamma 

oqartussatut allatigut suliaqarnerinut atatillugu siunnersuummullu atatillugu oqartussatut 

allatigut iliuuseqarnerinut atatillugu aningaasartuutaannik akiliuteqarnissamut tunngavoq. 

 

Aalajangersagaq malillugu Naalakkersuisut aalajangersagaliorsinnaapput 

aalajangiisinnaallutillu pisortat aamma suliffeqarfiit siunnersuummut atortinneqartunut ilaasut 

Naalakkersuisut sulianik ingerlassaqarnerannut aaamma oqartussatut allatigut suliaqarnerinut 

atatillugu siunnersuummullu atatillugu oqartussatut allatigut iliuuseqarnerinut atatillugu 

aningaasartuutaasunik akiliuteqartassasut. Oqariaatsinik pisortat aamma suliffeqarfiit 

nassuiaaviginerinut tunngatillugu siunnersuummi § 2, imm. 1 aamma 5, taakkununngalu 

oqaaseqaataasut nalinginarmik innersuussutaapput. 

 

Aalajangarsakkap atortinneqarfiitut assersuutigineqarsinnaapput suliamik 

ingerlassaqarnermut, nakkutilliinermut, oqartussatut allatigut suliaqarnermut nutserinermullu 

il.il. aningaasartuutit. 

 

Oqartussaaffiup suliamik ingerlassaqarneranut oqartussatullu allatigut suliaqarneranut 

akiliineq oqartussaaffiup nalunaaquttap akunnerinik atuineranut akissarsiap tiimimut 

qaffasissusia tunngavigalugu akiligassinneqarsinnaavoq. 

 

Aningaasartuut sunaluunniit akiliutitut, akitsuutitut imaluunniit aningaasartuutaasimasunik 

taarsiinertut akiligassinneqarsinnaavoq, kiffartuussinermullu oqartussaasunit 

tunniunneqartumut ataatsimut isigalugu taarsiissutaasinnaanera naapertorlugu. 

 

§ 43-mut 

 

Imm. 1-imut 

Aalajangarsagaq aalajangikkap siunnersuummut atortinneqartup 

nalilersorteqqinneqarsinnaaneranut (maalaarneq) tunngavoq. 

 

Siunnersuut naapertorlugu Naalakkersuisut aalajangernerat ingerlatsivinnut oqartussaasunut 

allanut maalaarutigineqarsinnaanngilaq. Aalajangernerit allaffissornikkut 

maalaarutigineqarsinnaanissaannut periarfissaq pitsaanerpaaq qulakkeerniarlugu siunnersuut 

naapertorlugu Naalakkersuisut aalajangigaasa nalilersorteqqinneqarsinnaanerannut 

inatsisitigut periarfissaq siunnersuummut ilanngullugu suliarineqarsimavoq. 

 

Aammattaaq suliarisami aalajangiussisimasumi pisortani imaluunniit pisortani 

immikkoortoqarfimmi suliamik nalilersueqqinnissaq pillugu qinnuteqarnissamut 

tamatigoortumik attaveqartoqarnissaanik inatsisinit aalajangersugaanngitsunit 

malittarisassanit malitseqartitsisoqarpoq. 

 

Aalajangersakkap Inatsisartut Ombudsmandiannut maalaaruteqarsinnaatitaaneq 

atorunnaarsinngilaa. 

 

Imm. 2-mut 

Aalajangersagaq naapertorlugu suliamut peqataasoq suliap nalileqqinneqarnissaanik 

qinnuteqarsinnaasoq. Peqataasoq tassaavoq inuinnaq aamma inatsisitigut inuttut 

naatsorsuussaq suliap qanoq inernilernissaanut annertuumik, toqqaannartumik, 

pineqartumuinnaq eqqartuussivitsigullu tunngasutigut soqutiginnittoq. 

 

Nalinginnaasumik taamaallaat pisortat imaluunniit suliffeqarfik aalajangiiffigitittoq suliap 

qanoq inernilernissaanut annertuumik, toqqaannartumik, pineqartumuinnaq 

eqqartuussivitsigullu tunngasutigut soqutiginnittuussaaq. 

 

Pinngitsoortussaanngitsutulli oqaatigineqarsinnaanngilaq pissutsit immikkut illuinnartut 

atuutsillugit allanik timitalinnik inoqarsinnaammat imaluunniit inatsisitigut naatsorsuussanik 

inoqarsinnaammat suliamut peqataanissaminnut pisariaqartinneqartumik 

soqutiginnissuseqartunik. Aallaavigineqartorli tassaavoq sulisitsisut akornanni peqataasut 

kisimik maalaarnissamut pisinnaatitaassasut. 

 

Sulisut soqutigisaat qulakkeerniarlugit sulianut tunngasumik peqatigiiffiit kattuffiillu 

sulinermik inuussutissarsiutilinnut aamma sulisitsisunut Kalaallit Nunaanni 

angerlarsimaffillit, malittarisassatik naapertorlugit najugaqavissut suliffeqarnerannut aamma 

ilinniartitaanerannut pingaarnertut soqutigisaqartut maalaaruteqarnissaannut periarfissaq 

ilanngullugu ikkunneqarsimavoq. Siunertaq tassaavoq suliffeqarfeqarfimmi kattuffiit suliami  

peqataasoq sinnerlugu akuliussinnaasunngortinnissaat. Aalajangersagaq annikillisitsisutut 

nassuiaaserneqassaaq ima paasillugu peqataasut imminermi saniatigut sulisitsisut aamma 

sulisartut kattuffii kisimik aalajangiineq pillugu maalaaruteqarsinnaatitaammata. 

 

Imm. 3-mut 

Aalajangersakkami aalajangiussinermik nalilersueqqinnissaq pillugu qinnuteqaat 

allaganngorlugu pissasoq aalajangersarneqarpoq. Attaviup aalajangersimasup atorneqarnissaa 

piumasaqaatigineqanngilaq, taamaammallu nalilersueqqinnissamut qinnuteqaat 

assersuutigalugu e-mail atorlugu allaganngorlugu pisinnaavoq. Kisianni oqalulluni 

oqaasiinnarmik nalilersueqqinnissamik qinnuteqarneq ajornarpoq, tassunga ilaalluni 

assersuutigalugu oqarasuaatikkut. Allagaasussaaneranik piumasaqarnikkut qinnuteqaatit, 

taamaattoqassappat, tunngavilersugaalluarsimanissaannut qulakkeerinneqataassapput, 

taamaalillutillu Naalakkersuisut nalilersueqqinnernik, taamaattoqassappat, 

suliarinnittussaatinneqassanngillat periarfissaanera pissutigiinnavillugu. 

 

Imm. 4-mut 

Nalilersueqqinnissaq pillugu qinnuteqarnissamut piffissaliussaq tassaavoq ullormit 

aalajangiussap peqataasumut nalunaarutigineranit sapaatit akunneri 6-it. Aalajangiussineq 

tamanut nalunaarutigineqarsimappat piffissaliussaq ullormit nalunaarutiginninnermit 

naatsorsorneqassaaq. Tamanut nalunaaruteqarneq assersuutigalugu tassaavoq Naalakkersuisut 

aalajangiussaq nittartakkakkut tamanut nalunaarutigippassuk. Piffissaliussaq 

arfininngornermut imaluunniit nalliuttumut killeqarpat piffissaliussaq ulluinnarmut 

tullinnguuttumut sivitsorneqassaaq. 

Maalaaruteqarsinnaanermut piffissaliussap naatsorsornera imaappoq, nalunaarutiginninnerup 

saqqummiunneqarfia sapaatip akunnerata ullua nalaarlugu kisianni sapaatit akunneri 

aalajangiussat qaangiunnerini. Assersuutigalugu aalajangiussineq pingasunngorneq 31. januar 

2018 nalunaarutigineqarsimappat, piffissaliussaq pingasunngornermut 14. marts 2018-imut 

killeqassaaq. Aalajangiussinerli taannaqqissaaq sisamanngornermi 1. februar 2018 

nalunaarutigineqarsimappat, maalaaruteqarsinnaanermut piffissaliussaq sisamanngornermi 15. 

marts 2018-imut killeqassaaq. Maalaaruteqarsinnaanermut piffissaliussap naatsorsornerani 

nalliuttut, taamaattoqarsimappat, ilanngunneqassapput. Tassa imaappoq, aatsaat 

piffissaliussaq nalliuttumi killeqariasaassappat piffissaliussaq ulluinnarmut tullinnguuttumut 

sivitsorneqassaaq. 

 

Kisianni pissutsit immikkut ittut maalaaruteqarsinnaanermut piffissaliussap 

tunuartinneqarnissaanik ilimasaarisinnaapput imaluunniit maalaaruteqarsinnaanermut 

piffissaliussamik qaangiineq atortinneqassanngitsoq. Taamaammat Naalakkersuisut 

piginnaatinneqarput maalaaruteqarsinnaanermut piffissaliussamik qaangiineq  

atortinneqassanngitsoq aalajangiussinnaagaat. Taamaattorli maalaaruteqarsinnaanermut 

piffissaliussamik qaangiinerup atortinneqassannginneranik piginnaatitsineq taamaallaat 

pissutsit immikkut illuinnartut atuutsillugit atortinneqarsinnaavoq. Assersuutigalugu 

atortinneqarsinnaavoq suliap siullermik ingerlanneqarnerani ingasattumik 

kukkuluttortoqarsimanera takussutissaqartinneqarpat, imaluunniit piffissaliussamik 

qaangiineq patsisissaqarluarpat. Aamma imaattoqarsinnaavoq piffissaliussap 

qaangiuteriitsiarnerani paasissutissat tigussaasut annertuut, pingaartut nutaat saqqummertut, 

ilimanarluinnaqqissaartumik suliap allatut inernilerneqarnissaanik kinguneqartitsisussat. 

 

Imm. 5-imut 

Suliap nalilersoqqinnissaanik qinnuteqarneq kinguartitsisutut sunniuteqanngilaq. 

Taamaalilluni aalajangiiffigineqartoq aalajangiussap imarisai pillugit suli 

pisussaatinneqarpoq. 

 

Aallaavittulli siunnersuummi § 18 naapertorlugu Ilinniartunut Sungiusartunullu 

Aningaasaateqarfimmut akiliuteqarnissaq pillugu piumasaqaasiortariaqanngilaq, 

aalajangikkap nalilersoqqinnissaanut qinnuteqaat piffissaliussap iluani tunniunneqarsimappat. 

Nalilersueqqinnissaq sioqqullugu Ilinniartunut Sungiusartunullu Aningaasaateqarfimmut 

akiliuteqarnissaq pillugu piumasaqaasiortoqanngippat taava nalilersueqqinnerup kingorna, 

tamatumunnga tunngavissaqarpat, piumasaqaasiortoqarsinnaavoq. 

 

Naalakkersuisut suliani ataasiakkaani aalajangersinnaavaat suliap nalilersoqqinnissaanut 

qinnuteqaat kinguartitsisutut sunniuteqassasoq. 

Imm. 6-imut 

Aalajangersagaq naapertorlugu nalilersueqqinnermut atatillugu Naalakkersuisut 

aalajangiussamik attassisinnaapput, tamakkiisumik imaluunniit ilaannakortumik 

allannguuteqartitsisinnaapput imaluunniit atorunnaarsitsisinnaapput. 

 

Tamatuma nassatarivaa Naalakkersuisut aalajangigartik tamakkiisumik misilitsissinnaagaat. 

Tassa imaappoq Naalakkersuisut apeqqutit eqqartuussivitsigut tunngasut aamma 

missiliuussineq, pisariaqartissorineqassappat, misilitsissinnaagaat. 

 

Imm. 7-imut 

Siunnersuummi § 43, imm. 1-6-imi nalilersueqqinneq aamma pissutsit taaneqartut pillugit 

Naalakkersuisut erseqqinnerusunik aalajangersaasinnaapput. 

 

Siunnersuummut toqqammavigisat iluanni nalilersueqqinnissaq aamma siunnersuummi § 43, 

imm. 1-6-imi pissutsit taaneqartut pillugit Naalakkersuisut erseqqinnerusunik 

aalajangersakkanik aalajangiisinnaanerannik aalajangersagaq piginnaatitsivoq. Taamaalillutik 

aalajangersagaq malillugu Naalakkersuisut kisimik pissutsit pineqartut 

erseqqissaavigisinnaavaat, itisiliivigisinnaavaat aamma killilersorsinnaavaat. 

 

§ 44-mut 

 

Imm. 1-imut 

Siunnersuummi § 44 naapertorlugu siunnersuummi ilaasutut pissutsimut aalajangerneq 

eqqartuussivinnut Kalaallit Nunaanni piginnaatitaasunut kisianni eqqartuussivinnut 

allanuunngitsoq saqqummiunneqarsinnaavoq. Eqqartuussivinnut saqqummiussineq Kalaallit 

Nunaanni Eqqartuussivinnut siullertut pisussaaffilittut saqqummiunneqassaaq. 

 

Imm. 2-mut 

Imm. 1 malillugu peqataasumut aalajangiussinerup nalunaarutigineranit ullormit 

kingusinnerpaamik qaammatit 12-it qaangiunnerisigut eqqartuussivinnut saqqummiussineq 

pissaaq. Taamaattorli aalajangiussineq tamanut nalunaarutigineqarsimappat piffissaliussaq 

nalunaarutiginninnermit tamatigut naatsorsorneqartassaaq. Piffissaliussaq arfininngornermut 

imaluunniit nalliuttumut killeqarpat piffissaliussaq ulluinnarmut tullinnguuttumut 

sivitsorneqassaaq. 

 

Imm. 3-mut 

Aalajangiussamik eqqartuussivinnut saqqummiussineq kinguartitsisutut sunniuteqanngilaq. 

Taamaammat aalajangiiffigisaq aalajangiussap imarisaa naapertorlugu suli pisussaatitaavoq, 

kinguartitsisutut sunniuteqartoqassaneranik Naalakkersuisut aalajangiissanngippata. 

§ 45-mut 

 

Aalajangersakkami oqaatigineqarpoq qanoq pisoqartillugu Kalaallit Nunaanni 

pinerluttulerinermut inatsit naapertorlugu akiliisitsisoqarsinnaanersoq. 

 

Aalajangersagaq naapertorlugu piaaraluni imaluunniit mianersuaalliorujussuarluni ima ittunik 

unioqqutitsisoq akiligassillugu eqqartuunneqarsinnaavoq: (1) Siunnersuummi § 18, imm. 1 

malillugu, takuuk imm. 1, nr. 3, tamanna pillugu Naalakkersuisunit nalunaarutigineqartutut 

peqqusissummut akerliusumik Ilinniartunut Sungiusartunullu Aningaasaateqarfimmut 

peqqusissutigisamik ilinniartunut sungiusartunullu akitsuummik akiliuteqanngitsoq,. (2) § 39-

mut akerliusumik, imaluunniit § 39, imm. 6, malillugit,  takuuk imm. 1, nr. 2, Naalakkersuisut 

aalajangiiffigisai aalajangersakkanut akerliusumik Naalakkersuisunut nalunaarummik, 

imaluunniit allagaatinik nassiussaqanngitsoortoq, imaluunniit paasissutissanik 

nalunaaruteqanngitsoortoq, (3) Siunnersuummi § 40, imm. 2 malillugu, takuuk imm. 1, nr. 3, 

Naalakkersuisunit nalunaarutigisaasumit siunnersuutip nassatarisaatut siunnersuummik 

naapertuutsitsinissaq pillugu, imaluunniit aalajangersakkamik aalajangiussamik 

naapertuutsitsinissaq pillugu peqqussummik peqqusissummik malittarinninngitsoq, (4) 

Siunnersuummi § 40, imm. 3 malillugu, takuuk imm. 1, nr. 4, Naalakkersuisunit 

nalunaarutigineqartumik Naalakkersuisunut paasissutissanik nalunaaruteqarnissaq, 

imaluunniit allagaatinik nassiussaqarnissaq pillugu peqqussummik peqqusissummik 

malittarinninngitsoq. 

 

Aalajangersagaq aamma aalajangersakkanik ataasiakkaanik imaqarpoq, inuit aamma 

inatsisitigut inuttut naatsorsuussat akiliisillugit eqqartuunneqarsinnaanerat, akiliisitsilluni 

eqqartuussinermi aalajangersagaliorneq aamma eqqartuussinikkut akiliisitsinermi isertut 

landskarsimut nakkartussaanerat pillugit. 

 

§ 46-mut 

 

Imm. 1-imut 

Siunnersuutigineqarpoq siunnersuut ulloq 1. januar 2018 atuutilissasoq, taamaalilluni ukiumut 

ilivitsumi 2018-imi atuutilissalluni. 

 

Imm. 2-mut 

Siunnersuummi malittarisassat taarsiullugit atuutilissammata Sanaartornermi ilinniartoqarneq 

pillugu Namminersorlutik Oqartussat nalunaarutaat nr. 10, 12. juli 2010-meersoq 

siunnersuutikkut atorunnaarsinneqarpoq. 


